
باوەڕم بȼوە هȼیȼ ئȼزموونی رۆژنامȼنووسیی هیچ كȼسȭك لȼ هاوپیشȼكȼی تȼنیشتی ناچȭت. 
ئȼگȼرچی هȼر خۆی كارەكȼ لȼ هǅȭی گشتیدا یȼكȼو یȼكتری تȼواو دەكȼن. بȼو حاȼǄشȼوە 
لȼنȭوان ئȼزموونȭكی كȼسی و كۆی ئȼزموونی روژنامȼنووسیی میللȼتȭك، بȼ تولانی ئاسۆیی و 
ستوونی، خاǄی میانȼیȼك هȼ یȼ كȼ هیچ نȼبȮ دەشȮ ناوی ئȼزموونی رۆژنامȼیȼكی لȮ بنȭین. 

یاداشتی زوو بۆ رۆژنامەوانی زیندوو

دوژمنەكان لەبەردەرگان!
پێی  دوژمنەكانمان  نەبادا  مەكەن،  كەموكوڕییەكان  باسی 
 )24( كە  مەكەن،  ناحیەیە  بەڕێوەبەری  ئەو  باسی  بزانن، 
بە  كەن  بمان  دوژمنەكانمان  نەبادا  هەیە،  كارەبای  سەعات 
فڵان  گرفتی  یان  دادگا،  فڵان  كەموكوڕیی  باسی  چاوەوە! 
و  كۆڕ  لە  دوژمنەكانمان  نەك  مەكەن،  بەڕێوەبەرایەتی 
مەجلیسی خۆیاندا گاڵتەمان پێ بكەن ‌و دڵیان پێی خۆش بێت؟ 
لە ڕۆژنامەی خۆمان لە سەرمان بنووسرێت؟  چۆن دەبێت 
نوێدا  كوردستانی  لە  دەبێت  چۆن  بگیرێت؟  لێ  ڕەخنەمان 
لێ  كەڵكی  دوژمنەكانمان  بنووسرێت ‌و  لەسەر  شتمان 

وەربگرن‌ و ڕەخنەكانمان پێ‏ بفرۆشنەوە؟
ئەو  قسەی  بەڵكو  نین،  من  قسەی  سەرەوە  ئەمانەی 
بەڕێزانەن، كە كەم و زۆرێك ڕەخنەكانی ڕۆژنامەكان دەیان 
گرێتەوە، یان ڕۆژنامە گلەیی ‌و سەرنجیان لەسەر دەنووسێ. 
ئەمانەی سەرەوە قسەی ئەو بەڕێزانەن بە زۆری دەزانن ‌و 
گرفت ‌و  وەڵامی  هاووڵاتیان ‌و  ئاستی  دابەزنە  عەیبە  پێیان 

باسی یەكەم:

سەر  دادەبەزنە  و  دەبن‌  تووڕە  بەڵكو  بدەنەوە،  كێشەكانیان 
میدیا‌و ڕۆژنامەكان، كە چۆن وا دەكەن سیخورمەیان گرتووە؟ 
بەڵام با بپرسین، دوژمنەكانمان كێن وا لێمان بوونە بە دێوەزمە‌ 
وڵاتەكەماندا  دیموكراسییەی  هەلومەرجە  لەم  ناگەڕێن  لێ  و 

خەڵك ‌و ڕۆژنامەكان دوو قسەی هەق بكەن ‌و بنووسن؟
نەبادا  ناڵێم،  دوژمنەكانمان  ناوی  ناو  بە  لێرەدا  ئەز 
سیحریان بەتاڵبێتەوە‌ و ببن بەچاوەوە! بەڵام بە خەسڵەت ‌و 
سیفەتەكانیان باسیان دەكەم، با خوێنەران خۆیان هەڵی بێنن.
ئەزموونی  و  شۆڕش‌  یەكێتی،  كورد،  دوژمنەكانی 
دیموكراسیی كوردستان، ئەو هێز و لایەن‌ و دەوڵەتانەن کە 
حەزیان لێ ‏نییە میللەتی كورد كوردەوارییەكی گەشەكردووی 
هەبێت، پێیان ناخۆشە كوردایەتی ڕیزەكانی خۆی یەك بخاتو 
پتەوی بكات، تا چاكتر ‌و باشتر هەنگاو بۆ بەدیهێنانی ئامانجە 
نەتەوەییو نیشتمانییەكان بنێن. دوژمنەكان ئەوانەن حەزناكەن 
شەهیدە  هەموو  ئەو  قوربانیدانی  و  ڕەنج‌  بەری  كورد 
سەروەرانەی لە ڕێی ئازادیی كوردستان‌ و سەرفرازی كورد 
‌و پێشكەوتنی كوردەواری گیانی خۆیان بەخت كرد، بخوا و 
ئاواتەكانی شەهیدان بەدی بهێنێت ‌و هەر بە فیعلی كورد لە 

وڵاتەكەی خۆیدا ئازاد‌ و سەروەر بێت.
كەموكورتییەكانی  باسی  ناكەن  حەز  كورد  دوژمنانی 
خۆمان بكەین ‌و دەستنیشانی بكەین، نەبادا ئەوانە ببنە مایەی 
بەخۆداچوونەوە و دیتنەوەی چارەسەر بۆ كەموكورتییەكان. 
دوژمنانی كورد ئەو لایەن‌ و هێزە سیاسییانەن کە پێیان خۆشە 
ڕەوشی  لە  خۆیان  كۆمەڵگەكانی  خەڵكانی  وەك  كوردیش 
سەركوتكردن ‌و زەوتكردنی مافی مەدەنی‌ و دیموكراسییدا 

بژێت‌ و ئەزموونە دیموكراسییەكەی میللەتەكەمان شایستەی 
چاولێكردن ‌و ڕێزلێگرتن نەبێت. دوژمنەكانمان ئەوانەن کە پێیان 
خۆشە یەكێتی، میری، هێزی پێشمەرگە و دامودەزگاكانمان 
بێت ‌و پشتمان  لەسەر كەڵەكە  هەڵە بچووك ‌و لابەلاكانیان 
لە ژێر باریدا بچەمێتەوە. دوژمنەكانمان حەزناكەن ڕەخنە لە 
خۆمان بگرین‌ و كەموكورتییەكانمان نیشان بدەین، نەكا ئەو 
هەڵمەتە دیموكراسییە ئەوان ‌و قەڵەمڕەوی ئەوانیش بگرێتەوە، 
كە هەڵەكانی ئەوان كەموكوڕیی لابەلا نین، بەڵكو هەڵەی هەرە 
دوژمنەكانمان  چەوتن،  دەر سەد  و سیاسەتی سەد  گەورە 
ڕەخنەنەگرتن ‌و  بێدەنگی ‌و  بە  ئێمە  بۆچی  ئیتر  ئائەوانەن. 

دیارینەكردنی كەموكوڕییەكان دڵیان خۆش بكەین؟
مادامەكی ڕەخنەكانمان بۆ چاككردن ‌و گەشەپێدان بن، بۆ 
چارەسەركردن بن، نەك ڕیسوایی ‌و سووكایەتی پێ كردن، 
ئیتر بۆچی ‌و لە كام دوژمنی لەبەردەرگا ڕاوەستاو بترسین؟
شۆڕشگێڕە  هێزە  پیشەی  و  نەریت‌  ئەوە  ڕاستیدا،  لە 
نیشتمانپەروەرەكانی وەك یەكێتی نییە بە دیار دوژمنەكانیەوە 
دانیشی‌ و هیچ نەڵێ ‌و هیچ نەكا و هیچ دەستپێشخەرییەكی 
نەبێت، نەوەكو دوژمنەكانمان پێی بزانن. ئەوە پیشەی هێزە 
دیكتاتۆر و دەسەڵاتە دیكتاتۆرییەكانە، كە هەمیشە دێوەزمەی 
دوژمنی دەرەكی دەكەنە بیانووی حازربەدەستی دەستیان بۆ 
ئەوەی هەموو ڕەخنەیەك، هەموو قسەیەكی هەق سەركوت 

بكەن ‌و مافی دیموكراسی لە میللەتەكانیان بستێننەوە.
دوژمن ‌و  بیانووی  بە  بەغدا  لە سی ساڵە حكومەتی  پتر 
دواخستووە‌  عیراقی  دەستووری  دەرەكییەوە  هەڕەشەی 
كورد  نەتەوەییەكانی  مافە  كردووە،  ئاودیو  دیموكراسیی  و 

پێشێل دەكات. ئایا دەشێ كورد ‌و بزووتنەوە مێژووكرد و 
ڕەسەنەكەی چاو لە جەللادەكانی بكات؟

پتەوی‌و  لەوپەڕی  ڕەسەن  سەنگین ‌و  بزووتنەوەیەكی 
ڕیفۆرم‌و  گەشەپێدان،  و  بژار  بڕیاری  خۆیدا  بەهێزبوونی 
تێكۆشان  كاتدا  یەك  لە  دەیەوێ  ‌و  دەدات  چاكسازی 
پێشخستنی  بۆ  تێكۆشان  كوردایەتی ‌و  سەرخستنی  بۆ 
دیموكراسی ‌و كوردەواری ‌و نەهێشتنی كێماسییەكان بكات، 
كەچی لێرە و لەوێ ئەوانەی كەموكورتییەكیان لەكاردا هەیە، 
سەرپێچییەكیان  ئەوانەی  نواندووە،  كەمتەرخەمییەكیان  یان 
لە  دەڵێن  ڕاكێشاوە،  سپێشاڵیان  كارەبای  یان  كردووە، 
نەبادا دوژمن  لێ مەگرن،  مەنووسن‌ و رەخنەمان  سەرمان 
بەڕێزانە،  برادەرە  ئەو  ناكرێ  باشە  بێت؟  خۆش  پێ  دڵیان 
كۆڵان ‌و  و  جادە  لە  خەڵك  ئەوەی  لەبەر  دوژمنان،  لەبەر 
چایخانەكان ڕەخنەیان لی نەگرن ‌و تانە لەوان ‌و لە شۆڕش‌و 
نەكەن،  سەرپێچی  بنەڕەتدا  لە  هەر  نەدەن،  ئەزموونەكەمان 
بنەڕەتدا  لە  هەر  نەنوێنن ‌و  كەمتەرخەمی  بنەڕەتدا  لە  هەر 
نەك  هەیە،  زاتیان  هۆكاری  )ئەوانەی  كەموكوڕی  لە  ڕێ 

مەوزوعی( بگرن؟
بە قسەیەكی سەعد زەغلول كۆتایی پێ ‏دێنم، كە دەڵی:

)پێویستە ئێمە لە ڕەخنەلێگرتنی ڕۆژنامەكان تووڕە نەبین، 
نەمێنی  ئەوە  ماوەی  كە  بكەین  لێ  وا  خۆمان  دەبێ  بەڵكو 

ڕەخنەمان لێ‏ بگرن(.

*كوردستانی نوێ، رۆژی: 1999/8/17

ڕەخنەی بۆنخۆش!

‌و  پەسەندكردن  گیانی  ‌و  ڕەخنە  پڕۆسەی  لەسەر 
پەسەندنەكردنی ڕەخنە دەدوێم. چۆن ڕەخنە لەناو ڕێڕەوێكی 
ڕوو لە پەرەسەندووی دیموكراسیدا پیادە دەكرێ ‌و زامنەكانی 
هەبن  خەڵكانێك  بۆچی  ئەسڵەن  چین؟  بەردەوامبوونی 
قسە  هەبن  ڕەخنەگرانێك  بۆچی  بێت؟  ڕەخنەگرتن  كاریان 
لەسەر كاری جێبەجێكراو بكەن، سەرزەنشتی جێبەجێكاری 
ئەو كارە‌و كێماسییەكانی بكەن؟ ئەم پرسیارانە، لە ڕێرەوی 
پێشكەوتووەكاندا،  كۆمەڵگە  كۆمەڵایەتیی  سیاسی‌و  بزاڤی 
بە  پێویست  ‌و  دیموكراسین  گەمەی  سەرەتاكانی 
با  كوردەواری،  كورد ‌و  بۆ  لێ  ناكات،  وەبیرهێناونەوەیان 
هەندێك جاریش پێمان وابێ وەڵاممان داوەتەوە ‌و لەسەری 
خۆمانی  چاكتر  بكەینەوە ‌و  دەوری  دەبێ  كەچی  دەزانین، 
گەمەی  سەرەتاكانی  پرسیارانەی  ئەم  بدەین.  ساز  بۆ 
دیموكراسیی پێك دێنن، هەر خۆشیان جەوهەری پرۆسەكە 

‌و ناونیشانی وین.
لە قسەیەكی برنادشۆ، فەیلەسووفی گاڵتەجاڕی ئیرلەنداوە 
دەست پێ دەكەم، كە پێی وایە ئەوانەی كارناكەن، قسەدەكەن، 

یان دەنووسن.

چۆن ئەوانەی كارناكەن، قسان دەكەن ‌و ڕەخنە دەنووسن؟ 
لەنێو نێوەندی ئەدەبیشدا ئەوە هەیە، كە هەموو ڕەخنەگرێك 
شاعیر یان چیرۆكنووسێكی فاشیلە. ئێ سەرباری ئەوەش، 
خۆ لە ئەدەبدا ڕەخنە هەیە ‌و ڕەخنەلێگیراوان پێیان خۆشە 
كارەكانیان  تا  بێت،  لەبرەودا  ئەدەبی  ڕەخنەی  ڕەوتی 
فیعلێكی  ڕەخنە  دیموكراسیشدا  گەمەی  لە  هەڵبسەنگێنێت. 
سەربەخۆ، یان بڵێین )كار(ێكی سەربەخۆیە. واتا ڕەخنەگر 
هەروەك  كۆمەڵە،  هەڵسوڕاوێكی  گەمەیەدا  لەو  خۆی  بۆ 
كارەكان  جێبەجێكاری  كەسی  ڕەخنەلێگیراو،  كەسی  چۆن 
بە هەڵسوڕاو و كارگێڕێكی چالاكی كۆمەڵگە دادەنرێت. واتا 
نییە، كە بگوترێ ئەوانەی كارناكەن ‌و كارەكان  لێرە ئەوە 
بکەن،  دیاردەكان  لەسەر  قسە  نییە  بۆیان  ناكەن  جێبەجێ 
تێبینی لەسەر دەركەوتەكان دەرببڕن، بەڵكو لەم سەردەمەدا، 
بە تایبەتی لە وڵاتانی پێشكەوتوو، كە عەیب نییە ئێمە چاویان 
پێگەكانی،  ناوەند ‌و  كۆمەڵگە،  دامودەزگاكانی  بكەین،  لێ 
گرووپ ‌و توێژەكانی وا دابەشبوون ‌و ڕێكخراون، كە هەبن 
ڕەخنە ‌و  كاری  هەشبن  بكەن ‌و  جێبەجێ  پراكتیكی  كاری 
كاری چاودێری ‌و كاری ناوبژیوانی ‌و دادوەری بكەن. لە پاڵ 
سێ دەسەڵاتە ناسراوەكەی هەموو گەمەیەكی دیموكراسی 
گەورەترین ‌و  ڕۆڵی  چوارەم  دەسەڵاتی  وڵاتێكدا،  هەر  لە 

بەرفراوانترین پرۆسەی ڕەخنەیی دەگێڕێت.
ڕۆژنامە، بە تایبەتی لەنێو هەموو ناوەند ‌و دامەزراوەكانی 
لە  كە  دەبینێ،  هەمیشەیی  ڕەخنەگرێكی  ڕۆڵی  كۆمەڵدا، 
ڕاستتر  یان  بكەیت،  بۆ  هەرچی  نییە ‌و  ڕازی  شتێك  هیچ 
لە  ئێستا  دەزانێ.  كەمی  بە  بكەیت  كۆمەڵگەی  بۆ  هەرچی 

كاری  ڕۆژنامەگەری  تەواوەتی  بە  پێشكەوتووەكاندا  وڵاتە 
دامەزراوەكان  چونكە  لەوێ،  بەردەوامە.  ڕەخنەگرتنێكی 
مێژوویەكی  و  پتەو  كەلتوورێكی  دەوڵەت  چونكە  جێگیرن، 
دێرینی هەیە، ڕۆژنامەنووسی لە كاری ڕەخنەیی خۆیدا گوێ 
بەوە نادات، كە ڕەخنەكانی چی لە ڕەوشەكە دەكەن، ئەو لە 
پتەوبوونی دەوڵەت ‌و جێگیریی كەلتووری حوكمڕانی دڵنیایە، 
بەڵام لە وڵاتانی تازەپێكهاتوو و تازە جێگیربوودا، پرۆسەكە 
بێ  ڕەخنەگرتن  كاری  هەم  ڕەخنەگر  كە  دەكەوێتەوە،  وا 
جێبەجێ  پێشنیازخستنەڕووش  كاری چاكسازی ‌و  هەم  ‌و 
هەڵواسراوی  بە  گرفتەكان  نابێ  ڕۆژنامووس  لێرە  بكات. 
پاڵ  لە  دەبێ  بەڵكو  بڕوا،  بكا ‌و  قسەیەك  نابێ  بهێڵێتەوە، 
ڕەتكردنەوە، چارەسەر نیشان بدا، لەپاڵ سەرزەنشتكردن، 

قسەیەك بۆ هیوا ‌و مانەوەی گەشبینیش بڵێت.
ئەمە یەكێكە لەو خەسڵەتانەی، كە ڕۆژنامەگەریی خۆماڵی 
مەسەلە  دەكاتەوە،  جیا  پێشكەوتوو  وڵاتانی  هی  لە  ئێمە 
ڕەخنەی بنیاتنەر ‌و ڕەخنەی ڕووخێنەر نییە، بەڵكو ڕەخنە 
وەكو )حوكمی زاتی( وایە و )ڕاستەقینە( ‌و )دررۆقینە(ی بۆ 
بەڵكو  نییە،  ڕووخێنەر  بنیاتنەر ‌و  ڕەخنەی  ئاوەهاش  نییە، 
ڕەخنەگرتن بە پێشنیازكردن ‌و ڕەخنەگرتنی بی پێشنیاز ‌و 
نەیارێك  ئەگینا ڕاستییەك كە گوترا  چارەسەركردن هەیە، 
بیڵێت، یان دۆست فەرقی نییە، ئەوە نەبێت كە نەیارەكە ڕێگە 
چارەت پێ ناڵێت، بەڵام دۆستەكە هەروەك چۆن دەتگرێنێت، 

ئاوهاش دڵت دەداتەوە ‌و چارەسەرت بۆ پێشنیاز دەكات.
حەز  كەس  كە  ئەوەیە،  ڕەخنە  بە  پەیوەند  تری  خالێكی 
تەنانەت  بێت،  خۆش  پێی  نییە  كەس  ناكات،  ڕەخنە  بە 

نەك ڕەخنە، نەك قسە، بەڵكو گوڵیشی تێ بگرێت، هەموو 
ڕەخنە  لە  گوێگرتن  یەكەمی  ساتەوەختی  لە  كەسێك 
هەڵدەچێ ‌و بێتاقەت دەبێت، بەڵام جیاوازی لە چارەسەری 
مەسەلەكەدایە، هەیە دوای بێتاقتبوون دێتەوە سەرخۆی ‌و 
گەمە دیموكراسییەكەی بەبیر دێتەوە، هەشە توورە دەبێت 

‌و لە جێی قسەی گوڵ بەرقت تێ دەگرێ.
ئایا دەشێ ڕۆژنامەگەریی كوردی لەنێوان گوڵ ‌و بەرقدا بە 
تەنها بەرقت تێبگرێت، بە بیانووی ئەوەی لای ڕەخنەلێگیراو 
)گوڵ( ‌و )بەرق( هەر تێگرتنە ‌و هەر ڕەخنەیە؟ نەخێر، چونكە 
دیسانەوە خەسڵەتێكی دیكەی كۆمەڵگەكەمان، لە پاڵ ڕەخنەو 
پێشنیازدا ئەوەیە، كە بە زمانی گوڵیش ڕەخنە بگرین، ئەمە 
دەكەن ‌و  هەڵە  كە  هەڵبگرین،  ئەوانە  نازی  نییە  ئەوە  بۆ 
چەوتی دەنوێنن، بەڵكو بۆ ئەوەیە پرۆسە دیموكراسییەكەی 
هەروا  گەشەكردنە،  لە  ڕووی  كوردەواریدا  كۆمەڵگەی  لە 

بەردەوام بێت ‌و لە نیوەی ڕێگا پەكی نەكەوێت.
بە قسەیەكی هونەرمەندی گەورەی سوریا: دورەید لەحام، 
غەوار،  ،یان  لەحام  دێنم،  گوڵ  زمانی  ڕەخنەی  بە  كۆتایی 
ژنەكەم  كاتێک  زمانێ.  چ  بە  بەڵام  پێویستە،  ״ڕەخنە  دەڵێ: 
كراسێكی نوێ بەڕادان دەدات ‌و دوای تەواو بوون بە دڵم 
نەبێت، پێی ناڵێم كراسەكەت ناشیرینە، بەڵكو دەڵێم: ئەوەی 

دوێنێت جوانتر بوو!״.
دەشێ بە ڕەخنەی زمانی گوڵ بڵێین: )ڕەخنەی بۆنخۆش(!

* كوردستانی نوێ، رۆژی: 1999/7/6

ڕۆژنامە‌ و ڕۆژنامە

ڕۆژنامەگەریی  و  ئازاد‌  ڕۆژنامەگەریی  نێوان  جیاوازی 
لە  کە  نییە  ئەوە  تەنها  ئاڕاستەكراو  و  پروپاگەندەیی‌ 
دەتوانێ  ئازادییەوە  بەوپەڕی  ڕۆژنامەنووس  یەكەمیاندا 
لەسەر دیاردەكان بنووسێ ‌و ڕەخنە لە چەوتییەكان بگرێ‌و 
لە دووەمیاندا دەبێ تەنها پروپاگەندە بۆ شتە چاكەكان بكا ‌و 
هەموو كێماسی ‌و كەموكورتییەك بشارێتەوە و پینەی بكات، 
هەروەها تەنها لەوەدا نییە، كە ڕۆژنامەگەریی ئازاد ئاوێنەی 
كۆمەڵگەیە‌  موعاناتی  زمانحاڵی  كۆمەڵ ‌و  ژیانی  ڕەوشی 
فانتازیای  پێچەوانەوە  بە  پروپاگەندەیی  ڕۆژنامەگەریی  و 
خەیاڵ ‌و ئاوێنەی داخوازییەكانی دەسەڵاتە، بەڵكو جیاوازی 
هەرە گەورە لە ئاكامی سیاسی‌و كۆمەڵایەتی ‌و ڕووناكبیری 
ڕۆژنامەگەرییەیە  جۆرە  دوو  لەو  هەریەك  دەركەوتنی 
كە  بەوەی  وڵاتدا،  كۆمەڵگەو  دواڕۆژی  ئاستی  لەسەر 
كە‌موكورتییەكان ‌و  خستنەڕووی  بە  ئازاد  ڕۆژنامەگەریی 
وڵات  ئیدارەی  و  دەسەڵات‌  پیشانی  ڕێگا  ڕەخنەلێگرتنیان 
دەدات، تاوەكو كەموكورتییەكان ببینن‌ و پێش تەشەنەكردن‌و 
لاببەن.  خراپەكانی  ئاسەوارە  و  بكەن‌  چارەسەری  فەوتان 
ساغڵەم  تەندروست ‌و  كۆمەڵگەیەكی  ئازاد  ڕۆژنامەگەریی 

و  ڕاست‌  سپی‌،  ڕەش‌و  ئەندامەكانی  كە  دێنێ،  بەرهەم 
و  بكەن‌  ستایش  چاك  كاری  جیابكەنەوە ‌و  لێك  چەپ 
ئەشهەدومابیللای بۆ بكەن ‌و بە پێچەوانەشەوە بە هێمنی ‌و 
لەسەرخۆ ڕەخنە لە چەوتی ‌و كەموكورتییەكانی كە ماون 
‌و چارەسەرنەكراون بگرن ‌و داوای نەهێشتنی بكەن، چونكە 
مەشقی  ئازادەوە  ڕۆژنامەگەریی  ڕێی  لە  وا  كۆمەڵگەیەكی 
كەموكورتییەكان  چاودێریی  ڕەخنەگرتن‌و  گیانی  لەسەر 
كردووە ‌و دەتوانێ قەزاوەت لەنێوان چاكە ‌و چەوتیدا بكات، 
بەو جۆرەی هانی چاكەكە بەرەو چاكتر بدات‌ و سەرزەنشتی 
لەكاتێكدا  بكات.  چارەسەركردن  و  ئیحتوا  بەرەو  چەوتی 
ڕۆژنامەگەری ‌و  ناوی  بە  پروپاگەندەیی،  ڕۆژنامەگەریی 
و  كەموكورتییەكان‌  هەموو  ئاڕاستەكراوەوە،  ڕاگەیاندنی 
دەشارێتەوە،  وڵات  كۆمەڵگەو  بەڕێوەبردنی  چەوتییەكانی 
بە بیانووی ئایدیۆلۆژی، یان بیانووی هەڕەشەی دەرەكی، 
كەموكورتییە  سەرەنجام  تا  ترەوە،  بیانوویەكی  هەر  یان 
و  گەورە  هەڵەی  دەبنە  دەبن ‌و  گەورە  بچووكەكانیش 
دەكەن‌و  تەشەنە  ڕاستنەبوونەوە  ئاستی  تا  چەوتییەكان 
دەكرێت ‌و  بنكۆڵ  بنەوە  لە  وڵات  و  كۆمەڵگە  سەرەنجام 
ئیمپراتۆرات‌ و وڵاتانی گەورە گەورەی وەكو یەكێتی شۆڤێت‌و 
وڵاتانی دیكەی ئۆردووی ڕۆژهەڵاتو وڵاتانی وەكو عیراق 
بەرەو هەڵوەشانەوە و داهێزران‌ و گۆشەگیربوون دەچن‌و 
لەوێ  پروپاگەندەیی  ڕاگەیاندنی  ڕۆژنامەگەری ‌و  هێشتا 
ئاگاشیان لێ نابێت. بەڵێ، بە ناوی ڕۆژنامەی ئاڕاستەكراوو 
ماكینەی پروپاگەندەیی گەورەوە، ڕاستییەكان شاردرانەوە 
و وڵاتانی گەورە سەریان بەفەتارەت چوو ‌و داتەپین، كەچی 

ڕۆژنامەگەریی ئەو وڵاتانە دەیان گوت ״وڵات شامی شەریفە״‌و 
ڕۆژنامەیەكی  لەبیرمە  نییە.  لەئارادا  كەموكورتییەك  هیچ 
لە ژمارەكانی ڕۆژنامەیەكی سۆڤێتیی  یەكێك  لەسەر  ئازاد 
ئاڕاستەكراوی نووسی بوو ״ڕۆژنامەی پراڤدا واتە حەقیقەت״ 
كاتێك یەكێتیی سۆڤیەت بەرەو هەڵوەشانەوە دەچوو، كەچی 
یاران،  نە  دیبێت  بای  نە  بڵێی  وەكو  ڕۆژنامە سۆڤێتییەكە، 
باسی پاڵەوانیی یەكێتیی سۆڤیەتی دەكرد ״گوایە״ لە بواری 
بەرهەمهێناندا پروپاگەندەی بۆ مەنجەڵێك دەكرد، كە دەكوڵاو 
لەهێكڕا گۆرباچۆف سەری هەڵدایەوە و هەڵمەكەی هەموو 
فەزای وڵاتی گرتەوە. ڕۆژنامەگەریی پروپاگەندەیی لەسەر 
هاوچەشنی  وڵاتانی  لە  شمولی  ڕۆژنامەگەریی  شێوەی 
سۆڤێت‌و ئۆردووگای ڕۆژهەڵاتدا دەسەڵات بۆ پروپاگەندە‌و 
ئەزموونەكان  وەك  كەچی  دەمەزرێنێ،  دای  ستایشكردن 
بودجەیەكی زۆری  ئامێرێكی گەورە و  دەبنە  دا،  نیشانیان 
دەرامەتی وڵات قووت دەدەن، كەچی ئاكامەكانیان پێچەوانە 
قازانجی  لە  نە  دەوڵەت ‌و  قازانجی  لە  نە  دەردەچێت، 
كۆمەڵگە، بەڵكو بە زیانی هەموو لایەك كۆتاییان پێ ‏دێت. 
بێتاقەت  دیعائی  دامەزراوێكی  لە  زوویی  بە  چەند  چونكە 
دەبن، كە ڕاستەوخۆ‌و لە پروپاگەندەیەكی ئاشكرادا ستایشی 
دەسەڵات دەكات ‌و پاكانە بۆ هەموو چەوتییەك دەكات )ئەوە 
ئەگەر ئاشكرا ببێت(. بەم پێیەش دەسەڵات بەردەوام دەبێ 
بودجە فڕێدەنە نێو ئەو ئامێرەی هەرگیز ئاكامە باشەكانی 
دەرناكەوێت، چونكە خەڵك باوەڕی پێ‏ناكات، تا سەرەنجام 
كەس نییە كێماسییەكان بۆ ئیدارە و كۆمەڵگە ئاشكرا بكات، 
بەو جۆرەی دەسەڵات بەرەو گۆشەگیری ‌و كەڵەكەكردنی 



18

ئەو  پێچەوانەی  بە  و  دەچێت‌  كەموكورتییەكان  زیاتری 
ئاڕاستەیەش كۆمەڵگە بەخۆی‌و گلەییەكانییەوە بۆ شوێنێك 
كوچە  ڕووناكەكان،  بریتی شوێنە  لە  ئینجا  باردەكات‌،  یتر 
ڕەخنەگرتن‌،  نادروستی  شوێنی  دەبنە  پەسێوان  و  پەنا  و 
ڕەخنەكانیش هەروا كەڵەكە دەبن. لە كەشێكی وادا، چونكە 
چاوی  ڕێی  لە  چاودێریكردنی  و  ڕەخنە  مەشقی  خەڵكەكە 
خۆیان )ڕۆژنامە(وە فێرنەبوون، هەرگیز كەسێك نابیننەوە 
تەنانەت بە كارە چاكەكان ‌و پرۆژە باشەكانیش بڵێت چاك 
‌و باش، چونكە ڕۆژنامەگەریی پروپاگەندەیی هەروا بودجە 

قووت دەدا‌ و ناتوانێ خەڵكی فێری قەزاوەت بكات.

*كوردستانی نوێ، رۆژی: 1999/4/29



19

ئەخلاقی ڕۆژنامەنووسی

ئەوەی  لەسەر  بووە  پەیدا  باش  سەدایەكی  ئێستا 
״كوردستانی نوێ״ دەنووسێ‌ و ڕەخنە دەگرێ، یان ڕاستتر 
كارە  خزمەتگوزاری ‌و  ستایشی  ئەوەی  پاڵ  لە  بڵێم، 
ئیجابییەكانی لەنێو كۆمەڵگەدا هەن دەكات، لە هەمان كاتدا 
ڕەخنە لە كێماسی ‌و سەلبیاتەكانیش دەگرێ. ئەوەش ئەركی 
دووسەرەی ڕۆژنامەگەرییەك دووپات دەكاتەوە، كە ״خزم ‌و 
هاورێ״ی دەسەڵاتی خۆماڵییە و دەیەوێ بە دەست خستنە 

سەر كەموكوڕییەكان باشتر خزمەتی بكات.
ڕەخنەی  پرۆسەكەدا  تەواوی  لە  مادامەكی  بەڵام 
ڕۆژنامەنووسی ئامادەیە، كەواتا دەتوانین بە گشتی بڵێین، 
فیعلیش  بە  هەر  دەكات.  گلەیی  دەگرێ ‌و  ڕەخنە  ڕۆژنامە 
پێشكەوتوو  كۆمەڵگەی  لە  ڕۆژنامەنووس،  و  ڕۆژنامە 
ئەو  با  ڕەخنەكارییە،  و  ڕەخنە  ئەركیان  دواكەوتوودا،  ‌و 
جیاوازو  پێگەیشتنیان  ئاستی  وڵاتان ‌و  بەپێی  پرۆسەیە 
هەندێك  لە  پرۆسەیە  ئەو  با  یان  نەبێت.  چوونیەكیش 
بۆ شتیتر  تریش  هەندێك شوێنی  لە  پەروەردەی‌و  شوێندا 
ڕەخنە  ڕۆژنامەنووسانەی  ڕۆژنامەو  ئەو  سەرەنجام  بێت. 

ناگرن، وەك ئەوە وایە كرێكارێك یان فەرمانبەرێك، ئەركی 
ئەركی  ڕانەپەڕێنێت.  فەرمانبەری سەرشانی  یان  كرێكاری 
ڕەخنەیی ڕۆژنامەنووسیش وای لێ دەكات هەمیشە بپرسن، 
ئایا  بگرێت؟  ڕەخنە  تا  چییە  خۆی  ڕۆژنامەنووس  ئەی 

ڕۆژنامەنووس خۆی بێ كەموكورتییە؟
بێت،  ئاست  دوو  لەسەر  دەبێ  پرسیارە  ئەم  بۆ  وەڵام 
كار ‌و  لە  جۆرێكە  خۆی  ڕەخنەگرتن  كە  ئەوەیە  ئاستێك 
خەڵكانێك هەن تەنها كاریان ڕەخنەگرتنە! ئاستی دووەمیش 
خاوەن  ئەوەی  پێش  ڕۆژنامەنووس،  دەبێ  كە  ئەوەیە 
توانای نووسین‌ و مەرجەكانی كاری رۆژنامەنووسیی بێت، 
ئەخلاقی ڕۆژنامەنووسیی هەبێت، یان ئەوەی پێی دەگوترێت 
شەرەفی ڕۆژنامەنووسی، بەڵام دەبێ بنەما‌ و پێوەرەكانی 
بكات؟  دیارییان  كێ  بن ‌و  چی  ڕۆژنامەنووسی  ئەخلاقی 
سوێندی  پەیماننامەی  سەر  گەڕامەوە  مەبەستە  ئەم  بۆ 
ڕۆژنامەنووسی، كە ساڵی )1918( یەكێتیی ڕۆژنامەنووسانی 
جیهانی دەری كردبوو، بینیم ئەگەر ڕۆژنامەنووس ئەو )14( 
بەندەی پەیماننامەكە جێبەجێ بكات، سەرەنجام وەك وەلی‌و 
تاقەتپڕوكێنن  مەرجەكانی  ڕاستی  بە  لێ ‏دێت!  پیاوچاكانی 
لە  ئەگەر  وشەشدا،  یەك  لە  بەدەرن.  مرۆڤ  توانای  لە  ‌و 
ساڵی 1918وە ڕۆژنامەنووسانی جیهان پابەندی ئەو بەندانە 
)راوح  دونیادا  لە  رۆژنامەگەری  ڕەوتی  ئێستا  بوونایە، 

مكانك(ی دەكرد.
لەگەڵ ئەوەشدا، خۆ چەند بنچینە و بنەمایەك هەن، هیچ 
هەموو  و  كراوە‌  لەسەر  جینتڵمانی  ڕێككەوتنێكی  نەبێت 

ڕۆژنامەنووسێك خۆڕسكانە لێی ئاگادارە.

دەسەڵاتو  ڕۆژنامەنووس  ئەوەیە،  بنچینانە  لەو  یەكێك 
ئیعتباری ڕۆژنامەگــەری، چ هی خۆی بێــت ‌و چ هی ئــەو 
ڕۆژنامەیەی كاری تێدا دەكات، بەكارنەهێنی بۆ بەرژەوەندی 
شەخسی خۆی، بە تایبەتی لەو وڵاتانەی نەریتی ڕێزگرتن لە 

ڕۆژنامەگەرییان تێدا باوە.
ئیعتباری  و  دەسەڵات‌  بەكارهێنانی  ڕاستیدا  لە 
ناوبانگی  بەكارهێنانی  ڕووی  لە  چ  ڕۆژنامەنووسی، 
بۆ  ڕۆژنامە  بەكارهێنانی  ڕووی  لە  چ  ڕۆژنامەنووسی، 
ورووژاندنی شتی شەخسی، هیچ فەرقێكی ئەوتۆی نییە لەگەڵ 
شەخسی،  كاروباری  بۆ  سیاسی  پلەوپایەی  بەكارهێنانی 
ناپەسەندترە، چونكە  ئەوەی ڕۆژنامەنووس خراپتر‌و  بگرە 
دیاردانە  ئەو  دژی  خۆی  ڕۆژنامەنووس  دەكرێ  چاوەڕێ 
بێت ‌و ڕەخنەی لێ بگرێت، چاوەڕێ دەكرێت ڕۆژنامەنووس 
ئەو كێماسییە دەستنیشان بكات ‌و لە دژی بێت، كە ئیعتبار 
بەكار  تایبەتی  دەستكەوتی  بۆ  دامەزراو  دەسەڵاتی  ‌و 
كاری  دەسەڵاتەی  كەچە  ئەو  خۆشی  بۆ  نەك  ببرێت، 
ڕۆژنامەنووسیی بۆی دابین دەكات، بە خەڵك ‌و خوای ئەم 

دونیایەی بفرۆشێتەوە.
لە ڕاستیدا ئەوە زۆر گرنگە ڕۆژنامەنووس ‌و ڕۆژنامەگەری 
تایبەتی‌،  دەستكەوتی  بۆ  خۆیان  ناوبانگ ‌و شوێنی  و  ناو 
بەكارنەهێنن،  خۆیان  تایبەتی  شتی  قین ‌و  بۆ  هەروا 
دەخوێننەوە،  ڕۆژنامەنووس  ڕەخنەكانی  ئەوانەی  چونكە 
گرێتەوە  دەیان  ئەوانەش ڕەخنەكان  دەكەن ‌و  پێ  باوەڕی 
چاوەڕێن ڕەخنەگرەكەیان لە ئاستی لێپرسراوێتی ڕەخنە و 
بۆ  سەرەتاییەوە،  وانە  بەو  پابەندبوون  بێت.  ڕەخنەگرتندا 

ئێمەی ڕۆژنامەنووسانی )كوردستانی نوێ(، كە لە سەرەتای 
كاری ڕەخنەیی خۆمانداین، ئەركێكی لەدواخستن نەهاتووە.

سەرەنجام لە یەك وشەدا، هەقە ڕۆژنامەنووسانی ئێمە، 
جێبەجێ  نموونەییدا  پێشمەرگەی  بەسەر  پێوەرانەی  ئەو 
دەبن، بەسەر خۆیاندا جێبەجێی بكەن، واتا دەبێ لە بوارەكەی 
خۆیاندا، لە خەباتی ڕۆژنامەنووسیی خۆیاندا: )پێشمەرگەی 

دەست ‌و دەم‌ و داوێن پاك بن(.

*كوردستانی نوێ، رۆژی: 1999/8/10

فلاش نووسین

حەچی جەراید
پیشەیەكی  بووە  ڕۆژنامەنووسی  و  هات  دەوران 
موحتەرەم و ئەوانەشی كاری تێدا دەكەن بوونە ئەفەندی. 
مەخابن نها جارێكی تر دەچینەوە قۆناغی پێش شارستانی 
بایەخی  كەس  کە  پیشەیەك  دەبێتە  ڕۆژنامەنووسیش  و 
پێ‌ نەدات، ئەوی ڕۆژنامەنووس دەینووسێ‌، وەكو جاران، 

دەبێتەوە حەچی جەراید.
لە  وا  بۆ  دەكەین؟  خۆمان  پیشەكەی  لە  وا  بۆ  ئێمە 
خۆشمان  میللەتەكەی  لە  وا  بۆ  و  كوردی  ڕۆژنامەگەریی 
توندڕەوی  گیانی  دنەی  ئازادییەوە  ناوی  بە  بۆ  دەكەین؟ 
دەدەین و كارێك دەكەین كۆمەڵی كوردەواری قینی لە قەڵەم 
و كاغەز ببێتەوە؟ بۆ كارێك دەكەین ئەو ئازادییەی هەمانە 
ببێتە بەڵا بەسەرمانەوە و سبەی كە لەدەستمان دا، ئازادی 

ئەوەشمان نەبێ‌ كۆڕ و پرسەی وەفاتی بۆ بگرین؟
گوڵی ئەم ئازادییە بە خوێن چرۆی كردووە، بۆ دەیژاكێنن؟ 
ئەگەر وەك هەندێك میللەتی خواپێداو بە عەریزە و داواكاریی 

باسی دووەم:

كە  بەڵام  بكەن؟  لێی  دەكەن  لێ  چی  دی  هاتۆتە  ئاسایی 
و  دار  بە  بۆچی  دراوە،  بۆ  شەهیدی  و  ڕژاوە  بۆ  خوێنی 

بەردیدا دەدەن؟
پەلاماری  بە  پەیوەندیی  چ  ڕۆژنامەنووسی  ئازادیی 
پیرۆزیی خەڵك و باوەڕیانەوە هەیە؟ كێشە نەما لە سەری 
بنووسین و دوژمن نەما بیڕوخێنین، بۆیە پەلاماری خوا و 

پیرۆزییەكانی ئایین دەدرێت؟
بەری چەند ڕۆژ، لە یادی ڕۆژی ئازادیی ڕۆژنامەنووسیدا، 
لە  گوتم: هەڕەشە زۆرە لەسەر ڕۆژنامەنووسی، هەڕەشە 
هەڕەشە  هەڕەشەترین  بەڵام  توندڕەوییەوە،  و  دیكتاتۆری 
دەكات  كارێك  كە  ڕۆژنامەنووسییەوەیە،  ئەنارشیزمی  لە 

پیشەكەمان بەها و نرخی نەمێنێت.
خۆزگە هەڵەبام.

پراڤدا چییەتی؟ 
هەڤاڵێكی خۆمان پەیوەندی پێوە كردم و دۆستانە گلەیی هەبوو 
لە خەبەرێك، ئەمە شتێكی ئاساییە و ئەوانەی لە میدیای حزبیدا 
كار دەكەن، لەسەر ئەم جۆرە گلەییانە ڕاهاتوون، هەندێكیمان پێ 
چارەسەر دەكرێ و هەندێكیش بە قسەی خۆش و دۆستایەتی 
هەڤاڵەكەمان  بەڵام  دەگرێت،  خۆی  جێی  دڵدانەوەیەك  و 
خوا  تو  وتی:  ئەو  بەكارهێنا.  سەرنجڕاكێشی  دەستەواژەیەكی 
كوردستانی نوێ مەكەنە پراڤدا. پراڤدا ڕۆژنامەی یەكێتیی سۆڤێت 
بوو، كە ناو و ناوبانگی مەشهوری گشت عالەمی سۆشیالیستی 
بوو، نیوەی دیكەی دونیای سەرمایەداریش حسابی لەسەر دەكرد.
سەیری  ئەمڕۆوە  لەدیدی  خۆشەویستەمان  هەڤاڵە  ئەو 

تەقلیدی  ڕۆژنامەیەكی  ئێمە  بوو  مەبەستی  یان  كرد،  پراڤدای 
هەواڵەكانمان،  ناوەڕۆكی  و  ناونیشان  لە  بەرتەسكین  حزبی 

وەكو رۆژنامەیەكی بەلشەفی واین؟ نازانم.
پرسیارم كرد لە هەڤاڵەكانم، ئەرێ )پراڤدا( چی كردووە وا 
هەڤاڵە لیبڕال و )كراوەكانی( ئەمڕۆمان دەیكەنە نیشانەی )تانە(؟
سەیر لەوەیە، ماوەیەك پێش ئێستا ویستم تەكلیف لە مامۆستا 
دەتوانێت  داخۆ  كە  بكەم،  سەپان  د.مەغدید  ئەكادیمیست  و 
لێكۆڵینەوەیەكی تایبەتمان بۆ بنووسێت لەسەر پراڤداو میدیای 
سۆڤێتی؟ بەڵام بە داخەوە مژۆڵی ڕۆژانە دەرفەتی ئەوەی نەدام 
میدیای  كە  باوەڕەدام،  لەو  من  بڵێم.  دكتۆر  بە  پێشنیازە  ئەو 
سۆڤێتی، سەرەڕای خەسڵەتی مەركەزی، بەڵام لە باری تەكنیكی 
ڕۆژنامەوانی و شێوەی پرۆفیشناڵی كاركردنەوە، ئەزموونێكی 
میدیای  وەك  دەستەواژەی  بە  ئەزموونە  ئەم  و  دەوڵەمەندە 

)بەلشەفیزم( و )پراڤدا( سواخ نادرێت.
گەلێك جار دەڵێم خۆزگە ئەزموونی وەك ئەوانی سۆڤێتمان 
دەبوو، وەكو ناتوانین لە كوردستان شێوە میدیای ڕۆژئاوایی 

جێگیر بكەین.
بەری چەند ساڵێك هەندێك لەوانەی توانجیان لە ڕاگەیاندنی 
دەشوبهاند،  ڕۆژهەڵاتیان  ئۆردووی  میدیای  بە  دەدا،  یەكێتی 
كەچی دوایی تەجرەبەی میدیای خۆشیان هیچ نەبوو، جگە لە 
وێنەیەكی شێواوی ڕاگەیاندنی دەوڵەتە مەركەزییەكانی دونیای 

سێ، كە هەرگیز ناڵێم بێ كەموكوڕییە.
من پێچەوانەی ڕای ئەو هەڤاڵەمان، كە گلەیی خەبەریی هەبوو، 
بگاتە  خەسڵەتدا  هەندێك  لە  نوێ  كوردستانی  دەخوازم  ئاوات 
لە سەرتاسەری وڵاتدا  پراڤدا. مەبەستم ئەوەیە، وەك ئەو  ئاستی 

)قەولی فەسلی( لابێت لەسەر ڕەوشی وڵاتەكەمان.  بڵاوببێتەوە و 
بەلای كەمەوە پراڤدا ڕۆژنامەی مەركەزیی حزبێك بوو، كە تەنانەت 
هەواڵی تەشریفاتی و هەواڵی پرۆتۆكۆڵیش تێیدا بە حیساب و كیتاب 
بوو، وەك وڵاتی كوردستان نەبوو، كە لە سەرەوە تانەی پراڤدایی 

لێ دەدرێت و لە ژێرەوەش تەكلیفی هەواڵی تەشریفاتی بكرێت.

سێ )ڕ( ێیەكە
ڕێبازی سێ ڕێیەكە، ڕێبازی ڕۆژانەی كوردستانی نوێ 
بووە. بێگومان بە شێوەیەكی چڕ و پڕتریش دەبێتە ڕێ و 

ڕێبازی كوردستانی نوێی كۆتایی هەفتەش.
مام  هەڤاڵ  دەستەواژەیەكی  لە  )ڕ(ێیەكە  سێ  ڕێبازی 
لەگەڵ ستافی  جەلالەوە وەرگیراوە، كە پێش چەند ساڵێك 
كوردستانی نوێدا كۆبۆوە و هەندێك ڕێنوێنی لەسەر كاری 
جوانەكانییەوە  دەستەواژە  بە  كە  ئەو،  وت.  ڕۆژنامەكە 

دەناسرێتەوە، وتی ڕۆژنامە دەبێ:
- ڕاستی بڵێت، ڕاستگۆ بێت لەگەڵ خەڵك و خوێنەرەكانی. 
جا بۆ ئەوانەی كەیفیان بە چەپ دێت گوتیشی: وەكو جاران 

دەیان گوت هەموو ڕاستییەكان بۆ جەماوەر.
- ڕەوان بێت، واتا ئەو ڕاستییە بە كوردییەكی ڕەوان و 

ڕەسەن بڵێت، كە هەموو خەڵكی لێی تێ بگەن.
- ڕازاوە بێت، واتە لە ڕووی جوانی و دیزاین و شێوازی 

كاری ڕۆژنامەنووسیشەوە، ڕازاوە و كەمەندكێش بێت.
ئێمە لە كوردستانی نوێ، بۆ ئەوەی ئەو سێ ڕێنوێنییەمان 
و  ڕەوانی  و  ڕاستی  )ڕ(ێكە:  نا سێ  ناومان  نەچێت،  لەبیر 

ڕازاندنەوە.

خۆشی ڕۆژنامەوانی هەر ئەوەیە.
ڕێباز و ڕێی كاری ئێمە لەم ژمارەیەی بۆ ڕۆژانی هەینی و 
شەممە كردوومانەتە هێلكەی دوو زەردێنەیی، ڕەچاوكردنی 
نەبێ  ڕۆژ  ئەوەی  ئامانجی  بگەینە  تا  ڕێیەكەیە،  سێ  هەر 
كوردستان نوێ نەبێ و ڕۆژ نەبێ خۆری كوردستانی نوێی 

لێ هەڵنەیەت.
پێنج ژمارەی  نوێی هەفتە دووپاتكردنەوەی  كوردستانی 
پێشووی بەری خۆی نییە، ئەوەندەی ئەوەی وێستگەیەكی 
چۆنایەتی دەبێت لە پشووی هەفتەیەكی پڕ هەواڵ و ڕووماڵو 

ڕووداودا.

گەڕان بە دوای حەبی ئەسپرین دا!
بە ڕۆژنامەگەری دەگوترێ پیشەی گەڕان بە دوای دەردیسەریدا. 
ئەمە بۆ میللەتانی خواپێداو وایە، كە ژیانیان خۆش‌ و فەرحنایی ‌و 
دوای  بە  دەگەرێت  وڵاتان  شار‌و  ڕۆژنامەوان  بۆیە  سەقامگیرییە. 
دەردیسەریدا، بە دوای هیلاكی ‌و دۆزینەوەی زانیاری‌ و ڕووداو ‌و 
بەسەرهاتەكاندا. لە وڵاتی ئێمەدا گەڕانی ناوێ، دەردیسەری خۆی 
ئەگەر  رۆژنامەنووسە ‌و  پشتی  لە  تەنیشت ‌و  لە  دەرگایە.  لەبەر 
چاوی خۆی لێ غافڵ نەكات، بەسەرهات و هەواڵ‌و ڕووداوەكان 
بەرۆكی پێ دەگرن ‌و داوا دەكەن لە قاڵبی‌ ژانرێكی ڕۆژنامەنووسیدا 
دابرێژرێنەوە‌ و ببنە كەرەستەی بەردەستی خوێنەرانێك، كە ڕەنگە 
بە  حەز  ڕۆژنامەدا  لە  هەر  بەڵام  بینیبێ‌،  شتانەیان  ئەم  ئەوانیش 

بینینی دەكەن ‌و لە ڕۆژنامەدا باوەڕ بە روودانی دەكەن.
لەبەرئەوە دەبێ لە كوردستان بە ڕۆژنامەگەری بگوترێ پیشەی 
لێرژانی دەردیسەری. هاوەڵێك وتی، یەكجار واش نا. پێم گوت، بۆ 

ئاگاداری ئێوە، یەكەم ڕۆژنامەی كوردی لە ساڵی 1898دەرچووە، 
ئیسپرینی  سەرئێشەی  حەپی  زانست   ،1899 یانی  دواتر،  ساڵێك 
و  بووە‌  ئیشەكە سەرئێشە  لە سەرەتاوە  هەر  یانی  دۆزیوەتەوە. 

حەپی ئیسپرینی گەرەك بووە.

فلاش
ساڵی  دوو  ئێمە  ببەنەوە.  مرۆڤەكان  لەبیر  تازێباری 
تەلەفزیۆنمان دانەگیرساند، تا جامی جیهانی مەكسیك، كە لە 
مانگی )6( 1986 دا سازكرد. بە شەرمەوە بە سەرگەورەی 
مردووەكانین،  خەفەتباری  ڕاستە  ״ئەرێ  گوت:  ماڵەوەمان 
مۆندیالە  ئەم  سەیری  ماڵەوە  لە  بێدەنگی  بە  دەكرێ  بەڵام 
بكەین״. سەرگەورەی خێزانیش لە تازێباری بێزار بوو. پێی 
با خزم ‌و  ״باشە، بەڵام دەنگی زۆر بەرز مەكەنەوە،  گوتین: 
قیلوقالی  لە ترسی  ئێمە  كەسەكانمان نەزانن.״ ڕاستی دەكرد، 
خزمو دۆست دەبوایە هەر بەرگی ڕەش بپۆشین، بە ڕاستی 
ئێوەش تەلەفزیۆنەكانتان لەبەر خەفەتی مردوو دەكوژێنەوە  

یان لەبەر قیلوقالی خزم ‌و دۆستان؟

هەڵمەتی خاچپەرستانە

ئەگەر ڕۆژنامەیەك هەڵە بكات، دۆستەكانی بۆی ڕاست 
لەسەر  هەواڵێك  تریش  ڕۆژنامەكانی  ڕەنگە  دەكەنەوە. 
هەڵەكانی بكەن، بەڵام هەر لە چوارچێوەی هەواڵدا، كاتێكیش 
ئەمە بەس  ئاستی تەشهیر و تەخوین ‌و سوكایەتی،  بگاتە 
ئەگەر  تەنانەت  دەقەومێت.  كوردی  ڕۆژنامەگەریی  لە 
هەڵەش نەبێت، بەڵكو ئیجتیهادێك بێت لە شێوەی تەحریری 
ڕۆژنامەوانیدا، هەڵمەتی خاچپەرستانەی هەمەلایەن دەست 
سیاسەتی  ڕۆژنامەیەك  هەر  سەرەنجام  خۆ  دەكات.  پێ 
تەحریری خۆی هەیە، ئەگەر وا نەبوایە، ڕۆژنامەكان ماكێتی 
خۆیانیان بۆ یەكتری دەنارد، تا هەر رۆژنامەیە و ڕای خۆی 

لەسەر تەرزی تەحریری ئەویتر بڵێت.
تەنانەت  كە  دەقەومێت،  كوردی  میدیای  لە  بەس  ئەمە 
ڕۆژنامەو  ڕاستەوخۆش  سیاسیی  ململانێی  دەرەوەی  لە 
كوردستان  لە  بكەن.  تر  میدیاكانی  بە  تەشهیر  میدیاكان 
میدیای وامان زۆرە، كە خاوەنەكانیان سەری زمان‌و بنی 
زمانیان پرۆفیشناڵی‌و پیشەییبوونە، كەچی لە فەیسبووك‌ و 
تویتەرەكانیانەوە، تا پەناو پەسێوی سایت‌ و بڵاوكراوەكانیان 

باسی سێیەم:

هاوپیشەكانیان  لەسەر  وا  دەلەسەی  و  دەڕشێنەوە 
بڵاودەكەنەوە، مرۆڤ هەر پێی شەرمە وەڵامیشیان بداتــەوە.
لە یەك كاتدا لە سێ‌ و چوار میدیای ئاست جیاجیا و جۆری 
بە  دەكەن،  بەرپا  تەخوین  و  تەشهیر  جیاجیاوە  كاركردنی 
جۆرێك شەرافەتمەندی دۆستایەتی تێدا ناهێڵن ‌و بە تەرزێكی 
وا زەق ‌و نا حەریفی هەڵمەتەكەیان دەكەن، كە هاوپەیمانێتی 
زوو  هەر  گومانلێكراویان  پەیوەندی  تۆڕی  بەژێر ‌و  ژێر 
دەردەكەوێت. ئیتر دەبینی ئەو میدیایانەی سوێندێكی زۆر 
و كۆششێكی دیپلۆماسی زۆر دەكەن شمەكی )سەربەخۆیی 
خۆیان( بە خەڵك بفرۆشنەوە، كەچی لە یەك ساتی هەڵمەت 
دژی میدیایەك هەموو كۆششەكەیان هەرزانفرۆش دەكەن‌و 
پەتی باریكی پێكەوەییان ‌و سەر بە لایەن‌ و گرووپیان لێ 

دێتەوە یەك.
نا، چونكە  یان  پڕۆفیشناڵن  ئەوانە  وەگەڕێن  لە  ئێوە  جا 
ئیجتیهادی  ملكەچی  خۆماندا  كوردستانی  لە  چەمكانە  ئەم 
پێكەنینە  جێی  ئەوەی  بەڵام  جیاجیاكانە،  میدیاییە  نێوەندە 
سەر  خستنە  گومان  تەلی  لە  هەڵمەتەكەیان  جار  هەندێك 
نیشتمانپەروەرێتی ئەم و ئەو لێ دەدات لە كاتێكدا ڕەنگبێ 
داوای  كوردایەتی  بەرزی  بارەگای  لە  بكات  پێویست  وا 

شەفاعەتیان بۆ بكەین.

*كوردستانی نوێ، رۆژی: 2016/1/23-22

ڕووماڵی ناڕەزاییەكان

ئەم هەفتەیە كوردستان هەمووی ڕووداو ‌و قەومان بوو. 
ناڕەزایی  تری  خولێكی  خەڵك ‌و  خۆپیشاندانی  ڕووداوی 
چین‌ و توێژەكان لەسەر گوزەران ‌و موچە‌ و ژیانیان، وەكو 
ئەمە تاقیكردنەوە بوو بۆ حكومەت‌ و حزبەكان ‌و سیاسەت، 
هەروا  بوو،  مەدەنیش  دیموكراسی ‌و  مەشقێكی  وەكو 
و  میدیا‌  دامەزراوەكانی  بۆ  بوو  دیكەش  تاقیكردنەوەیەكی 
تۆڕی كەناڵ‌ و سۆشیال میدیاكانی وڵات داخۆ چۆن ڕووماڵی 
ئەم ڕووداوانەیان كردووە ‌و چۆنی دەكەن؟ بێگومان هێشتا 
زووە هەڵسەنگاندن بۆ چاك‌ و خراپی ڕووماڵكردنەكە بكەین، 
ڕووماڵێك  بۆ  ئەمرۆیی  هەڵسەنگاندێكی  هەر  تایبەتیش  بە 
و  سەنگەربەندی‌  لە  نابێت  دوور  دەكرێت  جێبەجێ  ئێستا 
بە  كارە  ئەو  دەبێ  ئەوەی  لایەنداری.  سیاسی ‌و  ڕوانینی 
شێنەیی بكات‌ و ئەدای دامەزراوەكانی میدیا هەڵبسەنگێنێ، 
ناوەندە ئەكادیمییەكان ‌و دامەزراوەی مۆنیتەرینگی تایبەتە. 
وا  ڕووداوگەلی  پێشووتردا  ئەزموونەكانی  لە  داخەوە  بە 
تێپەڕین‌ و ئەو ناوەندانە نەیان توانی لێكۆڵینەوەی وابكەن، 

باسی چوارەم:

یان مامۆستایان ‌و خوێندكارانی خۆیان ڕاسپێرن لێكۆڵینەوە 
لەسەر ئەدای میدیاكان بكەن لەو وێستگە ڕووماڵكردنانەیاندا. 
ڕووماڵی  لە  نموونە  بۆ  بكردبا،  ئەوەیان  پێشتر  ئەگەر 
ڕووداوەكانی وەك 17ی شوباتی ساڵی‌2011و ناڕەزاییەكانی 
ئەو كاتەدا، ئێستا خەزینێكی باشی ئەزموونمان لەبەردەستدا 
دەبوو ‌و ئومێدێكیشمان لەلا دروست دەبوو، كە ئەم وێستگە 
نوێیەی بزاوتی كۆمەڵایەتیش بەر لە هەموو شتێك دەبێتە 
گۆڕەپانی هەڵسەنگاندن بۆ ئاستی گەشەی میدیای كوردی 
لە دوای قۆناغی 17ی شوباتەوە. جا هەتاوەكو ئەو ناوەندانە 
لە كوردستان بەو ئەركە كوردستانییە میدیاییە ئەكادیمییە 
هەڵدەستن، وا لێرەدا چەند نموونە و ناونیشانێكیان دەدەینێ، 
كە دەتوانن بیكەنە تایتڵی لێكۆڵینە و ئەندامەكانی خۆیانی بۆ 

تەیار بكەن.
- جیاوازی ڕووماڵی میدیایی حزب، میدیای سێبەر لەگەڵ 

میدیای بێلایەن ‌و سەربەخۆ لە ڕووماڵی نارەزاییەكاندا.
- جیاوازی لە ڕووماڵی ڕووداوی شار ‌و شارۆچكەكاندا، 

چ لە ڕووی شارچێتی ‌و چ لە ڕووی دژە شاری ترەوە.
تەلەفزیۆن ‌و  وەكو  كلاسیكییەكانی  كەناڵە  ڕووماڵی   -

ڕادیۆ ‌و ڕۆژنامە ‌و جیاوازی نێوانیان.
- جیاوازی ڕووماڵی ئەو كەناڵانە لە ڕووماڵی سۆشیال 

میدیا.
- دادپەروەری لە ڕووماڵدا، گواستنەوەی بیروبۆچوون‌و 

هەڵسوكەوتی دامودەزگا ڕەسمییەكان لە بەرامبەریان.
گواستنەوەی  چۆنێتی  حكومەت ‌و  ئیعلامیی  ئەدای   -

خیتابی حكومەت.

كەڵك  چۆنێتی  كۆمەڵایەتییەكان ‌و  بزاوتە  ڕاگەیاندنی   -
دیدار ‌و  گەیاندنی  بۆ  میدیاكان،  سەكۆی  لە  وەرگرتنیان 

بۆچوونەكانیان.
ئەركی  پیشەیی ‌و  ڕووماڵی  لەنێوان  میدیاكان  ئەركی   -

هاندان، یان ئیحتواكردنی ناڕەزاییەكان.
- ئەدای میدیاكان لەنێوان 17ی شوبات ‌و ناڕەزاییەكانی 

ئێستادا.
ئەمانە چەند ناونیشانێكن. ئێوەش هی تری بخەنە سەر.

*كوردستانی نوێ، رۆژی: )9/30(-)10/1(/2016

ڕۆژنامەگەری بۆ ئەوانی تر

بە زمانی كوردی
عەرەب  دونیای  لە  عیراق ‌و  لە  عەرەب  ئێستا  هەتا 
بارەی  لە  نەكردووە،  كورد  ڕوونكردنەوەكانی  بە  باوەڕی 
بە  كەركوك،  عەرەبی  لەگەڵ  كەركوك  كوردی  مامەڵەی 
شیعە  بە  ئەسڵییەوە،  و  تەعریب‌  بە  نێشتەجێوە،  ئاوارە ‌و 
باش  عەرەبییەكی  كورد  لەبەرئەوەی  نەك  سوننەیەوە،  ‌و 
نازانێ، یان عەرەب لە عەرەبییەكەی كورد تێ ناگات، بەڵكو 
لەبەر ئەوەی گوێگرتن لە ڕاستییەكان، لە ڕوانگەی كوردەوە، 
میدیای  عەرەبی ‌و  زمانی  عەرەب  نییە.  ئەوان  قازانجی  لە 
عەرەبی بۆ خۆی داناوە، بۆ ئەوەی داناوە لە قازانجی خۆی 
بێت ‌و ڕاستی لە ڕوانگەی عەرەبەوە، بۆ عەرەب ‌و عەجەم، 

بگوازێتەوە.
ئێمە ناتوانین لە یاریگای عەرەب ‌و بە جەماوەری عەرەب 
ببەینەوە، چەند  عەرەب  لە  یارییەكە  عەرەب  ناوبژیوانی  ‌و 
یاریزان بین‌ و مەشقمان كردبێت، لە یاریگای ئەوان ‌و بە 
ناوبژیوانیی ئەوان ئێمە ئەوپەڕی دەتوانین بە گۆڵ یەكسان 

باسی پێنجەم:

بین. هەر تیمێكیش بۆ یەكسانی، نەك بردنەوە، یاری بكات 
دەكرێ بڵێین دۆڕاوە.

عەرەبیش  زمانی  بە  و  كوردی‌  زمانی  بە  ئێمە  دەبێ 
ڕاستییەكان بۆ خۆمان بڵێین، خۆمان قەناعەتمان بە ڕاستی 
‌و گوتاری خۆمان هەبێ. لە مەسەلەیەكی هەستیاری وەكو 
بە  باوەڕمان  خۆمان  ئێمە  گرنگە  تەعریبدا،  دەركردنی 
نەهێشتنی  بۆ  هەرچی  كە  هەبێت،  كوردستانی  سیاسەتی 
تەعریب بیكەین ڕاست ‌و ڕەوایە. بێ ئەوەی ناچار نەبین كەس 
دەربكەین، یان مافی كەس پێشێل بكەین. پێویستە كورد بە 
زمانی شیرینی كوردی ‌و زمانی عەرەبی‌ و هەموو زمانیكی 
دونیا بەو قەناعەتەوە كار بكەین، كە دۆسێی كوردستانێتی 
كەركوك هەق‌ و ڕەوا‌ و دادپەروەرییە ‌و بەو نەفەسەوە كار 
بكات، هەموو دونیا، بە ڕێكخراوەكانی مافی مرۆڤیشەوە، لێی 
ڕازی دەبن، چونكە دەبینن كورد تەمبەڵی خۆی لە بواری 
چارەسەری یەكلاكەرەوەی مەسەلەی كەركوك بە حاڵەتی 
نادات.  ئەم عەرەب ‌و توركمانەوە گرێ  فەردی دەركردنی 
قەناعەت بە خۆتان، بە خۆمان بكەین مەسەلەكەمان ڕەوایە، 

دەتوانین چارەسەری ڕەوای بكەین.

كورد بە عەرەبی
بڵاوكراوەیەكی كوردی ‌و كوردستانی بە زمانی عەرەبی، 
عیراق،  عەرەبی  لە  ڕوو  كوردستانی  ڕاگەیاندنێكی  یان 
وەك هاوبەشەكانمان لە یەك وڵات ‌و وەك گەلی عەرەبی 
لەگەڵیان،  لە وڵاتانی ناوچەكە، كە لە سوریاش هاوبەشین 
جاران  زەرورەتێكە  ئەمرۆمانە.  گرنگی  زەرورەتێكی 

دەشكا  پێی  عەقڵی  هەبوو ‌و  ڕاگەیاندنی  كورد  ئەوەندەی 
و توانای بەسەردا دەشكا، بەكردەوە پیادەی دەكرد، بەڵام 
ئەمرۆ زۆرترین قسەی لەسەر دەكەین ‌و كەمترین كرداری 
توانایانەی  بەو  پێویستییە،  ئەم  جاران  دەبێت.  شین  لێ 
هەبوون، ڕایی دەكرا. حزبە كوردستانییەكان ‌و تێكۆشەرانی 
وێستگەی  لە  عەرەب  عیراق ‌و  دیموكراتخوازی  چەپ ‌و 
بۆ  دەكرد،  كوردییەیان  كۆششە  ئەم  هاوكاری  جیاجیادا 
ناساندنی ویست ‌و ئیرادە‌ و داخوازیی كورد ‌و مافەكانی، بۆ 
ناساندنی ئەندێشەی كورد ‌و حاڵ ‌و باری كوردستانەكەی.

شاخ،  لە  شام ‌و  لە  كوردستان،  نوێی  شۆڕشی  لە 
دەكرد.  قسەیان  و  دەنووسرا  عەرەبی  بە  ڕادیۆ  ڕۆژنامە‌و 
لە  بەعس  بتی  كەوتنی  تا   ،1991 ئاداری  ڕاپەڕینی  دوای 
ئاداری 2003دا، تەلەفزیۆن ‌و ڕادیۆ ‌و ڕۆژنامەی عەرەبی 
بە جیا، یان بەشێك بوون لە ڕاگەیاندنی یەكێتی ‌و بە گشتی 
ڕاگەیاندنی كوردی، هەبوون. گەلی كوردستان ‌و كوردسات 
‌و الاتحاد لە كایەدا بوون. دوای 2003 حوڕییە بە لۆكاڵی ‌و 
ئینجا بە سەتەلایتی، ئیتحادیش بە هەفتانە ‌و ڕۆژانە بوژانەوە‌ 

و درەوشانەوە.
هیچیان نەمان، جا بەبیانوی كوالێتی، یان بێ پارەیی، یان 
مادام  گوتەنی،  عەرەب  شتە.  یەك  هەر  ئاكام  باوەڕی،  بێ 
ئێمە قسە لەسەر میدیا بە عەرەبی دەكەین: تعددت الاسباب 

والموت واحد.
عەرەبی  بە  میدیامان  تر  كاتێكی  هەر  لە  زیاتر  ئەمرۆ 
لە  تایبەتی دوای ڕیفراندۆم ‌و پاشكشێی كورد  دەوێت. بە 

پرۆسەی سیاسیی عیراق.

لە كوێوە دەست پێ بكەین؟ لەم وەزعەدا، كە ئازادی هەیە‌ 
و ئامێری میدیاش هەیە‌ و هەروا گەشە دەكات.

ئێمە بۆ دەستەوسانین؟ هۆكار هەرچی بێت، بێپارەیی، یان 
بێچارەیی، حەیفە حزبەكەی مام جەلال بە عەرەبی قسەی 

نەبێت.

دەردە دڵ

پارە پارە
میسر  لە  عەرەبی  ڕۆژنامەگەریی  بەرەكەتی  كانگای 
ئینجا  ناسریزم،  ئەزموونی  داكشانی  دوای  بوو.  لوبنان  و 

شەڕی ناوخۆی لوبنان، باڵندەكان بۆ كەنداو كۆچیان كرد.
عروبەی  ڕەوتی  پشتەوەی  باخچەی  كوێت  لەپێشدا 
ئەوێ.  هەیكەل چوونە  خوێندكارەكانی  بۆیە  بوو،  گەنجانە 
تاراوگە  ڕۆژنامەگەریی  بۆ  نەوتی  بۆریی  سعودیە  دوایی 
كردەوە. میدیای عەرەبی كەوتە دەستی ئەزموونی شام و 

میسر. عەقڵ هی وان و گیرفان هی میرەكانی كەنداو بوو.
دەكاو  گیرفانەش  لەو  كار  سەرەنجام  عەقڵە  ئەم  وتیان 
دەبنە  كە  دەبێ،  پەیدا  بۆ  لیبڕالی  ڕەوتێكی  سعودیەش 
پێشەنگەكانی گۆڕانكاریی ناوخۆیی لە سعودیە و ئامۆزاكانی 

كەنداو.
سیاسەتی  بۆ  ڕەونەقی  نەوت  پارەی  بە  كە  ڕەوتێك، 
موحافەزەكاری پەیدا دەكرد، شەو و ڕۆژ ماشێنی لەكایەدا 
قەزافیش  لیبیای  و  سەدام  بەغدای  پارەی  بە  ئەوی  بوو. 

باسی شەشەم:

پایەدار بوون، ئەركیان كەوتە سەر شانوشەوكەتی میرانی 
ڕیاز.

كاغەزین  پڵنگی  تەنگژەوە،  كەوتە  نەوت  نرخی  كە  جا 
گرتەوە.  خۆی  زوو  ئاسیا  ڕەسەنی  پڵنگی  كەچی  شەمزا، 
خەرجی  گەڕانەوە  پاریس  و  لەندەن  كاغەزینی  ڕۆژنامەی 
كەمی ماڵە باوان. لە نووسینگەكانی كەنداو و بەیروت، بە 

ڕیال لە جێی دۆلار، گیرسانەوە.
خوارد،  گیری  ڕۆژاوا  هەڵمەتی  گێژاوی  لە  سعودیە  كە 
سیاسەتی  ناتوانێ  پارەداریش  میدیای  ماشێنی  دەركەوت 
كۆنەپەرستی تیفتفە بدات. كە پارچەپارچەكردنی خاشقچیش 
بۆتە باسی باسان، ڕوون دەبێتەوە کە كەلتووری خەنجەر 
هەر بە نیەتی باش، یان شوكری فەزلی وتەنی ״هەر بە دوعا 

و نوێژ״ نابێتە ئەفەندی لیبڕال.
بۆ  دەرسێكە  پارچەپارچەكردن  و  پارەداركردن  نێوانی 

زۆر مەملەكەت.

باو و.. نەریتە؟
ئەوەی لە میدیای كوردستان دەكرێت، پەلاماردانی خراپی 
و گەندەڵی و لاساری سیاسی و ئیداری و ڕەفتاریی نییە. 
سیاسییە،  و  حزبی  سەنگەرلێكگرتنی  یان  هەیە،  ئەوەی 
بوارێكی  لە  ئەوەی  لەبەر  تەنها  یان پەلاماردانی خەڵكانێك 
ئەو  جا  بەدەرن،  ناو  و  ناسراون  كۆمەڵگەدا  گشتی  ژیانی 
یان  بەهرە  لەسەر  ناهەق،  یان  هەق  لەسەر  ناودەركردنە 
تەفرە بێت، هیچ لە مەسەلەكە ناگۆرێت. میدیای كوردستان 
باوی  ڕوانینی  جار  هەندێ  بگرە  میدیاكەی،  سۆسیال  و 

ناتۆرە دوای خەڵك  گشتی كۆمەڵگەو داودەزگاكانی ناو و 
دەخەن، تەنها لەبەر ئەوەی ئەو خەڵكانە ناو بەدەرن، ئەمما 
خەڵكانی تر، كە كەتن و تاوان و كرداریان پەنهانە و كەس 
پێیان نازانێت، ئەوا كاریان مەیسەر و جێبەجێكراوە و كەس 
سێبەردا  لە  و  دەرناكەن  ناو  چونكە  ناپرسێتەوە،  لێشیان 

دەخۆن و دەلەوەڕن.
بەشێكی  تەنانەت  و  میدیا  باشووردا،  كوردستانی  لە 
پێچەوانەی  بە  كۆمەڵیش،  گشتییەكانی  دامەزراوە 
بەدواداچوون و بنكۆڵكاری و پشكنینی ورد قسە و سەنجدانی 
ڕەچاوكردنی  بێ  تەنانەت  دەكەنەوە.  دووبارە  گشتی 
ڕاستی و دروستی ئەوی دەی بیستن قسە و قسەلۆك و 
قاووقیلی  وەك  ئەمە  دەكەنەوە.  دووبارە  پڕوپاگەندەگان 
و  ئەخلاقی  تۆمەتی  كە  وایە،  دواكەوتووەكان  كۆمەڵگە 
سكانداڵی كۆمەڵایەتی دوای ژنێك یان كچێك دەخەن، تەنها 
كردووە،  قسەی  كوڕێك  یان  پیاوێك  لەگەڵ  ئەوەی  لەبەر 
و  قورسە  ئەوەندە  بارەیەوە  لەم  ئایین  حوكمی  لەكاتێكدا 
بەڵگە و شایەتەكان ئەوەندە دژوارن، كە بینینی سەرپێی ژن 
و پیاوەكان بەس نین بۆ بریاردان لەسەر لادان و دەست 

تێكەڵاوكردن.
و  كۆمەڵگە  باوی  كوردەوارییدا  لە  چۆن  داخەوە،  بە 
و  پێشترن  لە  و شەریعەت  دین  بنەماكانی  لە  حوكمەكانی 
هەر ئەوان دەیخۆن، پێدەچێ ناوهێنان و پروپاگەندە لە یاسا 
و ڕێوشوێنە یاساییەكانیش گرنگتر بن و میدیاش بە دوای 
شۆرەت و ناودەركردەوەكان دەكەون و ئارەزووی خۆیانی 
تاریكی و  ناوی  پر دەكەنەوە. هەرچی لادان و لادەرە  پێ 

نوتەكەی هــەیــە، وەك بەرزەكی بانان بۆی دەردەچن.
تا ئەم هاوكێشە چارە نەبێت، نە میدیامان و نە دامەزراوە 
لە  خۆیان  سەنگەری  و  پەیداناكەن  سەنگ  گشتییەكانمان 

بێویژدانی و بێدادی جیا ناكەنەوە.

لۆمپن نووسەر
هاوچەرخدا  كوردەواریی  لە  توێژ  زوڵملێكراوترین 
پڕۆلیتاریای  ئەمانە  ڕۆژنامەنووسەكانن.  نووسەر‌و 
سەردەمن، لە وەختێكدا ماركسیزم هات ‌و ڕۆیشت ‌و هێشتا 
ئەو چینە لە كوردستان پێكنەهاتووە. جا ئەگەر نووسەرەكان 
پڕۆلیتاریای كوردستان بن، دەبێ كۆڵكە نووسەرەكان لۆمپن 
برۆلیتاریا بن، یانی ئەوانەی بریتین لە قوڕولیتەی پرۆلیتاریا 
‌و بۆ شەڕی نووسین ‌و سوكایەتی بە پیشەی نووسین لە 
كایەكە دانراون. ئەمانە یەخە شینەكانیش نین، بەڵکو یەخە 

چڵكنەكانن.
ئەوانە زۆرن، توێژێكی گەورەی بەرفرەهە، كە لە هیچدا كۆك 
نین، لەوە نەبێت ئەهلی تەقەڵ ‌و ئەهلی چەقەڵ سەروەریان 
هەبێ ‌و مەیدانەكە بكەنە پاشاگەردانی. لە چەند دەركەوتێكدا 
مرۆڤ دەگاتە قەناعەت، كە سەرداریی نووسین بۆ هەندێك 
باوك ‌و بۆ هەندێك باو پیارە، وەك چۆن لە دونیای خەباتی 
پارتیزانی لەسەر ئەو هێزانەی زوو زوو سەنگەر دەگۆڕن 
‌و دەبنە مەقاشی دەستی سەنگەرەكانی تر، لەناوخۆدا ڕێ 
دەبنە  كە  دەرەكیدا،  دەستێوەردانی  لە  دەگۆڕن ‌و  رێباز  و 
داردەستی بێگانە، پێیان دەگوترێ تفەنگەكەیان لەم شانەوە 
پرۆلیتاریای  لۆمپۆن  ئاوەها  شان،  ئەو  بۆ  دەگوازنەوە 

نووسین قەڵەمیان لەم دەستەوە دەگوازنەوە بۆ ئەو دەست 
‌و لەم دەفتەرەوە دەچنە سەر دێڕی دەفتەرێكی تر.

لۆمپن پرۆلیتاریا زیاتر لە كۆڕی نووسەران، بە تایبەتی 
كڕیاران  چونكە  دەردەكەون،  ڕۆژنامەنووسیدا  كایەی  لە 
مەبەستە.  تەقەڵی ڕۆژنامەنووسیان  ئەهلی  زیاتر  پەلەیانە‌و 
بۆ  شانەوە  لەم  قەڵەم  چەكی  گواستنەوەی  لە  جگە  ئەمە 
ئەهلی  چەقەڵ ‌و  ئەهلی  هاوپەیمانێتی  بەڵگەی  تر،  شانێكی 
تەقەڵە، كە ئیشیان پینەكردنە ‌و لەپەنا ئەوەشەوە خەبەردان 
‌و خەبەر لەسەر پڕۆلیتاریای ڕاستەقینەی نووسین دەدەن. 
بۆ  نازانم  چڵكاوخۆرن.  چڵكن ‌و  یەخە  وایە،  هەر  لۆمپەن 
پێ  یەخەی شینیان  ئەدەبیاتی خزمانی چەپدا خاوەنانی  لە 

ئێژن؟

با بچینە سەر وەیس

یەكەمین هەڵەی چاپ ‌و یەكەمین پۆزەش لە ڕۆژنامەنووسیی 
كوردییدا لە ئەستۆی كێدایە؟

ژمارانەی  ئەو  خوێندنەوەی  خەریكی  ڕۆژانەدا  لەم 
״كوردستان״ی بەدرخانییەكان بووم، كە دكتۆر كەمال فوئاد 
لە ساڵی 1972دا زۆربەیانی كۆكردەوە ‌و لەچاپی دانەوە ‌و 

پێشەكییەكیی كورت ‌و وردی بۆ نووسین.
خوێندنەوەیە  لەو  بەكەڵكم  تێبینی  سەرنج ‌و  گەلێك 
وەرگرت، كە بەكەڵكی تێگەیشتن لە ڕێرەوی ڕۆژنامەنووسیو 
دێن.  كوردی  ڕۆژنامەنووسیی  دامەزراندنی  سەرەتاكانی 

هەروا هەندێك شتی خۆش ‌و مفارەقاتم چنگ كەوت.
یەكەمین  هەڵە ‌و  یەكەمین  خۆشتر،  ئەوانە  هەموو  لە 

پۆزەش بوو لە مێژووی ڕۆژنامەنووسیی كوردیدا.
كاری  موزمینی  دەردێكی  چاپ  هەڵەی  بێگومان 
ڕۆژنامەنوسیی  لە  گشتی ‌و  بە  دونیا  لە  ڕۆژنامەنووسییە 
كوردی كڵۆڵدا بە تایبەتی. ئەگەر لە ڕۆژنامەنوسیی دونیادا 
دەگمەن  كەم ‌و  ڕوودانیان  بچووك ‌و چەند جار  هەڵەكان 

باسی حەوتەم:

بن. ئەوا لە ڕۆژنامەنووسیی كوردیدا هەڵەی چاپ گەورەو 
زەق ‌و دووبارە ‌و چەندبارەبوونەوەیان نەریتێكی ڕۆژانە‌و 
نەریتی  هۆی  بە  دونیادا  ڕۆژنامەنووسیی  لە  هەمیشەییە. 
بەرز ‌و پرئەزموونییەوە هەڵەكان ‌و سەبەبكاری هەڵەكانیش 
ڕژاوی  خوێنی  ئێمە  لای  بەڵام  دەكرێن،  دەستنیشان  زوو 
تاوانەكە  بابەت  نووسەری  چونكە  دەبێت،  بزر  ״هەڵە״ 
دەخاتە ئەستۆی هەڵەبڕەوە ‌و هەڵەبڕیش دەیخاتە ئەستۆی 
لێپرسراوی  ئەستۆی  دەیخاتە  دواییش  ئەمی  تایپێست ‌و 
لاپەڕە ‌و خوێنەریش دەیخاتە ئەستۆی ڕۆژنامەكەوە ‌و لەوە 

ناپێچێتەوە، كێ لە نووسەر ‌و كارمەندان بەرپرسیارن؟
بە هەرحاڵ، پێدەچێ بۆ خوێنەری بێچارە، زوو ئەم ئاوە 
ڕژاوە! ئەوەتا لە یەكەمین ژمارەی ڕۆژنامەی ״كردستان(״، 
هەڵەی  یەكەمین  بڵاوبۆتەوە،  قاهیرە  لە   1989/4/22 لە  كە 
پێغەمبەر)د.خ(  چاپ ڕووی داوە، بەوەی كە فەرمودەیەكی 
بە هەڵە نووسراوە )اطلبوا العلم ولو كان فی الصین-بروانە 
سنەت  نیسانی  9ی  شەممە  پێنج  ڕۆژی  ژ)1(  كوردستان 
1314 لاپەڕە )2( ستوونی )2( دێڕی )7( لە خوارەوە(، كەچی 
لە ژمارە )2( ی ڕۆژی پێنج شەممەی 23-ی نیسانی 1314 
دا پۆزەشێك لە لاپەڕە )3(دا، ستوونی دووەم، دێڕی )5( لە 
سەرەوە بڵاوكراوەتەوە، كە )جریدە یا بری ویدە مطبعهییدە 
اطلبوا  هویە  ڕاستی  یە  نڤیسی  غلط  حدیثك شریف  مرتب 

العلم ولو بالصین(.
لە مێژووی  یەكەمین هەڵەی چاپ  بێت،  ئەم دەقە  بەپێی 
وا  بەڵام  )مرتب(،  پیتچنە  ئەستۆی  لە  ڕۆژنامەنووسیماندا 
نووسەری  ئەستۆی  لە  خۆی  هەڵەكە  كە  دەكەم،  مەزەندە 

بابەتەكەدا بێت، چونكە هەڵەی چاپ لە خۆڕایی وشەی )كان( 
ناترنجێنێتە نێو فەرمودەكەی پێغەمبەرەوە.

ئەسڵی فەرمودەكەش ئەوە نییە، كە لە ژمارە )2( ڕاست 
كراوەتەوە، بەڵكو پێغەمبەر دەفەرموی )اطلبوا العلم ولو فی 
الصین(، ئەگەرچی ئەوە ساغ نەبۆتەوە خەتای كێیە؟ بەڵام 
پێی ناوێ بچینە سەر وەیس، ڕۆژنامەنووسیی كوردی لە 
هاتە  چاپەوە  هەڵەی  بە  ژمارەوە  یەكەم  و  هەنگاو  یەكەم 

مەیدان ‌و قەراریشە لە ڕێرەوی باپیرانمان لانەدەین!

*كوردستانی نوێ: نیسانی 1998

ئەدەبی كرێكاریی، ڕۆژنامەی ئەهلی

لە زووەوە گوتوومە، ئەو پۆلینكردنەی نێوان ڕۆژنامەی 
دەستكردی  پۆلێنكردنێكی  بە  حزبی،  ڕۆژنامەی  ئەهلی ‌و 
سیاسیی دەزانم. دەشێ بگوترێ، ڕۆژنامەوانیی دەسەڵات )هی 
حزبەكان كە لە دەسەڵاتن‌ و هی حكومەت( ‌و رۆژنامەوانیی 
ئۆپۆزسیۆن )هی حزبەكان كە هێشتا نەچوونەتە دەسەڵات(، 
گوێرەی شوێنی  بە  پۆلینكردنێكی سیاسییە،  ئەمەشیان  كە 
حزبەكان لە دەزگای دەسەڵات ‌و پێگەی ئۆپۆزسیۆن. پۆلینی 
)ڕۆژانە- گوێرەی  بە  ئەوەیە،  ڕۆژنامەوانی  بۆ  ڕاستەقینە 
بە  تر،  بڵاوكراوەكانی  و  گۆڤار‌  و  ڕۆژنامە‌  یان  هەفتانە(، 
دەستەبژێری  گوێرەی  بە  تایبەتمەند،  و  گشتی‌  گوێرەی 
و  زەرد(  ڕۆژنامەوانیی  دوترێ  پێی  )ئەوی  تابلیۆدی  ‌و 
و  بڵێین ڕۆژنامەوانیی ڕوو زەرد‌  پێی  دەشێ لای خۆمان 

ڕۆژنامەوانیی بەرپرس.
پۆلینە سیاسییەكەی، جۆرێك  بە  ڕۆژنامەوانی،  بێگومان 
لە ڕەوایی تێدایە، وەك ئەوەی بڵێن هی ״سەربەخۆكان״، كە 
هی  ئازادترن ‌و  كردووە  میدیایان  ڕەوتی  چاكی  خزمەتی 

باسی هەشتەم:

پابەندی  یان  حوكمڕان،  حزبی  پابەندی  وەكو  پابەندەكانی 
نووسینیان  كار ‌و  ئازادیی  كەمتر  سیاسی  ئیلتزامێكی 
ئەوانیش  ناكەن.  خزمەتێك  نییە  ئەوە  مانای  بەڵام  هەیە، 
فراوانبوونی  لەگەڵ  و  هەیە‌  خزمەتیان  خۆیان  گوێرەی  بە 
ئازادیی سیاسی لە وڵات ‌و فراوانبوونی بازنەی كرانەوەی 
سیاسی لای پابەندە سیاسییەكان ‌و دروستكردنی ئاستێكی 
بەرز لە سەربەخۆیی ئیلتزامی ڕۆژنامەوانی لەسەر حیسابی 

ئیلتزامی تەسكی سیاسی، ئەوانیش ئازاتر‌ و ئازادتر دەبن.
مۆری  ڕۆژنامەوانی  ئیلتزامی  نە  دێت،  مانایە  بەو  ئەمە 
سەركزییە‌ و نە ئەهلیبوون ‌و سەربەخۆبوون ‌و ئۆپۆزسیۆن 
پسوڵەی  لە هەڵسەنگاندن‌ و  دەربازبوونە  بوون ڕەچەتەی 
تاجی  نەمرێتی ‌و  بەدەستهێنانی  یەقینی  بۆ  پەرینەوەیە 
سەركەوتن لەسەرنان. بۆ هەردوو بەرە، كاری باش سەنگی 
مەحەكە، كاری باشی وا كە زۆرترین مەرجەكانی هونەری 

ڕۆژنامەنووسیی تێدا بێت.
بۆ نزیكبوونەوەی وێنەكە، نموونەی وتەزایەك دێنمەوە، 
كە كاتی خۆی لە هەشتاكانی سەدەی ڕابردوو، كاتێک ڕەوتی 
چەپ بەهێز بوو، وەك وتەزایەكی پیرۆز باسی دەكرا. وتەزای 
لێ  هیندۆسەكانی  پیرۆزی  گای  وەك  كرێكاری״،  ״ئەدەبی 
هاتبوو، كە كەس لە موسڵمانان‌ و خەڵكی تری ئەم دونیایە 
نەی دەوێرا لێی نزیك بكەوێتەوە، نەوەك دڵی برای هندۆسم 
بڕەنجێ. وتەزای ״ئەدەبی كرێكاری״ هەموو ڕەنجی ئەدەبی 
چینایەتیبوون‌و  نەشتەرگەریی  ژێر  دەخستە  كوردستانیی 
پێگەی نووسەری داهێنەر لە ڕیزبەندیی كۆمەڵایەتیدا. ئەمە 
تاقە پێوەری هەڵسەنگاندن بوو لای هاوڕێبازانی ئەم تەرزە 

ڕەزا،  شێخ  كۆیی،  قادری  حاجی  ئەدەبی  كە  ئەدەب،  لە 
دەرەوەی  دەخستە  عارفی  و حسین  بێكەس‌  نالی‌، شێركۆ 
مانابەخشینەوە بە ژیان، تەنها لەبەرئەوەی گوایە بۆ كرێكار 
نەنووسراوە، بەڵام لە خۆتوخۆرایی گەرەكی بوو مەكسیكم 
بەڵام  بسەپێنێ،  نێوەندەكەدا  بەسەر  خۆماڵی  گۆركییەكی 
شێركۆ  عارف ‌و  حسین  هەر  كوردی  ئەدەبی  كاروانی 
بێكەسەكان‌، پێش ئەوانیش نالی‌ و حاجی ‌و شێخ دەناسێ. 
ئەدەب هەر ئەدەبە‌، ئەوانەی داهێنانی تێدا دەكەن، هەمووان 
كرێكاری خزمەتكردنی تەلارە بەرزەكەی ئەدەبن‌ و ناسنامەی 

كرێكاریبوون بەس نییە.
وەك ئەدەبی كرێكاری ناسنامەی ڕۆژنامەوانیی ئەهلی ‌و 
سەربەخۆ بەس نییە‌ و تەزكیە خزمەتی كەس ناكات، ئەگەر 

لە بنەڕەتدا خزمەتەكە نەبێت.

*كوردستانی نوێ، رۆژی: 2016/11/19-18

سۆفت پاوەری ئاشتی

دیمەنی زۆروزەوەندی گەریلا‌ و شەڕڤان لە گرتەی ئاشتیخوازیدا، 
لەناو كۆمەڵێك  كە گەریلایەكی كچ  وێنەیە،  ئەم  نموونە وەك  بۆ 
كۆتری لە شەقەی باڵدەردا، یان لە وێنەی تردا، وەختێك یاری لەگەڵ 
ئاسكی كێوی، سمۆرە، ژیژك ‌و ئاژەڵی دیكەی ماڵیدا دەكات، دیمەنی 
سایتەكانی  و  كۆمەڵایەتییەكان‌  تۆڕە  دونیای  نێو  سەرنجڕاكێشی 
ئەم  جیهانە.  بەناوبانگەكانی  ڕۆژنامە  جاریش  هەندێك  و  هەواڵ‌ 
دیمەنانە وێنایەكی جوان‌ و كەمەندكێشی جوڵانەوەی كوردستانیی 
نیشان دەدەن، بە تایبەتی لە بەشی باكووردا، كە پروپاگەندەی چەندین 
دەیەی حكومەتی توركیا‌ و سوپاكەی، هەمیشە كاری لەسەر ئەوە 
كردووە چەكداری پەكەكە ‌و شەرڤانی پەل‌ و باڵە سەربازییەكانی 
بناسێنێت. سیاسەتی  تیرۆریست  دڕندە‌و  وەكو  پەكەكە  تەڤگەری 
دەوڵەت‌ و هێزی پڕوپاگەندەی دەوڵەت ‌و تۆڕی میدیایی زەبەلاح، 
كاری  تایبەت،  شەڕی  دەنێت  ناوی   pkk ئەدەبیاتی  ئەوەی  یان 
نەكردەی بۆ سڕینەوەی ڕەوایی خەباتی سیاسیی كورد لە زهنیەتی 
چەكداریشی  ڕەهەندێكی  خەباتە  ئەو  جای  چ  كردووە،  دونیادا 
هەبێت، ئەوا پروپاگەندە بەتینتر ‌و دەسكەلای دەستی بۆ شێواندنی 

باسی نۆیەم:

خەباتی كورد بەهێزتر دەبێت. لە بەرامبەر ئەم نادادپەروەرییە لە 
ململانێی سیاسیی‌و میدیاییدا، چەند ساڵێكە فلاشی نەرمی گەریلا 
لەم جۆرە دەركەوتانەی لە وێنەكەدا دەیبینین دەبێتە سۆفت پاوەری 
كەمەندكێش بۆ درەوشانەوە‌ و قەرەبووكردنەوەی دیمەنی زاڵ لە 
زهنیەتدا. ئەم سۆفت پاوەرە درەنگ كاریگەرییەكەی دەردەكەوێت، 

بەڵام بۆ كاردانەوەی ڕۆژانەشی بێ ئەسەر نییە.
دیمەندا  جەوهەر‌و  لە  كوردایەتی  بزووتنەوەی  ئەگەرچی 
بزووتنەوەیەكی توندوتیژی وا نییە كە دەست لە هیچ نەپارێزێت‌ولەناو 
خاوەنی  رەنگە  دونیادا  رزگاریخوازییەكانی  بزووتنەوە  هەموو 
زۆرترین رێژە‌و بڕەو قەبارە بێت لە مۆراڵی جەنگیی‌و لە پابەندێتی 
بە سوارچاكی مامەڵەكردن لەگەڵ دوژمن ‌و سوپاكەی‌و كەسەكانی. 
تەنانەت هەندێك حزبی كوردستانی هەیە وەكو بیروباوەرێك هەمیش 
بۆ بەدەستهێنانی دانپیانان لەگەڵ سازییە نێودەوڵەتییەكانی دونیا 
پەیمانی پابەندێتی بە رێساكانی جەنگی رەوا‌و پاكیان ئیمزا كردووە. 
بەڵام لەبەر تایبەتمەندێتی رووبەرووبوونەوە لە خەباتی چەكداری 
باكووردا زیانەكانی پروپاگەندە لە دژی گەریلا دیار‌و بەرچاوە. تا 
تایبەت(ی  )شەڕی  لە  پەرچەكردار‌و  لە  میدیاكەی  پەكەكە‌و  ئێستا 
دژی شەڕی تایبەتی توركیادا چەند خولێكی رووبەرووبوونەوەی 
بردۆتەوە بەڵام ئەو ستراتیژی سۆفت پاوەری میدیایی پەرەپێدانی 
بۆ  دەستپێشخەری شەخسی‌و  بۆ  هەر  نەشیاوە  دەوێت.  زیاتری 
گەورە  ئاشتی  دیمەنی  گەرەكە  بەڵكو  بهێڵرێت.  بەجێ  رێكەوت 
بكرێت‌و ببێتە دیمەنی زاڵ لە میدیا‌و كەمێكی زۆریش لەسەر زەمینی 

واقیع.

*كوردستانی نوێ، رۆژی: 2016/11/26-25

كۆبۆنەكانی قەڵەم

لە  نەبێت  بەشێك  حزب،  لە  نەبێت  بەشێك  ڕۆژنامەنووس  دەشێ 
ڕاگەیاندنی حیزبی، بەڵام قەدەری ڕۆژنامەنووسی كورد وایە، بەشێك بێت 
لە بزووتنەوەی ڕزگاریخوازی گەلی كوردستان، بەشێك بێت لە كێشەی 
لە شوێنێكی چارەسەر دەگیرسێتەوە.  میللەتەكەی، هەتا ئەو كێشەیە 
ئەركە  جێبەجێكردنی  هەم  ڕزگاریخوازیدا،  بزووتنەوەی  لە  ئەندامێتی 
و هەمیشە جۆرێكە لە خۆپارێزیی ڕۆژنامەنووسی لە لادان و لەرێ 
دەرچوون. میراتی ڕزگاریخوازی و بارهێنانە سیاسیەكەی، خوێندنگەیە 
بۆ پەروەردەبوون و پێگەیشتنی ئەخلاقی و پیشەیی بۆ ڕۆژنامەنووسی 
بۆ  ئینتیما  بەڵام  كەسییە،  تاكە  ئیختیارێكی  حیزب  بۆ  ئینتیما  كورد. 
بزووتنەوەی ڕزگاریخوازی لەناو میللەتی هێشتا لە خەم نەڕەخسیووا 
خزان ‌و  لە  ڕۆژنامەنووسی  چوارچێوەیە  ئەو  ئیجبارییە.  قەدەرێكی 
قەڵەمفرۆش دەپارێزێت. ئینتما بۆ بزووتنەوەی ڕزگاریخوازی پەرژین 
پاراستنە بۆ ڕۆژنامەنووسان، كە ببنە دەسكەلای ئەم و ئەو سیاسی و 
ئەو حیزب و ئەو ڕێكخستن، ئەگەر خۆیان قەناعەتیان بە بەرنامەكەی 

نەبێ و لە رێی دەرگای شەرعییەوە ئەندامی نەبن.
دیاردەی ئەندامێتی لە پەنجەرەوە و شەخسپەرستی دیاردەیەكی 

باسی دەیەم:

خراپە و ڕۆژنامەنوس بەرەو هەڵدێر دەبات، حەسانەی مەعنەوی 
قەڵەمفرۆشی  دەكوژێ.  تێدا  لەدەستدانی  خۆ  ڤایرۆسی  دژە  و 
قەڵەم.  بە ڕەنجی شان و ڕەنجی  لە كاركردن  كارێكی جیاوازە 
قەڵەمفرۆش خۆ تەرخان كردنە بۆ كەسێكو دەستەیەك، كە جگە 
لە گیرفان هیچ خاڵێكی كۆكەرەوەیان بۆ ڕۆژنامەنووس تێدا نییە.

ڕۆژنامەنووس، ئەگەر لە حزبێك بێت، بە ئاشكرا ڕۆژنامەنووسی 
لایەنگری حیزبێكە و ئەوەی بۆ حیساب دەكرێت، لایەنگیری خۆی 
ناشارێتەوە. ڕۆژنامەنووس ئەگەر سەربەخۆ بێت، دەرفەتی دەبێت 
بەڵام  ڕابوەستێت،  حیزبەكان  هەموو  لەنێوان  مەسافە  یەك  بە 
ڕۆژنامەنووس ئەگەر حیزبی و ئەگەر سەربەخۆ بێت ئینتمای بۆ 
بزووتنەوەی میللەتەكەی نەبێت، ئاسان تەفرە دەخوات و دەبێتە 
قەڵەمی دەستەیەك، نەك ڕێبازێك، كەسێك، نەك بزووتنەوەیەك.

ئەم دیاردەیە تازەیە لە كوردستان، كە ڕۆژنامەنووسی وەك 
بكوژی نادیار قەڵەمەكەی هەراج بكات و بەپێی سیاسەتی )من یدفع 
اكثر( قەڵەمی دەسورێنێت. ئەوانە درەنگ یان زوو ئاشكرا دەبنو 
بكەنە  پیرۆزی ڕۆژنامەنووسیەوە خۆڵ  پیشەی  پەنا  لە  ناتوانن 
بزووتنەوەی  بێگومان  و  حیزبەكان  خەڵكی  و  خوێنەران  چاوی 
نەوتی  كۆبۆنەوەكانی  چۆن  كوردستانیش.  گەلی  ڕزگاریخوازی 
سەدام ئاشكرابوو، كۆبۆنەوەكانی تازەش، درەنگ یان زوو، ئاشكرا 
گۆڤاریان  نیقۆسیا  لە  عەرەب  سەركوتكەرەكانی  ڕژێمە  دەبن. 
لە  قابیلە  دەبوو،  ئاشكرا  لێ‌  قەڵەمفرۆشیان  تۆڕی  و  دەردەكرد 

وڵاتی خۆمان ئەمە ڕووبدات و ئاشكراش نەبێت؟!

*هەفتانە، كوردستانی نوێ، رۆژی: 2016/1/30-29

خۆزگەیەكی ڕۆژنامەگەرییانە!

و  سەرنووسەر  ئوردنی  دادگایەكی  بوو  دوێنێ‌  هەر 
ڕۆژنامەی )ئەلحەیات(ی لە تۆمەتی تەشهیرپێكردنی وڵاتی 
ئوردن تەبریە كرد. ئەمە درێژەی ئەو قەیرانەیە، كە )جیهاد 
ئەلخازن( ناوی لێ‌ ناوە، نەبوونی ئازادیی رۆژنامەگەری لە 

وڵاتانی عەرەبیدا.
ئەو  بارەی  لە  شتێكی  )ئەلخازن(  خودی  هەر  جارێكیان 
دەرفەتە كەمانەی بۆ ڕۆژنامەنووسی عەرەب دەلوێ‌، تا بە 
ئازادی بنووسێ، نووسی بوو. ئەو دەرفەتانەی بەم شێوەیە 

باس كردبوو:
لە كاتی ناكۆكی نێوان قەتەر و بەحرێندا ڕۆژنامەنووسێكی 
بەحرینی دەتوانێ‌ لە ڕۆژنامەكانی وڵاتی خۆیدا بە ئازادی 
لەسەر قەتەر بنووسێ و ڕۆژنامەنووسە قەتەرییەكەش بە 
لەسەر  ئازادی  بە  دەتوانێ‌  پێچەوانەوە. هەروا سعودییەك 
یەمەن بنووسێ و ڕەخنە لەو وڵاتە بگرێ‌، كە ناكۆكی لەگەڵ 
سعودیەدا هەیە. بەم جۆرە ڕۆژنامەنووسی عەرەبی دەتوانێ‌ 
كەڵك لە ناكۆكییە سیاسییەكان وەربگرێ‌ و دوو قسەی دڵی 

باسی یانزەیەم:

خۆی بكا! بەڵام )ئەلخازن( وەك ڕۆژنامەنووسێكی مولتەزیم 
ئەوەی لەیاد ناچێ‌ كە بڵی، خوا دەكا ناكۆكییە سیاسییەكانی 
دەرگای  ڕۆژنامەنووسان  با  نامێنێ،‌ چش  عەرەب  دونیای 

ئازادی لەسەر خۆیان كلۆم بدەن!
كوردیدا  ڕۆژنامەگەریی  ساڵەی   )98( یادی  لە  من 
خواستەكانم لەوە زۆرترن، كە بە تەنها ناكۆكییە كوردییەكان 
نەمێنن. پێم خۆش بوو ڕۆژنامەنووسانی كورد، هەم بۆیان 
بلوێ‌ بە ئازادی بنووسن، هەم شەرەفی ئەوەشیان پێ‌ ببرێ‌ 
)بریا(  برەخسێنن.  ڕاستەقینە  ئاشتییەكی  كەشوهەوای  كە 
ناكۆكییە  )بریا(  وەلێ‌  نابێ‌.  شین  لێ‌  هیچیان  )خۆزگە(  و 
كوردییەكان نەدەمان و )خۆزگە( سەرجەم ڕۆژنامەنووسانی 
ئاهەنگی  بەشداری  جیاجیاكانیانەوە  ڕەنگە  بە  كوردیش 
)تبیعیان(یان  كەشی  و  دەكرد  ڕۆشنبیرییان  وەزارەتی 

لەبارتر دەكرد!.

*كوردستانی نوێ‌، رۆژی: 1996/4/23

لە کۆشک و شۆستە 
و لەسەر دیواری 

کتێبخانەکان ڕۆژنامە 
هەمەجۆرەکان بەشێوەی 

جۆراوجۆر 
خەمە هاوبەشەکانی 

خەڵک دەگێڕنەوە.

ڕام وایە 
تەجرەبەی 
پراڤداش 
شایەنی 

تۆژینەوەیە.

میدیای 
کوردی 
چۆن 

ڕووماڵی 
ناڕەزاییەکان 

دەکات؟

کاری رۆژنامەنووسی سەرئێشەیە، هی رۆژنامەنووسی کوردیش هەروەتر،لەبەر ئەمە 
لە دوای کوردستانی مقداد بەدرخان حەپی ئەسپرینیان لە ساڵی 1899 داهێنا.

رۆژنامەگەریی کوردی بە زمانی 
ئەوانی تر چی پێ دەکرێ و چۆن 

ئەم گرفتە چارەسەر دەکەین؟

سۆڤت پاوەری خۆناساندن وەک هێزی شەڕی ئاشتی.

هەڵەی زمانەوانی و هەڵەی چاپ هەر لە یەکەم ڕۆژنامەی کوردییەوە لەدایک بوو.

پارەدارکردنی میدیای عەرەبی و پارە پارەکردنی میدیاکاری عەرەبی.

فەسڵی دووەم

پەژارەی ڕۆژنامەنووسی لە یانزە وتاردا

پشویەك لە سایەی كوردستانی نوێ دا

نوێ״، گۆڤارێكی گشتیی هەمەڕەنگی  ״پشووی كوردستانی 
ژمارەی   1999 ساڵی  تەمموزی  بوو.  نوێ  كوردستانی 
جێگری  بەندە  ئەوەی  حوكمی  بە  دەرچوو.  تاقیكردنەوەی 
بە  ‌و  بووم  نوێ  کوردستانی  ڕۆژنامەی  سەرنووسەری 
هاوەڵەكانم  لەگەڵ  دەبرد.  بەڕێوە  ڕۆژنامەكەم  وەكالەت 
لێرەدا  یانزە وتارەی  سەروكاری گۆڤارەكەشمان دەكرد. ئەم 
سایەی  لە  پشوویەك  تایتڵی  ژێر  لە  كردوونەتەوە،  بڵاوم 
هەر  سەرەكی  وتاری  وەك  نووسیومن،  نوێدا  كوردستانی 
ژمارەیەك بوو، لە تەرزی وتارەكانی نڤیسكاری هەر گۆڤارێك. 
هەر یانزە ئەڵقەی لەسەر كێشەكانی كایەی ڕۆژنامەنووسیی 
كوردییە لە ساڵی 1999-2000 دا. ئەوی لەوێ باسم كردووە، 
هەندێكیان  كوردی  ڕۆژنامەنووسیی  گەشەی  حوكمی  بە 
)پشوو(ش  گۆڤاری  خودی  هەندێكیشیان  بوون ‌و  چارەسەر 
لێرە  خوارد.  گۆڤارەكەشی  هاتن، سەرەنجام سەری  تووشی 
هەر  ڕۆژنامەنووسی  سیپارەی  نموونەی  ئەزموون ‌و  وەك 
یانزەیان لەم كتێبەدا بڵاو دەكەمەوە. هیوامە ڕۆژێك مێژووی 
ئەم گۆڤارەش بنووسرێتەوە ‌و كارگەرانی ماجەرای دەستپێك ‌و 

دەستتیاچوونیشی بگێڕنەوە.

ڕۆژی پشوو كرایە ڕۆژی كار

نەبوونی هوشیاریی جاڕدان ‌و دابونەریتی بڵاوكردنەوەی 
پڕوپاگەندە ‌و ڕیكلام لە كوردستان لەیەك كاتدا گوزارشت 

لە دووشت دەكات:
یەكەم: بزاوتی بازرگانی ‌و چالاكیی ئابووری لە كوردەواریدا 
نەگەیشتۆتە پلەیەكی ئەوتۆی گەشەسەندن، كە دیاردەكانی 
ناردنە بازاڕی شمەك ‌و ساغكردنەوەیان لە پرۆسەی كڕین 
‌و فرۆشتنی بە بەرنامەدا دەربكەون، بگرە هێشتا پەیوەندی 
نێوان بازرگان ‌و فرۆشیار لەلایەك ‌و بەرخۆران ‌و كڕیاران 
لەلایەكی ترەوە پەیوەندییە سادە ‌و ساكارەكەی جارانە، كە 

لە سلێمانی پێی دەڵێن ״دوكانی بەكر ‌و دوو قاڵب سابون״.
نەگەیشتۆتە  كوردیی  میدیای  ڕۆژنامەگەری ‌و  دووەم: 
دارایی  سەرچاوەی  كە  وا،  پێگەینێكی  ئیعتراف ‌و  پلەی 
داهاتی  ڕێگای  لە  بێت ‌و  سەربەخۆ  ئابورییەكانی  توانا  ‌و 
بێمنەتی ڕیكلامو پروپاگەندەوە بتوانێت تێچوونی ڕۆژانە ‌و 

پێداویستیی چاپ ‌و چاپەمەنی دابین بكات.
هەڵبەتە هەردوو حاڵەتیش كەموكوڕین ‌و دەبێ چارەسەر 

باسی یەکەم:

سەدە ‌و  لە  ڕووی  كۆمەڵگەكەمان  كە  تایبەتی  بە  بكرێن، 
هەزارەیەكی تازەیە، خەوشییە كە پێ بنێینە قۆناغێكی تازەوە 
وا  وڵاتەكەماندا  لە  بازرگانی  جموجوڵی  بازاڕ ‌و  هێشتا  ‌و 
پڕوپاگەندەی  بە  پێویست  كە  نەبن،  جەنجاڵ  پڕ  قەرەباڵغو 
لە  بكات،  میدیایی  تەكنەلۆژیای  شارستانی ‌و خستنەگەڕی 
خۆماڵی  بەرهەمی  شمەك ‌و  زیاتری  برەوپێدانی  خزمەتی 
دوای  ساڵی  دووەمین  لە  ڕوو  كە  خەوشییە  بیانیدا،  ‌و 
بكەین ‌و  كوردیی  ڕۆژنامەنووسیی  تەمەنی  لە  سەدەیەك 
هێشتا ڕۆژنامە وا حەریف ‌و پارەدار نەبێت، كە چاوی لە 

یارمەتی دەرەكی نەبێت.
ڕاپەڕیندا  دوای  ڕۆژنامەگەریی  لە  كە  نوێ،  كوردستانی 
لە  ڕووی  دواییە  بەم  بووە ‌و  دەستپێشخەری  فابریكەی 
گەشەسەندن ‌و پێشكەوتنی زیاترە، لەلایەن خۆیەوە بڕیاری 
دا كارێك بە ئاڕاستەی برەودان بە هوشیاریی پروپاگەندەییو 
نوێی  ئەزموونێكی  نێو  چوونە  بڕیاری  بۆیە  بكات،  ئیعلان 
دا، ئەویش دەركردنی پاشكۆی )پشووی كوردستانی نوێ( 
یە، ئەگەرچی كوردستانی نوێ بەوەی ڕۆژنامەی ڕۆژانەی 
لایەنێكی سیاسییە، هەرگیز پەكی دەرچوونی ناخرێت، بەڵام 
بڵاوكردنەوەی هۆشمەندیی پڕوپاگەندەیی بەو جۆرەی برەو 

پەیدا بكاتەوە گرنگە.

*گۆڤاری پشوو ژمارە سفر تەمموزی 1999

ماڵی لێ بێتەوە

لە كوردەوارییدا دەگوترێ، ماڵ ماڵی لێ دەكەوێتەوە، واتا 
كە منداڵان گەورە دەبن ‌و لە خەم دەرسكێن، ئیتر ئەوانیش 
ماڵی دیكە پێكەوە دەنێن ‌و قەوارەی كۆمەڵایەتی نوێ دێنە 
نێوانەوە ‌و پەرە دەستێنن ‌و گەشە دەكەن. لەگەڵ ئەوەشدا 
ئینتیما ‌و خۆشەویستی گەورە هەر بۆ ماڵە باوانە. زۆری 
دەوێ، دروست لە خەم ڕسكانێكی دیكەی دەوێ، تا ماڵی 
نوێی بچووكیش كەسێتی خۆی پێك بێنێ، بگرە لە دواڕۆژدا 
ئەویش ماڵی دیكەی لێ بكەوێتەوە ‌و ببێتە ماڵە باوانی چەند 

ماڵێكی نۆژەن ‌و تازە پێكهاتووە.
پاش  وا  نوێ(  )كوردستانی  كوردییدا  ڕۆژنامەگەریی  لە 
هەشت ساڵ لە تەمەنی ‌و لەگەڵ نزیكبوونەوەی لە كامڵبوونی 
دەرچوونی ژمارە )2000(، خەریكە دەبێتە ماڵێكی گەورەو 
لەگەڵ لەخەم ڕسكانی كوڕ ‌و فەرزەندەكانییدا ماڵی دیكەشی 
)پشوو(ی  چوارچێوەیەشدا  لەم  هەر  دەكەوێتەوە.  لێ 
هەمەڕەنگ لەدایك بوو، هەر لەم چوارچێوەیەشدا ماڵی دیكە 

لە )كوردستانی نوێ( دەبێتەوە.
 * * *

باسی دووەم:



67

هەمەڕەنگەكانی  خەسڵەتە  )پشوو( ‌و  لەسەر  سەرەتا  با 
بدوێین، مادامەكی پێشتر لەسەر لایەنی ئیعلان ‌و جاڕدانەكەی 

قسانمان كرد.
وێستگەی  ڕۆژنامەیەك،  هەموو  هەمەڕەنگی  بەشی 
لەو  تایبەتی  بە  خوێنەرانە.  مێشكی  زاخاوی  حەسانەوە‌و 
كەمتر  باسوخواسەكانی  سەنگینیی  سیاسیانەی  ڕۆژنامە 
دەرفەتی پشوو ‌و حەسانەوە دەدات، مەگەر لە دوالاپەڕەی 
هەفتانەشی  هەمەڕەنگی  بەشی  دوالاپەڕە  ئێمە  لای  نەبێت. 
ئارەزووە  خواست ‌و  تەواوی  هەر  كەچی  كەوتەوە،  لێ 
دەركردنی  بە  مەگەر  نەهاتنەدی،  ڕۆژنامەنووسییەكانمان 
فراوانتر،  پەراوێزێكی  پشوودا  لە  چونكە  نەبێت،  )پشوو( 
خواستە  خوێنەران ‌و  ئێمە ‌و  بۆ  ڕەنگینتر،  هەمەڕەنگتر، 
ڕۆژنامەنووسییەكان فەراهەم بوو، تا بتوانین لەو بوارەشدا، 
ڕوحسووكەكانی  داخوازییە  لە  لاكردنەوە  بواری  لە  واتا 
خوێنەران، لەو داخوازییانەی لە دەرەوەی جوغزی سیاسەت 
ڕۆژانەیە،  كۆمەڵایەتییەكانی  ڕووناكبیری‌و  گیروگرفتە  ‌و 
شتێك بە شتێك بكەین. بتوانین ڕیپۆرتاژی زوو هەرسكراو 
زاخاوی  هونەری ‌و  وەرزشی ‌و  هەمەڕەنگی  دیداری  ‌و 
هاووڵاتیان  كۆمەڵایەتییەكانی  بۆنە  بە  بایەخدان  مێشك ‌و 
لە كوردەوارییدا لە دووتوێی ئەو )پشوو(یەدا كۆبكەینەوە، 
بتوانن  )پشوو(ەوە  ماندووبوونی  هۆی  بە  خوێنەران  تا 

بحەسێنەوە ‌و پشوو بدەن.
لەم پێناوەدا، ماڵی تازە دامەزراوی )پشوو( لە كوردستانی 
لە  وایە  ئومێدمان  بوو ‌و  لەدایك  ماڵەباوان  دایك ‌و  نوێی 
خەم  لە  كە  بێت،  گەورە  ئاوەدان ‌و  وا  تازە  ماڵی  ئایندەدا 

تری  خۆشەویستەكانی  منداڵە  ئیتر  ئەوەی  بۆ  برسكێ، 
برسكێن ‌و  لەخەم  بتوانن  ئەوانیش  نوێ(  )كوردستانی 
جۆرەش  بەم  ببێتەوە.  باوان  ماڵە  لە  دیكە  دیكە ‌و  ماڵی 
)كوردستانی نوێ( لە ماڵێكی بچووكی ڕۆژنامەنووسییەوە 
وا گەورە دەبێ ‌و گەشە دەستێنێ تا ئەو ڕۆژەی بە هەوڵ 
گەورەی  دامەزراوێكی  چەشنی  لایەك،  هەموو  هیمەتی  ‌و 
ڕۆژنامەنووسی، چەشنی كوڕێكی لەخەم ڕسكاوی داهێنانە 
هەمیشەییەكانی مەكتەبی ناوەندیی ڕاگەیاندن، دەربكەوێ ‌و 

خۆی بنوێنێ.
ئەنگۆ بڵێن ئامین!

*گۆڤاری پشوو، ژمارە: )1( 1999/7/24

ئەستێرەسازی

ڕادەبن،  پێی  میدیا  ڕۆژنامە ‌و  ئەركانەی  لەو  یەكێك 
دروستكردنی  واتا  ئەستێرە(یە.  )دروستكردنی  مەسەلەی 
كۆمەڵگە  درەوشاوەی  ئاسمانی  لە  كەسایەتی  ئەستێرە ‌و 
بە هەموو بوارە جیاجیاكانیەوە، دروستكردنی ئەستێرە لە 

بواری هونەر، وەرزش، ڕووناكبیری ‌و كۆمەڵایەتی ..هتد.
كۆمەڵگەیەك  هەر  ئەوەیە،  بۆ  ئەستێرە  دروستكردنی 
لە  پتر  ئاسمانەكەیدا  لە  بەوەی  بێت  دڵخۆش  شاناز‌و 
ناودار  كەسایەتی ‌و  لە  پتر  دەدرەوشێتەوە،  ئەستێرەیەك 
‌و ئینسانی بەهرەمەندی تێدا هەڵكەوتووە ‌و لەنێو كۆمەڵگە، 
لەنێو جادە‌و بازاڕ ‌و شوێنە گشتییەكاندا ئاماژەیان بۆ دەكرێ 
‌و ڕێزیان لێ دەنرێ. ئەو ئەستێرانە بە مانای پێشكەوتوویی 
كۆمەڵگە‌و مانای مەدەنیەت وەری بگرین، سامانی گەورەی 
نیشتمانی‌و دەسكەوتی پڕ بەهای وڵاتن. ڕەسول هەمزاتۆف 
گوتەنی، مرۆڤ كە لێیان پرسی فڵان تۆ كێیت ناسنامەكەی 
ئێوە  دەپرسن  لێیان  كە  وڵاتانیش،  میللەت ‌و  دەردێنێ. 
هونەركار ‌و  هونەرمەند ‌و  ئەدیب ‌و  ناوی شاعیر ‌و  كێن، 

باسی سێیەم:

داهێنەرانی بوارە جیاجیاكان دەكەن بە ناسنامەی خۆیان. لە 
ناوی سەركۆمار  دەزانێ  پێشكەوتوودا كەم كەس  وڵاتانی 
كێیە، كەچی زۆركەس ناوی هونەرمەند ‌و داهێنەرانی خۆیان 
دەزانن، كەس نازانێ سەرۆكی ئێستا ‌و پێشوو پێشووتری 
بەڕازیل كێ بوو، بەڵام زۆر كەس دەزانن ئەستێرەی بواری 
لە  ڕۆناڵدۆ ‌و  ئێستادا  لە  بەڕازیل  پێی  تۆپی  وەرزش ‌و 
جاراندا زیكۆ ‌و سوقرات ‌و پێشووتریش بیلێی مەزن بوو، لە 
نایجیریا جەنەراڵە دیكتاتۆرییەكان مژوڵی كودەتان، كەچی 
نایجیریا ‌و  نۆبڵ سەری  پاداشتی  خاوەنی  وول سۆنیكای 

گەلی نایجیریای بەرز كردەوە.
بەهرەداری  بواری  ئەستێرەكانی  بایەخەی  ئەو  لەبەر 
)دروستكردنی  پرسی  هەیانە،  شارستانیەكاندا  كۆمەڵگە  لە 
بۆ  وردی  بەرنامەی  پێشكەوتوودا  وڵاتانی  لە  ئەستێرە( 
دادەنرێ، كە لەلایەن كۆمپانیا گەورە پارەدارەكانەوە دەكرێ 

‌و كۆشش ‌و هەوڵێكی زۆری بۆ تەرخان دەكرێت.
وەك دەڵێن، دەبێ داهێنەر بەدرزی دەرزییدا گوزەر بكات، 
ئینجا كەناڵێك یان كۆمپانیایەكی پڕوپاگەندەیی تەبەنی بكات 
‌و بۆ خەڵك ‌و خوای ئەم دونیایەی بفرۆشێت ‌و تەسدیری 

بكات.
لەبەرئەوەی ئەو كۆمپانیا ‌و توانا مالییە گەورەیە لە وڵاتەكەی 
هەمەڕەنگ ‌و  ڕۆژنامەنووسیی  ئەوا  نییە،  فەراهەم  ئێمەدا 
هونەری وەرزش دەتوانن ئەو ئەركە شارستانییە جێبەجێ 
بكەن ‌و بەهرەدارانی بوارەكان بەسەر بكەنەوە ‌و بیانكەنە 

ئەستێرەی درەوشاوە لەنێو كۆڕ ‌و كۆمەڵی وڵاتدا.
لە  دەیەوێ  نوێ(  كوردستانی  )پشووی  پێناوەشدا  لەم 

دەرەوەی  لە  پەراوێزەی  لەو  خۆیدا،  پشووی  ساتەكانی 
لە  بچووك  بەشدارییەكی  سیاسیەكانیەتی،  بایەخدانە 
بكات،  هەن  كە  ئەستێرانەی  ئەو  زیاتری  درەوشانەوەی 
ئەگەریش بەهرەدارانێك لە دۆخی پەڕینەوەی دروستبووندا 
)پشوو(  بۆیە  بكات.  هاوكارییان  بگرێو  دەستیان  ئەوا  بن، 
بڵاو  بەهرەدارانە  ئەو  وێنەی ڕەنگاوڕەنگی  چاوپێكەوتن ‌و 

دەكاتەوە.

* گۆڤاری پشوو ژمارە: 1999/8/4،21

مەرگی جوانی

قەومان،  كریت  دزێو ‌و  ڕووداوی  گەلێك  ئابدا  31ی  لە 
گەرمایەی  قرچەی  لەو  كردووە.  ناشیرین  ڕۆژەكەیان  كە 
ئابدا، كە خەڵك بێزار ‌و بێتاقەتن، شتی ناخۆش ‌و كارەساتی 

جەرگبر ڕوودەدەن.
سەركردە  هەورامی  ئازاد  كاك  1988دا  ئابی  31ی  لە 
شەهید بوو. هەورامی جگە لەوەی تێكۆشەرێكی بە جەرگ ‌و 
ڕۆڵەیەكی هوشیاری ئەم گەلە بوو، هەرواش دەنگخۆشێكی 
نێو  ڕۆمانسی  شۆرشگێڕێكی  شۆرش ‌و  سروودی  نێو 

بزووتنەوەیەكی ڕادیكاڵی نیشتمانی بوو.
لە 31ی ئابی 1996 دا... دەبابەكان هاتن ‌و چوون، لوولەی 
دەبابەكان پایتەختی خەونەكانی كوردیان لە خەونی ڕەوای 
نیشتمانی ڕاچڵەكاند. و )اب المتوكل علی الله( هەر بە فیعلی 

گەڕایەوە نێومان.
هەروەها بۆ عاشقانی جوانیی پادشایی، جوانیی گەردەن 
كێڵ ‌و زەوقی بەرزی شاهانە 31ی ئابی 1997 ساتەوەختێكی 
ناخۆش ‌و درەوشاوە بوو. لە 31ی ئابی 1997دا دایانا-ی 

باسی چوارەم:

شای جوانان بووە قوربانی چڵێسی ئەو ڕۆژنامەنووسانەی 
یەخەی ناوداران بەر نادەن تا لــە تونێلێكدا تووشــی پێكدانیان 

دەكەن.
بۆیە  نییە.  سیاسەتەوە  بەسەر  هەقمان  پشوودا  لە  ئێمە 
باسی 31ی ئابی دایانا دەكەین. 31ی ئابی دایانا بۆ هەندێك 
كەس، ئاشكرابوونی خیانەت بوو. ئەمما خیانەتی زەوجی، 
عەرەبە  ئەو  )مەبەستم  بوو  شانازی  دیكەش  هەندێكی  بۆ 
لە  ئەوەی  بوو  خۆش  بەوە  دڵیان  كە  ناسیونالستانەیە، 
ماشێنەكەدا لەگەڵ دایانا بوو، عەرەبێكی میسر بوو: دودی 
لە  گوزارشتی  كاتدا  لەیەك  تونێلەكە  حاڵ،  بەهەر  )الفاید!(. 

چەند بنبەست گەیشتنێك دەكرد:
- بەبنبەست گەیشتنی ژیانی دایانا بوو لەنێوان كۆشكی 

پادشایی بەریتانیا ‌و ئازادیی ڕەهای ژیانی تایبەتدا.
- بەبنەبەست گەیشتنی نێوان خەبات ‌و شانازی بوو.

ڕۆژنامەگەری،  لە  بوو  ڕەوتێك  گەیشتنی  بەبنبەست   -
هیچ  لە  سڵ  ڕۆژنامەنووسیدا  دەسكەوتی  لەپێناو  كە 
قسەكەی  بەپێی  ناكەنەوە ‌و  ئینسانی  بەرپرسیارێتییەكی 
كە دەڵێ ״ڕۆژنامەنووس لەپێناو داگیرساندنی جگەرەیەكدا 

ئامادەیە دارستانێك بسوتێنێ״ رەفتار دەكەن.
دایانا مرد، لەگەڵ ویشدا تەمەنێك لە جوانی، كە خەڵكی 
هێكرا  لە  دەكرد،  چاودێرییان  بوو ‌و  لێ  چاویان  بەریتانیا 
مرد ‌و چووە ژێر گڵەوە. لە دوای وی مۆنیكای نەناسراوی 
ئابروچوونەكەی كلنتۆن هات، بەڵام مۆنیكا شاژن نەبوو، بۆیە 
هەقایەتەكەی، نە بە مەرگێكی جوان ‌و نە بە ئاهوحەسرەتێكی 
میللی كۆتایی پێ هات. هەقایەتەكەی دایانا هی كۆمەڵگەیەكی 

ڕەسەنی وەك كۆمەڵگەی ئینگلیزی بوو، لێ ئەوەی مۆنیكا 
ژیاندا.  لە  بوو  ئەمریكایی  شێوازی  خاوەن  ئەمریكای  هی 
بەهەرحاڵ، لە هەردووكیاندا ڕۆژنامە ‌و میدیا حەشرێكیان 
بە  میدیاكان  ڕۆژنامە ‌و  هەردووكیاندا  لە  نەبێتەوە،  كرد 
ئاشكرا  ناشیرینیان  جوانی ‌و  شانازی،  خیانەت ‌و  ئاشكرا 
كرد ‌و ئاشكرا دەكەن، لە هەردووكیاندا ڕۆژنامە دژی 31ی 
هەقمان  دەقەومێ.  تێدا  جوانییان  مەرگی  كە  بوو،  ئابەكان 
چەس، ئێمە )پشوو( دەدەین لە )پشوو(شدا باسی سیاسەت 

بڤەیە.

* گۆڤاری پشوو ژ: 1999/9/5،4

گەنج، گەنج، گەنج

ئەچییە هەر جێیەك پڕە لە گەنج، لە هەر جادەیەك پیاسە 
دەكەیت، شانە هەنگێك گەنجی كوڕ ‌و كچی لێیە. ئەمە بە گشتی 
كوردەوارییە.  جیاجیاكانی  دامەزراوە  دیاری  هەرە  سیمای 
تەنها  گەنج  هەنگوینەی  شانە  ئەو  جا  بڵێن،  هەبن  ڕەنگە 
قەرەباڵەغیەكی بێ بەرنامە ‌و بێ ئامانجە ‌و هیچی تر، بەڵام خۆ 
هیچ نەبێت لە یەكەیەكی دیاریكراوی دانیشتواندا شانەهەنگی 
یەكەیەدا  ئەو  دانیشتوانی  لەنێو  گەنج  ڕێژەی  چڕیی  گەنج، 
كە  وڵاتێك  وڵاتە،  ساغلەمی  كۆمەڵ ‌و  تەندروستی  گەواهی 
چنگ  گەنجی  ڕێژەیەكی  تەمەن  ناوەندی  دانیشتوانیدا  لەنێو 
كەوێت، مانای وایە ڕەوشی باشە ‌و ئەوەی لەسەرێتی ئەوەیە، 
بەرنامە بۆ گرتنەخۆی ئەو هەموو گەنج ‌و لاوانە، ئەو هەموو 

كیژگەل ‌و كوڕگەلانە، دابنێت.
ئەم دیاردە خاسەی زۆری گەنج لە دامەزراوەكانی كۆمەڵدا 
زیاتر بەزەقی لە بواری ڕۆژنامەگەرییدا هەستی پێ دەكرێت.

تەمەنی  ڕێژەی  ڕۆژنامەدا  خێزانی  لەنێو  دەخوازین  جار  گەلێك 
ڕۆژنامەنووسان دەربهێنین، لێ گرفتەكەمان ئەوەیە، خوشكانی بەڕێز 

باسی پێنجەم:

‌و هاوكاری براكانیان ‌و خاوەن ڕۆڵی دیار لە ئیدارەدانی ڕۆژنامەكەدا، 
ساڵی لەدایكبوونی خۆیان ئاشكرا ناكەن، تەنها ڕەنگە ڕۆژ ‌و مانگەكەی 
بڵێن، دەی ئەوەشیان بەڵگەی عافیەت ‌و تەندروستییە، كە خانمانمان 
وەك خۆشیان بە فیعلی وان، كیژی گەنج ‌و چاو لەئایندەن، بەڵام 
خراپ نییە لێرەدا ئاماژە بەو ئامارە بكەم، كە ڕۆژنامەی )الحیاة(ی 
لەندەنی بۆ دیاریكردنی ڕێژەی تەمەنی كارمەندانی سازی كردبوو، 
ناوەندی تەمەن لە )الحیاة(دا 40 ساڵ بوو، جیهاد ئەلخازن گوتبووی 
كەوابێ ڕۆژنامەكەمان پیر بووە، ئێستا ئەلخازن لەوێ نەماوە، لەوە 

دەچێ تەمەنی ئەو بەڵانسی ناوەندی عومری )الحیاة(ی تێك دابێ!
لەنێو  گەنج،  ڕۆژنامەنووسانی  بۆ  دەمێنێتەوە  خاڵێك 
ڕۆژنامەنووسیی گەنجبۆوەی دوای ڕاپەڕیندا، كە ئەویش خاڵی 
پڕكردنەوەی بۆشایی ئەزموونەكە لای گەنجەكان چنگ ناكەوێ، 
دەبێ ڕۆژنامەنووسانی گەنج دەرچووی خوێندنگەی پێگەیاندنی 
مامۆستا بە ئەزموونەكان بن ‌و لەوانەوە فێری نەریتی كاركردن، 

نەریتی دەوام بن، لەپاڵ توانای ئەفراندن ‌و نوێكردنەوەدا.
یەكێتیی  ڕاگەیاندنی  نێو  ڕۆژنامەنووسانی  بۆ  خاڵە  ئەم 
كوردستانی  بنەماڵەی  ئێمەی  لای  كوردستان،  نیشتمانیی 
گەنجی  ڕۆژنامەنووسانی  كە  دەكرێتەوە،  خورد  وا  نوێ، 
كەلتووری  ئەزموون ‌و  یەكێتی  ڕۆژنامەگەریی  بزاڤی  نێو 
درێژە ساڵەی ئیعلامی یەكێتی فێرببن ‌و قووتی بدەن. لەم 
خواست ‌و  خۆیان،  گەنجانەی  ڕۆحی  بە  دەبێ  پێناوەشدا 
ئاواتی گەنجانەی خۆیان، ڕێگرییەكان و لەمپەرەكانی بەردەم 

ڕابماڵن ‌و بێوچان چاویان لەئایندە بێت.

* گۆڤاری پشوو ژ: 1999/9/6،18

كوردی ئێرە‌ و كوردی ئەوێندەر!

تەكنەلۆژیای  كەمی  پشكێكی  ئەوەی  هۆی  بە  ئێستا 
بەر  ئینتەرنێت  فاكس ‌و  تەلەفۆنات ‌و  تۆڕی  پەیوەندی ‌و 
با  پەیوەندییەك،  خەریكە  كەوتووە،  ئێرە  داماوی  كوردانی 
كوردستان(  )هەرێمی  ئێرە  كوردی  لەنێوان  بێت،  لاوازیش 
دەبێت.  دروست  هەندەران(  )ئەوانەی  ئەوێندەر  كوردی  ‌و 
پێ  هەروا  پەیوەندییەكە،  تۆڕەكانی  گەشەكردنی  بەپێی  پێ 
بەپێی ئاساییبوونەوەی ڕەوشی كوردستان ‌و گەشەكردنی 
سەردان ‌و  وڵاتدا،  لە  ئابووری  كۆمەڵایەتی ‌و  ژیانی 
هامشۆكردنەكانی نێوان ئێرە‌ و ئەوێ زۆرتر دەبێت. ئێستا 
سەفەر  بۆ  زیاتر  تەسهیلاتی  وردە  وردە  دەكرێت،  تێبینی 
لێرەوە دێتە بوون، وردە وردەش كۆچی عەكسی دەستی پێ 
كردووە )واتا گەڕانەوە لە دەرەوە بۆ كوردستان(، بە تایبەتی 
بۆ ئەو پسپۆر ‌و خەڵكی نوخبە ‌و هەندێك جاریش كادیر 
تێكۆشەرانی دێرینی سیاسی، كە درەفەتی هاتووچۆیان  ‌و 
زیاترە. ئەمەش وا دەكات زیاتر لە جاران، باشتر لە ڕابردوو 
نێوان  دیكەی  پەیوەندییەكانی  كۆمەڵایەتی ‌و  پەیوەندی 

باسی شەشەم:

كوردی ئێرە ‌و كوردی هەندەران پتەو ببێت. لەم بوارەشدا، 
میدیا  پەیوەندییەوە،  پێشكەتووانەی  ئامڕازە  ئەو  هۆی  بە 
پەیوەندییەكانی  لەوەی  دەگێڕن  گەورە  ڕۆڵی  ڕاگەیاندن  ‌و 

باسمان كردن لەیەك كاتدا توندوتۆڵ ‌و بەردەوام بن.
كە  نوێ(،  كوردستانی  )پشووی  نوێ( ‌و  )كوردستانی 
فاكس  بە  هەروەها  ئینتەرنێت ‌و  تۆڕی  نێو  دەچنە  ئێستا 
بەریدەوە  ڕێی  لە  ژمارەكانیان  دەرەوەی  ناردنە  بە  ‌و 
دەگەنە ژمارەیەكی باشی خوێنەرانی كورد لە دەرەوە، پێی 
ئیعلامی  بوارەدا دەستێكی هەبێ ‌و خزمەتێكی  لەم  خۆشە 
كوردی  نوێ  كوردستانی  هۆی  بە  ئێستا  بكات،  پێشكەش 
ڕەوشی  ئاگاداری  ناوەوەن،  ئەوانەی  ئاگاداری  دەرەوە 
ڕۆژنامەگەری ئێرەنو ڕووناكبیرانیان نووسینی بۆ دەنێرن 
‌و كوردی ئێرە لە هەواڵەكانی لای خۆیان ئاگادار دەكەنەوە، 
بۆیە بزووتنەوەیەكی چالاكی هاوكاری لەنێوان ئێرە‌ و ئەوێ 
دەتوانن  گۆڤارەكانیش  ڕۆژنامە ‌و  كردووە ‌و  پێ  دەستی 

پردی متمانەپێكراوی نێوان هەردوولا بن.
كوردەكان، كە لە دەرەوەن ئارەزوویان لەوەیە گوێبیستی 
هەواڵ ‌و ڕازەكانی بەهرەمەندانی ئێرە بن، ئەوانەی ئێرەش 
حەزیان لێیە كە بزانن بەهرەمەندانی دەرەوە چ دەكەن. بۆیە 
بەسەریان  دەتوانێ  ڕۆژنامە  ئەوێ  دەچنە  ئێرە  ئەوانەی 
سەر  بە  دەتوانرێت  دەرەوەش  ئەوانەی  هەروا  بكاتەوە‌و 

بكرێنەوە.
كورد هەر كوردە لە هەر كوێیەك بێت، ئەمڕۆ زۆربەی 
لە  چاوی  یان  دەرەوەیە،  لە  یەكێكیان  خێزانەكان  ماڵو 
دەرەوەیە. ئەو ڕۆژەش نزیكە بەشێكی ئەوانەی ئەوێ واز 

ئێرەش  ئەوانەی  بەشێكی  بكەن ‌و  لێرە  نەفرەت  بێنن  لەوە 
ئەوێ  ئەوانەی  هەموو  بە  گاڵتە  هەڵبگرن  لەوە  دەست 
بكەن، هەموولایەكمان پێكەوە جوانین ‌و كوردستان وڵاتی 

هەموومانە.
هەموو تواناكانی ئێرە نەخراونەتە گەڕ ‌و هەموو تواناكانی 
ئەوێش ئەفروزە ناكرێن، جاران دەگوترا شار ‌و لادێ یەكتری 
تەواو دەكەن، ئێستا دەبێ بڵێین كوردی هەندەران ‌و كوردی 

ئێرە هەردوولا دەتوانن هاووڵاتی بەكەڵك ‌و دڵسۆزبن.

* گۆڤاری پشوو ژ: 1999/9/7،18

خۆ نوێكردنەوە

كاری ڕۆژنامەنووسی )پیشەی ئاستەنگەكان- مهنة المتاعب(
ماندووبوونەكەی  بەرهەمی  ڕۆژنامەنووس  كە  بەڵام  ــە، 
زۆری  چێژێكی  دەبینێ،  ڕۆژنامە  لاپەڕەی  لەسەر  خۆی 
چێژە  ئەو  دەداتێ،  نەفسی  ئیسراحەتێكی  وەردەگرێ‌و  لێ 
چێژی خاوەن كارە بۆ كارەكەی، بەڵام وەك ئەو كابانە نا 
كە تام لە خواردنی دەستی خۆی ناكات ‌و لە كاتی لێنانی 
چێشتەكەدا بۆن ‌و بەرامەكەی هەستی بۆنكردنی دەگەیەنێتە 
بەڵكو چێژی ڕۆژنامەنووسیانە  )تێربوون- تشبع(،  حاڵەتی 
تایبەتمەندیی خۆی هەیە، بۆیە دیقەتدانی ڕۆژنامەنووسیش 
بەڵام  هەیە،  خۆی  تایبەتمەندی  خۆی  بەرهەمەكەی  لە 
پێویستە بەو چاوە بە بەرهەمی هیلاكی ‌و ماندووبوونەكەی 
چێژلێوەرگرتنی  بۆ  حساب  وردی  بە  كە  بچێتەوە،  خۆیدا 
نەكەوێتە  كە  بێت،  وریا  زۆر  لەوەدا  بكات ‌و  خوێنەران 
حاڵەتێكی ڕوتینییەوە و بەرهەمی بە پێوانەی ئەوەی پێرێی...
هتد بپێوێ ‌و بەرهەمەكانی یەك تام ‌و بونیان هەبێت، چونكە 
ئەو كاتە خوێنەریش لە سنوورێكدا لەو تام ‌و بۆنە تێر دەبێت 

باسی حەوتەم:

‌و بە دوای بەرهەمێكی تردا دەگەڕێ، كە تام ‌و بۆنێكی تری 
هەبێت. ئەم حاڵەتە هەم بۆ ڕۆژنامەنووس وەك فەردێك ‌و 
هەم بۆ ستافی ڕۆژنامەیەكیش وەكو كارێكی دەستەجەمعی، 
ئەنجامەكەی ئەو لێ تەكینەوەیەی خوێنەرانی لێ دەكەوێتەوە 

كە باسمان كرد.
بۆیە گیانی خۆنوێكردنە ‌و بەخۆداچوونەوەی بەردەوام، 
ڕۆژنامەنووسیی  ڕۆژنامە ‌و  زروورەتەكانی  لە  یەكێكە 
سەركەوتوو، ئەگەر ڕۆژانە ئەو گیانەی تێدا زیندوو نەبێتەوە، 
جیاوازییەكی  هیچ  چاپخانە  ئامێرەكانی  سووڕانەوەی  ئەوا 
كە  كارگەیەك،  هەر  ئامێرەكانی  جووڵەی  لەگەڵ  نابێ 
ڕۆژ  بە  ڕۆژ  بازاڕەوە ‌و  دەخاتە  ڕەواج  بێ  بەرهەمێكی 

نرخەكەش لەدابەزیندایە.

* گۆڤاری پشوو ژ:1999/10/8،22



82

دەردی پچڕان

بەم دواییە لە ڕۆژنامە ‌و لە نوسینەكاندا یادێكی پڕ شكۆی 
دەربارەی  گەلێك  كردەوە،  نوێ2000(مان  )كوردستانی 
لایەنە پرشنگدارەكانی ڕۆژنامەكەی خۆمان قسەمان كرد ‌و 
وەك دەڵێن زۆیشمان بە شانوباڵی خۆماندا هەڵدا ‌و كەیفمان 
بنووسین  هەرچی  بڵێین ‌و  هەرچی  هەڵبەتە  هات.  بەخۆ 
لەسەر )كوردستانی نوێ( ‌و لەسەر ئەوانەی لە ڕابردوو ‌و 
ئێستادا تەلاری )كوردستانی نوێ(یان بەرزكردۆتەوە، هێشتا 
كەمە ‌و شایستەی ئی دیكەشن، فەقەت ئێمە لە )كوردستانی 
نوێ( گرفتیشمان هەس، ئەو گرفتانەش كەم ‌و زۆر ڕێگری 
گەشەكردنن لەمڕۆ ‌و لە ئایندەشدا، بە واتایەكی تر ڕێگری 
ستایشی  ئێستا  شایستەی  شێوە  بەم  ئایندەدا  لە  ئەوەن 

خۆمان‌و ڕۆژنامەكەمان بكەین.
كار ‌و  ڕێرەوی  لە  و  پچڕانە  گرفتی  گرفتانە  لەو  یەك 

گەشەكردنی كوردستانی نوێدا.
نوێ(  )كوردستانی  دروستبوونییەوە،  سەرەتای  لە 
بەردەوام دەستپێشخەری ‌و داهێنانی تازە ‌و بەردەوام لەپاڵ 

باسی هەشتەم:

كەڵەكردنی ئەزموونی لەسەریەك، شتی سەرباری خستۆتە 
بە هۆی  بەڵام  ڕۆژنامەنووسیانەی خۆی،  تێكۆشانی  سەر 
دەسەڵاتی  دەرەوەی  لە  كە  گرفتەكانی  سیاسی ‌و  گرفتە 
تووشی  دەستپێشخەرییە  ئەو  هەمیشە  بوون،  ڕۆژنامەكە 
پچڕان ‌و مرداركرنەوە ‌و لەناوبردنی نێو بێشكە بووە، ڕاستە 
خەتای ڕۆژنامە نەبووە، بەڵام ئاسەوارە خراپەكانی بەسەر 

ڕۆژنامەدا كەوتووە‌ و قڵپ بۆتەوە.
هەمەڕەنگی  پاشكۆی  نوێ  كوردستانی  سەرەتاوە  لە 
لە  پاشان  بڵاوكردەوە،  )پەریستان(  نێوی  بە  منداڵانی 
سەردەمێكی تردا پاشكۆی ئەدەب ‌و هونەری داهێنا. ئینجا 
بەرهەم.  هێنایە  پەروەردەی  پاشكۆی  زانست ‌و  پاشكۆی 
لە كەركوك ‌و سلێمانی ‌و  نووسینگە هەبوو،  لە سەرەتادا 
دهۆك، لەگەڵ بارەگایەك لە هەولێر. كەچی دواتر بە هۆی 
پچڕانی  پاشكۆ  و  ڕاگیرا  )پەریستان(  دەرامەتییەوە  كەم 
هۆی  بە  هەڵدایەوە.  سەری  سەرلەنوێ  تا  كەوت،  تیا 
لە  پەروەردەییەكە،  زانست ‌و  پاشكۆی  هەولێرەوە،  گرتنی 
سەرهەڵدانەوەی ڕۆژنامە لە سلێمانی پەكی كەوت، ڕۆژنامە 
ژمارە ‌و  ئینجا سێ  هەفتەیەكدا،  لە  ژمارە  دوو  بووە  لێرە 
ئینجا پێنج. پاشان پێنج ژمارەكە بووە )12( لاپەڕە ‌و )12( 
بووەوە )8( ‌و هەشتەكەش بووەوە )6( ژمارە لە هەفتەیەكدا 

دواتر )6( ژمارەكە كرایەوە بە )12( لاپەڕە!
لێنەگەڕاون  كە  بوون،  ئەوتۆ  پچڕانی  هەمووی  ئەمانە 
كە  وەختێك  وەربگرێ،  خۆی  جێگیری  سیمای  ڕۆژنامەكە 
ئێمە ڕوو لە هەزارەی سێیەم دەكەین، ڕۆژنامەكەمان )12( 
نوێ(  كوردستانی  )پشووی  گۆڤارەكەشمان  لاپەڕەیە ‌و 

تازەدا  هەزارەی  دەروازەی  لە  پێویستە  بەردەوامە،  هەروا 
نەك  بێتەوە  لێ  دیكەیەیان  ماڵی  گۆڤارەكەمان  ڕۆژنامە ‌و 
پچڕانێكی تر، كە ئەوەمان كرد مانای وایە یەك لە سەلبیاتە 

دێرینەكانی كوردستانی نوێ-مان چارەسەر كردووە.

* گۆڤاری پشوو ژ: 1999/12/10،11

)پشوو(ی دیموكراسی

میهرەجانی دیموكراسی ئەوە دەهێنێ، كە )پشوو(ی خۆتی 
بكەیت ‌و  تەرخان  بۆ  خۆتی  دەهێنێ  ئەوە  قوربان،  بكەیتە 
بە  ئێمەش  بۆیە  بیت.  میهرەجانەكە  سەرخستنی  سەرقاڵی 
)پشووی  ڕابردوودا  مانگی  دوو  ماوەی  لە  خۆشحاڵییەوە 
كوردستانی نوێ( ‌و پشووی تایبەتی بنەماڵەی كوردستانی 
باڵای  دیموكراسی ‌و  جوانەكانی  چاوە  تەرخانی  نوێشمان 

بەرزی )هەڵبژاردن( كرد.
كاتی خۆی )پشووی كوردستانی نوێ( بۆ ئەوە هاتە بوون، 
كە دوو ڕۆژ پشوی هەفتانەی ڕۆژنامەكەمان هەروا بێ كار 
‌و چالاكی ڕۆژنامەنووسی ئەڕوا، ئەوە بوو بیرۆكەی پشوو 
بە  نوێ.  كوردستانی  نوێی  ماڵێكی  بووە  كرد،  گەشەی  وا 
جۆرێك ئەگەرچی دواتر ڕۆژێكی پشووی ڕۆژنامەكەشمان 
قرتاند ‌و وەكو جاران كردمانەوە بە )6( ژمارە، بەڵام )پشوو( 
بڕیاری خۆیدا، كە هەروا بەردەوام بێت، مادامەكی شوێنی 
خۆی لە دڵی خوێنەراندا كردەوە، هەروەك بەشێكی زۆری 
كەلێنی زۆری بابەت ‌و كەمی دەرفەت لە ڕۆژنامەكانی بۆ 

باسی نۆیەم:

پڕ كردوینەتەوە.
نوێمان  بەرنامەیەكی  نوێ  حاڵەوە، سەرەتای ساڵی  بەو 
هەڵمەتی  پێشەوەی  هاتنە  بەڵام  داڕشت،  )پشوو(  بۆ 
)كوردستانی  ئەركەكانی  ‌و  شارەوانییەكان  هەڵبژاردنی 
هەڵمەتەدا  لەو  ڕۆژانە  سیاسیی  ڕۆژنامەیەكی  وەك  نوێ( 
)پشوو(  گۆڤاری  ڕۆژنامەنووسان ‌و  پشووی  دیسانەوە 
شی دواخست. لە ڕاستیدا )كوردستانی نوێ( لە یەك كاتدا 
دەبوایە خۆی هەڵمەتێكی پێشمەرگانە بكات، بۆ سەرخستنی 
بەرنامەی نوێنەرە ڕاستەقینەكانی گەل ‌و لە هەمان كاتیشدا 
هەڵمەتە گەورەكەی  لە  كاریگەر ‌و سەرەكی  بەشدارییەكی 
ڕاگەیاندندا بكات، كە بۆ هەمان مەبەست ئەركی دەركردنی 

بڵاوكراوەی )هەڵبژاردن(ی كەوتە ئەستۆ.
لە  ڕێگا  دیموكراسی  كە  بێت،  سەیر  ڕێكەوتێكی  ڕەنگە 
كاتێكدا  لە  بگرێت،  گۆڤارێك  نوێی  ژمارەیەكی  دەرچوونی 
خۆی دەرچوونی ڕۆرژنامە ‌و گۆڤاران یەك لە گوزارشتە 
ئەم  )پشوو(ی  لەگەڵ  ئەوە  بەڵام  دیموكراسین،  دیارەكانی 
جارەدا قەوما، بە جۆرێك كە دەرفەت نەما پیرۆزبایی سەری 
لەم مانگی  لە جیاتی سەری ساڵ  بۆیە  بكەین،  لێ  ساڵتان 

ئادار ‌و ڕاپەڕین ‌و نەورۆزدا، هەموو جەژنەكانتان پیرۆز.

* گۆڤاری پشوو ژ: 2000/3/11،1

لە تەمەنی خۆیدا کوردستانی نوێ ژمارەیەکی زۆر کەم ۆرک شۆپی سازکردووە، 
ئەمە یەکێکیانە.

شازادەیەک پەیامنێرەکانی خاوەن شکۆ کوشتیان.

نمونەکانی 
گۆڤاری پشووی 
کوردستانی نوێ.

فەسڵی سێیەم

كتێبەكانی میدیا

دیموكراسیی لە ڕۆژنامەگەریی میسریدا

كتێبێكی  المصریة(  الصحافة  في  )الدیمقراطیة  كتێبی 
ناونیشان هەڵخەڵەتێنەرە. لە یەكەم نیگادا پێت دەڵێ ڤەكۆلینم 
میسردا.  ڕۆژنامەگەریی  لە  دیموكراسییە  ئەندازەی  لەسەر 
باسكردنی  ڕێگەپێدرانی  ڕەوتی  ئازادی ‌و  مەودای  لەسەر 
ڕێساكانی  و  یاسا  داخوا  ئەوەیە  لەسەر  و  تاپۆكان‌  بابەتە 
دیموكراسی  ڕادەبڕین ‌و  ئازادیی  بە  ڕێگەیان  چۆن  میسر 
لەسەر  خۆی  كتێبەكە  بەڵام  داوە،  میدیادا  سەكۆی  لە 
باسكردنی چەمكی دیموكراسییە لەناو ڕۆژنامەگەریی میسر 
و سەرەتاكان‌ و دەركەوتەكانی ناساندنێتی بە كۆمەڵی میسر 

و ڕاڕەوەكانی سیاسەت لەو وڵاتەدا.
بنچینەدا  لە  میسریدا،  ڕۆژنامەگەریی  لە  دیموكراسی 
 1994 ساڵی  و  حیلمی-یە  د.ئیسماعیل  لێكۆڵینەوەیەكی 
لەلایەن )الهیئة المصریة العامة للكتاب( لە میسر لە دووتوێی 

168 لاپەڕەدا چاپكراوە.
میسری  ڕۆژنامەكانی  بەناو  ناوازە  گەشتێكی  د.حیلمی 
پادشایی ‌و بە تایبەتیش سەردەمی حوكمڕانیی مەلیك فوئاددا 

باسی یەکەم:

پادشا حوكمی  لەلایەك دیوەخانی  دەكات. سەردەمێك، كە 
لەلایەكی  و  دەكرد  جێگیر  ئینگلیزی  سایەی  ژێر  پادشایی 
و  وەفد  حزبی  ڕێی  لە  نیشتمانی  بزووتنەوەی  تریشەوە 
نیشتمانپەروەرەكانەوە كاری بۆ  ئازادیخواز و  كەسایەتییە 
سەربەخۆیی تەواوی میسر و جێگیربوونی حوكمێكی تەواو 

نیشتمانیی پەرە پێ دەدا.
و  دیوەخانە  بەرەی  بە  سەر  بەوی  میسر  ڕۆژنامەكانی 
ئەوی سەر بە بەرەی نیشتمانپەروەران ‌و ئازادیخوازان بوو، 
سەربەخۆیی  ئازادی‌،  دیموكراسی‌،  وەك  تازەكانی  چەمكە 
تەرجەمەیەكی  و  دەكرد  تاوتوێ  دەستوورییان  حوكمی  ‌و 
فیرعەونەكان  خاكی  لەسەر  چەمكانەیان  ئەو  میسرییانەی 

دەویست.
فیكری ‌و  بابەتی  باس ‌و  چەندین  نموونەی  نووسەر 
بیرمەندانی گەورەی  نێوان  دیموكراتی  سیاسیو مشتومڕی 
تەها  و  هەیكەل‌  حسنین  د.محەمەد  و  عەقاد  وەكو  میسر، 
نەیارانی  لەگەڵ  یەكتری ‌و  لەگەڵ  سەید  لوتفی  حوسێن، 
دیموكراسیشدا دەهێنێتەوە. لەسەر چەندین تەوەرەی وەك:

- چەمكی دیموكراسی لە ڕۆژنامەگەریی میسری.
حوكمی  لە  ڕەخنەگرتنی  و  میسری‌  ڕۆژنامەگەریی   -

ئیستبدادی.
- ڕۆژنامەگەریی میسری‌ و ژیانی پەرلەمانی‌و دەستوور.
- ڕۆژنامەگەریی میسر و ڕەوتە فیكرییەكان، وردەكاری 
تێكۆشانی بیرمەندان لە سەكۆی ڕۆژنامەگەری ‌و هەروەها 
بەسەرهاتە  ڕووماڵكردنی  ڕێی  لە  ڕۆژنامەنووسانیش 
سیاسییەكان‌ و ئەزموونی ژیانی پەرلەمانی بەسەردەكاتەوە.

ئەم كتێبە هەم بەشێكە لە مێژووی تێكۆشانی دیموكراتی‌و 
هەم بەشێكە لە ڕەوتی گەشەكردنی ڕۆژنامەگەریی میسری، 
كە بە چەندین وێستگەی سەركەوتن‌ و پاشەكشێ، بزاوتن‌و 
لەسەر  موبارەكیش  حوكمی  دوای  و  تێپەڕیوە  مەییندا 

ناسنامەیەكی تازە نەگیرساوەتەوە.
ئەم كتێبە بۆ میسرییەكان باشە، هەروەها بۆ ئێمەش باشە، 
سیاسیی  زۆرانبازیی  لەسەر  لێكۆڵینەوە  لێكۆڵیارانمان  تا 
ئاڕاستە سیاسییە جیاجیاكان بكەن، لەسەر پەڕی ڕۆژنامە 
كوردی  ڕۆژنامەنووسیی  كاروانی  لە  كە  گۆڤارەكانی،  و 

دەرچوون.
لێكۆڵینەوە لەم بوارەدا، مێژووی ڕەوتی سیاسی ‌و دیرۆكی 

ڕۆژنامەگەرییشمان دەوڵەمەند دەكات.

*كوردستانی نوێ، رۆژی: 2015/11/28-27

جەزیرە لە سەرەتای ڕۆمانسیدا

دوای 19 ساڵ لە دامەزراندنیشی، هێشتا كەناڵی جەزیرە 
ئەمەش  دەهێنێ،  خۆیدا  دوای  بە  ڕەدوبەدەل  و  مشتومڕ 
بەشێكی بۆ شوێنپەنجەی ئیجابیی كەناڵەكە لە واقیعی میدیاو 
سیاسەتی عەرەبی ‌و دۆخی ئەو وڵاتانەی عەرەبی دەزانن‌و 
بەشێكیشی بۆ لایەنە سەلبیەكانی كەناڵەكە، دەگەڕێتەوە. لە 
گەلێك جومگەدا جەزیرە بەشێكە لە كێشەو گرفتەكانی‌و بۆتە 
تەرەف لە ڕووداوەكان، لە جیاتی ئەوەی ئەركی چاك، یان 
خراپی ڕووماڵكردنی ئەو ڕووداوانە بگێڕێت. لەگەڵ ئەوەشدا 
زەحمەتە خولی نۆزدە ساڵی بە یەك ئاست‌ و یەك لێكدانەوەو 
یەك ڕیتمی گەشەكردن پۆلێن بكرێت. بە ئەندازەی هەڵبەز 
و دابەزی رووداوەكانی دونیای جێی تیرئەندازی جەزیرە، 
یان ڕوونتر بڵێن، جوگرافیای وەرگر و بینەرانی كەناڵەكە، 
كە هەموو دونیای عەرەب‌ و دونیای ئیسلامی عەرەبی زان 
ئەندازەی  بە  دەگرێتەوە،  ڕۆژئاواش  عەرەبی  ڕەوەندی  و 
بینیوە، ڕێرەوی  ئەو دونیایەش جەزیرە هەڵبەز و دابەزی 
گۆڕیوە و ڕوو لە چاك‌ و گەلێك جاریش ڕوو لە خراپی ئەم 

باسی دووەم:

ئاست و ڕەهەندە جیاجیایانەی جەزیرە، كە هەموو كارەكتەر 
خۆی،  میدیایی  سیاسی ‌و  نێچیری  دەكاتە  ڕووداوەكان  و 
میدیا  بواری  ئەكادیمی  ناوەند و زۆر  تەماعی وەبەر زۆر 
ناوە، تا لە دیاردەی جەزیرە بكۆڵنەوە و جەزیرە لەبەردەم 
ئەواندا بێتە نێچیری ئەنگاونزاو و بابەتی ڤەكۆلێن ‌و ڕەخنە 
جیاجیاكان،  زمانە  بە  ساڵەدا،  نۆزدە  لەم  هەڵسەنگاندن.  و 
هەرێمی  لە  تەنانەت  عەرەب ‌و  وڵاتانی  لە  و  ڕۆژئاوا  لە 
كوردستانیش تۆژینەوەی ئەكادیمی‌ و تێزی ماستەرو دكتۆرا 
لایەنەێك،  هەریەكەیان  كە  بڵاوكراوەتەوە،  جەزیرە  لەسەر 

یان وێستگەیەك، لە جەزیرە تاوتوێ دەكات.
المحرمات  كسر  الجزیرة،  ״قناة  بەردەست  كتێبەی  ئەم 
زەیدی،  د.مفید  نوسینی  لە  العربي״  الاعلامي  الفضاء  في 
یەكێكە لە كتێبە سەرەتاییەكانی لێكۆڵینەوە لە جەزیرە، كە 
بەشی زۆری تەرخانە بۆ ئەزموونی ئەم كەناڵە لە ماوەی 
هەستیاری  ماوەی  یانی   ،2002 بۆ   )1996( دامەزراندن 
دەركەوتنی ئەدگاری جەزیرە لە سەودا و بەرخورد لەگەڵ 
ڕووداو ‌و بەسەرهاتەكاندا، بە تایبەتی ناوجەرگەی شەڕی 
لە  تالیبان  و  قاعیدە  دژی  لە  هاوپەیمانەكانی  و  ئەمەریكا 
و   2001 سێپتەمبەری  11ی  كارەساتی  دوای  ئەفگانستان، 
سەدام  ڕژێمی  دژی  لە  ئەمەریكا  هاوپەیمانێتی  سەرەتای 
حسین، كە بە تێوەگلان لە تیرۆر و لینك دروستكردن لەگەڵ 

قاعیدە و بوونی چەكی ئەتۆمی تۆمەتبار كرابوو.
نووسەری كتێب: د. مفید زەیدی، كە ئەكادیمێكی عیراقییەو 
نێوەندە زانكۆییەكانی دەكات، لە چەند  هامشۆی ئوردن و 
ڕەهەندێكەوە دەركەوتنی كەناڵی جەزیرە و بەریەككەوتنەكانی 

لەگەڵ ڕژێمە عەرەبییەكان و ئەمەریكا و ڕۆژئاوا تاوتوێ 
دەكات. لەپێشدا لەسەر هەلومەرجی دروستبوونی جەزیرە، 
شێخ  كە  قەتەر،  میرایەتی  لە  بنەماڵەیی  كودەتای  دوای 
ئارەزووی كرانەوەی  حەمەد جێی باوكی خۆی گرتەوە و 
جەزیرە  هەلومەرجەدا  لەم  دا.  نیشان  میدیایی  و  سیاسی 
لەسەر داروپەردووی ئەزموونی سەرەتایی BBC عەرەبی لە 
بواری تەلەفزیۆنیدا پێكهات، دوای ئەوەی BBC گرێبەستی 
كەناڵی  پرۆژەی  و  هەڵوەشاندەوە  كەناڵەكەی  پاڵێوراوانی 
ساڵانە  چەند  ئەم  بۆ  عەرەبی  زمانی  بە  تەلەفزیۆنی   BBC

و  گرت  لەباوەش  BBCیەی  گرووپە  ئەم  قەتەر  دواخست. 
لەگەڵ گرێبەستی تازەدا بەڵێنی ئازادی و دەستوەرنەدانی و 

پرۆڤیشناڵی هاوشێوەی BBC پێدان.
كتێبەكە لەسەر چەند تەوەرەیەك كار دەكات:

- بنەچەی كەناڵەكە و سەرچاوەی داهاتی.
المعاكس(،  )الاتجاە  نموونەی  لە  جەزیرە  بەرنامەكانی   -
)اكثر من رأی(، )الشریعە و الحیاە( و )شاهد علی العصر( 
وەك  بەرامبەریان،  عەرەبی  بەرینی  بینەرانی  فیداكاریی  و 
دیاردەی ناوازەی لیبڕالی و ورووژاندنی بابەتە قەدەغەكان.

- كێشەكانی جەزیرە لەگەڵ پایتەختە عەرەبییەكان.
ئیسرائیل بۆ جەزیرە و  ئەمەریكا و  - دیدی ڕۆژئاوا و 

كێشەكانیان لەبارەی سیاسەتی میدیاییەوە.
- جەزیرە لە دیدی ڕای گشتی عەرەب.

لە هەموو ئەم تەوەرانەشدا نووسەر بە زۆرترین زانیاریو 
كەناڵەكــەوە،  خــودی  ســەرچاوەناسییەكانی  چاودێــری 
ئەمانەش  دەكات.  جەزیرە  خولەی  ئەو  بۆ  هەڵسەنگاندن 

لەسەر  ئەوەی  بێ  جوان،  و  سادە  زمانێكی  بە  هەمووی 
حیسابی ئاستە ئەكادیمییەكە بێت. بێگومان لە دوای بەرواری 
ئەم كتێبەوە ،كتێببی تریش لەسەر جەزیرە و دیاردەی كەناڵە 
هاوشێوەكانی دەرچوون، بەڵام ئەم كتێبە فەزڵی سەرەتا و 

بایەخی ناساندنی بنەمای كەناڵەكەی هەیە.

*كوردستانی نوێ، رۆژی: 2015/12/5-4

دراما و تەلەفزیۆن
ئەزموونێك بۆ لێوە فێربوون

درامای  نەنووسراوە  ئەوە  بۆ  تەلەفزیۆن״  و  ״دراما 
لە  دراما  ژانەری  ڕەنگدانەوەی  و  تەلەفزیۆن  پەیدابوونی 
گەشەی تەلەفزیۆندا بە شێوەیەكی ئەكادیمی وشك و برینگ 
بگێڕێتەوە. بەڵكو بۆ ئەوە نووسراوە بیروڕای درامانووسێكی 
دیاری هونەری میسری و تەلەفزیۆنی عەرەبی لەسەر بواری 
پراكتیكی دراما دەربخات. مستەفا موحەرم بۆ ئەوانەی تایتلو 
تەتەری دراما میسرییەكانی هەشتاكانیان لەبیرە سیناریستو 
بە  گەشەی  لەگەڵ  میسرییە.  ئەزموونی  بە  درامانووسێكی 
وەرگێردراوە  دەقی  هی  ڕۆمان،  و  چیرۆك  دراماكردنی 
فیلمی  گواستنەوەی  لەگەڵ  و  خۆماڵی  ڕەسەنی  دەقی  و 
سینەمایی بۆ زنجیرە دراما و گواستنەوەی زنجیرە دراما 

بۆ فیلمی سینەمایی، گەشەی كردووە.
كارە  و  ڕادیۆیی  درامای  پەیدابوونی  سەرەتاكانی 
ئەزموونی  پەرەسەندنی  بوارەدا،  لەو  میسر  ناوازەكانی 
تا  ڕەسمییەكان  دامودەزگا  لە  میسرییەكان  سیناریستە 

باسی سێیەم:

بەرهەمهێنانی تایبەت و تا هاتنی سەرمایە و توانای زۆری 
كەنداوی عەرەبی بۆ كڕین و فرۆشتن و بۆ كەڵك وەرگرتن 
لە شارەزایی مەیدانی میسرییەكان لە دراما و ئینجا دیاردەی 
و  سوری  شێوەزاری  كە  توركیا،  دۆبلاجكراوەكانی  دراما 
بۆ  ڕێی  عەرەبدا  دونیای  لە  سوری  درامای  تایبەتمەندی 
خۆشكرد. ئەمانە هەمووی سەردێرە دیارەكانی كتێبی )دراما 
و تەلەفزیۆن(ن، كە ساڵی 2010 لە دەستەی گشتی میسر بۆ 

كتێب چاپ كراوە. 
نێوان  جیاوازی  وتارەدا  زنجیرە  لەم  موحەرەم  مستەفا 
دەقی ئەدەبی، سیناریۆی دراما و خەزینی شانۆیی و وێستگە 
گرنگەكانی پەیدابوونی سینەما و ئینجا تەلەفزیۆن تاوتوێ 
دەكات. هەڵسەنگاندنی چاوتیژانەی خاوەن ئەزموونێكمان بۆ 
دەگوازێتەوە، كە چێژ و ئازار، زیان و قازانجی لە كاروانی 
درامای عەرەبی بینیووە و پەژارەی ئەوەیەتی دەركەوتەی 
لێ  درامای  سكچوونی  لە  جۆرێك  ڕەمەزان  دراماكانی 
كەوتۆتەوە. )مستەفا موحەرەم( كتێبێكی نووسیووە ڕێگای 
نێوەنجییە لەنێوان بەرهەمێكی ئەدەبی، هونەری و میدیایی، 
ڕەخنەگری  تەلەفزیۆنی ‌و  میدیاكاری  هەم  گەرەكە  بۆیە 

هونەری و ئەدەبیش بیبینن و بیخوێننەوە.

*كوردستانی نوێ، رۆژی: 2015/12/5-4

میدیا و زاوزێ

و  ڕۆژنامەنووسی  بواری  لێكۆڵینەوەكانی  میسر  لە 
بەشی  و  زۆرە  لەوێ  زانكۆ  زۆرن.  زۆر  هەر  ڕاگەیاندن 
هەیە.  زۆرییە  ئەو  قەدەر  بە  ڕۆژنامەگەریش  و  ڕاگەیاندن 
دیدار  و  ڕیپۆرتاژ  كە  مەیدانیش،  ڕۆژنامەنووسانی  ئینجا 
كەڵەكەبووی  تەجرەبەی  ئەوانیش  دەكەن،  ڕووماڵ  و 
بوارانەی  لەو  لێكۆڵینەوە  ڕۆژانەی خۆیان دەكەنە خەزینی 
لێی شارەزان. لەبەر ئەوە كتێبخانەی میسری سەدان كتێبی 
لەسەر بواری جیاجیای ژیان و میدیا هەیە. ئەگەر ئەوەشی 
بخەینە سەر، كە لێكۆڵیارانی بواری ئابووری، كۆمەڵناسی، 
سیاسی و هەموو بوارەكانی تر، ئەوانیش بە دەوری خۆیان 
خۆیان  پسپۆرێتی  ڕەنگدانەوەی  لەسەر  دەكەن  ڤەكۆلین 
لە كەناڵەكانی میدیاو بە ڕەخنە و هەڵسەنگاندن لە سەری 
و  ئاڕاستە  میدیاكان  ئەكادیمیەوە  ڕووی  لە  و  دەدوێن 
تەشویق دەكەن، چۆن بوارەكانی ژیان رووماڵ بكەن، ئەوا 
دەزانین خوێنەران و هەروا ئەو میدیاكارانەی لە سەرەتای 
ڕێدان قەت دانامێننو لە هەر بوارێكی میدیا بخوازن، كتێب 

باسی چوارەم:

زۆرێك  هەموو  لە  ڕاستە  لەبەردەستدایە.  ئەزموونیان  و 
ڤەكۆلینەكان  ڕەنگاوڕەنگیی  بەڵام  دەبینین،  بۆریش  ڕەنگی 

توانیویەتی ئەو كەموكوڕییەش قەرەبوو بكاتەوە.
كە كتێبخانەی میسری لەم كایەدا دەوڵەمەند بوو، مانای 
وایە كتێبخانەی عەرەبی و عەرەبی خوێنانی وەكو كوردیش 

بەشیان لەم خەرمانە دەكەوێت.
ئەوەی لێرە وەك نموونە هێناومانەتەوە، لێكۆڵینەوەیەكی 
سەنگینە، كە ساڵی 2005 لە قاهیرە چاپی یەكەمی بڵاوبۆتەوە. 
الریفیة- دراسة لاثر  )الاعلام و الاسرة  بەناوی  لێكۆڵینەوە 
و  )میدیا  كوردییەكەی  الانجاب(ە،  قرار  أتخاذ  في  الاعلام 
خێزانی لادێ، لێكۆڵینەوەیەك لە بارەی كاریگەریی میدیا لە 
وەرگرتنی بڕیاری منداڵبووندا(، كە )د. هنا‌ء السید( پسپۆری 
منوفیەو  زانكۆی  لە  پەروەردەی جۆریی  كۆلێژی  لە  میدیا 
و  ئابووری  بواری  پسپۆری  عیسی(  محمود  )د.عواطف 
زانكۆی  لە  ئیسماعیلیە  لە  پەروەردە  كۆلێژی  لە  ماڵداری 
هەردوو  كردووە.  لەسەر  كاریان  پێكەوە  سویس،  قەناتی 
و  تێكەڵكردووە  خۆیان  پسپۆرێتی  هەردوو  دكتۆر  خانمی 
بە شێوەیەكی ئەكادیمی )تیۆری( و مەیدانیش )دابەشكردنی 
ئاكامەكەی(  زانستیانەی  هەڵسەنگاندنی  و  ڕاپرسی  فۆرمی 
تەلەفزیۆن،  تایبەتی  بە  ڕاگەیاندن،  كاریگەریی  پرسی  لە 
لەسەر بڕیاری خێزان لە لادێی میسری بۆ كەمكردنەوە و 

سنوورداركردنی ژمارەی منداڵ، دەكۆڵنەوە.
لە  هەم  دەوڵەمەندە،  مەعریفی  خەزینێكی  لێكۆڵینەوەكە 
بواری زانستی ئابووری ماڵداری، هەمیش لەسەر سیاسەتی 
لە  لێكۆڵینەوەكەیە.  مەیدانی  كە  میسر  لەوانەش  دەوڵەتان، 

بواری دانیشتوان و هەڵمەتەكانی سنوورداركردنی منداڵبوون 
تەرخانی  بەشێكی   . دانیشتوان  ژمارەی  كۆنترۆڵكردنی  و 
سنوورداركردنی  سیاسەتی  هۆكاری  لەسەر  گفتوگۆكردنە 
زاوزێ، وەك سیاسەتی ڕەسمی دەوڵەت و هەڵمەتی ئایینی 
بۆ  دەوڵەت  دامودەزگاكانی  پەروەردەیی  و  میدیایی  و 
لە  ڕۆڵی  و  ژمارە  كەم  خێزانی  هۆشیاریی  بڵاوكردنەوەی 
دابینكردنی ژیان و گوزەرانێكی باشتر، بە تایبەتی بۆ خێزانە 

هەژار و كەمدەرامەتەكانی لادێی میسر.
لێكۆڵینەوە دەپرسێ، ئایا هۆكاری خراپی دۆخی ئابووری 
میسر، هەر بە تەنها ژمارەی زۆری دانیشتوانە، یان نەبوونی 
بە  میدیاكان  ئایا  گەشەپێدان؟  دوورمەودای  پرۆگرامێكی 
توانیویانە  ڕۆژنامەكان  كەمتریش  و  ڕادیۆ  و  تەلەفزیۆن 
پەیامی دەوڵەت بۆ هوشیاری و تێگەیاندن بگەیەننە وەرگری 
پەیام، كە ژنان و خێزانە نەخوێندوارەكانن؟ زانایانی ئایینی 
پرسی  لە  بگێڕن  ڕۆڵ  توانیویانە  ئایینییەكان  دامودەزگا  و 
بە  ئەستوورن  پشت  ئەوان  ئایا  زاوزێدا،  كەمكردنەوەی 
بەڵگەی ئایینی ئەوتۆ، كە خێزانە دیندارەكانی لادێ هان بدات 

منداڵێكی كەمتر بخەنەوە؟
لێكۆڵینەوە دەگاتە ئەو دەرنجامەی، كە ڕۆژنامەكان ڕۆڵیان 
لەو پرسەدا نییە و زیاتر ئەگەر میدیاییەك هەبێ ڕۆڵی وا 
بگێڕێت، هەر تەلەفزیۆن و ڕیكلامە ڕەسمییەكانێتی. لێكۆڵینەوە 
تەلەفزیۆن  سەیری  ژنان  بەڵێ  كە  دەردەكەوێت،  بۆی 
پیاوی  و  گشتی  بە  خێزان  بەڵام  دەكەن،  ڕیكلامەكانی  و 
ماڵەوەش بە تایبەتی زیاتر ڕۆڵ دەگێڕن لە بڕیار وەرگرتندا، 
تا ئەوەی تەلەفزیۆن، هەروەها تا ئێستاش نوێژی هەینی لە 

كۆمەڵایەتییەكانی خزمایەتی  كۆبونەوە  و  كۆڕ  و  مزگەوت 
نێوان خێزان و ماڵبات و دراوسێكان وێستگەی سەرەكین 
یان سنورداركردنی.  منداڵخستنەوە،  بڕیاری  وەرگرتنی  بۆ 
وایە  پێێ  ئیسلامیی  و  میسری  فەرهەنگی  ئیعتبارەی  بەو 
)منداڵ نیعمەتی خودایە( و )منداڵ ڕزقی خۆی لەگەڵ خۆی 

دێنێت(.
لێكۆڵینەوەکە هەروەها هەڵسەنگاندن بۆ ئاستی هونەریو 
دەكاتو  تەلەفزیۆنەكان  هاتووی  بەرهەم  پەیامی  تەكنیكی 
هەموو  هەڵدەسەنگێنێ.  وەرگر  لەسەر  كاریگەری  ڕادەی 
ئەمانەش لە ڕێی خوێندنەوەی ورد بۆ ڕاپرسی و وەڵامی 
بە  هەمووی  كە  پرسیارەكانی،  بۆ  نەخوێندەوار  خانمانی 
بۆ  ڕەقوتەق،  عەرەبی  نەك  كراون،  میسری  قسەی  شێوە 

ئەوەی باشتر لێی تێ بگەن.
لێكۆڵینەوەیە، كە چەند گوندێكی میسری بە نموونە  ئەم 
وەرگرتووە، نموونەی كۆششی پێكەوەیی و كاری هاوبەشە، 
كە دەشێ ئەكادیمییانی كورد لە میدیا و لە بوارەكانی تریشدا 
هەم بیخوێننــەوە و هەمیش لــە كاری هەرەوەزیــدا چاوی 

لێ بكەن.

*كوردستانی نوێ، رۆژی: 2015/10/24-23

ڕۆژنامەنووس بێرەدا گـوزەری كرد

1
گەلێك جار كاری ڕۆژنامەنووس ‌و كاری ڕۆژنامەنووسی، 
وەك شتێكی ڕۆژانەی بێ بایەخ سەیر دەكرێت، كە خۆراكی 
فاست  گوایە  دەدات.  دەست  ڕۆژە  ئەو  بۆ  هەر  و  ڕۆژە‌ 
لەناو  دوايۆژ.  بۆ  نایە  پێك  لێ  باشی  خەزینێكی  فودە‌و 
عەرەب ‌و عەجەمدا جاران بە گوتەی ڕۆژنامەكانیان دەگوت 
درۆیە  قسەیە،  ڕۆژنامەكانە،  قسەی  یانی  جەراید״،  ״حەچی 
‌و دەست نادات وەكو سەنەدی یاسایی‌و تاپۆی موڵكداری 
هەبوو،  ״رووناكبیر״ێكی كوردیش  بكرێت.  لەگەڵدا  مامەڵەی 
وتاری  ئەمە  دەیگوت  نەبوابە،  بەدڵ  نووسینێكی  ئەگەر 
ڕۆژنامەنووسییە. هەر ڕووناكبیرانی بورجی عاجی خۆشیان 
دوایی ناچار بوون لە ڕۆژنامەكاندا بنووسن، كە نووسیان 
بۆ  كە  دەرچوو،  وا  نووسینەكانیان  و  بوون‌  درێژدادڕ 
ڕۆژنامە دەست نادات، بێ كەڵك بوو، لە ئیشی ڕووناكبیر 

دەچوو!! هاها.

باسی پێنجەم:



105

2
كاری  و  ڕۆژنامەنووس‌  كاری  دەریخست  زەمەن  بەڵام 
ڕۆژنامەوانی، جگە لە ڕەهەندی ڕۆژانە بۆ مێژوونووسین ‌و 
مێژوو ساغكردنەوەش دەست دەدات. كاری ڕۆژنامەنووسی 
وەك شەراب وایە، تا كۆن بێ بەلەزەتتر ‌و خەستتر دەبێ. 
ڕۆژنامەنووسیش تا كۆن بێ نرخی بەرزتر دەبێتەوە، دەبێتە 
پارچەیەكی ئاسەوار ‌و بابای مێژوونوس بۆ ساغكردنەوەی 
سەرقاڵی  هۆی  بە  خۆی  كە  ساڵەكان،  و  ڕۆژ‌  ڕووداوی 
ئایندەوە،  خەیاڵی  بە  ڕووناكبیر  سەرقاڵی  و  مێژووەوە‌  بە 
بەم  دەبەستن.  پێ  پشتی  بكەن،  تۆماری  چووە  لەبیریان 
مانایە، مێژوونووس كوڕی دوێنێ ‌و ڕووناكبیریش كوڕی 
ئەمڕۆیە‌ و شایەدی  ڕۆژنامەنووسە كوڕی  تەنها  ئایندەیە. 
بە كاری ڕۆژنامەنوسی  ڕووداوەكانی ڕۆژە. بۆیە باشترە 
نەگوترێت فاست فود، كاری ڕۆژنامەنوسی هەموو فودەكەیە، 
چونكە كورد دەڵێ: ״ئەو نانە نانە ئەمڕۆ لە خوانە״. ئەمڕۆش 
و  مێژوونوسی‌  هی  دوێنێ  مادام  ڕۆژنامەنووسە  موڵكی 

سبەینێش هی ڕووناكبیرە.

3
مسۆگەر  خۆی  بۆ  ئەمڕۆی  كە  ڕۆژنامەنووس،  بەڵام 
ڕووناكبیر  و  مێژوونووس‌  وەكو  ئەویش  كردووە، 
پاڵەوانی بەسەرهاتەكان نییە. وەكو چۆن نووسینی مێژوو 
مێژوونووس ناكاتە مێژووساز، بەڵكو دەیكاتە گێدەرەوە ‌و 
ئایندەش  چۆن  وەكو  مێژوونووسسازەكان،  تۆمارنووسی 
پێشبینی،  تەنها  ڕووناكبیر  دەكرێ ‌و  ئایندەسازەكان  بە 

ئاوەهاش ڕۆژنامەنووس پاڵەوانی ڕۆژی خۆی نییە، بەڵكو 
شایەدی ڕۆژی خۆیەتی. ئەمما شایەدێكی پادشایی.

بگرە ڕۆژنامەنووس لە كایەی تۆماركردنی ڕووداوەكانی 
و  دادگاكان‌  كاری  هاوشێوەی  كارێكی  چەند  ڕۆژدا 
بەسەرهاتەكاندا  شەنوكەوكردنی  لە  دەكات.  دادوەریی 
گومان  پرسیار ‌و  لە  شوێنهەڵگرە،  پشكنەری  ئەفسەری 
لە  داكۆكی  لە  لێكۆڵینەوەیە  دادوەری  بەدواداچووندا،  ‌و 
دیوی  دەرخستنی  لە  گشتییە  داواكاری  گشتیدا.  شەئنی 
و  تاریك‌  پانتایی  لە  داكۆكی  بەسەرهاتەكان ‌و  دووەمی 
نادیار، لە خستنەڕووی ناشیرینی، كە بەشێكی ڕاستی لای 
پارێزەری  جار  هەندێك  بگرە  پارێزەرە ‌و  ناشرینەكانیشە، 
شەیتانیشە. ڕۆژنامەنووس هەموو ئەمانەیە، بەڵام هەرگیز 
نە  چیرۆك،  پاڵەوانی  نابێتە  بدات،  حوكم  كە  قازی  نابێتە 
وەك خاوەن هەق‌، نە وەكو تاوانباریش. هەرچەندە هەندێك 
جار ڕۆژنامەنووس خۆی لێ دەبێتە دادوەر، یان خۆی لێ 
تاوانبار  وەك  نەیارەكانی  یاخود  ڕووداو،  پاڵەوانی  دەبێتە 
لێ  سەر  ئەوە  سەرەنجام  بەڵام  دەكەن،  لەگەڵدا  مامەڵەی 
تێكدان‌و سەر لێ تێكچوون‌ و )بە لاڕێدا بردنی دۆسێیەكەیە(، 
ئەو گوزارشتە جوانەی ڕێكخراوەكانی كۆمەڵی مەدەنی لە 
سەری ڕاهاتوون، بۆیە كاكی ڕۆژنامەنووس، كە خۆت لێ 
دڵشكان‌ و  تووشی  دواڕۆژدا  لە  دا  بڕیارت  و  قازی‌  بووە 
كاری  دەخۆیەوە،  پیش  دەخۆیەوە‌و  خۆت  دەبیت،  داڕمان 
ڕۆماننووس،  دەبیتە  دەدەی ‌و  لەدەست  ڕۆژنامەنووسیش 
كە خۆشت لێ بووە پاڵەوان، وەكو جەزیرەت لێ دێت، كە 
ناچاری بۆ مانەوە لە پۆستی پاڵەوان ڕووداو بخوڵقێنی‌ و 

پاڵەوانێتییەكانی  شەریكی  بتكەنە  پاڵەوانەكان  بدەیت  پارە 
خۆیان. بەمەش دەبیتە سیناریۆنووس.

بەپێچەوانەشەوە، ئەگەر نەیاران وەكو تاوانبار مامەڵەت 
بكەن، دەبیتە قوربانی ‌و ڕێكخراوەكانی مافی مرۆڤ‌ و شتی 
لەم بابەتە دەتكەنە كەرەستە بۆ ڕاپۆرتەكانیان. ئیتر لەوێوە 
خەم دەخۆی، كە جاران خەڵك ‌و خوای ئەم دونیایە دەبوونە 
بوویتە  تۆ  ئێستا  وا  تۆ،  ڕاپۆرتی  بەردەستی  كەرەستەی 

كەرەستە بۆ ئەوان!

4
شایەدی  وەكو  بمێنیتەوە،  ڕۆژنامەنووس  وەكو  ئەگەر 
ڕووداوەكانی ڕۆژگاری خۆتی بۆ ئایندەش، دەبیتە شایەدی 
ڕووداوەكانی مێژوو. یانی دەبیتە شەریكی مێژوونووس لە 
بەسەركردنەوەی ڕابردوو ‌و دەشبیتە شەریكی ڕووناكبیر 

لە ئایندەدا، چونكە تۆ لە ئایندەدا دەبیتە شایەدی مێژوو. 
ڕێك وەكو ئەوەی ڕۆژنامەنووسی دیار غەسان شەربل 
خوێندنەوەی  ژمارەدا  لەم  وا  كتێبەی  لەم  كردوویەتی. 
ئەم كتێبە  بێرەدا گوزەری كرد،(  لەسەر دەكرێت )سەددام 
تێگەیشتن  بۆ  پشكنینە  ڕۆژنامەوانی ‌و  دیدارێكی  زنجیرە 
كاتی خۆی  بەعسەكەی.  لە دونیای حوكمڕانیی سەددام‌ و 
بە  دیداری ڕۆژنامەوانی  و  بابەت‌  ڕیپۆرتاژ،  غەسان وەك 
پێكەوە  پاشان  كردۆتەوە.  بڵاوی  ڕۆژنامەكاندا  لە  زنجیرە 
كردوویەتی بە كتێب ‌و یەكێتی بابەتی لێ دروست كردوون. 
ئەمە شێوازێكی تایبەتی ئەم ڕۆژنامەنووسە دیارەی لوبنان‌ 
)لە خێوەتی  تاقیكردۆتەوە و  لە كتێبی تریشدا  و عەربە‌ و 

كاتی  لە  بووی  كوێ  )لە  ڕەشەكە( ‌و  )سندوقە  قەزافی(، 
شەڕدا(، نموونەی ئەو كتێبانەین.

ڕۆژ،  شایەدی  كردۆتە  شربل-یان  غەسان  كتێبانە  ئەم 
بە  كردویتی  ئایندە،  بۆ  ڕۆشنكەرە  ڕێ  مێژوو‌و  شایەدی 
دادوەری لێكۆڵینەوە، پارێزەری شەیتانێكی وەكو سەددام‌و 
ڕووداوەكان،  )بەقسەهێنەری(  بە  كردوویەتی  نەیارەكانی، 
قازی، كە حوكمی كۆتایی  بە  نەبووە  لی  بەڵام قەت خۆی 
لەبەرئەوەی  تەنها  پاڵەوان،  بە  نەبووە  لێ  خۆی  بدات، 
نەبووە  لێ  خۆی  دانیشتووە،  ڕووداو  پاڵەوانەكانی  لەگەڵ 
سەددامی  وەكو  تاوانبارێكی  لەبەرئەوەی  تاوانباریش،  بە 
دواندووە، بەڵكو ڕۆژنامەنووسێكە تاجی شایەدی ڕاستگۆی 
لەسەر ناوە. بەرهەمی ڕۆژنامەنووسیی ڕۆژانەی داوینەتێ 
بۆ  كەرەستە  ببێتە  تا  كردووە،  ئامادە  ئایندە  بۆ  كتێبی  ‌و 

مێژوو.
لەبەرئەوە ئەم كتێبە هەر گرنگ نییە، چونكە لەسەر )سەددام(
ڕۆژنامەنووسی  دەستڕەنگینی  چونكە  گرنگە،  بەڵكو  ە، 

دەردەخات.
بیخوێننەوە، خوشك ‌و برای ڕۆژنامەنووسم.

*كوردستانی نوێ، رۆژی: 2016/10/8-7

چەند هەنگاوێك بەرەو:
ڕاگەیاندن، ڕۆژنامەنووسی، پڕوپاگەندە و ڕای گشتی

دامەزراندنی  بواری  لە  نوێ‌  كورستانی  چۆن  وەك 
و  كوردستان  لە  ڕۆژنامەگەری  نەریتی  بۆ  دەسپێكێك 
پێشەنگی  چانسی  ئەدەبی  كەلتووری  لە  جیاكردنەوەی 
گەنجەكانی  ڕۆژنامەنووسە  لە  یەكێك  هەرواش  بەركەوت، 
بە  تاكەكەسیدا،  كۆششێكی  و  هەوڵ  لە  ڕۆژنامەیە  ئەم 
مەبەستی پڕكردنەوەی بەشێكی بچووك لە كەلێنی گەورەی 
ڕۆژنامەگەریدا،  ئەدەبیاتی  واری  لەب  كوردی  كتێبخانەی 
دەستپێشخەرییەكی جوانی نواند و نامیلكەیەكی پڕ زانیاری 
)76( لاپەڕەیی خستە بەردەم خوێنەران و ئەوانەی بە دوای 

ماندووبووندا دەگەڕێن.
ڕاگەیاندن،  بەرەو:  هەنگاوێك  )چەند  نامیلكەی 
توێژینەوە  لە  گشتی(  رای  و  پروپاگەندە  ڕۆژنامەنووسی، 
تێیدا  كە  بەكرە،  ئەبو  هەڤاڵ  هاوكارمان  ئامادەكردنی  و 
عەرەبی  و  كوردی  سەرچاوەی   )27( بەكارهێنانی  بە 
دەركەوتە  لەسەر  درێژدادڕی  بێ‌  و  كورت  پانۆرامایەكی 

باسی شەشەم:

ڕاگەیاندن  و  تایبەتی  بە  كاری ڕۆژنامەگەری،  جیاجیاكانی 
بەگشتی بۆ ئامادەكردووین.

كۆلێژ  ״نەبوونی  نووسیویەتی:  پێشەكیدا  لە  نووسەر 
زانستی  و  هونەر  و  ڕاگەیاندن  بە  تایبەت  پەیمانگای  و 
پیادەكردنی  لەسەر  خراپی  كاردانەوەی  ڕۆژنامەنووسیش، 
كاری ڕۆژنامەنووسی كردووە.. ڕۆژنامەنووسانی ئەمڕۆی 
بوارەدا  لەم  ئەزموونی خۆیان  بە  پشتبەستوو  تەنها  كورد 

كاردەكەن״..
تایبەتمەند،  ڕۆژنامەنووسی  نەبوونی  ״لەبەر  هەربۆیەش 
زۆربەی  و  بوون  زاڵ  ڕۆژنامەكاندا  بەسەر  ئەدیبەكان 

ڕۆژنامەكان مۆركێكی ئەدەبیان گرتووە״ل2.
بوارەكانی  بەسەر  نامیلكەكە  هەنگاوەكان  بەپێی  پاشان 
گشتیدا  ڕای  و  پڕوپاگەندە  ڕۆژنامەنووسی،  ڕاگەیاندن، 

پۆلێن كراوە.
لە بەشی تایبەت بە ڕاگەیاندندا باس لە مێژوو و قۆناغە 
جیاجیاكانی ڕاگەیاندن بە هەموو شێوەكانییەوە كراوە، هەر لە 
دەربڕینە سەرەتاییەكان و پەیوەندییە سەرەتاییەكانی نێوان 
مرۆڤ بۆ گۆڕینەوەی زانیاری، تاوەكو ئەو شۆڕشانەی لەو 
بوارەدا بەرپابوون و بە دەركەوتنی چاپخانە و ئاژانسەكانی 
بە  ئەوانەش  كە  ڕاگەیاندن،  دیكەی  هۆیەكانی  و  هەواڵ 
دەوری خۆیان بەسەر چەندین شێوەی ڕاگەیاندندا دابەش 
بوون: وەكو ڕۆژنامە، ڕادیۆ و دواتر تەلەفزیۆن، سینەما و 
تەكنەلۆژیا پێشكەوتووەكانی گەیاندنی زانیاری و خزمەتی 
ئیعلامی بە خەڵك. هەروەها لەو بەشەدا باسی بابەتەكانی 
و  و جۆرەكان  ڕاگەیاندن  فەلسەفە جۆراوجۆرەكانی  وەك 

سوودەكان و هۆیەكانی دواكەوتنی ڕاگەیاندن كراوە.
بایەخی  جێگای  زیاتر  كە  ڕۆژنامەنووسیدا،  بەشی  لە 
نامیلكەكەیە، لە )31 ( بڕگەدا باس لە دەركەوتن و پەرەسەندنی 
ڕۆژنامەگەری، وەك بوارێكی هەرە دیاری ڕاگەیاندن كراوە.
نووسەر لە سەرەتای ئەم بەشەدا باس لە یەكەم ڕۆژنامە 
لە )58( ساڵ پێش زایین  لە جیهان دەكا، كە ڕۆمانییەكان 
بە  تا هاتووە گەشەی كردووە و  دەریان كردووە ل21 و 
دەركەوتنی چاپخانە و هۆیەكانی گەیاندن و بڵاوكردنەوە، 
ڕۆژنامەگەریش پێشڤەچوونی بەخۆوە دیوە و لە سەردەمی 
گەورەكاندا  ڕووداوە  و  دووەم  و  یەكەم  جیهانی  جەنگی 
بایەخێكی پتری پێ دراوە. هەروەها لەو بەشەدا لە بارەی 
بەڕێوەبردن،   لە  باس  ڕۆژنامە  كارگێریی  لایەنەكانی 
دەرهێنانی  ئەرشیف،  مەسروفات،  و  دارایی  سەرچاوەی 
ڕۆژنامە و لایەنە باش و خراپەكان و چۆنیەتی سەرفبوونی 
ڕۆژنامە كراوە. لە لایەنی هونەری ڕۆژنامەگەرییەوە باس 
لە )هەواڵ و چۆنیەتی دەسگیركردن و سەرچاوەكانی هەواڵ 
و خشتەی داڕشتنی هەواڵ ل34 و دارشتنەكانی سەروتار 
گفتوگۆ،  راپۆرت،  ڕۆژنامەنووسی،  ستوونی  و  مانشێت  و 
لێكۆڵینەوە، چیرۆكی ڕۆژنامەنووسی... هتد( كراوە. لە بەشی 
سێیەمدا باس لە پڕوپاگەندە لە ژیانی هاووڵاتیان و گەلاندا 

دەیگێڕێ‌ و بەوەش ڕاگەیاندن جیادەبێتەوە.
نووسەر لە بڕگەی مێژووی پروپاگەندە و بڕگەكانی تردا 
ئەوەمان بۆ باس دەكا، كە پروپاگەندە بە شێوەی جۆراوجۆر 

هۆیەكانی ڕاگەیاندنیش بۆ تەشەنەكردنی خۆی بەكاردێنێ‌.
گوزارشتێك  وەك  گشتی(،  )ڕای  چوارەمدا  بەشی  لە 

ڕووبەڕووبوونەوەی  بۆ  میللی  هوشیاریی  پێگەیشتنی  لە 
ئابووریو  لەسەر كێشە سیاسی و  بڕیاردان  پڕوپاگەندە و 
ڕۆڵی  بە  ئاماژەش  و  كراوە  لێوە  باسی  كۆمەڵایەتییەكان 
بڕگەكانی  بەشەدا  لەم  دراوە.  پێگەیشتنە  لەو  ڕاگەیاندن 
)جۆرو دابەشكردن و ئەركەكان و دروستبوونی رای گشتی( 

دەخوێنرێتەوە.
هەموو  ئەوەیە  شایستەی  نامیلكەیە  ئەم  كورتی،  بە 
بۆ  بنەمایەكیش  وەكو  و  بێخوێنینەوە  ڕۆژنامەنووسێك 
و  بهێنرێت  بەكار  ڕۆژنامەنوسییەكاندا  خولە  لە  خوێندن 

پیرۆزبایی لە هەڤاڵ-ی هاوكارمان دەكەین.

* كوردستانی نوێ، رۆژی: 1996/6/9

فەسڵی چوارەم

كورتە ناساندن

پاشـكۆی مانگانە
خەرمـان بەرەكەت!

وا دیارییەكی دیكەی )كوردستانی نوێ‌( كەوتە بەردەستی 
دیارییە  نوێ‌(  )كوردستانی  بڵێین  ڕاستتر  یان  خوێنەرانی، 
جوانتر  هونەر(ی  و  ئەدەب‌  )پاشكۆی  خۆی  دێرینەكەی 
هەشت  لە  وایە  نیازی  لەمەودوا  و  كرد  دەوڵەمەندتر  و 
لاپەڕەی مانگانەییدا چاو و دیدەی خوێنەواران ‌و هۆگرانی 
ئەدەب ‌و هونەر بە هەموو لقەكانییەوە ڕۆشن بكاتەوە. لەم 
دەرچوونی  پاڵ  لە  هونەر(  ئەدەب ‌و  )پاشكۆی  ژمارەیەوە 
هەفتانەیی بە )4( لاپەڕە، كۆتایی هەموو مانگێك ژمارەیەكی 
هەمەڕەنگی  لاپەڕەی  هەشت  لە  كە  دەردەكات،  تایبەتی 
بەپێزدا، سەردەخاتە سەر هەموو بوارەكانی ئەدەب، هونەر، 
بەرهەمی  و  داهێنەرانە  دەقی  هەواڵ‌و  ڕاپۆرتە  هەواڵ‌، 
تەلەفزیۆنی..هتد  شێوەكاری  شانۆیی،  سینەمایی،  ناوازەی 

بەسەردەكاتەوە.
هەر  هونەر(  ئەدەب ‌و  )پاشكۆی  تایبەتییەی  ژمارە  ئەم 
ئاساییەكانی  ژمارە  لە  بێ ‌‌و  تایبەت  دەخوازێ‌  فیعلی  بە 

باسی یەکەم:

جیاوازكاریش  خەسڵەتی  گرنگترین  بێت.  جیاواز  پاشكۆ 
‌و  ڕۆژنامەنووسی  هەناسەی  زاڵبوونی  بوارەدا،  لەم 
ڕاپۆرتە  و  هەواڵ‌  داڕشتنی  لە  رۆژنامەنووسین  شێوازی 
ئەدەبیە  هونەری ‌و  چالاكییە  بەسەركردنەوەی  هەواڵ ‌و 
ئەوەی  جیاتی  لە  )پاشكۆ(،  بەمەش  جۆراوجۆرەكان‏دا. 
ببێتە ڕكابەر و ململانێكاری ئەو هەموو گۆڤارو بڵاوكراوە 
چالاكانە  ڕۆشنبیرییاندا  كایەی  لە  هونەرییانەی  ئەدەبی‌و 
تەواوكارێكی  و  هاوكار  دەبێتە  دەدەن،  تەقەلا  هەوڵ ‌و 
لە شێوە و ڕوخساری خۆی  ئەوان ‌و زیاتر  ڕۆحسووكی 
وەك پاشكۆیەكی ستاف، سەربەخۆی ڕۆژنامەیەكی ڕۆژانە 

نزیك دەبێتەوە.
‌و  )ئەدەب  مانگانەی  پاشكۆی  چوارچێوەیەشدا  لەم 
هونەر( دەیەوێ‌ وا گەشە بكات، كە بتوانێ‌ لە چوارچێوەی 
فراوانبوونی كار و گەورەبوونی خواستەكانی كوردستانی 
هەموو  لاپەڕە ‌و  هەشت  بە  هەفتەیەك  هەموو  نوێ‌دا، 

هەفتەیەك بەهەگبەیەك بابەتی بەپێزترەوە دەربچێت.

*كوردستانی نوێ، رۆژی: 1999/7/29

توێژی جوتیاران 
لە ڕۆژنامەی ڕێكخراوی سۆشیال دیموكراتدا

توێژی  ڕۆڵی  پێگە ‌و  بەسەر  گۆڕانكارییەك  هیچ  ئایا 
بە  دەشێ  پرسیارە  ئەم  هاتووە؟  كورددا  جوتیارانی 
هزر‌و بیری ئەو كەسانەدا بێت، كە تا ئێستاش پێیان وایە 
لێكدانەوەو بیركردنەوە لە دیاردەكان لە ڕووی تیۆرییەوە، 
چارەسەری  دەستنشیانكردنی  ئینجا  تێگەیشتن ‌و  ڕێگای 
دیاردەكان دەدەن. ئەم پرسیارە هی ئەوانەیە، كە دەخوازن 
بزاوتن  لە  كوردەواری  توێژ ‌و چینەكانی  پشك ‌و چانسی 
‌و گۆڕانەكاندا دیاری بكەن ‌و هەر لایەنە ‌و نەسیبی خۆی 

بدەنێ.
بەڵام خۆ قسەكردن لەسەر شوێن ‌و ڕێی توێژی جوتیاران 
نابێ تەنها لە بواری تیۆریی دوور لە ڕەوشی كوردەواری 
دێنە  دیكەش  پرسیاری  بوارەدا  لەم  بۆیە  بكرێت.  قەتیس 

گۆڕێ وەك ئەوەی:
لەم قۆناغەی شۆڕشی ڕزگاریی كوردستاندا، كە جۆرێك 
لە قەوارەی كوردی دروست بووە ‌و هێشتا ئەركی ڕزگاریش 

باسی دووەم:

ڕۆڵی  هەمان  جوتیاران  ڕۆڵی  داخۆ  نەهاتووە،  كۆتایی 
جارانە، داخۆ تا ئێستاش جوتیاران بزوێنەری بزووتنەوەی 
نەتەوایەتی  بزووتنەوەی  جاران  وەكو  داخۆ  نەتەوەیین ‌و 
بزووتنەوەی  ئایا  جوتیارانە؟  بزووتنەوەی  ناوەرۆكدا  لە 
نەتەوەیی خۆی بەشێوە دێرینەكەی جاری جاران ماوە، كە 

تێیدا جوتیار ‌و لادێ هێزە پاڵپشتكەرەكەی بوون؟
ئەمڕۆ ‌و  لە  ڕۆڵە،  ئەو  لەسەر  پرسیاركردن  ڕاستیدا  لە 
ئایندەی بزووتنەوەی ڕزگاریی كورددا، بۆ ئەوە نییە گومان 
لەسەر ڕۆڵ ‌و تێكۆشانی توێژی نەبەزی جوتیارن بكەین، 
داخوازییە  لە جوتیار ‌و  ئیتر پشت  نییە  ئەوە  بۆ  هەروەها 
وڵاتەكەماندا،  ڕزگاربوونی  ئەمڕۆی  لە  بكرێت  ڕەواكانی 
بەڵكو بۆ ئەوەیە باشتر لە ڕۆڵەكە، لە ئەرك ‌و فرمانەكانی 
توێژی جوتیارانی كوردستان ‌و هەرواش چین ‌و توێژەكانی 
دیكەی كوردەواری تێ بگەین. چونكە تێگەیشتن بۆ خۆی لە 
پرسیار ‌و گومانكردنەوە سەرهەڵدەدات. ئەمجا پرسیارەكە 
نەبێت،  تانە  بۆ  گومانكردنەكەش  و  ڕەوا  پرسیاری  دەبێ 
واقیعی  خوێندنەوەی  زانستی ‌و  )یەقینی(  گەیشتنە  بەڵكو 

كۆمەڵگەی كوردەواری بێت.
بۆیەش دەشێ وەڵامدانەوە ‌و توێژینەوە لەو پرسیارانە، 
خزمەتی دیاریكردنی ئەركەكانی ئایندە ‌و هەرواش خزمەتی 

دەستنیشانكردنی پێگەی جوتیاران بكات لە كوردایەتیدا.
ئەمەیان سەبارەت بە بزوتنەوە سیاسییەكە بوو، ئەی داخۆ 
تێگەیشتنێك بۆ ماف ‌و داخوازییەكانی  لە كوردەوارییدا چ 
قوربانیدانەی  بەو  بەرامبەر  داخۆ  هەیە؟  كورد  جوتیارانی 
كوردایەتیدا  بزووتنەوەی  ڕابردووی  ماوەی  لە  جوتیاران 

بۆ  چیان  كوردەوارییدا  گەشەسەندنی  مڕۆی  لە  داویانە، 
كراوە‌و چ بەدەستەوەیە بۆیان بكرێت؟

ئایا داخوازییەكانی جوتیاران لە كوێ دەست پێ دەكەن 
هەروەكو  فیعلی ‌و  بە  هەر  دێت،  پێ  كۆتاییان  كوێ  لە  ‌و 
كاك سەلاحی شێخ شەرەف  نوێ-  كوردستانی  هاوكاری 
قسەی لەسەر كرد، ئابووری كشتوكاڵی، كاری وەرزێری ‌و 
ژیانی جوتیاران ‌و گوەزەرانیان چۆنە؟ ‌و ئێمە لە كودستانی 
نوێ، كە ڕۆژنامەی حزبێكی چەپی سۆشیال دیموكراتە، چ 
جوتیاران  بۆ  خزمەتەكانمان  لە  پشكێك  ئەوەی  بۆ  بكەین 
تیۆرییان  وتاری  دوو  بەسە  ئەوە  ئایا  بكەین؟  تەرخان 
جوتیار  بەردەوام  ڕۆژانە ‌و  دەبێ  یان  بنووسین،  لەسەر 
ئەندامێكی  وەك  ئینجا  كوردستانی ‌و  هاووڵاتیەكی  وەك 
كارا و بەرهەهێنەر لە كوردەوارییدا ڕەنگ ‌و دەنگی هەبێت؟ 
ئایا جوتیاران خۆیان چی بكەن ‌و چ پێشنیازێكیان هەیە بۆ 
ئەوەی ئێمە دەست پێ بكەین؟ ڕای یەكێتیی جوتیاران چییە؟ 
لاپەڕەكانی  ڕۆژنامەكەمان  وا  یەكەم  هەنگاوی  وەك  ئێمە 

كردۆتەوە:
- چەپی نوێ بۆ نووسینی تیۆری لەسەر جوتیاران.

- هەواڵی ناوخۆ بۆ هەواڵی جوتیاران.
- بۆ بەرچاوی لێپرسراوان بۆ گرفت ‌و كێشەكانیان.

- لێكۆلێنەوە بۆ توێژینەوە لەسەر كاروباری كشتوكاڵ ‌و
   وەرزێری.

تكایە با هەموان هاوكاریمان بكەن.

ئەم لاپەڕەیە بۆ؟

ئەمساڵ لە كوردستان یادی ساڵێك دوای سەدەیەك لە تەمەنی 
ڕۆژنامەگەریی كوردی دەكەینەوە. پتر لە سەد ساڵ تێپەڕی ‌و 
هی ئەوەیە ئیدی هەوڵ بدەین ڕوانینەكانمان، ئەزمونەكانمان ‌و 
بەرنامەكانی داهاتووشمان لە واری ڕۆژنامەنووسیدا بخەینە 

بەر ڕووناكیی ڕەخنە ‌و هەڵوەستەكردنەوە.
هەرواش ئەوەی تا ئێستا لە مەیدانی جێبەجێكردندا بەڕێمان 
خستووە لەگەڵ مەرج ‌و بنەما پێویستەكانی ڕۆژنامەنووسی 
مەیدانی  لە  وڵاتانەی  ئەو  لەگەڵ  یان  هاوچەرخ،  دونیای  لە 
ستاندار ‌و  بە  ڕۆژنامەنووسیدا  ڕووناكبیری ‌و  و  مەعریفە‌ 
پێوەریان دەزانین، بەراورد بكەین. داخۆ ئێمە لە داهاتوودا چ 
بكەین بۆ ئەوەی ئەو خەسڵەت ‌و بنەمایانەی بۆ ڕۆژنامەیەكی 
هاوچەرخی نێو كۆمەڵ پێویستن، لە ڕۆژنامەگەریی كوردی ‌و 
ڕۆژنامەكانی كوردستاندا بەدی بێنین. ئێمە چ بكەین بۆ ئەوەی 
ئاكاری ژورنالیست  دابونەریتی ڕۆژنامەنووسی، ڕەوشت ‌و 

لە ڕۆژنامەی خۆماڵی ‌و لە خۆماندا بەرجەستە بكەین؟
خاوەن  ئەزموونی  گواستنەوەی  بۆ  زۆرە  ڕێگا  هەڵبەتە 

باسی سێیەم:

لە  ڕۆژنامەنووسی  بواری  دوور‌ودرێژەكانی  ئەزموونە 
دونیادا فراوانترین ڕێگا ‌و لە هەمان كاتیشدا دوورە دەستترین 
ڕۆژنامەنووسیی  هونەری  و  تەكنەلۆژیا‌  كە  ئەوەیە،  ڕێگا 
چ  جا  ئێرە.  بگوازینەوە  ئەوێ‌  ڕۆژنامەكانی  تەواوی 
لە  ئەوەی  چ  و  بكەینەوە  فۆتۆكۆپی  ئەزموونەكەیان  ئەوەی 
لەگەڵ خەسڵەتو  ئەوان  بنەما جێگیركراوەكانی  گواستنەوەدا 
كوردییدا  ڕۆژنامەگەریی  و  كۆمەڵگە  تایبەتمەندییەكانی 
بگونجێنین، بەڵام وا لێرەدا لەبەر ڕەچاوكردنی دژوارییەكانی 
ڕێگا، رێگای كردنەوەی پەنجەرەیەكمان هەڵبژارد، كە بەسەر 

دونیای پان ‌و بەرینی ڕۆژنامەنووسی لە جیهاندا بڕوانێ‌.
وا ئیدی ئێمە لەم بوارەدا هەوڵ دەدەین ناوە ناوە لاپەڕەیەك 
كاروباری  بۆ  ڕۆژنامەنووس ‌و  خەونەكانی  خەم ‌و  بۆ 

ڕۆژنامەنووسی تەرخان بكەین.
لە  و  نوێ‌‌  هەزارەیەكی  و  سەدە  بەرەو  هەنگاونان  لە 
هەنگاونان بەرەو )101( ساڵەی ڕۆژنامەنووسیی كوردی ئەم 
ڕۆژنامەنووسیو  ڕەوشی  هەواڵی  تا  كردەوە،  لاپەڕەیەمان 
تەكنەلۆجیا‌و  لەوێ‌،  لێرە ‌و  ڕۆژنامەنووسی  كاری  شێوازی 
بە  دونیادا  لە  ڕۆژنامەنووسی  پێشكەوتوەكانی  هونەرە 

خوێنەرانی كورد ‌و ڕۆژنامەنووسانی كورد بگەیەنین.
دێنن‌و  بۆی  بابەتانەی  ئەو  بۆ  لاپەڕەیە  ئەم  مەرجی  تاقە 
تێیدا بڵاودەبنەوە ئەوەیە، بابەتەكان ڕۆحسووك ‌و پوخت بن. 
فەرموون ڕۆژنامەنووسان ‌و ڕووناكبیران هاوكاریمان بكەن.

*كوردستانی نوێ، رۆژی: 1999/4/14

كوردستان مۆنتێر... بانێژەیەكی كوردییە

ماوەی زەمەنی نێوان دەركەوتنی دیاردەی ئینتەرنێت لە 
چاوگە ڕەسەنەكەی خۆی ‌و سەردەرهێنانی لە كوردستان، 
كورد،  گەلی  ئابڵۆقەدراوی  ئاسمان  زەمین ‌و  نیشتمانی 
دروستبوونی  نێوان  ماوەی  لە  كەمترە  زەمەنی  ماوەیەكی 
وەك سندووقێكی  بڵاوبوونەوی  نموونە، ‌و  بۆ  تەلەفزیۆن، 
سەیر ‌و سەمەرەی هەمەڕەنگ، كە ڕەنگ ‌و دەنگی بە سەر 

دونیای تاریكی كوردی سەدە بیستەمدا پەخش كرد.
ئەمەش ڕەنگە بۆ خۆی دەركەوتێكی دڵخۆشكەرە بێت لە 
درەوشانەوەی  نێوان  مەودای  تادێ  میللەتەكەماندا.  ژیانی 
تەكنەلۆژیا لە بڵندی ئاسمانی وڵاتی داهێنەر ‌و تیشكدانەوەی 

لە كوردستاندا كورتتر دەبێتەوە.
بە  خۆیدا  دەركەوتنی  سەردەمی  لە  تەلەفزیۆن  ئەگەر 
سندوقی سەیر‌ و سەمەرەكان ناودەبرا. ئەوا ئەمڕۆ ئینتەرنێت 
سندوقێكی پڕ لە سیحر ‌و جاویدانییە، شتێكە لە بابەت هەگبەی 
سیحراویی ئەو كابرا كوردەی لە چیرۆكەكانی هەزار ‌و یەك 
شەوەدا  یەك  هەزار ‌و  نەتەوەكانی  بازاڕی  بەنێو  شەوەدا 

باسی چوارەم:

دەگەڕێ ‌و شتومەكی نێو هەگبەكەی بە خەڵكی دەفرۆشێ: 
دەریات دەوێ فەرموو، شاخ ‌و كێو ‌و دۆڵت دەوێ فەرموو، 
زێڕ ‌و زیو ‌و گەوهەرت دەوێ فەرموو، زانست ‌و زانیاری 

‌و چیت پێویستە، فەرموو.
***

لە  تەنانەت  سیحراویترە،  ئینتەرنێت  هەگبەی  بەڵام 
هەگبە كوردییەكەی لە ئەفسانەكەدا باسی لێوە كراوە. ئەم 
هەگبەیە، نەك چیت بوێت پێتی دەفرۆشێ، بگرە چیت بوێ 
دەتوانێ هەگبەكەی لێ پڕكەیت. بەم مانایە، لە هەزار ‌و یەك 
كۆتری  ئینتەرنێت  پەیوەندییەكاندا،  تەكنەلۆژیای  شەوەی 
نامەبەریشە، پەیامهێنەر ‌و پەیامبەری نێوان مرۆڤ ‌و جیهان، 
نەتەوە ‌و نەتەوەكانی ترە، ئەم قاسیدەی متمانەبەخشە، دان 
دڵڕەقانەدا  سیاسییە  جوگرافیا  دەستكرد ‌و  سنوورە  بەو 
نانێت، كە نەتەوە لێقەوماوەكان دەخنكێنێ. بەڵكو سەفیری 
پەیام ‌و  عەولەمە ‌و  جیهانی  لە  نەتەوانەیە  ئەو  پایەبڵندی 
بە  ئاسمانییەكان،  كەناڵە  پەخشی  چوون  ڕازونیازەكانیان، 

دونیا ڕادەگەیەنێ.
***

ئیتر خێوی كوردی لە قومقومەكە دەرچووە‌ و جارێكی تر 
لەنێو شوشەبەندی تەنگەبەر ‌و تاریكی ״سیادەی وەتەنی‌و 
تر  جارێكی  ئیتر  ناكرێتەوە.  قەتیس  ناوخۆدا״  كاروباری 
״تەسفیر״  ״ڕاگواستن״ ‌و  ״ئەنفال״ ‌و  ״هەڵەبجە״ ‌و  هاواری 

هاوارێكی تاساوی نەتەوەیەكی بێ پشتوپەنا نابێت.

لە  ئێستا  لەوەی  جگە  دونیایەدا،  لەم  كوردیش  چوون 
پتر  ئەكتیفدایە،  هامشۆكردنێكی  لە  سیاسەتدا،  ڕارەوەكانی 
هەر  لە  كردۆتەوە،  خۆی  بۆ  ئینتەرنێتی  پەنجەرەیەكی  لە 
چوار گۆشەی دونیاوە كوردان دوور لە چاوی بەد ‌و ترسی 
بەدكار سایت ‌و لینك دەكەنەوە. لەنێو ئەو گوڵزارە جوانەی 
)كوردستان  كردووە.  دروستی  ئینتەرنێتدا  باخی  لە  كورد 
مۆنیتەر( دەخوازێ بە كوردی ‌و بە عەرەبی ‌و بە ئینگلیزی 
ڕازی كوردان بە دونیا ‌و ڕازی دونیاش بە كوردان بگەیەنێ.

***

كورد ‌و  خزمەتگوزاری  دەیەوێ  مۆنتیتەر(  )كوردستان 
گرفتەكانی، كوردەواری ‌و خواستەكانی، هونەر ‌و ئەدەب ‌و 
ڕووناكبیریی كورد ‌و دواجار پردی پەیوەندی نێوان كوردی 

كوردستان ‌و كوردی هەندەران ‌و كورد ‌و دونیا بێت.
فەرموون  كوردییە،  بانێژەیەكی  مۆنیتەر(  )كوردستان 

لێوەی بنوارن.

* ئەمە وتاری كردنەوەی سایتی كوردستان مۆنیتەرە، كە یەكێك لە ئەزموونە 
ئەم سایتە ئەگەرچی  بوو.  لە كوردستان  ئەلكترۆنی  سەرەتاییەكانی میدیای 
كوردستان- هەرێمی  حكومەتی  ڕاگەیاندنی  پەیوەندییەكان ‌و  فەرمانگەی 
بەڵام  دەكرد،  سەرپەرشتی  ساڵەح،  بەرهەم  د.  كابینەی  سلێمانی،  ئیدارەی 
پەنجەرە سایتێك بوو، كەمتر ڕەسمی ‌و زمان حاڵ بوو. زیاتر فراوانی هەموو 
تۆماركراو  وتاری  داوەتەوە.  ڕەنگی  لەم سەروتارەدا  وەك  بوو.  ژیان  بوارەكانی 

ئەدگارەكانی سایتەكە وەك هەوڵێكی سەرەتای دوو هەزارەكانی بۆ میدیاییەكی 
ئەلكترۆنی لە كوردستانەوە بۆ دەرەوە دیاری كردووە، تا بەندە لەو فەرمانگەیە 
لەوێ  كە  دواتر  بووم.  بەڕێوەبەری  بوو،  لەئەستۆ  ئەركی سەرپەرشتیم  بووم ‌و 

نەمام ئاگام لێ نەما.

)دابڕان(ێك
لە ڕۆژنامەوانی زانستیدا

ژمارە)3(ی گۆڤاری دابڕان-ی زانستی بە كۆمەڵێك بابەتی 
״دابڕانی  لە دوو ژمارەی ڕابردوو دابڕاند.  بەپێزەوە خۆی 
پلاتفۆرمی  ڕۆژنامەوانییەكانی  پرۆژە  لە  یەكێك  زانست״ی 

دابڕان لە ڕێی بابەتەكانیەوە..
زانستی دابڕان دەری دەخات، گەشەكردنەكەی ڕووی لە 
سەرەوەیە ‌و ناخوازێت كەرتبوون ‌و پەكخستنی تێ بكەوێت. 
لە  فیكریی خۆی  ڕێبازی  تازەیەی  ژمارە  بەم  گۆڤارە  ئەم 

دوو جۆر گۆڤاری زانستی جیا كردەوە.
بێ  كاڵی ‌و  و  كەچ‌  بە  كە  ڕووت،  زانستی  گۆڤاری   -
ساڵی   )30( لە  ڕۆژنامەوانیی  و  مەعریفی‌  پشتخانێكی 

ڕابردوودا دەرچوون.
ئایدیۆلۆژی  ئەندێشەی  بە  تاودراو  زانستی  گۆڤاری   -
میتافیزیكی‌ و گۆڤاری لایەنداری داوەریانەی پێشوەخت، كە 
دابڕانی  جێناهێڵێت.  مەبەستدار  شرۆڤەی  بێ  بابەتێك  هیچ 
بدات،  پێ  برەو  عەقلانی  كەلتوورێكی  گەرەكێتی  زانستی 

باسی پێنجەم:

كە بە دیدێكی ڕەخنەیی ‌و گومانەوە لە دیاردە زانستیەكان‌ 
مەبەستەش  ئەم  بۆ  بڕوانێت.  گەردوون  دەركەوتەكانی  و 
ببێتە  دەشێ  كە  گەڕ،  خستۆتە  شیرینی  و  سادە‌  زمانێكی 
بەو  زانستی،  ڕۆژنامەوانیی  ڕووتی  دیاری  سیمایەكی 
بۆ وتەزا  فەرهەنگی دەستەواژەی كوردی  جۆرەی كەلێنی 
زانستیەكان پڕ بكاتەوە. ״دابڕانی زانستی״ دابڕانێكی زانستی 
بەدەستەوەیە، تا میدیای كوردی گەشە بكا‌ و ئەم ژانرەش 
بكات ‌و  كوردستاندا خزمەتی چۆنایەتی  میدیای  كۆری  لە 

كۆی دیمەنەكە هەمەڕەنگ بكات.

كوردستانی نوێ - لـە هەندەرانە
دیاریی  هەفتە  نوێی  كوردستانی  تایبەتییەی  ژمارە  ئەم 
كوردستانی نوێیە بۆ ڕەوەندی كوردی لە دەرەوەی وڵات، 
ژمارەیەك  دیاریی  هەروەها  تاراوگە،  وڵاتانی  هەموو  لە 
كوردستانی  خوێنەرانی  بۆ  هەندەرانیشە  نووسەرانی  لە 
بۆنەی  بە   )12/25( ئەمڕۆ  كە  هاوبەشە،  دیارییەكی  نوێ. 
لە  چ  كوردستان ‌و  لە  چ  ساڵەوە،  سەری  ئاهەنگەكانی 

دەرەوەی وڵاتیش، بڵاو دەبێتەوە.
%99ی ئەم ژمارە تایبەتییە لەلایەن هاوكار و هاوپیشەمان 
بە  بورهان  كاك  كراوە.  ئامادە  ئەمین-ەوە  بورهان  كاك 
نوێی  كوردستانی  لاپەڕەكانی  دابەشكردنی  تەرزی  هەمان 
هەفتەوە بابەتی ژمارەیەك نووسەر و هاوكاری هەندەرانی 
دەكەین ‌و  لێ  دەستخۆشی  ژمارەیە.  ئەم  میوانی  كردۆتە 
پیرۆزبایی لەو و لە هەموو هاوكارانی هەندەرانی دەكەین‌ 
تر  جارێكی  چەند  بۆ  هاوبەشە  ئەزموونە  ئەم  هیوامانە  و 

ژمارەیە،  ئەم  كەموكوڕی  جۆرێك  بە  بكەینەوە،  دووبارە 
ئەگەر هەبێت، بە دەركردنی ژمارەی تایبەتی دیكە قەرەبوو 

بكەینەوە.
دۆستانی  تایبەتیش  بە  هەندەران،  كوردانی  هەرچەندە 
كوردستانی نوێ لە مێژووی )24( ساڵەی ڕۆژنامەكەماندا 
بە  بەشدارییە،  لەو  درێغیان  و  بەشداربوون‌  هەمیشە 
كاری  ڕۆژنامەوانی ‌و  كاری  بە  گۆشە،  بە  نووسین، 
ناوبەناو  نەكردووە، بەڵام  بەرامبەرو دۆستانە  ڕاوێژی بێ 
ماندووبوونیان  ‌و  كۆشش  بۆ  ژمارە  تایبەتمەندكردنی 
لەوان‌،  نوێیە  كوردستانی  ڕێزلێنانی  هەم  چاكە،  كارێكی 
هەمیش بەسەركردنەوەی ڕۆژنامەكەی خۆیانە لەلایەن ئەو 

دۆستانەوە.
بە هیوای ئەوەی ڕەخنەكانتان لەم ژمارەیە ببێتە ئەنگێزەی 
لە ئێستاوە سەری  دەوڵەمەندكردنی ژمارەكانی تر و هەر 

ساڵتان پیرۆز.

كاریكاتێری سیخورمە
كاریكاتێر كایەیەكی زوڵملێكراوە لە ڕۆژنامەگەریی كوردستانیدا، 
بە ڕۆژنامەی خۆشمانەوە، بۆیە لە هەر كوێ بۆنەیەكی كاریكاتێر 
هەبێ، هەوڵدەدەین وەكو ڕۆژنامە ئەو گرێ دەروونییەی خۆمان 
كاریكاتێری  نەخاسمە  بدەین.  پێ  بایەخی  بكەین ‌و  چارەسەر 
دۆستانی سیخورمە، كە بە گۆڤار ‌و چالاكیی ڕۆشنبیری قەرەبووی 

كێماسیی ئێمەیان كردۆتەوە ‌و نازی كاریكاتێر دەكێشن.
هەر بۆیەش لەسەر داوای ئێمە، هونەرمەند كاكە محەمەد فەتاح 
كاریكاتێری  لە  گوڵبژێرێك  بوون  ڕازی  دۆستانی سیخورمە  ‌و 

پێشانگە، كە بۆ ڕۆژی ڕۆژنامەگەریی كوردی كردبوویان، دیاری 
بكەین ‌و وەك دووتوێ بیكەینە دیاری هاوبەشی هەردوولا بۆ 

خوێنەران.
هیوامانە  فەتاح ‌و  محەمەد  كاك  كاریكاتێریست  لە  دەستخۆشی 
داهاتووی  یادی  تا  ئێمەش  بێت.  بەردەوام  كاریكاتێر  خزمەتی  لە 
ڕۆژنامەگەریی كوردی عەیبەی بێ كاریكاتێری لەسەر خۆمان لا بدەین.

كەسایەتی ساڵ لە گۆڤاری تایم دا
گەورەكان و لێقەوماوەكان

دوورودرێژی  مێژوویەكی  و  سەنگین  گۆڤارێكی  تایم 
دەرچوونی هەیە، یەكەم ژمارەی لە ساڵی 1922دا دەرچووە. 
بەرگی هەر ژمارەیەكی ئەم گۆڤارە تەرخانی كەسێك، یان 
باسێكی تایبەتی هەفتەیە. بە تایبەتی هەر كەسێك ئەم گۆڤارە 
جیهانی  كەسایەتییەكی  وەك  یان  بەرگ،  بە  كردوویەتی 
دەركەوتووە، كە كاریگەریی لەسەر ڕووداوەكان هەبووە و 
هەیە ) نمموونەی سەرۆكەكانی ئەمریكا و سوڤێت(، یاخود 
وەك مەترسی‌ و هەڕەشەیەك ناسێنراوە )هیتلەر، سەددام، 
بن لادن و زەرقاوی(، هەردوو حاڵەتەكەش دوو دیوی یەك 
گەورەكانی  بۆ  گۆڤارە  ئەم  جاران  گۆڤارێكدا.  لە  بەرگن 
جیهان‌ و بۆ گەورە سەردەستەكانی ڕۆژهەڵاتی ناوەڕاست 
دكتۆر  ئێران،  مەندەریس، شای  ئەتاتورك،  نموونەی  بوو) 

مسەدەق، نوری سەعید، سادات و ئەردۆغان(.
لە  جاربەجار  سیوەیل  ئەستێرەی  وەك  داماو  كوردی 
و  كۆڕەو  وەكو  شكستە  یان  كە  دەردەكەوێت،  تایمەوە 
ئۆجەلان.  دەستگیركردنی  وەكو  كەساسە  یاخود  هەڵەبجە، 

ئەمساڵ جیاواز لە چەندین دەیەی ئەم گۆڤارە، سەلاحەدین 
دەمیرتاشی وەك كەساەتی ساڵ هەڵبژاردووە. ئەمە چەند 
نموونەیەكی تایمە  ئەو كات هەر زۆردارانی دەردەكرد و 

ئێستاش لا لە لێقەوماوان دەكاتەوە.

״دواڕۆژ״ بۆ ڕاستگۆییە، 
یان ڕاستگۆیی ئامانجی دواڕۆژە؟

میدیاییەكانی  كارە  نۆبەرەی  وەك  )دوارۆژ(،  سایتی 
)دوارۆژ(  بوو.  بەكار  دەست  )دوارۆژ(  دامەزراوەی 
دامەزراوەیەكی میدیایی تازەیە، بە سپۆنسەری فاروقی مەلا 
مستەفا. خەونێكی ڕۆشنبیریی پێشترە، كە وەك گۆڤارێكی 
فیكری لە نەوەدەكانی سەدەی ڕابردوو دەردەچوو و پاشان 
میدیایی  دامەزراوەی  تا سەرلەنوێ وەك  ڕاگیرا،  پرۆژەكە 

هاتەوە نێوان.
پێش سایت، بەرهەمی كتێبی )دوارۆژ( كەوتە بازاڕەوە و 

سایتەكەش سەرەتای كاری میدیایی ڕۆژانەیەتی.
تایتڵی سایتی دوارۆژ ״دواڕۆژ لە ڕاستگۆییەدایە״ ڕەنگە ئەم 
ناونیشانە بە جۆرێك لە جۆرەكان خەسڵەتی دامەزراوەكەش 
ئاشكرا بكات. ناونیشان ئاماژەیەكە بۆ ڕێبازێكی فیكری ‌و 
هێمایەكی  ڕاستگۆیدایە״  لە  ״دوارۆژ  دیاریكراو.  سیاسیی 
گوترابا  ئەگەر  بێت،  میدیایی  هێمایەكی  ئەوەی  تا  فیكرییە، 
״ڕاستگۆیی لە دواڕۆژدایە״ هێمایەكی میدیایی ‌و هەواڵی بوو. 
باش‌و  هەواڵی  دوای  بە  خوێنەر  ئەگەر  ئەوەی،  مانای  بە 
هەواڵییەی  سایتە  لەم  ئەوا  دەگەڕێیت،  ڕەواندا  و  ڕاست‌ 
دەبووە  خەمە  ئەم  دەكەوێت،  دەست  )دوارۆژ(دا  دەزگای 

خەمێكی میدیایی، كە ڕۆژنامەنووسانی سایتەكە و دەزگاكە 
وەك ئەركێكی پیشەیی پێیەوە سەرقاڵ دەبوون، تا باسكردن 

لە ڕاستگۆیی هەر بۆ خۆناساندن نەبێت.
لە  )دوارۆژ  كە  داناوە،  وا  ستراتیژی  )دوارۆژ(  ئێستا 
ڕاستگۆیدایە(، ئەمە خەمێكی فیكری ‌و سیاسی دەردەخات، 
كە بێگومان خەمێكی ڕەوایە و ئەوكاتە لێپێچینەوە لەو خەونە 
خاوەنەكەی  خەونەكانی  نەتوانێت  دەزگاكە  كە  دەكرێت، 

بەدی بهێنێت.
دواڕۆژ بۆ راستگۆییە یان ڕاستگۆیی لە دواڕۆژدایە دەبێتە 
بابەتی ململانێیەكی نەرم لەنێوان گەنجە تازەكانی سایت‌ و 
فیكری،  لایەنداری  ئامانجی  ڕێبازی سیاسی ‌و  دەزگاكە ‌و 
نەك حزبی، خاوەنی پرۆژەكە. ئەم ململانێیە دەشێ گەشە بە 
دیوی پیشەیی‌ و بەرپرسیارێتی نیشتمانیی ״دواڕۆژ״ بدات‌ و 

دەشێ یەكێكیان بەسەر ئەویتردا زاڵ بكات.

ڕۆژنامەی )شەرقی ئەوسەت( ستۆپ

لە شەرقی ئەوسەت، كە دەكاتە خۆرهەڵاتی ناوەڕاستەكەی 
خۆمان، هیوا بە دوو شت هەبوو، دیموكراسییەكەی توركیا ‌و 
پرۆفیشناڵیی ڕۆژنامەی شەرقی ئەوسەت، بەڵام بە داخەوە 

هەردووكیان عاقیبەتیان باش نەبوو.
كودەتای  جەڵتەی  زوو  زوو  توركیا  دیموكراسییەكەی 
كودەتای  غەیبووبەی  لە  ئێستاش  و  دەدا‌  لێی  سەربازیی 
مەدەنیدایە. پرۆفیشناڵییەكەی ڕۆژنامەی شەرقی ئەوسەتیش، 
كەوتۆتە داوی جەمسەرگیریی شیعە ‌و سونە لە ناوچەكە ‌و 

پەردەی بێلایەنی‌ و هاوسەنگیەكەی دەمێكە دڕاندووە.
ئەوەندە  ڕۆژنامەكە  )2016/7/31(ی  ڕۆژی  راپۆرتەكەی 
وەزارەتی  تەنانەت  زەوقە،  بێ‌  و  زەق‌  دەلەسەیەكی 
بەدرۆی  بوو  ناچار  كێیە،  لای  دیارە  كە  پێشمەرگەش، 
قرب  إیرانی  ״معسكر  نووسیویەتی  ڕۆژنامەكە  بخاتەوە. 
الله  وحزب  الثوری  الحرس  من  عناصر  یضم  السلیمانیە 
كە  سلێمانی،  دژی  نییە  ڕاپۆرتی  یەكەم  ئەوەش  اللبنانی״. 

مەعلومە ئاماژەیە بۆ كام قوتابخانەی سیاسی.

باسی شەشەم:

هەر  دروستبوونییەوە  لە  ئەوسەت  شەرقی  ڕۆژنامەی 
هی سعودیە‌ و سوننەی عەرەبی ‌و كەنداویی بووە، بەڵام 
جاران لە شێنەییدا ئەوەی بە نەرمی ‌و هێمنی دەكرد، شتێك 
پیشەیی ‌و هاوسەنگی تێدا بوو، وەلێ‌ چونكە ئێستا شەڕە 
نادات،  پرۆفیشناڵی  یاریی  ئیقلیمیەكە دەرفەتی  مەزهەبی‌ و 
ڕۆژنامەكە پەردەی بێلایەنی فڕێداوە ‌و پەیامنێرەكانی ئەم 
و  مەزهەبی‌  ئەمنی ‌و  سۆنەری  بژاردەی  بە  ڕۆژنامەیەش 
خزمەتی  ڕاپۆرتەكانیان  ئەوەی  بۆ  تێپەڕدەبن،  سیاسیدا 
جەمسەرگیریی ئیقلیمی بكات، لە كوردستانەوە تا لەندەن ‌و 

بەناو ڕیاز دا.
حەیف بۆ شپرزەیی ململانێ،‌ كە هونەری پیشەییبوون لە 

دەست ڕۆژنامە سەنگینەكان دەستێنێتەوە.

*كوردستانی نوێ، رۆژی: 2016/8/6-5

فاكوفیكی خێڵی درۆ

پێشنیازی  لێرە  ئێمە  كە  هەواڵ،  ساختە  یان  دەلەسە 
دەستەواژەی خۆماڵی فاكوفیكی بۆ دەكەین، بەڵایەكی كۆنە 
بە قەد كۆنینەیی كاری میدیایی، بەڵام ئەم بەڵایە ئێستا بۆتە 
میدیا،  دایەرەكانی  و  دەزگا  ناو  زەقی  هەرە  دیاردەیەكی 
بەرفراوانی  و  پەیوەندی  ئامڕازەكانی  گەشەكردنی  لەگەڵ 
دەستڕاگەیشتن بەم ئامڕازە تازانەی مینبەری بەردەستی تاك 
و گرووپ و كۆمەڵەكان فراوان دەكەن، بەم پێیەش چانسی 
فەلەك  كەشكەلانی  دەبەنە  دیموكراسی  و  ئازادی  گەشەی 
ناسنامەی  فراوانی  و  بەكارهێنانەكە  فراوانی  لەبەر  بەڵام   ،
بەكارهێنەرانیش، كە بە گشتی كارێكی كردووە، خاوەندارێتی 
پرۆفیشناڵی  و  كۆمەلایەتی  پرەستیجی  یاساییو  پێگەی 
دیاردەی  سەرەنجام  نەبێت،  روون  و  بێت  لێڵ  میدیاكان 
نییە كەی  ساختەهەواڵ تەشەنە دەسەنێت و هێشتا ڕوون 
لە شوێنێك دەگیرسێتەوە، تا یاسا و ڕێسا و پرەنسیب و 
لەوەش گرنگتر دابونەریتی كارو پابەندێتی مۆراڵی جڵەوی 
لاساری و لەرێ لادانی بكەن. تا ئەم گەشەسەندنە هەر دیوە 

باسی حەوتەم:

باشەكانی لەبرەودا بن و خراپییەكان سكتر ببن.
ڕەزا  میوانە  و  ناوەخت  شەریكە  و  هاوبەش  كە  ئەمرۆ، 
بوون و وەكو  مێدیایی زۆر  كایەی  سووك و قورسەكانی 
جاران هەر دەزگا ئیستخبارییە جۆراوجۆرەكان و تارمایی 
كاتی  مەبەستدارانی  و  سیاسەت  چاڵەكانی  و  چالاكوانان 
دەموچاو  كارەكتەری  جۆرەها  بگرە  نین،  جیاجیا  ڕەنگ  و 
ساختە  ئاساییە   ، تێكەوتووە  هەڵتۆقیویشیان  و  دەمامكدار 
لە دونیا و  ناوەندەكانی میدیا  ببنە باسی سەرەكیی  هەواڵ 
ئەوەی  وەك  دونیایە.  لەو  بەشێك  وەك  كوردستانیش  لە 
چڕوپرەدا  دووتوێ  لەم  عەلی  سۆران  كاك  هاوپیشەمان 
پەخشی  هەم  نوێدا،  كوردستانی  یادی  لە  و  كردوویەتی 
لە  سازكردنی  بۆ  كۆڕ  دەرفەتی  دەیكەینە  هەم  و  دەكەین 

ساڵۆنی كوردستانی نوێدا
دەستخۆشییە  بۆ  زیاتر  كە  كورتەدا،  پێشەكییە  لەم  بۆیە 
ڕەهەندە  لەسەر  قسە  زۆر  سۆران،  كاك  كارەكەی  لە 
ئەو  كە  ناكەین،  هەواڵ  ساختە  فاكوفیكی  جۆرنەجۆرەكانی 
بۆ  خۆی  ئێمەش  لە  باشتر  و  دەزانێ  لێ  ئێمە  لە  باشتر 
دەوڵەمەندەی  توێیە  دوو  ئەم  ئەوەی  تا  كردووە،  تەرخان 

پوخت كردووە تەنها ئەوە دەڵێین:
دیاردەی ساختەهەواڵ وەك تەشەنەی كردووە، بۆتە بەڵای 
گیانی ڕۆژنامەنووسیی كوردی بە هەموو ناسنامەكانییەوەو 
بگرە وەك قۆناغی نوێی پەلهاویشتنی هەر درۆ و دەلەسە لە 
شەئنی گشتی كۆمەڵ ناكات، بەڵكو كارخانەی درۆی هەواڵی 
میدیاش  كاتەكتەرەكانی  لەسەر  دەلەسە  و  بوختان  ساختە 

سازدەكات.

بەرۆكی  هەر  ساختەهەواڵ  بزانین  گرنگ  ئاستەشدا  لەم 
تەیفێكی دیاریكراوی ئاڕاستە جیاجیاكانی میدیا ناگرێتەوە، 
بەڵكو دەردێكی گشتییە و درەنگ و زوو گشتمان دەگرێتەوە. 
دژی  لە  مەغلوبە  جەنگی  وەك  بەڵایە  ئەم  وێناكردنی  جا 
تەیفێك و لێ بواردنی تەیفێكی كورتخوێندنەوەیكی دیكەیە لە 
كورتخوێندنەوەكانمان، كە ماشەڵلا لە ناوەندە گوناحەكەمان 

زۆرە.
دیاردەیە  ئەم  پۆلینكردنی  كوردیدا،  میدیای  ڕەوتی  لە 
میدیای  ڕیزەكانی  دەخاتە  درز  تەیفێك  سەری  بەڵای  وەك 
نەتوانێ كۆششێكی گشتی بكات  كوردییەوە، كە سەرەنجام 
بۆ ڕووبەرووبوونەوەی ئەم بەڵایە، كە فاكوفیكێكی خراپە و 

خۆرەی گیانی پەیامە ڕاستگۆكەی میدیای ئازاد و سەنگینە.
كۆری  دووتوێیە  ئەم  بڵاوبوونەوەی  بۆنەی  هیوادارین 
ساڵۆنی  و  برەخسێنێ  ساختەهەواڵ  لەسەر  دیالۆگ 
كوردستانی نوێ و ساڵۆنەكانی تریش گەڵالەی هەڵوێستێكی 
پیشەیی و دەربەستانە ئامادە بكات، تا سەرەنجام ئەم دیاردە 

نارەسەنە لەقاو بدرێت.

*كوردستانی نوێ: پاشكۆی فاكوفیكی هەواڵ ساڵی 2019



139

سیخورمەکەی کاک محمەد فەتاح لە پێشانگە و لە دوو توێیەکی ڕۆژنامەوانیدا.

دووتوێێ 
فاکوفیکی هەواڵ 
شرۆڤەکردنێکی 

خەبەر
 بۆ دۆخی 

ڕۆژنامەگەری.

گۆڤاری )دابڕان(.

ڕۆژنامەی شەرقی ئەوسەت بووە بەشێک لە کێشەکان؟

کورد لە تایم دا.

فەسڵی پێنجەم

ئیخوانیاتی ڕۆژنامەگەری

و  هاورێ  گفتوگۆی  بە  پەیوەستە  كە  ئەدەبێكە،  جۆرە  ئیخوانیات 
هاوپیشەكانی كارێك لە بوارێكدا. بە مانای ئەرباب و دۆستانی گوزەر 
كایەی  دۆستانی  و  هاورێیان  لەسەر  نووسینە  كۆمەڵێك  لێرە  دێت. 

رۆژنامەنووسی.

ڕۆژنامەی كامپ.. 
یان قاسمەڕەش لە بەرگێكی )حبزبوز(یدا

لە ماوەی ڕابردوودا گۆڤاری كاركاتێری )سیخورمە( كەوتە 
بەرەوپێش  ئومێدی  پیرۆزبایی و  دیدی خوێنەران. وێرای  بەر 
چوون، )سیخورمە( وەبیری هێنامەوە شتێك لە بارەی ڕۆژنامەی 
قاسمەڕەشدا  ئاوارەیی  لە  كە  بنووسم،  )كامپ(  تەنزئامێزی 
و  بەخشی  31-ئاب  خیانەتی  كۆستكەوتوانی  دڵی  بە  فێنكایی 
كەمێك قورسایی مەرگەساتە نیشتمانیەكەی لەسەر كەم كردەوە.
پەنابەرانی  ئۆرگانی  تەنزئامێزی  ڕۆژنامەیەكی  كامپ 
بۆ  ئایندەدا  لە  وایە  پێم  بەبێ‌ زێدەڕۆیی،  بوو، كە  قاسمەڕەش 
لێكۆڵینەوە لە دیوی ناوەوەی ژیانی ڕۆژانەی شۆڕش و ئاوارەیی 
و هەروەها بۆ تێگەیشتن لەلایەنی كۆمەڵایەتی قاسمەڕەشییەكان 

بایەخ و گرنگی خۆی دەبێ‌.
بەڵام دەبێ‌ ئەو حەقیقەتەش بڵێم، كە زوگورتییەكانی كوردستانی 
نوێ‌ )كامپ(یان بۆ ئەو ئەركە كۆمەڵایەتییە دەرنەكرد، بەڵكو دوو 
پاڵنەری دەرچوونی بوون. لە باری  هۆكاری خودی و بابەتی 
شەخسییەوە پێمان وابوو، كورد بە دانیشتن ماڵی وێرانە و )شەڕ 

باسی یەکەم:

لە بەتاڵی باشترە(، لە باری بابەتیشەوە لەو ڕۆژانەدا ئیدی ژیان 
لە كامپی قاسمەڕەش ڕیتیمێكی ئاساییو شێوەی كۆمەڵگەیەكی 
جێگیری وەردەگرت. ئەوە بوو دوای هەڵبژاردنێك ئەنجومەنی  
)كامپ( وەكو حكومەتێك پێك هات و بگرە لە غیابی دەسەڵاتی 
قەزائیدا هەردوو دەسەڵاتی تەشریعی و تەنفیزی بۆ خۆی قۆرخ 
كردبوو، مینبەری بانگدانو تەلقین.. دەسەڵاتی )كالعادە( بە نسیبی 
مەلا سامان بوو. ئێ‌ خۆ نەدەكرا لەم هەلومەرجەدا خاوەنشكۆ 
ئاڕاستەی دەسەڵاتدارانی  تا ڕەخنەی خۆی  ڕۆژنامەیەك نەبێ‌ 
قاسمەڕەش بكاو ڕۆڵی مێژوویی خۆی وەك دەسەڵاتی چوارەمی 
داخوازییەكانی  ئۆرگانی  و  كارەكان  بەڕێوەچوونی  چاودێری 
پێداویستییەكی  وەكو  )كامپ(  بوو  ئەوە  بنوێنێ‌؟  جەماوەر 
)مێژوویی!( سەری هەڵدا و هەر دەشبوایە تەنزئامێز و كۆمیدی بێ‌، 
تا لە كەشی تراژیدیای ئاوارەییدا جێگەی خۆی بكاتەوە، لەمەشدا 
لە ڕووی مێژووییەوە ئێمە دەستپێشخەر نەبووین لە دەركردنی 
ڕۆژنامەیەكی )گل ئاقا( ئاسادا، چونكە پێشتر لە شۆڕشی شاخدا 
)الشریر  بڵاوكراوەی  بەشیرست  و  مەشرەب  خۆش  كۆمەڵێك 
ڕووی  لە  و  دەكرد  پەخش  الامین(یان  )الصادق  و  الحدیث( 
سفری  ژمارە  سەروتاری  لە  حەقیقەتەمان  ئەو  وەفاداریشەوە 

)كامپ(دا تۆمار كرد.
)كامپ(، بە پێچەوانەوە ڕۆژنامە جیددی و ڕووگرژەكانەوە، 
لە تاریفی خۆیدا نووسیبووی )ڕۆژنامەیەكی تەنزئامێزە و بەپێی 
میزاج دەردەچێت(، نرخی خوێندنەوەی دوو سێو بوو هەرچەندە 
ماچ  دوو  سێو  دوو  بری  لە  كچان  بۆ  كرد،  پێشنیارم  من 
وەربگیرێت، بەڵام هاوپیشە و هاوكارانم لە دەستەی نووسەرانی 
عەلی  شیلان،  ئەبوبەكر،  هەڤاڵ  مەنگوڕی،  )شێركۆ  )كامپ(: 

حسێن، سەركەوت سەعید( مەسەلەكەیان بە جیدی وەرگرت و 
پێیان وابوو ئەمە خراپ بەكارهێنانی سەرەفی ڕۆژنامەنووسییە 
بڕیاری  بەردەم  لە  ئەزیش  ناچار  شەخسییەكان.  مەسەلە  بۆ 
)سەركردایەتی و بەكۆمەڵ(دا بێدەنگ بووم، بەو پێیەی )الفشقیات 

اعلی مراحل الجدیات(ـە!.
لە دەرچوونی هەردوو ژمارەدا )ژمارە سفر رۆژی 1996/9/19 
و ژمارە یەك رۆژی 1996/9/28 بڵاوكرایەوە( ئێمە گەڕاینەوە سەر 
نەریتی رۆژنامەگەرییانەی حسێن حوزنی موكریانی باپیرەمان كە 
ڕەوان شاد خودی خۆی غەزەتەی )زاری كرمانجی( چاپ دەكردو 
كە  غەزەتەكەمان  هەروا  ئێمەش  دەكردەوە.  بڵاوی  هەرخۆشی 
تیراژی یەك دانە بوو خێوەت خێوەتی و ماڵ بەماڵی قاسمەڕەش 
دەگێڕاو لەبەردەرگا چاوەڕێی قاقای پێكەنینی خوێنەرانمان دەكرد 
تا لە رەزامەندییان دڵنیابین، ئەوانیش كە لەگەڵ دوو سێ، ی نرخی 
خوێندنەوەدا پیرۆزباییان لێ‌ دەكردین پێشنیارو رەخنەی خۆیان 
دەگوت و ئاماژەیان بە رەفتار و )خراپەكانی!( ئەنجومەن دەكرد تا 
لەسەریان بنووسین. ئەوەبوو ئێمەش جورئەتتر لە رۆژنامەكانی 
كاریكاتێرمان  و  گرت  بەرپرسان  لە  رەخنەمان  راپەڕین  دوای 
لەسەریان بڵاو دەكردەوە بەتایبەتی ئەو بەرپرسانەی دوو سێوی 
)كامپ(یان  مەعنەوی  و  مادی  كۆمەكی  نەداو  خوێندنەوەیان 
نەكرد. لەو بابەتانەی لە هەردوو ژمارەدا بڵاوكرابوونەوە )ژمارە 
سفر: عەباس دودایڤ، سلێمانی دەكەم بەگرۆزنێ‌، هەیاسە لەكانی 
ژنان چ باسە، مەسەلەی چینایەتی لە قاسمەڕەشدا، ژن هێنانی 
بێ‌ مەسرەف لە نووسینی كەمال سابیر( )ژمارە یەك: سۆران 
مەعروف داوای تەدەخولی ئیقلیمی دەكا! واقیعەی غلۆربوونەوەی 
مەعالی وەكیلی وەزارەتی صناعە: تەحسین قادر، لەودیوی شتە 

لەنێوان  مەسعود  كریم،  عبدالله  نووسینی  لە  ڕووكەشەكانەوە 
بە پەرموچی پرۆفیسۆری هونەرمەند  پراكتیپك و ماتماتیك دا 

كەمالۆڤسكی سابیرۆڤ(..هتد.
ئەزموونێكی ڕۆژنامەگەریی ڕۆحسووك  )كامپ(  لە ڕاستیدا 
بوو، كە گەلێك هاوەڵ هاوكاری و پشتگیرییان كردین، بەڕێزان 
لە ی.ژ.ك،  ئاگر  )دایكی  )جەمال غەمباری شاعیر، گوڵاڵە خان 
باستی بێژەر، مەلا سامان، پشكۆ عەسكەری( ڕاستەوخۆ بە بابەت 
بەشدارییان لەگەڵ كردین و بەڕێزان )پەرلەمانتار كەمال شاڵی، 
مۆسیقار ئەنوەر قەرەداغی، هونەرمەندی بەویقار كەریم كابان( 
فیكرەیان داینێ‌ و رێنماییان كردین، بەڵام لەو كاتەی ئێمە هەندێك 
بابەتمان بۆ ژمارەی 2 ئامادە دەكرد ڕووداوەكان بەپەلەتر بوون 
و بازووی پێشمەرگەی دلێر گەڕانەوەی بۆ دەستەبەر كردین. 
ئیدی لەوێ‌ بەدوا میزاجی دەرچواندنی )كامپ(-مان نەماو ئەو 
غەزەتە گاڵتە جارییەش بوو بە یادگارییەكی بچووك و كەوتە 
ئەو  بانگێشتی  بۆنەیەوە  بەم  گەورەكانەوە.  ڕووداوە  پێی  ژێر 
بۆ  بێن  دەتوانن  ناردووین،  بۆ  بابەتیان  كە  دەكەین،  بەڕێزانە 
وەرگرتنەوەی، بە تایبەتی خاوەنی بابەتی )خۆم و مەنسولەكەم 
نووسەر  برای  هەروەكو  چونكە  عەلی(،  ساجی  سەر  كەوتینە 

خۆشی ئاگادارە )عادت حلیمە لعاداتها القدیمة(!
* )حبزبوز( گۆڤارێكی تەنزئامێزی عێراقی بوو.

* )گل ئاقا( گۆڤارێكی تەنزئامێزی بەربڵاوی فارسییە و تا ئێستاش لە 
ئێران دەردەچێ‌.

*كوردستانی نوێ، رۆژی: 1997/2/27

ئەرێ ئێوە ״بابەك״تان لەبیرە؟

بەندەرەشی  ئەو  كرد ‌و  سەفەری  ״تەواو!..״بابەك״یش 
بێسیم  لڕێگەی  و  لێیەوە‌  جاربەجار  كە  هێشت،  بەجێ 
سانسۆرەكانی  بەسەر  نامەكان  تێپەڕاندنی  هونەری  ‌و 
بۆ  ئەومان  خۆشەكانی  قسە  ماچ ‌و  هەناسەو  بادینانەوە، 
خۆی  كۆچباری  كۆچ ‌و  كوردیی  دیكەی  هزرێكی  دەهات. 
تێك ناو ڕۆیشت. ئیدی ئەوە درێژەی هەقایەتە سواوەكەیە: 
باوكەكانمان شەڕ لە سەر میراتێك دەكەن، كە لە قەزاوەتی 
نێودەوڵەتیدا تاپۆكەی بە نووسراوێكی ״عوسمانلی״ دەزانرێ 
‌و كوڕەكانیشمان سەری خۆیان بەرەو هەندەران هەڵدەگڕن 
وەكو  )دروست  شێوە  كلاسیكیترین  بە  كچەكانیشمان  ‌و 
تەواو!..  دەبڕێتەوە.  دەكەن ‌و  مێرد  دایكم(  شووكردنەكەی 
هەڵنەگردا  بەدیل  دووڕیانێكی  لە  دیكەش  كوردێكی  كوڕە 
دۆش دادەمێنێ ‌و ״ئانەپانە״یەك بۆ بەختی خۆی دەكا. ئیدی 
ئەوە ״ئێمە״ ‌و ئەوە بەختی گیرسانەوەی پەنجە نۆمای ״ئەو״ 
لەسەر)یەك( لە )دوو(- ڕیانەكە: یان گەنجێكی دیكەی كورد 
فێری زمانی بێگانان ‌و سەرگەرمی ئیختراقكردنی ڕۆژئاوا 

باسی دووەم:

دەبێ ‌و لە حیكمەتی ئەو شارستانیەتە ڕادەمێنێ كە تێیدا لە 
كابینەیەكی بەحیساب ״ڕاسترەو״دا )12( وەزیری ژن هەن 
فێری  دەتاشێ ‌و  سمێڵی  كورد  دیكەی  گەنجێكی  یان  ‌و... 
گەشتیارێكی  هەر  وەكو  دواییشدا  لە  دەبێ ‌و  قاپشوشتن 
ڕۆژهەڵاتیی بە مشتێك خەنیمەوە دەگەڕێتەوە‌ و لە بەندەری 

پاكژی كچە دراوسێكەیاندا بۆ یەكجارەكی دەحەسێتەوە!
ئەو دەیگووت ״زۆر هەن دەڵێن بابەك ئەم جیهانە ئارامەمان 
لێ  ئایندەمان  ئاسۆكانی  دەبینێتەوە ‌و  هەڵدێرێكدا  لە  تەنها 
تاریك دەكاتەوە، بەڵام كاتێ بوار بۆ ململانێی عەقڵ نامێنێ 
ئەبێ چی بكەین؟״ منیش، كە ئەو ساتەوەختە پێم وابوو لە 
نازم  قسەكەی  بخۆین،  بۆ  خەفەتی  نەماوە  شتێك  دونیادا 
دوژمنانمان  داخی  لە  ״ئەبێ  دەگوتەوە  بۆ  حیكەمەت-م 
سیاسەت ‌و  كورد ‌و  لەسەر  ئەو  بژین!״  زیاتر  ڕۆژێك 
جارجارەش لەسەر ئەدەب ‌و )خەونە ترسناكەكانی یوسف( 
بەپرسیارە  تێكەڵ  سەفەری  باسی  دەگوت ‌و  زۆری  شتی 
وەڵام نەدراوەكانی گۆشەی )؟(-ی دەكرد ‌و بە چاوە ئەدگار 

ڤێتنامییە بچووكەكانیشی سەرەنجی لە )گۆی زەوی( دەدا.
نیگەران ‌و جێگیر  كە  ״ئەی گەشتیارێك،  دەمگوت  منیش 
بەندەری  دەزانی  وا  تۆ  سەرمایەتە،  جوانترین  نەبوون 
دووەم تێكشكانی یەكەم لەبیری ئینسان دەباتەوە‌ و كەچی 
دواتر سەرنج لەو ڕاستییە خەتەرناكە دەدەی، كە وێكرای 
سەرەنجام  تێكشكانەكانیش  ‌و  دەچن  لێك  بەندەرەكان 
خەمەكان״.  خەرمانی  سەر  دەخەنە  سەربار  كەلتوورێكی 
كەمتر  بەشاعییریەتێكی  وایە  پێم  بەڵام  دەگوت،  ئەمەم 
كاری  بەرایی  لە  من  سەردەمە  ئەو  ئاخر  ئێستا.  لەوەی 

لە  كە  هەژارێك،  كوڕە  وەكو  بووم ‌و  ڕۆژنامەنووسیدا 
مەجلیسێكدا بیەوێ كونی گۆرەوی-یە دڕاوەكەی بشارێتەوە. 
كردووم  ״گلاسنۆستی״  ئێستا  دەبڕینانەی  لەو  دەدا  هەوڵم 
هەندێكی لێ بكشێمەوە! كەچی ئەو هەر دەیگوت ماڵەكانمان 
بۆ  ڕاوەستاوین.  یەكتری  هەمبەر  لە  سەنگەر ‌و  بە  بوون 
)خۆشەویستی ‌و  غیابی  ئاشوب ‌و  و  شەڕ‌  بڕۆین  كوێ 
لێ  شەڕی  شوێنێك  هەر  گەیشتنە(،  لێك  زمانی  حیوار ‌و 
ڕۆژئاواش  ناوجەرگەی  بۆسنیای  تەنانەت  ڕۆژهەڵاتە،  بێ 
مادامەكی شەڕی لێیە ڕۆژهەڵاتە! ئەو لەگەڵ هەر گرژییەكدا 
دەست لەسەر دڵ بوو ‌و دەیگوت ״هاكە قەوما״! كاتێكیش لە 
نێو  كرد،  ڕەوانە  نامەی  یەكەمین  دیمەشقەوە  نووسینگەی 

دێڕە نووسراوەكان پێی دەگوتم ״ها، نەمگوت دەقەومێ؟״
باوكەكان  نە  بەردەوامە،  ساڵێكیشە  لە  پتر  وا  قەوماو 
وەڕەس بوون ‌و نە دابونەریتی كوڕان ‌و كچانیشمان گۆڕان. 
نە شەڕی كوردستان ‌و بۆسنیا تەواو بوو، نە خۆشەویستی 
‌و حیوار‌و زمانی لێك گەیشتنیش سەرێكی ئەم هەوارەیان 
دا، قەوما‌و ״بابەك״ یش چووە پایتەختی یەكەمین شۆرشی 
ئینسان  سەرچڵییەكانی  جوانترین  مەڵبەندی  بۆرژوازی‌و 
لەپێناوی ئازادیو دادپەروەرییدا. قەوما و ئەویش لەوەختێكدا، 
جوانی ‌و  ئەتكێت ‌و  پایتەختی  پاریسی  چووە  لەساتێكدا 
)دینۆف(، كە تێیدا لە ئەفغانستان دومەڵێك بە ناوی )تاڵبان( 
)ئەبیۆلا(  ناوی  بە  بەڵایەك  زائیریش  لە  و  بووە‌  دروست 
پێی  بنێرێ،  نامە  لەوێوە  ״بابەك״  ئەگەر  هەڵداوە!  سەری 
دەڵێم )بەرزان فەرەج( تۆ ئیدی خۆ هەر بووی بە )قەرەج(، 
تكا دەكەم دە هیچ نەبێ ئەو قەرەجە ڕوح پاك ‌و جوانەی 

جاران بە، كە لە )سیاسەت، گوناهـ، خۆشەویستی( دا ئەم 
پەیامەی بۆ هاوڕێكەی نووسیبوو:

״خۆشەویستی ڕوح ‌و جەستەیەكی مەسیحییانەی ئەوێت، 
لە سەرەتاوە پێشبینی لەخاچدانی خۆی كردبێت. ئەگەر لەو 
حەقیقەتە تێناگەیت، باشتر وایە دوای كاروانی خێڵە گێلەكان 
بڵێتەوە‌ و تۆش ڕۆح ‌و  ئەوان  بێمانای  بكەوێت ‌و گۆرانی 

جەستەت لەو زەلكاوی گوناهە هەڵكێشی!״.

*كوردستانی نوێ، رۆژی: 1995/5/31

قسەیەك هەیە بیكەم

گەنجەكان..
سەنووسەری  ئەلخازن  جیهاد  ستوونێكی  جارێكیان 
تێیدا شڵەژانی  كە  لەندەنیم خۆیندەوە،  ئەلحەیاتی  ڕۆژنامەی 
تەمەنی  ناوەندی  بەوەی  سەبارەت  دەدا  نیشان  خۆی 
ڕۆژنامەنووسان لە ڕۆژنامەكەیدا چل ساڵییەوە، ئەمەش لای 
وی بە پیربوونی ئەلحەیات خوێندرایەوە. ئەلخازن دەخوازێ 
ئەوەی  بۆ  دابمەزرێن،  ڕۆژنامەنووس  گەنجی  نەوەیەكی 
ئەلخازن  نازنم  ئەز  بكرێتەوە،  ڕۆژنامەكەدا  بەر  بە  خوێنێك 
خوێنی بەبەردا كرد، یاخود نەخێر؟ لێ واڕۆژنامەكە بە هەمان 
تین ‌و تاو و خوێنی گەرمەوە درێژە بە مانەوە‌ و گەشەسەندنی 

خۆی دەدات.
نووسە  ڕۆژنامە  كوردی ‌و  گەری  ڕۆژنامە  حاڵی  ئەی 

گەنجەكانی چۆنە؟!
لە دوای ڕاپەرینەوە دەرفەت  تازە  ڕۆژنامەگەریی كوردی 
بە دەركەوتنی گەنج ‌و لاوەكان دەدا و بە هەزار ناڵی عەلی 
ئینجا شوێنێكی پەراوێزی پێ ڕەوا بینیون. ناوەندی تەمەنی 

باسی سێیەم:

تەخمین  بە  لێ  نازانم،  بەئەژمار  كورد  ڕۆژنامەنووسانی 
زۆری  بەشی  بۆیەش  هەر  )پیاوماقوڵان(دان  تەمەنی  لە 
ڕۆژنامەگەرییان  موغامەرەی  و  نوێبوونەوە  ڕۆژنامەكانمان 
پێی  لەوەی  كەمە  بەشی  شێوەش  هەمان  بە  نابینرێن،  تێدا 
تەمەنی  چونكە  پیران،  شارەزایی  ‌و  خیبرە  دەگوترێت 
ڕۆژنامەگەریی كوردی تا هەنوكە كورن ‌و پچڕپچڕ بووە بۆی 

نەلواوە نەریتی ڕۆژنامەگەری كەڵەكە بكات.
ڕۆژنامەنووسی گەنجیش لەو كەشوهەوا پیرەدا، كە تەبدیل 
تەقلیدییەت(  و  )سڵەمینەوە‌  چوغزی  لە  نییە،  تێدا  هەوای 
و  پڕۆژە  لە  داكۆكی  ناتوانێ  هەرواش  نابێت ‌و  دەربازی 

خەونەكانی خۆی بكات.
ئایا ڕەوایە پێشنیاری گرووپێك بۆ ڕۆژنامەنووسە لاوەكان 
بكەم، كە تێیدا ڕۆژنامەنووسە گەنجەكانی ئەمڕۆمان لە خەم‌ 
و خەون، گرفت ‌و ئاستەنگەكان‌ و ئایندەی خۆیان بدوێن‌ و 
لە بەردەم شاخی تەقلیدیەتدا ئامادە باشییەكی باشتر بنوێنن؟! 
پەیڕەوێكی  و  بەرنامە  كە  سەندیكایەك  نەك  گرووپ،  دەڵێم 
بەردێكی  و  بخوا  تر  ئەوانی  هەقی  هەبێت ‌و  دیاریكراوی 

گەورەش بێت، كە پێمان نەهاویژرێ!

تاڵ و شیرینی ڕۆژنامەنووسی
خۆتمان  ڕۆژنامەنووسیی  ژیانی  شیرینی  تاڵ ‌و  )شتێكی 
بەڕێزانەی  لەو  بەشێك  كە  داوایەیە،  ئەو  ئەمە  بگێرەوە(.  بۆ 
چاوپێكەوتن دەكەن، لەم ماوەیەدا خستیانە بەردەمم. بە بۆنەی 
یادی سەد ساڵەی ڕۆژنامەگەریی كوردییەوە، ڕۆژنامەنووسان 
خەریكە ڕەواج پەیدا دەكەن‌. بێگومان پرسیاری ئەو بەرێزانەش 

تەنها ئاڕاستەی من نەكراوە، بەڵكە زۆربەی ڕۆژنامەنووسان 
وا لەنێو خوێاندا كەوتونەتە چاوپێكەوتن لەگەڵ یەكتریدا. وەك 
دەڵێن ئەم بۆ ئەوەی دەستێنێتەوە، بەڵام هەروەك مامۆستا 
هێمن موكریانی، كە لە پاش خوێندنەوەی چەند جامە شعری 
سیاسیدا گوتبووی ״با شعرێكی عاشقانەشتان بۆ بڵێم״، منیش 
با  گێڕایانەوە،  تر  برایانی  تاڵانەی  ئەزموونە  ئەو  دوای  لە 

بەسەرهاتێكی شیرینی خۆمتان بۆ بگێرمەوە.
ساڵی 1993 تازە لە كودستانی نوێ‌ دامەزرابووم، كە ئەو 
وەختە نووسەری بە توانا و برای خۆشەویست كاوە مەحەمەد 
هەفتەیەكدا  چەند  ماوەی  لە  بوو،  سیاسی  بەشی  بەرپرسی 
)ستران(  ناوی  جۆرەی  بەو  بلاوكردمەوە  بۆ  وتاری  گەلێك 
عەبەولرەحمان  بەرێز  برای  بەخێر  یادی  ناوانەوە.  بكەوێتە 
مستەفا )كونەفلوسەیی(، كە پەیامنێری لای هەڤاڵ مام جەلال 
لێدوانی دابوو )كاك كاوە خەنی  لە قەڵاچوالانەوە  بوو، هەر 
بووە لە خۆی، كچێكی بادینی لە بەشی سیاسی بە ناوی ستران 
تا ڕۆژێكیان  دامەزراوە. مار خراپ دەبێ چەند جوان بی؟(. 
بۆ خۆی هەواڵێكی مام جەلالی دامێ‌، گوایە بیدەمە كاك كاوە. 
گوتی: زەحمەت نەبێت بۆ تەئكیدی ئەمانەتەكە ناوی جەنابت 
چییە؟ ئەزیش، كە لە سەرەتادا سمێل بابڕبووم، گوتم: ناوم 
ستران عەبدوڵڵایە، عەبدولرەحمان سەفەری هەندەرانی كرد 
دەكەم ‌و  كار  ڕۆژنامەنوسیدا  ژیانی  لە  ساڵە  ئەو شەش  و 
دەزانن  وا  هەن  كەچی  هەیەم  كەمم  بچووك‌و  ئەزموونێكی 
وێنە  بەو  باوەڕ  و  زەردە  پرچ  بادینی  كچێكی  )ستران( 
كاریكاتێرییەی ڕۆژنامەی هاوپەیمانی ناكەن، كە لە سەرووی 

گۆشەكەوە دایان ناوە!

بە تەنیشت سیاسەتەوە

پێكەوە نەخبی ماڵئاوایی دەخۆینەوە!
ئەم گۆشەیەدا  دوا ژمارەی  لە  بەڕێز، ویستم  خوێنەری 
شتێك لە بابەت )بەهیوای دیدار( بنووسم، بەڵام دواجار وام 
)بە تەنیشت  بڵێم ماڵئاوا بۆ  بڕیاردا، كە هەر بە ڕاشكاوی 
سیاسەتەوە(... ماڵئاوا بۆ گۆشەیەك، كە ئەمڕۆ )2000/2/22( 

پێنج ساڵی تەواو پڕدەكاتەوە.
بەوپەڕی ڕاستگۆییەوە دەڵێم، خوێنەری بەڕێز ماڵئاوا، بۆ 
ئەوەی ئیتر ئەگەر لە هەر جێگایەك، لە هەر شوێنێك شتێكم 
نووسی، بۆنی )بە تەنیشت سیاسەتەوە(ی لێ هات، یان بە 
قەوارە ‌و پانتایی )بە تەنیشت سیاسەتەوە( بوو، ئەوا خەبەرم 
لێ بدە‌ و بڵێ ئەو نووسەرە قەوانە سواوەكە لێ دەداتەوە‌و 
لە  بەسەردەكاتەوە،  كۆن  قەرزی  دەفتەری  ئیفلاس  پاش 
)1995/2/22-وە بۆ 2000/2/22( زەمەنێكە لە گوزەركردن 
بۆ  گۆشەیەكە  ڕاستی  بە  هەر  سیاسەتەوە(،  تەنیشت  )بە 
سەدەیەك، كە بەسەرچوو، هەر بە ڕاستی خوێنەری بەڕێز 

پێنج ساڵ بە تاقەت ‌و تەحەمول بوویت.

باسی چوارەم:

قەت حەزم نەكردووە گۆشە ‌و ستوونە تایبەتییەكان ببنە 
پانتاییەك بۆ ڕازی شەخسی ‌و ئارەزووی شەخسی. هەڵبەتە 
مانای  بە  نەك  خودپەسەندی،  مانای  بە  ئارەزوو  ڕاز ‌و 
ئەوەی ڕاوبۆچوونێكی تایبەتی لەسەر ڕەوش ‌و ڕووداوەكان 
ڕۆژنامەنووسی  ستوونی  خۆی  بۆ  ئەگەرچی  دەرنەبڕم. 
لای ڕۆژنامەنووس جۆرێكە لە تەفەرود ‌و خۆجیاكردنەوە 
لە هاوپیشەكانی، بەڵام پێم وانەبووە ‌و پێم وانییە خوێنەر 
تاوانێكی ئەوتۆی ئەنجام دابێت شایستەی ئەو ئەزێتدانە بێت، 
كە كاتی خۆی بە دیار ڕازە تایبەتی ‌و خواستە تایبەتییەكانی 
نووسەرێكەوە بەفیڕۆ بدات. خوێنەر چ گوناهێكی هەیە، بە 
كاغەز ‌و مەرەكەب ‌و چاپخانەی كورد، لە ڕۆژنامەیەكی وا 
سەنگیندا گوێ لە هەواجسە كەسێتییەكان بگرێ، لەكاتێكدا 
وەك دەڵێن )شوێنی دیكە زۆرە بۆ گاڵتە ‌و جەفەنگ(، ڕام 
لەسەر گۆشە ‌و ستوونی سیاسی وایە، كە دەبێ تایبەتی بن، 

بەڵام لە ڕاوبۆچووندا.
لەگەڵ ئەوەشدا لە پەراوێزی دوا )بە تەنیشت سیاسەتەوە( 
دا ئەو مافەم بە خۆم دا بۆ دواجار بە تەنیشت ڕازی تایبەتی 
ڕۆژنامەنووسیدا گوزەر بكەم. خوێنەریش لەوەدا سەرپشك 

بێت، كە ماڵئاواییەكەم دەخوێنێتەوە، یاخود نا!
پێم وایە ئەم گۆشەیە ئیتر ئەرك ‌و فرمانەكانی تەواوبوون، 

دەبێ ڕێگا چۆڵ بكات بۆ ستوونی تر ‌و نووسەرانی تر.
زۆرجار  كە  نووسین،  نشیوی  هەوراز ‌و  لە  ساڵ  پێنج 
بێتاقەتی ‌و  تریش  جاری  زۆر  بوون،  بەردەوام  گوڕوتینی 
سارد‌ و سڕی ناچاری تێكەوتووە. هەندێك جار پێم وابوو 
دڵی  لە  خۆم  جاریش  گەلێك  نووسیووە ‌و  باشم  شتێكی 

خۆمدا گوتوومە دەسا ئەگەر ئەمە هی نووسەرێكی تر بوایە 
پرتە‌ و بۆڵەم دەكرد، كە چۆن شتی وا دەنووسرێ؟

پێنج ساڵە پەلی ئەم گۆشەیەم گرتووە، لە هەولێرەوە بۆ 
سلێمانی. لە سەدەیەك ‌و هەزارەیەكی پێشووەوە بۆ سەدە 
‌و هەزارەی تازە. ئیتر كاتی هاتووە ‌و ڕەنگە لەمێژە كاتی 

هاتبێت، كە مەرگی ڕابگەیەنم.
كۆمەڵایەتی،  دیاردەیەكی  هەر  وەك  گۆشەیەش،  ئەم 
ئینجاش  كرد،  نەشونمای  هەبوو،  سەرهەڵدانی  زەمەنی 
خەرف  بگاتە  ئەوەی  پێش  وایە  چاكتر  پیربوون،  گەیشتە 

بوون، دەست لەكار كێشانەوەی خۆی ڕابگەیەنێ.
لە ڕۆژنامەنووسیی  ئێمە ‌و  لە كۆمەڵی  بەڵكو خوایە  ئێ 
كوردیشدا دابونەریتی دەست لەكار كێشانەوە‌ و وازهێنان 
هەروا جێگیر ببێت ‌و شوێن چۆڵكردن ‌و پێشوازیكردن لە 

خوێنی نوێ گۆشە‌ و ستوونە جیاجیاكانمان بگرێتەوە!
نازانم تا چەند )بە تەنیشت سیاسەتەوە( بە تەنیشت ڕەوشی 
سیاسیی وڵاتی كوردەوارییدا گوزەری كرد؟ بەڵام دەبێ ئەو 
نێوەندی  لە  نووسینەكان  گەلێك جار  كە  بڵێم،  هەقیقەتەش 
سیاسەت ‌و لەناو گەمەكەدا بوون، نەك لە تەنیشتی، واتا لە 
جیاتی ئەوەی چاودێرێكی بێلایەن بن، لایەنگر ‌و بەشدارێكی 
گۆشەكە  پانتایی  هێندەی  هەڵبەتە  بوون،  ڕاستەوخۆش 
تەنیشت  )بە  هەڵسەنگاندنی  پرسی  ئەمما  بدات.  دەرفەت 
سیاسەتەوە(، ئەوا بۆ خوێنەران ماوەتەوە، ئەگەرچی دەكرێ 
لێرەدا شەفاعەتێك بكەم بەوەی ڕاستە نازانم چەندم پێكاوە، 
بەڵام ئەگەر حیسابی نیەتم بۆ بكەن، وای دەبینم نیەتم پاك 
سیاسەت  جوانەكانی  بەها  بە  بووە  برەودان  ئەنگێزەم  ‌و 

لە هەلومەرجێكدا، كە پێدەچێ بەها و نەریتە جوانەكان، لە 
كوردەوارییدا، لە گەشانەوە‌ و بوژانەوەدا بن.

هەموو  سوپاسی  گۆشەدا  لەدوا  خۆیەتی  جێی  دواجار 
پێ  چاویانی  خوێندەوە‌و  گۆشەیان  ئەم  بكەم  ئەوانە 
ماندوو بوو. سوپاسی ئەوانە بكەم رەخنەیان لێ هەبوو ‌و 
نەدەبا وابا، دەبوا وابا! هەر وەك سوپاسی  پێیان وتم كە 
خۆشەیستانی )دەزگا ‌و چاپی پەخشی سەردەم( بكەم، كە 
تەنیشت سیاسەتەوە(  )بە  یەك  نەشكاندم ‌و سەد‌ و  دڵیان 
یان بۆ چاپكردم، لەكاتێكدا دامەزراوەكەی ئەوان زیاتر هی 

ئەدەب ‌و ڕووناكبیرییە، نەك سیاسەت ‌و بە تەنیشتەكانی.
نووسین ‌و  ئایندەی  نادیاری  دەریایەكی  كەناری  لە 
وەك  سیاسەتەوە(م،  تەنیشت  )بە  وەستاوم ‌و  ڕۆژنامەدا 
لەپدا  لەنێو  چەو  زیخ ‌و  مشتێك  وەك  قۆڕ،  تۆپەڵێك 
ستوون  بدەم  خوێنەران  بە  بەڵێن  ئەوەی  بێ  هەڵگرتووە، 
دەمەوێ  دەبێت،  چۆن  ئایندە  گوزارشتەكانی  شێوازی  ‌و 
تووڕ هەڵی بدەمە نێو دەریاكەوە، بلا ماسیە گەورەكان، بلا 

نەهەنگە برسییەكان، لەتوپەتی بكەن!
یەك، دوو، سێ.. بڕۆ ئاوە و ئاوچی!

* وا )بە تەنیشت سیاسەتەوە( دەستی لەكار كێشایەوە، 
خاوەنەكەی  ئەی  بكەن:  ڕەوا  پرسیارێكی  هەشبن  ڕەنگە 

كەی؟
)وتلك الایام نداولها بین الناس(.

*کوردستانی نوێ، رۆژی: 2000/2/22

نا، هەرگیز ماڵئاوا نا!
لە ژمارەی ڕۆژی )2000/2/22( ‌و لە حەیسیاتی داخستنی 
گۆشەی )بە تەنیشت سیاسەتەوە(دا، لە ژێر ناوی )پێكەوە 
نەخبی ماڵئاوایی دەخوێنەوە( نووسی بووم: وا بە تەنیشت 
هەشبن  ڕەنگە  كێشایەوە.  لەكار  دەستی  سیاسەتەوە 
پرسیارێكی ڕەوا بكەن، ئەی خاوەنەكەی كەی؟ وتلك الایام 

نداولها بین الناس(.
وا ئێستا پاش نزیكەی ساڵێكی تەواو بە سەر ئەو قسانەدا، 
پێدەچێ كاتی وازهێنانی خاوەنەكەشی، برای هەنگۆ، هاتبێ!

مرۆڤ  نییە  ناخۆشتر  لەوە  هیچ  بەڕێز...  خوێنەری 
خۆی  لاوێتی  تەمەنی  ساڵی  هەشت  كە  خۆی،  عەزیزێكی 
بۆ بەخەرج دابێ، بەجێبێڵێ! بەڵام من ئەوە دەكەم، چونكە 
دڵنیام ئەو عەزیزەی دڵم هەورا دەگەشێتەوە ‌و گوڵی جوانتر 
دەگرێ ‌و بۆنی خۆشتر بەدەوروبەردا دەپژێنێ، ئەوە دەكەم 
‌و دەزانم هەروا لێیەوە نزیكم ‌و بە دڵ ‌و بە گیان چاودێری 

دەكەم ‌و لەخزمەتیدا دەبم!
8 ساڵی تەواو، بە شەو و ڕۆژییەوە، لەگەڵ هاوەڵەكانمدا 
باخەوانی باخچە خنجیلانەكەی كوردستانی نوێ بووین ‌و 
گوڵی نووسینی هەمەڕەنگمان تێدا چاند. 8 ساڵی تەواو، بە 
شەو و ڕۆژییەوە لەگەڵ هاوەڵەكانمدا پێشمەرگەی پارێزەری 
ڕێڕەوی ڕاگەیاندنی هەمیشە درەوشاوەی یەكێتیی بووین. 
لە  نوێ،  كوردستانی  هاوەڵەكانی  لە  ماڵئاوایی  من  ئەمڕۆ 
پێشمەرگەكانی ڕاگەیاندن دەكەم، بەڵام ئومێدم وایە، وەك 
چۆن پێشمەرگە حەریفەكانی یەكێتی لە نەبەردی ‌و تەنگژەكاندا 
ئاوەها  دەكەن،  خۆیانەوە  ئەسڵییەكەی  بەسنگەرە  ئیلتحاق 

نوێدا،  كوردستانی  ڕاگەیاندن ‌و  فرمانێكی  هەر  لە  منیش 
ئەوەندەی پێم دەكرێ، ‌و لێم داوا دەكرێ ‌و ئەوەندەی ڕەزام 

گران نابێ، لەخزمەتدا بم.
گەردنم  دەڵێم:  بەڵكو  ماڵئاوا،  ناڵێم  هەرگیز  هاوڕێكانم، 

ئازاد بكەن ‌و هەموو كاتێك پێكمانەوە بێ بە خۆشی!
*کوردستانی نوێ، رۆژی: 2001/2/6

هەموومان 
لە پاڵتۆكەی كوردستانی نوێ-وە دەرچووین

بەڕێوەبەری  ماوەیەك وەك  كە  عەبدوڵڵا،  بەرێز ستران 
لە  سەرنووسەر  جێگری  وەك  ماوەیەكیش  نووسین ‌و 
ساڵەی   10 یادی  لە  كردووە،  كاری  ڕۆژنامەكەماندا 

كوردستانی نوێ دا بەم شێوەیە بۆ دوالاپەڕە دوا: 
ڕاپەڕینە،  دوای  ڕۆژنامەوانیی  دایكی  نوێ  ״كوردستانی 
لە باوەشی پڕ سۆزی ئەو دایكەدا هەم وردە وردە بەشێك 
دەركەوتن، هەمیش  ڕاستەقینە  لە سیماكانی ڕۆژنامەوانیی 
میدیای  بەشێكی  ئەمڕۆ  كە  هەڵكەوتن،  وا  ڕۆژنامەوانی 

كوردستان پێك دێنن.
ئەگەر نەوەی پێشڕەوی كوردستانی نوێ پێش كوردستانی 
بزووتنەوەی  لەناو  پێگەیەكیان  توانا ‌و  و  ناو  نوێ-ش 
سیاسیی كوردستان ‌و ناوەندی ڕۆشنبیری ‌و ڕۆژنامەوانیی 
وڵاتەكەمان هەبووبێت، ئەوا نەوەی دوای ئەوان لە ڕێڕەوی 
كوردستانی نوێ، لەناو بەش ‌و لاپەڕەكانیدا پەروەردە بوون 

‌و پێگەیین ‌و بوون بە )زاتی بین المللی(.
كە  نەبێ،  شانازییەكەیشی  هیچ  ئەگەر  نوێ  كوردستانی 

زۆری هەیە، ئەوا هێندەی بەسە كە ئەو نەوە پێگەیشتووەی 
خستە خزمەت بازاڕی ڕۆژنامەوانییەوە، بۆیە ڕۆژنامەوانیی 
كوردیی لە دوای ڕاپەڕین قەرزاری كوردستانی نوێ-یە، كە 
ڕاپەڕینێكی نوێی بەرپاكرد ‌و زمان ‌و فەرهەنگ ‌و زەمەنی 

)هاوكاری( پێچایەوە.
نوێ-وە  كوردستانی  پاڵتۆكەی  لە  هەموومان  ئێمە 
بەرینی  وڵاتی  شوستەكانی  ‌و  جادە  بە  دەرچووین‌و 
بەڵام  پەرت ‌و بڵاوبووین،  میدیاییدا  ڕۆژنامەوانی ‌و كاری 

هەمیشە )كوردستانی نوێ( هەر بە ماڵەباوان دەمێنێتەوە.
بۆیە ئەم 10 ساڵە ‌و هەموو 10 ساڵێكی پیرۆز ‌و گەشەدار 
بێت، پیرۆز بێت لەوانەی جاران ‌و لەوانەی ئێستا ‌و لەوانەی 
ڕێبوار  نوێ-دا  كوردستانی  ڕێڕەوەی  لەم  تر  ساڵی   10

بوون‌و ڕێبوار دەبن!
*كوردستانی نوێ، رۆژی: 2002/1/12

جا ساڵح-ەكەی خۆم باشترە
ستران عەبدوڵڵا )سەرنووسەر(: ساڵی 1993، كە هێشتا 
خوێندكاری زانكۆ بووم، زنجیرە وتارێكم لەسەر ئابووریی 
بیرەوەری  لە  نووسی،  نوێ  كوردستانی  لە  كوردستان 
یادەكەی  لەسەر  وتارێكم  ئارامدا  كاك  شەهیدبوونی 
خوێنەرانی  لەناو  هەبوو  باشی  دەنگدانەوەی  كە  نووسی، 

كوردستانی نوێ دا.
هاوڕێی  بەڕێز،  خوشكی  لەگەڵ  كەرەستانەوە  بەو 
خوێندكاریم: شیلان جەلال، ڕوومان كردە نووسینگەی جێگری 

سەرنووسەری ئەو كات، هەڤاڵ ئازاد جندیانی.

لە  كرد،  تەخەروجم  كە  هەر  وەرگرت،  بەڵێنم  لەوێوە 
وتم،  پێی  ئازاد  كاك  لەبیرمە  دابمەزرێم.  نوێ  كوردستانی 
شەرت نییە هەر بە ناوی )ستران(ەوە شت بنووسی، دەتوانیت 
بۆمان  دیكەشەوە  ناوی  یان  )حەیران(،  ناوی  بە  جاربەجار 

بنووسی، بۆ ئەوەی ناوەكەت دووبارە نەبێتەوە.
پاداشت  بە  دەرنەچووبوو،  دامەزراندنم  بڕیاری  هێشتا 
نووسین  بەڕێوەبەری  ڕواندزی  فریاد  كاك  دەكرد،  كارم 
بوو، بانگی كردمە ژوورەكەی خۆی و وتی: ״ئەم نووسینەت 
باشە، لەسەر كۆریای باكوور، بەڵام ناوی ستران بۆ بەشی 

سیاسەت نابێت״.
وتم ئەی چی بنووسم، وتی: ״بۆ نموونە، عەبدولفەتاح،״.وتم: 

جا )ساڵح(ەكەی خۆم باشترە. ئیتر لەو وتارەوە دامەزرام.
لە كوردستانی نوێ تا ئەركی جێگری سەرنووسەر چووم و 

ماوەیەكیش بەوەكالەت سەرنووسەر بووم.
ساڵی2001 چوومە حكومەتی هەرێم و بووم بە ڕاوێژكاری 
سەرۆكی حكومەت و بەرپرسی پەیوەندییەكان و ڕاگەیاندنی 
حكومەت، چوار ساڵ لە حكومەت كارم كرد، ئینجا گەڕامەوە بۆ 
بواری ڕۆژنامەگەری و لەگەڵ دەستەیەك هاوپیشەدا خەندان 
لە دوای  بۆ پەخش و وەشاندنمان دامەزراند، ساڵی 2009 
كوردستانی  بۆ  گەڕامەوە  كوردستان،  لە  هەڵبژاردنی 7/25 

نوێ، تا نووسینی ئەم دێڕانە هێشتا لێرەم.
*کوردستانی نوێ، رۆژی: 2011/1/12

تەشریفات.. موزەكەرات!
ژیانی  لەسەر  عەونی  فەرهاد  كاك  بیرەوەرییەكانی 
ڕۆژنامەوانیی خۆی بە هەستێكی پاك‌ و دۆستانە نووسراوە، 
تەنانەت لەو كاتانەی باسی دژواری ناخۆشییەكانی شەڕی 
و  نەبین‌  لەگەڵی  چەند  دەكات.  كوردستانیش  ناوخۆی 
بیرەوەرییەكانی بە بیرەوەری بەرەی بەرامبەری ڕۆژگاری 
شەڕ بزانین، ناتوانین ڕێز لە گێڕانەوەكانی نەگرین، ئەوەشی 
خۆشی  دەتوانێ  ناڕازییە  فەرهاد  كاك  گێرانەوەی  لە 
بۆ  كۆتایی  حوكمی  و  بنووسێتەوە‌  خۆی  بیرەوەرییەكانی 

مێژوو بەجێ بێڵێت.
سەرنجی  فەرهاد  كاك  بیرەوەرییەكانی  لە  ئەوەی  بەڵام 
حزبییە  میدیای  هەموو  هاوبەشی  موعاناتی  ڕاكێشا،  منی 
تەشریفاتییەوە.  راپۆرتی  و  نووسین‌  و  هەواڵ‌  دەست  بە 
ڕێك وەك ئەوەی لای خۆمان‌ و لای خۆتان ‌و لای خۆیان 
وایە، خەبەری تەشریفاتیی ڕۆژنامە‌ و كەناڵی میدیای حزبی 
دادەڕزێنێ ‌و تەنانەت ئەركی حزبیانەی ڕۆژنامە حزبییەكەش 

پەك دەخات، چ جای ئەركی ڕۆژنامەوانیش.
كوردە  هی  كەلتوورەكە  و  هاوبەشە‌  دەردەكە  تومەز 
ئەوەی  هەبێ.  ڕێبازێكی  هەر  حزبەكەمان  جا  حەیاتەكەیە، 
گلەیی‌و  لەسەر  دەیخوێنیتەوە،  فەرهاد  كاك  كتێبەكەی  لە 
گازەندەی مەسئولەكان لەم‌ و هی ئەویش لەوان، چیرۆكێكی 
ڕەسمەكەم ‌و  كوردیدا.  میدیای  هەموو  لە  دووبارەیە 
لێدوانەكەم ‌و... كێشە ئەوەیە كەس ئیعتراف بەم گوشار و 
فشارە ناكات، حەتمەن برا حزبیەكانیشمان لە یاداشتەكانی 
عادەتەن  چونكە  ناكەن،  باس  گوشارانە  ئەم  خۆیاندا 

یاداشتی ژیانی كەسایەتییە گشتییەكان هەڵمەتی پەیوەندییە 
گشتییەكان ‌و لاپەڕەكانی بەشی باسكردنی كەموكوڕییەكان 

ناكات!
دەستخۆشی لە كاك فەرهاد عەونی دەکەم و نوخشە بێت 
لەو فەرهادانەی تری بیستوونی ڕۆژنامەگەریی كوردی، تا 
ئەوانیش داستانی عەشقی خۆیان بنووسنەوە و گێڕانەوەی 
بیستەم  سەدەی  لە  كە  بكەن،  تەواو  تەشریفاتی  موعاناتی 
سەدەی  دەیەی  دوو  خەریكە  وا  كردووە ‌و  پێ  دەستی 

بیستویەكیش بە خۆیەوە ئاڵودە دەكات.

وێستگەی مامۆستا مەحمود
بە شانازییەوە كوردستانی نوێ، كوردستانی نوێكەی سەرۆك 
مام جەلال، ئەم دووتوێ تایبەتییەی سێبەر ‌و سایە دەكاتە دیارییەكی 
بچووك بۆ ڕێوڕەسمی یادی مامۆستا مەحمودی مەلا عززەت، كە 
بۆ  بێت  شانازیش  و  سەرفرازی‌  یادی  یادەكەی،  ڕۆژی  دەكرێ 
هەموو زیندانیانی خۆڕاگر ‌و بەورەكانی سەبری ئەیوب لە بەرامبەر 

ستەمكارانی بەعسدا.
بۆ ئێمە لە كوردستانی نوێ، مامۆستا مەحمود هەر مێژوونووس، 
ڕووناكبیر ‌و كەسایەتییە كوردپەروەرە دیارەكەی شاری كوردایەتی‌ 
مەحمود  مامۆستا  ئێمە  بۆ  نییە،  سلێمانی  شاری  شۆڕش،  و 
سەرنووسەری قۆناغێكی گرنگی ڕەوتی ڕۆژنامەكەشمانە، قۆناغی 
دەیەی دووەمی تەمەنی كوردستانی نوێ، كە قۆناغی جێگیركردنی 
پرەنسیپە ڕووناكبیری ‌و فەرهەنگییەكانە، بە جۆرێك ڕۆژنامەكەی 
یەكێتی سەردەمی پێویستی حزبیانەی خۆناساندن تێپەڕێنێ ‌و ببێتە 
ڕۆژنامەیەكی گشتیی نیشتمان. ئەو ڕەهەندە هەر بە خاوەن نەزەران 

‌و ڕووناكبیرانی وەكو مامۆستا مەحمود دەكرا، كە مێژوونووس، 
حزبایەتی،  لە  فراوانترە  سیاسەتی  كایەی  كوڕی  ڕووناكبیر ‌و 

ئەگــەرچی ئــەو خۆشــی حزبییــەكی مولتــەزیم‌ و بەئاگا بــوو.
خۆی،  شارەزایی  هەموو  مەحمود  مامۆستا  ئامانجە،  ئە‌و  بۆ 
بزووتنەوەی  یەكێتی ‌و  لەناو  خۆی  كارایی  سەنگی  هەموو 
كوردایەتی ‌و هەموو تۆڕی فراوانی پەیوەندی ‌و ناسیاوی خۆی 
لە بواری ڕووناكبیری ‌و سیاسی‌ و كۆمەڵایەتیشدا خستە خزمەتی 

كوردستانی نوێ-وە.
لە قۆناغی دووەمیشدا كوردستانی نوێ خۆی ناوبوو، ناوی مەحمودی 
مەلا عززەت كوردستانی نوێی درەوشاوەتر كرد‌و ڕۆژنامەكەی خستە 
بەردەم بەرپرسیارێتی ئەوەی بەو نازناوەوە لێپرسراوێتی سەرشانی 
بەرپرسیارێتی ‌و  خاوەن  نیشتمانیی  حزبێكی  ڕۆژنامەی  وەكو  خۆی 
خاوەن دیدی كراوە‌ و ڕوون لەسەر ئەركەكانی سیاسەت ‌و ڕووناكبیری 

‌و ئەركەكانی میدیا باشتر جێبەجێ بكات.
ئەو  لەبەر  مەحمود،  مامۆستا  سەردەمی  نوێكەی  كوردستانی 
سەنگە ناوی پەیداكرد كە چۆنایەتی بوو با ماوەكەشی كەم بێت. 
بەو مێژووە كەمەی سەرنووسەرێتییەوە، كوردستانی نوێ خۆی 
لە درەختی ڕەگ ئاژۆی مێژوونووس‌ و ڕووناكبیر ‌و تێكۆشەرێكی 
بخاتە  دەورانە  ئەو  تا  ئاڵاندووە،  عززەت  مەلا  مەحمودی  وەكو 
سەرباری دەورە گەورە نیشتمانی‌ و نەتەوەیی‌ و دیموكراتییەكەی 
ڕاپەڕین‌ و كوردستانی نوێ- لە خزمەتی كوردی دوای  خۆشی 
دا، بەسەربەرزییەوە بڵێ لەم وێستگە بیست ‌و شەش ساڵییە پڕ 

خزمەتەدا، ساڵانم لەگەڵ مامۆستا مەحمودیش هەیە.
یادی بەخێر بێ‌ و سێبەر ‌و سایەی خزمەتەكانی‌ و خەونەكانی هەر بمێنێ.

)ئەژین(
وێستگەی زیاتر لە چارەكە سەدەیەكی كوردستانی نوێ، 
ڕۆژنامەوان‌ و تێكۆشەری بواری میدیایی زۆری بەخۆیەوە 
نێوەنجی،  یان  درێژ،  تەمەنێكی  هەریەكەیان  كە  بینیووە، 
خزمەتی  تەمەنی  بردووە.  بەسەر  خزمەتكردندا  كایەی  لە 
بەهارێ  بوو،  تەمەنێكی كورت  ئەژین خان  خوشكەكەمان، 
بوو، بەڵام بە قەدەر دەوڵەمەندی ‌و ژیانپەروەریی بەهاریش 

تەمەنێكی بەبەرەكەت بوو.
مەعلومە، كە فۆتۆگرافی وەك كایەیەكی گرنگی ڕۆژنامەوانی 
بە  بایەخی میدیای كوردییەوە،  بواری جێی  درەنگ كەوتە 
لە  نووسین  ئێستاش  ئەوسا ‌و  ئێمەشەوە.  ڕۆژنامەكەی 
كە  ڕۆژنامەنووسانەیە،  لەو  فۆتۆگرافەر  ئەژینی  پێشترە. 
ڕۆژنامەوانی  نوێ ‌و  كوردستانی  لە  نوێیان  دەسپێكێكی 
گرنگی  بەشێكی  وەك  وێنە  بە  بایەخدان  كرد.  پێ  دەست 
كەسێتی  خاوەن  كایەیەكی  وەك  ڕۆژنامەنووسی ‌و  كاری 
كەمی  ساڵی  چەند  لە  جا  ڕۆژنامەوانیدا.  كایەكانی  لەنێو 
ئیشكردنی ئەژیندا هەمیشە لە چالاكیدا بوو، هەمیشە لە كۆر‌و 
سمینار‌ و لەناو هەواڵەكان‌ و لەناو دیمەنی جوڵاوی ژیاندا 
بوو، لە بازاڕ، لە خۆپیشاندانەكان، لە ڕێورەسم‌ و لە بۆنەی 
سەردانی  پێشنیازی  هەمیشە  بووە.  تازێباریدا  خۆشی ‌و 
بەرەكانی جەنگ ‌و چوون لەگەڵ تیمێكی ژنان، گرووپێكی 
لە  ڕۆژنامەنووسان ‌و سازكردنی پێشانگایەكی فۆتۆگرافی 
گیرفاندا بووە. هەمیشە، لە هەر ڕووماڵێكی هەواڵدا، لەگەڵ 
ڕیپۆرتاژێكی  بیرۆكەی  فۆتۆستۆرییەك،  شیرینی  خۆی، 
لەگەڵ خۆیدا هێناوە. بۆ كارێك چووە چواری دیكەی وەك 

خەزین هێناوەتەوە. تیمی تازەی ڕۆژنامەوانانی كوردستانی 
لەگەڵ ئەم دۆخە گەشەكردووەی ڕۆژنامەدا گونجا  نوێش 
بوون، كە وێنەی سەروەر دەكرد‌ و ئەژین-یش لەو كەشەدا 
خۆی ‌و تواناكانی خۆی دۆزییەوە ‌و پەرەی پێ دا، تا بووە 

ناوێكی دیار.
كچەكەی كوردستان نوێ لە وەختێكدا هاتە كوردستانی نوێ، 
كە بەهۆی دۆخی دارایی وڵاتەوە زۆربەی ڕۆژنامەنووسانی 
كچ ناچاری فەرمانبەرێتی حكومەت بوون‌ ‌و ئەو بوارە پڕ 
بزێوی  چالاكی ‌و  بە  ئەژین  نەكرا.  تەواو  پێ  مەشقەتەیان 
خۆی مێینەبوونی كوردستانی نوێی بوژاندەوە‌ و نەیهێشیت 
وەك مەكتەبی شەوانی لێ بێت. هەرچەندە هەموو جارێك، 
كە وێنەی ستافی دەگرت، كارمەندەكان پیاو بوون‌ و وێنەگر 
لە وێنە دەرنەدەكەوت، بەڵام دەستڕەنگینی ژنانەی ئەژین بە 
كارەكەیەوە دیار بوو، زیاتر لەوەی ڕەگەزی كارەكتەرەكانی 

وێنەكە چۆن بوو ‌و كێ بوون؟
لە  ئاوەدانی‌ و بەهرە ‌و هونەری فۆتۆگرافی بوو  ئەژین 
ڕۆژنامەكەماندا، بۆیە كۆچەكەشی حەسرەت بوو بۆ ئێمە‌ و 
هاوپیشەكانیشی. ئێستا، كە ئەم ئەلبوومە بۆ یادەكەی ساز 
یادەوەری  ئەلبوومی  لە  ئەژین  بڵێین  گەرەكمانە  دەكەین، 
هەمیشە  نوێدا  كوردستانی  خزمەتكردنی  ئەندێشەی  ‌و 
لۆگۆیەكی چوست‌ و چالاك‌ و گوڵێكی ڕەنگینی باخچەكەمانە، 

كچی خۆمانە ‌و لەیادی ناكەین.
ڕۆژنامەی  یادەوەری  لە  ناوی  و  ناز‌  و  شەهیدە‌  كچی 

حزبی شەهیداندا لە دڵ ‌و دەروونماندایە.

غەزەتەی كوردی لە جەنگی گێتی دا

جەنگی جیهانی یەكەم، نەك هەر شەڕی دابەشكردنەوەیەكی 
تری كوردستانی دابەشكراو بوو، بەڵكو شەڕی بە بێدەنگی 
كۆتایی  لە  كە  بوو،  كوردیش  ڕۆژنامەگەریی  ڕاگرتنی 
سەدەی نۆزدەوە دەستی پێ كرد ‌و ماوەیەك لە قاهیرە‌ و 
پایتەختەكانی ئەورووپا گاگۆڵكێی دەكرد، لە ئیستانبوڵ كۆمەڵ 
دەستدابووییە،  كوردییان  بڵاوكراوەی  كوردییەكان  یانە  ‌و 
ڕۆژی  كورد ‌و  )ژین ‌و  بڵاوكراوانە  ئەو  خۆشی  هەر  كە 
كورد( سەكۆی دەستپێكردنی خوێندنگەی ئیستانبوڵ بوو لە 

كوردایەتیدا.
سێ  دەستەبژێری  پایتەختی  عوسمانلی،  ئیستانبوڵی 
بەشی كوردستانی عوسمانی بوو، كە كەڵكیان لە كرانەوەی 
دووەم  عەبدولحەمیدی  سوڵتان  لابردنی  دوای  سیاسیی 

وەرگرت ‌و دەستیان دابووە خەباتێكی ڕۆشنگەری.
بۆ  بوو  دەرفەت   )1918-1914( یەكەم  جیهانی  جەنگی 
فشەكەرەكانی ئیتیحاد ‌و تەرەقی، تاوەكو ئەو كەمە ئازادییەی 
نەتەوە ‌و  وەك  عوسمانلیدا  كرانەوەی  سێبەری  لە  كورد 

باسی پێنجەم:

قۆڵبەستی  كەوتبوو،  بەری  ئیمپراتۆریا  تری  گرووپەكانی 
بكەن ‌و بە كۆمەڵە ‌و ڕۆژنامەكانەوە دای بخەن.

لە  هەریەكەی  گەلان،  هەموو  جەنگەدا،  ماوەی  لەو 
لە  خۆی  حیكایەتی  كە  هەبوو  بڵاوكراوەیەكی  قوژبنێك، 
جەنگ  كە  نەبێ.  كورد  بگێڕێتەوە،  جەنگەدا  ئەو  ماڵوێرانی 
تەواو بوو، گێمێكی تری كوردستانی بەدرخانیان لە مەنفای 
ئەورووپا گەڕایەوە ‌و لە ئیستانبوڵ دەرچووەوە، تا وەعدەی 
پەرەسەندنی كەمالیزم، ئیتر نەك )كوردستان(، بەڵكو كورد 
دەلیلی  خوا  چونكە  جا  كرد.  قەدەغە  داخست ‌و  بوونیشی 
پایتەختی عەباسی  بەغدای  لە  ئینگلیزی گاورستان  داماوە، 
ڕاستی(  )تێگەیشتنی  بۆ  گوایە  ڕۆژنامەیەكیان  قەدیم، 
دەركرد‌و دانەیەكیشیان بۆ )پێشكەوتن(ی كورد لە سلێمانی 
دامەزراند، هەتا ئەزموونەكەی شێخ مەحمود پێگەیی ‌و لەگەڵ 
دامودەزگای حوكمداریشیدا ڕۆژنامەگەریشی كورداند‌ و ئەو 
سەكۆیە بووە باعیسی گەشەكردنی خوێندنگەی سلێمانی لە 

كوردایەتیدا.
جەنگی جیهانی دووەم، بە پێچەوانەی یەكەمەوە، دەرفەت 
هەبوو تا ڕۆژنامەی كوردی كەم ‌و زۆر حیكایەتی جەنگ 
كوردییەوە  بالۆرەی  بەیت ‌و  بە  كوردی ‌و  حەرفی  بە 

بگێڕدرێتەوە.
لە مەهاباد بڵاوكراوەی كوردی ئازاد چاپ بوو، كە یەكیان 
لە )كوهستان(ی ئەردەلانییەوە سەفارەتی كوردی لە تاران 

ئاوەدانكردەوە.
تازە(ی  گێتی  )دەنگی  سەعید  نوری  بەغدای  لە  ئینگلیز 

هەبوو، كە هەر خۆی گێتییە كۆنەكەی ئیستعمار بوو.

هەبوو،  باڵیۆزخانەی  )پەیام(ی  بابەتیش  تازە  ئەمریكای 
جوانی  تەكنیكی  بە  كوردی ‌و  شیرینی  زمانی  بە  كە 
تازە  دونیای  بڵێ،  بوو  گەرەكی  ئەمریكایی  ڕۆژنامەگەریی 
بۆ ئەمریكایە ‌و خۆتانی لەگەڵ بگونجێنن. شتێك كە پێناچێ 
تا ئێستا دەســتەبژێری كورد لێی حاڵی بووبێت )واللە اعل(.
كوردیدا،  ڕۆژنامەگەری  لە  ڕۆژئاوایی  ‌و  فەڕەنسی 
كوردی بەدرخانیان لە خولێكی تری ڕۆژنامەگەریی پایەدار 
حكومەتی  قەڵای  ڕووخاندنی  قەرەبووی  بڵێی  وەك  كرد، 
)بۆتان(مان بۆ بكەنەوە. گوتیان ئەوی لە گۆڤاری سەنگینی 
كردتان  سوریا  لە  فەڕەنسی  كرانەوەی  لەسایەی  )هاوار( 
‌و سەركەوتن، وەرنە لوبنان گۆڤارێك بۆ ئێمە دەربكەن ‌و 
جەنگمان بە كوردی لاتینی بۆ بگوێزنەوە. ئەوەشیان سەری 
خۆی  كەلتووری  زمان ‌و  دەرفەتەش  لەو  كورد  گرت ‌و 

خستنەوە گەڕ.
جەنگی دووەم تەواو بوو، پارەش خەلاس بوو. كۆماری 
لە  كورد  بوو  گرنگ  ئەوەی  لێ  بوو،  خەلاس  مەهابادیش 
جەنگی دووەم پێچەوانەی جەنگی یەكەم گێڕانەوەی خۆی 

هەبوو.
ئەوە لە دڵدا مایەوە وەك گرێیەكی دەروونی، كە لە جەنگی 
سەر  نەچووە  مایەوە‌و  پەنهانی  بە  كوردی  ڕازی  یەكەمدا 

كاغەزی غەزەتە.
ساڵ  سەد   )11( سەعات  كە   ،2018/11/11 ڕۆژی  لە 
وڵاتانی  زلەكانی  سەركردە  تێپەڕی ‌و  جەنگەكەدا  بەسەر 
زلهێز لە پاریس كۆبوونەوە. لێرە، لە سلێمانی، لە باشووری 
مانەندی  ئەفەندی،  شازادە ‌و  بەگ ‌و  جێی  لە  كوردستان، 



172

ساڵح ‌و  شێخ  نوری  شێخ  و  زادە‌  كەركوكلی  پیرەمێرد ‌و 
گێڕانەوەیەكی  كورد  كرمانجی  بەلەنگاز ‌و  حیلمی.  ڕەفیق 

كوردییان لەسەر جەنگەكە نووسییەوە.
وەرنەگری  مەعاش  مانگ  دوو  غەزەتەچی  جۆرە  بەم 
كوردستانی نوێ بە هاوكاریی ئیدریس جەبار سەرپەرشتیاری 
دووتوێی رەوتەكان، هەشت لاپەڕەیان كردە خەڵات ‌و لەگەڵ 
ژمارە )7712(ی رۆژی )2018/11/11(ی كوردستانی نوێدا 

پەخش ‌و پەرێشانیان كرد.
كورد دەڵێ قەرز كۆن دەبێت، بەڵام نافەوتێت.

*کوردستانی نوێ، رۆژی: 2018/11/16

سەرۆكی پەرلەمانی كوردستان 
یەكەم سەرنووسەری كوردستانی نوێ-یە

د.ئەرسەلان  كوردستان،  پەرلەمانی  ئێستای  سەرۆكی 
نوێ-یە،  كوردستانی  ڕۆژنامەی  سەرنووسەری  یەكەم  بایز، 
 )1993/11/22( ڕۆژی  بۆ   )1992/1/12( نێوان  ماوەی  لە  كە 

سەرنووسەری ڕۆژنامەكەمان بووە.
یەكێتییە،  دێرینی  ڕاگەیاندنكارێكی  و  ڕۆژنامەنووس  د.بایز 
ماوەیەك لە شاخ بەرپرسی ڕاگەیاندن، دوای راپەرینیش بووە 
سەرنووسەر و ماوەیەكیش بەرپرسی مەكتەبی ڕاگەیاندن بوو بە 
وەكالەت. دكتۆرای لە ئەدەبی كوردی هەیە و تێزی دكتۆراكەی 

ئاوێتەكردنێكی ئەدەب و بواری ڕاگەیاندنە.
بوو،  ڕۆژنامەكەمان  دیاری  ستووننووسێكی  هەروا  د.بایز 
چەندین ساڵ بیرەوەری )ڕۆژانی سەخت(ی بڵاودەكردەوەو لە 
دوو ساڵی ڕابردوو و تا سەرەتای ئەمساڵیش گۆشەی )پەنجە(
ی دەنووسی لە ڕۆژانی یەكشەممە و چوارشەممە، كە زۆرجار 
مشتومڕو گفتوگۆی لە نێوەندی سیاسی و میدیای لێ دەكەوتەوە. 
شایانی باسە، دیاردەی بوونی سەرنووسەر و ڕاگەیاندنكاران 

باسی شەشەم:

لە كاری دەوڵەتی و ئۆرگانەكانیدا لە كوردستانی دوای ڕاپەڕین 
كوردستانی  بەر  سەروەرییە  ئەو  بەشێكی  و  سەرنجە  جێی 
نوێ كەوتووە: د.فوئاد مەعصوم خاوەنی ئیمتیازی كوردستانی 
هەرێمی  حكومەتی  كابینەی  یەكەم  سەرۆكی  یەكەم  نوێ، 
ئەنجومەنی  سەرۆكی  یەكەم  خۆشی  هەر  كە  كوردستانە 
نیشتمانیی ئینتیقالی دوای ڕووخانی سەدام و ئێستاش سەرۆكی 
نوێنەرانی  ئەنجومەنی  لە  فراكسیۆنی هاوپەیمانیی كوردستانە 
فەرەیدون  نوێ،  كوردستانی  سەرنووسەری  دووەم  عیراق. 
دیكەش  ماوەیەكی  و  ناوخۆ  وەزیری  ماوەیەك  عەبدولقادر، 
پارێزگاری سلێمانی و ماوەیەكیش سەرۆكی حكومەتی هەرێم 

بەوەكالەت )ئیدارەی سلێمانی( بوو.
پەرلەمانتاری  ڕواندزی  فریاد  سەرنووسەر  سێیەم 
هاوپەیمانیی كوردستان لە بەغدا و وتەبێژی هاوپەیمانی بووەو 
لە هەمان كاتیشدا سەرنووسەری )الاتحاد(ی دەستە خوشكمانە 
لە  الراوی(.  علی  )والعەدە  وەزیریشە  پاڵێوراوی  دەگوترێ  و 
ئیمتیازی  )الاتحاد(دا د.كەمال فوئاد خاوەنی  باسی ڕۆژنامەی 
جێگری  و  سەوز  فراكسیۆنی  سەرۆكی  ماوەیەك  ڕۆژنامەكە 
سەرۆكی پەرلەمان و ماوەیەكیش بە دەوری سەرۆكی پەرلەمانی 
حكومەتی  سەرۆكی  جێگری  ماوەیەكیش  بووە،  كوردستان 
سەرنووسەری  بوو.  سلێمانی(  )ئیدارەی  كوردستان  هەرێمی 
دووەمی هەمان ڕۆژنامە، عادل موراد، ماوەیەك باڵیۆزی عیراق 
بوو لە وڵاتی ڕۆمانیا. خاوەنی ئیمتیازی ڕۆژنامەی )برایەتی( 
پارتی هاوپەیمانمان، خوالێخۆشبوو جەوهەر نامیق سالم یەكەم 
سەرنووسەری  بوو.  كوردستان  پەرلەمانی  یەكەم  سەرۆكی 
ئەندامی  عەونی،  فەرهاد  ڕۆژنامە،  هەمان  باشی  دەورانێكی 

ئەنجومەنی نیشتمانیی عیراق بوو لە بەغدا.
سەرنووسەری  یەكەم  كە  كوردستاندا  ئێستای  پەرلەمانی  لە 
كوردستانی نوێ سەرۆكایەتی دەكات. نوخشەش بێت لەوانی دیكە.

ئەم سەرنووسەرانەش كاری پەرلەمانتاری دەكەن: 
-عەدنان عوسمان پەرلەمانتاری لیستی گۆڕان سەرنووسەری 
پێشووتری ئاڵای ئازادی، هاووڵاتی و سەرنووسەری پێشووتری 

ڕۆژنامەی )رۆژنامە(.
یەكگرتوو،  فراكسیۆنی  سەرۆكی  عەبدولعەزیز  عومەر   -

یەكەم سەرنووسەری ڕۆژنامەی یەكگرتوو.
ڕۆژنامەی  ئیمتیازی  خاوەنی  مەحمود  حاجی  عەبدوڵڵا   -

ڕێبازی ئازادی.
لەوانەیە خاوەنی ئیمتیاز و سەرنووسەری گۆڤار و مانگنامەش 
هەبن چ لێرە و چ لەبەغدا، چ لە پەرلەمان و چ لەحكومەتدا كە 
لەبیرە، كاوە مەحمود وەزیری رۆشنبیری  ناوانەمان  ئەم  هەر 
ئەندامی پەرلەمانی عیراق  كابینەی شەشەم. سەردار عەبدوڵڵا 
)فراكسیۆنی گۆڕان و یەكەم سەرنووسەری ڕۆژنامەی )رۆژنامە(
ی كۆمپانیای وشە سەرنووسەری ڕۆژنامەی جارانی رۆژنامەی 

هەرێمی كوردستان(. 
ئێستای  سەرۆكی  لە  تایبەتیش  بە  پیرۆزە،  لەهەموویان  جا 
پەرلەمان و یەكەمین سەرنووسەرمان و نوخشەش بێت لەوانەی 
حكومەتییەوە  وەزیفەی  لە  كە  ئێستا،  سەرنووسەری  دوای 

هاتۆتەوە!.

*كوردستانی نوێ، رۆژی: 2012/2/16

ئێستا كاتی گلاسنۆستە!

 
پێشكەشە بە )بچووك بەڵام(ی ژمارە )1176(ی رۆژی 1995/12/27

لەپێناوی داگیرساندنی جگەرەیەك  دەڵێن ڕۆژنامەنووس 
ڕۆژنامەوانانی  ئایا  بەڵام  بسووتێنێ،  دارستانێك  ئامادەیە 
كورد ئاوەها )لیبڕالیانە(، تا نەڵێم )بەرەڵایانە(، لەگەڵ كاری 
كردووە؟  مامەڵەیان  ڕۆژنامەنووسیدا  شەرافەتمەندی  پڕ 
تەلبەند ‌و  نێو  بە  پیرۆز  پەیامێكی  دەخوازن  ئەوان  یان 
تولە ڕێگاكانی سانسۆرە هەمەچەشنەكاندا دەرباز بكەن ‌و 
نە  حاڵی خۆم  بە  بەش  ئەز  ئارام؟  مەنزڵگایەكی  بیگەیەننە 
جگەرەكێشم ‌و نە لە پایتەختی نیشتمانەكەشمدا دارستانێكی 
وا شك دەبەم ڕۆحی شەرانگێز ‌و سەرچڵی ڕۆژنامەوانیم 

پەلكێشی كاری سوتاندن بكات!
ئێستا لە دڵەوە بۆ دڵ قسەتان لەگەڵدا دەكەم، زۆر جار 
پیرۆزی  پەیامێكی  ڕۆژنامەوان  كە  دێنم،  بەخۆم  قەناعەت 
لەئەستۆیە ‌و دەبێ لەم پێناوەدا بەرگەی هەموو ئاستەنگییە 
دەستكردەكان بگرێ ‌و گرفتە لاوەكییەكان بەلاوە بنێت. بەڵام 
سەرەنجام لە ساتەوەختێكدا دەپرسم شاوول ‌و قیبلەنومای 

ئەو پەیامە پیرۆزە چین، تاوەكو خۆم ‌و هاوپشەكانم پێوەی 
پەیوەست بین؟

من گرفتەكە بە تەنها لە خۆم ‌و لە دۆخی ڕۆژنامەنووسیی 
ئاستی  لە  كوردستان  كۆمەڵگەی  نابینمەوە.  كوردییدا 
سیاسی، ئابووری، كۆمەڵایەتی ‌و كەلتووری دا بە قۆناغێكی 
توخمە  هەموو  تێیدا  كە  دەبێ،  تێپەڕ  ڕاگوزەریانەدا 
هێشتاش  دەرۆن ‌و  بەهاگەلێك  ناجێگیرن،  پێكهێنەرەكانی 

سیماكانی بەها و نەریتەكانی ئایندە دەرنەكەوتوون.
وڵاتێكدا  لە  تێكچوودا،  شیرازە  كۆمەڵگایەكی  لە  مرۆڤ 
حكومەت ‌و  لێناگەرێن  ناوخۆ  دەرەوە ‌و  دوژمنانی  كە 
پەرلەمانەكەی جێگیر بن، لە وڵاتێكدا كە یاسا ‌و كەرامەتی 
مرۆڤی تێدا پێشێل بكرێ ‌و هەوڵەكانی تیرۆر تا پلەی ڕەمزی 
حكومەتەكەش هەوراز هەڵكشێ، لە مەڵبەندێكی ئاوەهادا كە 
ڕۆژانە رووداوەكان، ئاڕاستەی دۆستایەتی ‌و دوژمنایەتی، 
سەنگەرەكان گۆڕانیان بەسەردا دێ، داخوا ڕۆژنامەنووس 
بكاتە  ڕۆژنامەگەری  سەربخا ‌و  پیرۆزەكەی  پەیامە  چۆن 
لە  كە  نا  حەقیقەتە  ئەو  هەڵبەتە  )حەقیقەت(.  پەرستگای 

ڕۆژنامەی )پراڤدا( ی سۆڤێتیدا برەوی هەبوو!
بە ڕاستی موعجیزەیە، كە بتوانی لە زێدی شەڕی ناوخۆدا، 

لە وڵاتێكی وێرانەدا خۆت ون نەكەی، چ جای پەیامەكەت!
بە  نوێ(  )كوردستانی  خۆیدا  ساوای  تەمەنی  ماوەی  لە 
دەنگی دلێر ستایشی سەركەوتنەكانی ئەزموونی دیموكراتیی 
كوردستانی كرد، جاربەجاریش ڕەخنە ‌و گلەیی دۆستانەی لە 
هەردوو دەستكەوتە نەتەوەییەكە )پەرلەمان ‌و حكومەت( ‌و 
دامودەزگاكانی تر گرت. لەو ماوەیەدا پەخشان ‌و ستوونەكانی 

داستانەكانی  ‌و  ڕاگرت  بەرز  شەهیدانی  یادی  )ك.ن( 
بەسەر  شاخی  ئەدەبیاتەكانی  نەبەردییەكان ‌و  پێشمەرگەو 
كردەوە. ڕیپۆرتاژ ‌و كارە ڕۆژنامەنووسییەكانی بچووكترین 
گوندە ئاوەدانكراوەكانی بەسەر كردەوە. تا سەردەمی شەڕی 
ناوخۆ، چونكە وڵات بەرەو درەوشانەوە دەچوو. )ك.ن(یش 
گۆرانی بۆ ئاو ‌و ئاوەدانی دەگوت، باشتر دەپەرژایە سەر 
كێشەی  چوونی  بەرەوپێشەوە  سەركەوتن ‌و  دەرخستنی 
سیاسی كورد ‌و.. هەرواش دەرفەتێكی بۆ سەركەوتنەكانی 
هەموو  لە  ئاشتبوونەوەی  ئاشتی ‌و  دیموكراسی ‌و  دەنگی 
دونیادا هێشتبۆوە. وەختێكیش بە فیتی دوژمنانی دەرەوەو 
)ك.ن(  گرتین.  بەرۆكی  ناوخۆ  شەڕی  لەناوەوە  )پارتی( 
پێكەوە  ڕۆژی  شەو  كرد ‌و  لەبەر  پێشمەرگەی  بەرگی 
گرێدا لەوێ بە دوا كوردستانی نوێ بڵندگۆی ڕیسواكرنی 
گومرگ دزەكانی كوردستان بوو، پلاچكتوری ئاشكرابوونی 
لەو ماوەیەدا كوردستانی نوێ  بوو.  تروادە  زرێپۆشەكانی 
مەترسییەكانی هەماهەنگی )پارتی( ‌و دوژمنانی بۆ خەڵكی 
كوردستان ڕوون كردەوە‌ و )جەوهەر گێت( ‌و )سامی گیت( 
ی مەحكووم كرد. بە دەم سرودی نەبەردییەكانی پێشمەرگە 

لە ئازاری )1995(-دا لە دژی ڕژێم ‌و بەدەم نزای:
بپارێزی(-وە  خیانەتكاران  لە  پایتەختمان  )خوایە 
گەڕانەوەی  لە  هەر  چاویان  )ك.ن(  پێشمەرگەكانی 
بوونەوەی  ئاسایی  رپیۆرتاژەكانی  ئاوەدانی ‌و  ڕۆژەكانی 
هەواڵ ‌و  لەو  چاویان  بوو.  بازاڕ  داشكاندنی  بازرگانی ‌و 
دابینبوونی  لە  باس  كە  بوو،  ڕۆژنامەنووسیانە  دیدارە 
تەواوی كەرەستەكانی خوێندن ‌و تەواوی پێداویستییەكانی 

نەخۆشخانە ‌و نەوت ‌و كارەبا دەكەن ‌و موژدەی كارگەیەكی 
پیشەسازی ‌و ئامارێكی گەشبینانە بە خەڵكی ڕادەگەیەنن.

دوای ئەم هەموو سەروەرییانە، ئایا كاتی ئەوە نەهاتووە 
بخاتە  زیاتر  ئەركی  دیكە ‌و  بەندی  نوێ(  )كوردستانی 
خشتەی كاری خۆیەوە؟ پرسیارەكە ئەوەیە، ئایا ئێمە هەر 
ئیكتفا بەو سەروەرییانە بكەین ‌و ڕۆژنامەكەمان لە ئاستێكی 
ئەركەكانمان  یاخود  ڕابگرین؟  پەرەسەندن  دیاریكراوی 
لەگەڵ دەركەوتە تازەكانی كوردستاندا هاوجووت بكەین ‌و 
لەگەڵیشیدا )كوردستانی نوێ( لە چەقبەستن دەرباز بكەین؟
من پێم وایە لەم ساڵەوە ڕەوتی ڕووداوەكان، چ بەنیسبەت 
سیاسی  بارودۆخی  بەنیسبەت  چ  تایبەتی ‌و  بە  ی.ن.ك 
بەگشتی، لە گۆڕان ‌و پەرەسەندندێكی هێندە بەپەلەدان، كە 
بەم ڕێڕەوەی ئێستاوە زەحمەتە بە چاكی فریای كەوین، چ 
جای ئەوەی لە ئاستیدا هەڵوەستە بكەین ‌و لایەنە سەلبی ‌و 

ئیجابییەكانی پۆلێن بكەین.
بەرێز مام جەلال ‌و زنجیرە  بانگەوازی  پێی  بە  ئەمساڵ 
)1995(دا،  ساڵی  كۆتایی  لە  )ی.ن.ك(  كۆبوونەوەكانی 
ساڵی مافی مرۆڤە، ساڵی بەگەڕخستنەوەی دامودەزگاكانی 
حزبی ‌و  ڕێكخستنەوەی  خۆ  ساڵی  هەرێم،  حكومەتی 
حكومی، ساڵی قۆستنەوەی هەلومەرجەكانی درز تێكەوتنی 
خانەقین  كەركوك ‌و  ڕزگاركردنی  دیكتاتۆریەت ‌و  تەلاری 
دەیان  دەیان ‌و  ساڵی  فیدڕالییە،  عیراقێكی  هێنانەكایەی  ‌و 
وا  ئەركانە  لەو  هەریەك  بەدەنگەوەهاتنی  كە  ترە،  ئەركی 
ئازادانەتر  سڵەمێنەوە  بێ  نوێ(  )كوردستانی  دەخوازێ 
تەجاوبی لەگەڵدا بكا ‌و لە ساڵی مافی مرۆڤدا ڕوونتر ئەو 

ناوزڕاندنی  هۆی  بوونەتە  كە  بكات،  ئاشكرا  پێشێلكارییانە 
مەسەلە نیشتمانییەكەشمان )هەروەكو لە ڕاپۆرتی ئەمنستی 
نێودەوڵەتیدا هاتووە(، لە ساڵی بەگەڕخستنەوەی دامودەزگا 
حكومییەكاندا، بەجورئەتتر كاروبارەكانیان هەڵبسەنگێنێ ‌و 

ڕاستییەكان بۆ خەڵكی دەربخات.
بێگومان ئەم ئەركانە )دارستان سوتاندن( نین ‌و هەرگیزیش 
ڕیسواكردنی  )ئەركی  ناباتەوە  لەبیر  ترمان  ئەركەكانی 

گومرگ دزان و زرێپۆشی بەخشینەران!(
هەڵبەتە لەم )گلاسنوست(ەشدا )كوردستانی نوێ( بەپیر 
بانگەوازەكەی مام جەلال ‌و كۆبوونەوەكانی سەركردایەتیەوە 
ئامانجە  چوارەمی  بەندی  لە  پەیڕەوی  دڵسۆزانە  دەچێ ‌و 
یەكەمین  پەسەندكراوی  بەرنامەی  گشتییەكانی  سیاسییە 
خۆم،  حاڵی  بە  بەش  من  كە  ی.ن.ك-دەكا،  كۆنگرەی 
كردووە  ئەزبەرم  هەیە،  پیشەكەمەوە  بە  پەیوەندی  چونكە 
)مسۆگەركردنی زەمینەی ژیانی دیموكراتی ‌و ئازادیی فیكر 
دەربڕینی  كار.  مەزهەب ‌و  دین ‌و  ویژدان ‌و  ئازادیی  ‌و 

بیروباوەڕ. ئازادیی رۆژنامەنووسی..هتد.(

*كوردستانی نوێ، رۆژی: 1996/1/12

ڕۆژنامەی 
کامپ.. 

رۆژنامەگەریی 
گاڵتەوگەپ 
لە ڕۆژانی 
تراژیدیادا.

ڕۆژنامەی  کوردی-  ڕۆژانەی  ڕۆژنامەی  ڕۆمانسی  ساڵی   1992 ساڵی  هەولێر.. 
کوردستانی نوێ بە نموونە.

یادێک لە مەحمودی مەلا عززەت.

سەرنووسەرەکانی کوردستانی و بەرپرسەکانی و پشیگیرییەک 
لە مێژووی کوردستانی نوێ و ڕۆژنامەگەریی کوردی.

بەپانایی و درێژی کوردستان مێژوویەک لە خەباتی سیاسی و ڕۆژنامەوانیی ڕۆژنامەگەریی 
کوردی.

فەسڵی شەشەم

بۆنە و یادەوەری

نووسین و ڕاز بۆ 
یادی ڕۆژنامەگەری و 

یادی ڕۆژنامە و گۆڤارەكانی كارم تێدا كردوون

یادی ڕۆژنامەنووسیی كوردی
  

   سەدەیەك‌ و یەك ساڵ لە خەرمانی ڕۆژنامەنووسیی كوردی
یەك  و  سەد  یادی  كوردستان  ڕۆژنامەنووسانی  ئەمڕۆ 
لەپێناوی سەرخستنی  تێكۆشانی بێوچانی خۆیان،  لە  ساڵ 

بزافی كوردایەتی ‌و پێشكەوتنی كوردەوارییدا، دەكەنەوە.
یادی سەدەیەك‌ و ساڵێك لەپێش خزمەتی خۆیان بۆ وشەی 

كوردی ‌و بۆ ڕەوشی ڕووناكبیریی كوردیی دەكەنەوە.
سەد ‌و یەك ساڵ بەر لە ئەمڕۆ جەنابی مقداد مەدحەت 
بەدرخان لە مەنفای خۆیەوە، لە قاهیرە، شێوازێكی دیكەی 
تێكۆشانی بۆ كورد داهێنا‌ و ڕۆژنامەی )كوردستان(ی بۆ 

كورد و كوردستان دەركرد.
بنەماڵەی  نوێی  دەركەوتنێكی  )كوردستان(،  دەركەوتنی 
‌و  ڕووناكبیری  ئاستی  لەسەر  بوو  بەدرخانییەكان 
بڵاوكردنەوەی هۆشیاریی نەتەوەیی. هەرواش ئاشنابوونی 
كورد بوو بە خەسڵەتەكانی خەباتی شارستانی، تا لەو بوارە‌و 
بەگرێدانەوەی لەگەڵ بوارەكانی دیكەی خەباتدا پتر لە كەناڵێك 
بە  لە1898  بكرێتەوە و  بۆ كورد  لە دەروازەیەك  ‌و زیاتر 

باسی یەکەم:

دواوە سەرپەڕەی ڕۆژنامەش ببێتە سەكۆی ئازادی خەم ‌و 
خەونەكانی مرۆڤی كورد، لەپێناو كوردەوارییەكی سەرفراز 

و ئاوەداندا.
یەكەم  پلەی  بە  دەرچوو،  مەنفا  لە  كوردستان  وەختێك 
ڕووناكبیریی  خەمی  و  كوردان‌  ڕابوونی  سیاسیی  ئەركی 
پاراستنی زمان‌ و ئەدەبی كوردی گرتە ئەستۆ، بەڵام سەد و 
یەك ساڵی لە تەمەنی پڕ سەرفرازی ڕۆژنامەنووسیی كوردی 
ڕۆژنامەنووسانی  ڕێڕەوەدا  لەو  كە  دەدەن،  ئەوە  شایەدی 
پەیامە  ئەو  پەرەپێدانی  هەوڵی  خەم ‌و  لە  هەمیشە  كورد 
تا هەموو بوارەكانی ژیانی سیاسی، كۆمەڵایەتی ‌و  بوون، 

ڕووناكبیریی كوردەواری بگرێتە خۆ.
تەمەنی سەد و یەك ساڵەی تێكۆشانی ڕۆژنامەنووسانی 
لەپێناوی  بووە  بێوچان  تەقەلای  هەوڵ ‌و  تەمەنی  كورد 
ڕۆژنامەگەرییمان  بایەخپێدانەكانی  پانتایی  فراوانتركردنی 
دوژمنانی  بەربەستەكانی  ئەگەرچی  ڕێگایەشدا  لەم  ‌و 
وشەی كوردی‌و مرۆڤی كورد كەم نەبوون، لێ سەرەنجام 
و  بردەوە  خۆیان  گرەوی  بەدرخان  مقداد  هاوسەنگەرانی 
ئەو وڵات ‌و  تەواوی  لە  ئازاد ‌و  لە كوردستانی  ئەمڕۆ  وا 
مەڵبەندانەی دەرفەتی قسەیەكی كوردی، خەمێكی كوردییان 
لە  كوردییەكان  بڵاوكراوە  و  گۆڤار  ڕۆژنامە ‌و  تێدایە، 
تێكۆشانی  كاروانی  لەگەڵ  و  دەدەن‌  داهێنان  باڵی  شەقەی 
گەلی كورددا بۆ ئازادیی وشە و ئازادیی ڕادەربڕینو ئازادیی 

خەون بینین، هەنگاو بەهەنگاو دەچنە پێشەوە.
لەگەڵ  نوێ(  )كوردستانی  لەكاتێكدا  ئەمڕۆ 
دێرین  )كوردستان(ی  یادی  خۆیدا  دەستەخوشكەكانی 

دەكاتەوە، خۆشحاڵە كە كاروانەكەی لە )كوردستان(ەوە بۆ 
ڕەوتی  لەسەر  هەروا  هەبوو،  درێژەی  نوێ(  )كوردستانی 
خۆی بێوچان بەرەو پێش دەڕوا‌و پێش دەكەوێ. )كوردستانی 
لە دواساڵەكانی سەدەی بیست-دا وا  نوێ( خۆشحاڵە، كە 
خەریكە ڕۆژنامەنووسیی كوردی خەسڵەت ‌و تایبەتمەندی 
خۆی پێك دێنێ‌ و ڕۆژنامەنووس ‌و كادیری ڕاگەیاندنی كورد 
لە هەردوو ئاستی چەندایەتی‌و چۆنایەتی لەپەرەسەندندان‌و 
ئومێدیش زۆرە، كە بە نەفەس ‌و گیانێكی تازەوە بچینە نێو 
ئێمە وەك خێزانی  نوێوە.  هەزارەیەكی  نوێ‌ و  سەدەیەكی 
)كوردستانی نوێ( لە پێشوازی )101( ساڵەی )كوردستان(
دا پیرۆزبایی لە تەواوی قەڵەمە بەبڕشت ‌و بوێرەكانی نێو 
واری ڕۆژنامەگەریی كوردی دەكەین ‌و هیوای پێشكەوتنی 
زیاتر ‌و زیاتر بۆ ڕۆژنامەگەریی لە كوردستاندا دەخوازین.

پێشكەوتنێكی ئەوتۆ لەگەڵ ڕەوتی ئەو چانس ‌و دەرفەتانەدا 
بگونجێ، كە پێشبینی دەكرێ لە سەدەی تازە و هەزارەی 

داهاتوودا بۆ كوردستان بڕەخسێ.
سەركەوێ خەباتی بێوچانی ڕۆژنامەنووسیی كوردی لە 

ڕێگای خزمەتكردنی كورد و كوردستاندا.
پێشڕەوانی  بەدرخان ‌و  مقداد  ڕەوانی  ڕۆحی  لە  سڵاو 

ڕۆژنامەگەریی كوردی.
*كوردستانی نوێ، رۆژی: 1999/4/22

دەڵێی لە سفرەوە دەست پێ دەكەین
هەموو ساڵێك ژمارەیەك دەخەینە سەر تەمەنی دوای سەد 
ساڵەی رۆژنامەوانی كوردی ‌و لە )4/22( دا هەڵوەستیەكی 

بە  چۆنایەتی  تەكانێكی  ئەمساڵ  كە  دەكەین،  لێ  بەڵێنداری 
نەریتی  دۆخی سستی ‌و  لە  بدەین،  كوردی  ڕۆژنامەوانیی 
ڕزگاری بكەین ‌و بیگەیەنینە ئاستێكی شایان بە نەتەوەیەكی 
ئەندازەی ئەم پێوستی  بە  نەتەوەیەك  زوڵملێكراو، كە هیچ 
بە ئامڕازی ڕۆژنامەوانی نییە، تا گوزارشت لە خۆی بكات 
بكاتە  مەعریفە  میللیەی  بەردەستە  ژیارییە  كایە  ئەم  ‌و 
ڕۆژانەی  دیرۆكی  ئامانجەكانی.  بۆ  كاركردن  دەسكەلای 
كە  تۆمارنەكراو،  گێڕانەوەی  چیرۆك ‌و  لە  پڕن  كورد 
هەروا بە سەرزارەكی دێن ‌و وەك هەڵم بە هەوادا دەچن، 
چونكە چیتر ئەدەبی فولكلۆری نەماوە، تا بەیت ‌و بالۆرەی 
هێندە  ڕۆژنامەوانییەكەشمان  پارێزێ ‌و  بیان  سەرزارەكی 
نوخبەوەییە، كە نایەوێ دەستەمۆ بێ ‌و خۆی بهێنێتە ئاستی 
ئازار ‌و چیرۆكی ڕاستەقینەی ژیانی خەڵكی. نەتەوەی كورد 
لەوە دەچێ ئەمڕۆ لە قۆناغی ڕاگوزەری ژیانی فەرهەنگی، 
هەواڵ ‌و  ڕووداو  دەیان  خۆیدا  كۆمەڵایەتی  سیاسی ‌و 
بەسەرهاتی ئاسایی لێ بزر بێت، چونكە نە فولكلۆر ماوە لە 
دڵ ‌و دروونی نەوەكاندا نەوە لە دوای نەوە بیانگوازێتەوە، 
نە ڕۆژنامەوانییەكی پرۆفیشناڵیشمان هەیە دان بەوەدا بنێ 
كۆششی  جولە ‌و  سیاسەت  ڕەسمی  كایەی  دەرەوەی  لە 
ڕۆژانەش هەن، كە هێندە ئاسایین وا دێنە بەرچاو كاریگەری 
شێنەیی  بە  خۆیان  كاری  ڕاستیدا  لە  بەڵام  بەجێناهێڵن، 
ویستو  كە  ژیان،  گەشەكردنی  دواجار  چونكە  دەكەن، 
ڕەهەندەكانییەوە،  هەموو  بە  مرۆڤە،  تێكۆشانی  داخوازی 
میللەتە  پێشكەوتن ‌و  لەسەریەكی  كەڵەكەبوونی  لە  بریتییە 
كەڵەكەكردنە  ئەو  بۆ  بێوەژنكۆشی  پێشكەوتووەكانیش 

دەكەن.
كاری ڕۆژنامەوانیش هەر ئەوەیە ترپەی دڵی ئەم جوڵە 
‌و كۆششە بپێوێ ‌و ڕاپۆرتی سات بە ساتیان لەبارە بڵاو 

بكاتەوە.
نزیك  ساڵەش   )107( یادی  لە  وا  ساڵ،   )100( لە  پتر 
دەبینەوە، ڕێرەوی ڕۆژنامەوانیی كوردی پڕن لە ئەزموون 
چونكە  بەڵام  نەكراو،  چارەسەر  بەڵای  دەردو  هەروا  ‌و 
سەرەداوی  ناتوانین  دابڕاوە،  لێك  پچڕپچڕ ‌و  ڕەوتە  ئەم 

سەركەوتن ‌و شكستەكانی دیاری بكەین.
ڕاپەڕینی  دوای  ڕۆژنامەوانی  ساڵەی  دوانزە  تەمەنی 
هەر  ئەوا  باشوور،  كوردستانی  بۆ  ئەویش  دەربكەین،  لێ 
ڕۆژنامەیەك دەست بە تێكۆشان بكات، نازانێ چۆن ‌و بە 
وەربگرێت.  ساڵییە   )107( ڕەوتە  لەم  كەڵك  شێوەیەك  چ 
تا ئێستا ڕۆژنامەوانیی ئەمرۆمان تەنها كەڵك لە شانازییە 
میقداد  ڕێبازەكەی  دوورودرێژی  تەمەنی  مەعنەوییەكانی 
مدحت بەدرخان وەردەگرێ. دەنا وەك تری هەر ڕۆژنامەیەك 
دەستبەكار دەبێ دەڵێی لە سفرەوە دەست پێ دەكات، یان 

شتێكی نزیك لە سفر.
بەو حاڵەشەوە )106( ساڵە ڕۆژنامەوانیی كوردی تەنیایە، 
هەمووان لە بەروبوومەكەی دەخۆن ‌و كەسیش ئامادە نییە 
بزووتنەوەی  بكات.  پایەداری  هاریكاری  بچووكترین  بە 
سیاسیی وڵاتەكەمان هەر وەختێك لێی قەومابێت ‌و ئامڕازی 
لەسەر  كرابێت،  قەدەغە  لێ  گوزارشتكردنی  خۆ  دیكەی 
دەوڵەمەندەكان  دەرهێناوە.  سەری  ڕۆژنامەكانەوە  پەڕی 
ڕۆژنامە  ناونیشانی  كاركردنیان  سەرمێزی  كەشخەیی  بۆ 

فیزیش  بۆ  دەكەن ‌و  ڕیز  مێزەكانیان  لەسەر  بیانییەكان 
ڕۆژنامە كوردییەكانیش لەسەر لێواری.

*كوردستانی نوێ، رۆژی: 2004/4/22

)112( ساڵ لە گشت لایەك پیرۆز بێت
یادی ڕۆژنامەنووسیی كوردی هاتەوە، هەموومان دەست 
بە نووسین و كۆڕ و كۆبوونەوە دەكەین. ئەوی لەناو دۆخی 
ڕۆژنامەنووسیدا دۆخی باشە، بە هەمان ڕیتمی كلاسیكییەوە 
پیرۆزبایی لە هاوپیشەكانی دەكات. ئەوی دۆخی خراپە، ئەو 
بۆنەیە دەكاتە دەرفەتێك بۆ مانۆڕی نیشاندانی دۆخی خۆی، 
ئەوی گرژ و مۆنە لەم بۆنەدا دێتە ناوەڕاستی ئاهەنگەكەو 
ئەسوتێ‌(،  وارەز  و  شكا  شوشە  )نەك  دەكات  هاوارێك 
سەنگەربەندییەكی  بۆ  بیانوو  دەكاتە  بۆنەیە  ئەم  هەشە 
لە )بە هەشت( ئایدۆلۆژی، وەك ئەفڵاتۆن هەندێك  دیكەی 
ی رۆژنامەنووسی دەردەكات و هەندێكی تریش فڕێدەداتە 
مافی  باری  لە  هەمووشیان  ناسنامەییەوە.  بێ‌  دۆزەخی 
نووسین و ئازادیی بەیانەوە هەقی خۆیانە. ئەی ئەگەر مرۆڤ 
لە ڕۆژی جەژنی خۆیدا دەردەدڵێك نەكات كەی بیكات؟ بۆیە 
بیكات،  لەم جەژنەدا هەیە مافی خۆیەتی  ئەوەی قسەیەكی 
بە مەرجێ‌ لە یادی بێت، خەڵكی تریش قسەیان هەیە و ئەم 

یادە ڕۆژی ئەوانیشە.
بەر لە هەموو شتێك دەبێ‌ ڕۆژنامەنووسانی كوردستان 
بە دڵێكی پاك و بێگەردەوە پیرۆزبایی و گەردەن ئازادی لە 
یەكتری بكەن. هەر پیرۆزباییەكیش مەرجدار كرا بە )بەڵام(
نییەتی  لە  و  مانای خۆشی  لە  بەتاڵكردنەوەیەتی  ئەوا  ێك، 

پیرۆزبایی و هیوای بەختەوەری بۆ یەكتری، بۆیە دەبێ‌ لەم 
ڕۆژەدا پیرۆزبایی لە یەكتری بكەین، لە جێی بوغز و قینە و 

)بەڵام(ی مەرجدار.
وەتەنی  موساڵەحەی  داوای  كە  باوەڕنیم،  خۆش  هێندە 
دەبێتە  كات  ئەو  ئەمە  ڕۆژنامەنووساندا،  لەنێوان  بكەم 
داخوازییەكی ڕەوا، كە موساڵەحەی نێوان ڕۆژنامەنووسان 
ئاشتبوونەوەیە  ئەو  بێ‌  و  نەتەوەیی  ویستێكی  بووبێتە 
كوردستان ڕووبەڕووی قەیرانێكی گەورە و هەڕەشەیەكی 
چین  ئێمە  بەڵام  دەبێتەوە،  ئەتۆمی  هەڕەشەی  هاوشێوەی 
تا كوردستان بێ‌ ئێمە شەو خەوی لێ نەكەوێت؟ چۆلەكە 

خۆت چیت و گۆشتاوت چی؟
خاڵدا خۆی  دوو  لە  كە  موتەوازیعانەیە،  داوایەكی  داوام 

دەبینێتەوە:
ڕۆژنامەی  یەكەمین  دەرچوونی  جەژنی  جەژنە  ئەم   -
تا  ڕۆژنامەكانمانە  جەژنی  یەكەم  پلەی  بە  واتە  كوردییە، 
ئەوەی جەژنی ڕۆژنامەنووسەكان بێت. بۆیە وێناكردنی ئەم 
یادە بە دونیابینییەكانی ئەمرۆی هەر دەستەیەكمان كارێكی 
دروست  كوردستان  بۆ  )كوردستان(  ڕۆژنامەی  هەڵەیە. 
بوو، نەك بۆ جیهان، بۆ هەموو كوردستان دروست بوو، 
لە  ئێمە  دڵخوازی  بەشێكی  یان  دڵخواز،  توێژێكی  بۆ  نەك 
ئەم  نەبۆتەوە  ساغ  ئێستا  تا  كوردستاندا.  سەرتاسەری 
ڕۆژنامەیە هی دەسەڵات بوو، یان حزب؟ هی ئۆپۆزسیۆن 
ئارەزووی  تەنیا  یان  بوو،  ئەهلی  هی  حكومەت؟  یان  بوو 
ئەوەی بنەماڵەیەكی دەسەڵاتدار و بە هەیبەتی كوردستان، 
خۆشی بۆنە گشتییە نەتەوەییەكان هەر وایە. هەموو لایەك 

لەسەر  ناتوانێت  كەسیش  دەبیننەوە،  تێدا  خۆیانی  بەشی 
خۆی تاپۆی بكات.

- ڕۆژنامەنوسی لە دەرەوەی پێناسە سیاسییەكان، دوور 
لە پێناسە ئایدۆلۆژییەكان، پیشەیەكە وەك هەر پیشەیەكی 
تر. بۆیە دەبێ‌ ئێمە لە هەر جێیەك بین حورمەتی پیشەكەمان 
چۆن  وەك  گوزەرانمانە،  و  ژیان  سەرچاوەی  كە  بگرین، 
میللەتەكەمان.  بە  و  كۆمەڵ  بە  خزمەتكردنمانە  كەناڵی 
حورمەتی پیشەكەشمان لەوەوە دەست پێ دەكات کە چاكی 
فێربین، درێغی نەكەین لە فێركردنی خەڵكی تر، دواجاریش 
وەك هەر هاوپیشەیەكی تر حورمەتی هاوپیشەكانی خۆمان 
بگرین. حاڵمان حاڵی دارتاش، قەساب، ئاسنگەر و هەر ئەهلی 

سەنعەتێكی ترە.
وەكی تر هەر كەسە كەیفی خۆیەتی لە كاتی ڕەنجكێشاندا 

چی گۆرانییەك دەڵێت و خەیاڵی لای چییە.
لــە  و  پیرۆزە  نەیــارەوە،  و  یــار  بە  بۆنەیەوە،  بەو  جا 

خۆشییدا بن.
*كوردستانی نوێ، رۆژی: 2010/4/22

117 ساڵ لە تەنهایی
سیاسەتی  گیرۆدەی  كوردی  ڕۆژنامەنووسیی  پێشدا  لە 
كوردستانی  بەشی  وایە،  هەر  ئێستاش  بوو،  داگیركەران 
نەبوونی  قەیرانی  ئەوە  دوای  دەرچێ.  لێ  باشووری 
پاڵپشتی دارایی و پیشەیی نەبوون و نەریتی ڕۆژنامەوانی. 
كە  بووە،  دروست  ڕۆژنامەوانی  بۆ  دۆخێك  ئێستاش 
كاغەزین هەڕەشەی لەسەرە. ڕێك لەم هەلومەرجەدا یادی 

قەیرانەكان  سەرەڕای  دەكەینەوە.  كوردی  ڕۆژنامەوانیی 
تر ڕۆژنامەوانیی  كایەیەكی  لە هەر  پتر  وایان كردووە  كە 
حاڵەشەوە  بەو  بەڵام  بكات،  تەنهایی  بە  هەست  كوردی 
دەكات  موقاوەمەت  هەر  ماوە.  هەر  كوردی  ڕۆژنامەوانیی 
و ئەركی خۆی جێبەجێ دەكات. بۆ ئەو موقاوەمەتە پیرۆزە 

دەكەین. دەستخۆشی لە رۆژنامەنووسانی كورد.

* كوردستانی نوێ، رۆژی: 2016/4/23-22

یادی )كوردستانی نوێ(، 
جەژنێكی نەتەوەیی‌ و بۆنەیەكی نیشتمانییە

ئەمڕۆ )1999/1/12( )كوردستانی نوێ( مۆمی تێپەڕاندنی 
هەشتەمی  مۆمی  و  دەكوژێنێتەوە  تەمەن  ساڵی  حەوت 
هەڵوێستی  و  وتار  و  وشە  سەروەریی  لە  پڕ  كاروانێكی 

نیشتمانپەروەر و پێشكەوتنخواز هەڵدەكات.
سەرجەم  بە  كوردستان،  خەڵكی  كۆمەڵانی  ئەمڕۆ 
ڕۆژانەی  ڕۆژنامەی  یەكەمین  یادی  توێژەكانیانەوە،  چین‌و 
كوردستانی ئازاد، یادی ئەو )كوردستانی نوێ(یەی موژدەی 
بەخشی،  كورد  گەلی  بە  مۆدێرنی  و  نوێ‌‌  كوردستانێكی 
دەكەنەوە، لەگەڵیشیدا ڕۆحی شۆڕشگێڕیی راپەڕین ‌و ڕۆژە 
بەراییەكانی كوردستانی تازە ڕزگاركراوی نیوەی یەكەمی 
نەوەدەكانی ئەم سەدەیە زیندوو ڕادەگرن ‌و بەڵێنی وەفاداری 
بۆ خەون ‌و ئاواتێك دووپات دەكەنەوە، كە ئەوێ ڕۆژێ لە 

هزر و ئەندێشەی كوردو كوردایەتی ‌و كوردەواریدا بوو.
پاڵ  لە  كە  مەیدان،  هاتە  ئەوە  بۆ  نوێ  كوردستانی 
ســەروەرییەكانی ڕاگەیاندنی شــۆڕشــی نوێ ‏دا، دەربــڕی 

باسی دووەم:

درەوشانەوەی  ڕاپەڕین ‌و  دوای  تازەكانی  هەلومەرجە 
وەرگۆڕانە  ئەو  پاش  بێت،  كورد  گەلی  بەختی  ئەستێرەی 
لە دونیادا قەومان. ئەو هەلومەرجانە چانسێكی  گەورانەی 
چاكیان بۆ كوردایەتی لە كوردستانی عیراق ڕەخساندبوو، 
لە  خۆماڵی  خەیاری  نیشتماندا  ئازادكراوی  بەشێكی  لە  تا 
ئیدارەدان‌و بەڕێوەبردنی وڵاتدا بگرێتەبەر و لەنێو گەرمایی 
ئیدارەی  و  ئیرادە  جیهاندا  و  ناوچەكە  تازەكانی  هاوكێشە 
كورد بكاتە ئەمری دیفاكتۆ و پێ‌ بەپێی گەشەكردنی خەیاری 
یەكگرتوودا  پەرلەمانی  و  حكومەت‌  لە  خۆی  كە  خۆماڵی، 
دابین  بۆ  نێودەوڵەتی  دانپیانانی  و  پشتگیری‌  دەبینیەوە، 
بكات. كوردستانی نوێ بۆ ئەوە هاتەبوون تاوەكو لەلایەك 
ئاوێنەنمای كۆششی كوردایەتی بێت لە ڕێگای چەسپاندنی 
لە  ماوە  ئەوەی  بەدیهێنانی  و  هاتووە  بەدەست  ئەوەی 
ئەركەكانی قۆناغی ڕزگاریی نیشتمانی، لەلایەكی تریشەوە 
مینبەری ویست‌ و داخوازییەكانی كۆمەڵی كوردەواری بێت 
لە میانەی كار و كۆششی چین ‌و توێژەكانی بۆ بەدیهێنانی 
ئەمانەش،  سەرباری  مەدەنیەكانیان.  دیموكراتیو  خواستە 
گیانبازی  مەیدانی  هاتە  ئەوە  بۆ  نوێ(  )كوردستانی 
ڕۆژنامەنووسیی كوردییەوە، تا بتوانێت لە ئەركی پیرۆزی 
كۆمەڵایەتی  سیاسی ‌و  هوشیاریی  ئاستی  بەرزكردنەوەی 
پێشخستنی  خواستی  لە  و  كوردستان‌  خەڵكی  كۆمەڵانی 
دابونەریتێكی  هێنانەدی  و  كوردی‌  ڕووناكبیریی  باری 
پێشكەوتووانەی ڕۆژنامەگەری ڕۆڵی هەڵسوڕێنەر و زەمینە 
ڕەخسێنەر بگێڕێت‌ و بتوانێت سەكۆی ئازادی نووسەران ‌و 
ڕووناكبیرانی تێكۆشەر و نیشتمانپەروەرو دیموكراتخوازی 

كورد بێت.
و  نیشتمانی  ئامانجە  ئەو  لەپێناو  ڕۆژنامەیەك  هەڵبەتە 
كۆمەڵایەتیانە بێتە بوون ‌و سەرەڕای تەگەرەكانی سەر ڕێگاو 
زمانی  كە  ناوخۆ،  شەڕی  ناپەسەندی  ڕەوشی  سەرەڕای 
گوللە بەسەر زمانی گوڵدا زاڵ دەكات، لە ئامانج‌ و ستراتیژی 
پابەندی  بنوێنێ ‌و بەردەوام  خۆی لانەدات‌ و كۆششی بۆ 
جێگای  ئەوەیە  هی  بێت،  ڕۆژنامەنووسی  پیرۆزی  پەیامی 
شانازی بزووتنەوەی كورد‌ و جێ ئومێدی كوردەوارییەكی 
بەدیهێنانی  ڕێگای  لە  بێت  پێشكەتوو  گەشەسەندوو ‌و 
كۆمەڵگەیەكی مەدەنیدا، كە ڕۆژنامەگەری ستوونێكی پتەوی 
بێت‌ و لەنێو ڕۆژنامەگەریشدا )كوردستانی نوێ( دینگەیەكی 
خەڵكی  ئازادییەكانی  ماف‌و  دەستەبەركردنی  كۆنكریتی 

كوردستان‌ و خواستەكانیان بێت.
وڵات  نالەباری  ڕەوشی  هێندەی  كە  ڕۆژنامەیەك، 
دەرفەتی دابێت لەپێناو كوردستانێكی مۆدێرن ‌و ئاوەدان‌و 
لەپێناو  بەلادا،  لێ ‏كردبێت  مەردایەتی  چاكی  سەقامگیردا 
گەلی  داخوازییەكانی  ئامانج‌ و دروشمەكانی كوردایەتی ‌و 
هەر  بێت،  نووسی  ستوونی  و  ڕیپۆرتاژ  و  وتار  كورددا 
ئەوە پاداشتی دەبێت كە ئەمڕۆ هەڵكردنی هەشتەمین مۆمی 
تەمەنی خەباتی نەپساوەی جەژنێكی نەتەوەیی ‌و ئاهەنگێكی 

نیشتمانیی بۆ ساز بكرێت.
لەسەر ڕێگای دانەوەی قەرزی ڕێزلێنان ‌و تەجاوبكردن 
بە  میللیدا  و  ڕەسمی‌  ئاستی  لە  بڵندییەی  پایە  ئەو  لەگەڵ 
)كوردستانی نوێ( بەخشراوە، خێزانی ڕۆژنامە سەرلەنوێ 
و  كورد  دێرینانەی  ئامانجە  ئەو  بۆ  وەفاداری  بەڵێنی 

و  دەكاتەوە  دووپات  كۆكن  لەسەری  نوێ(  )كوردستانی 
سەرلەنوێ پابەندبوونی خۆی بە پەیامی )مقداد بەدرخان(ی 
پێشەنگی ڕۆژنامەنووسانی كورد، پەیامی )ڕێبازی نوێ(ی 

شۆڕشی نوێ تەئكید دەكاتەوە.
)كوردستانی  هەشتەمینی  مۆمی  هەڵكردنی  بێت  پیرۆز 
نوێ( دیاریی ڕووناكبیرانەی یەكێتیی نیشتمانیی كوردستان 

بۆ كورد و ڕووناكبیرانی.
ئازادیی ڕۆژنامەنووسانی  ئازا و  قەڵەمی  بێت  بەبڕشتتر 

)كوردستانی نوێ( و كورد.

*کوردستانی نوێ، رۆژی: 1999/1/12

بەرەو هەڵسەنگاندنی بەرنامەی ساڵێك

نوێ‌(  )كوردستانی  ژمارەوە  ڕووی  لە  ماوەیەك  لە  بەر 
ژمارە دوو هەزاری تێپەڕاند و سبەێنێش لە ڕووی ساڵانی 
دوو  نۆیەمەوە.  ساڵی  نێو  پێ ‌دەنێتە  خزمەتەوە  ڕەنج ‌و 
هەزار ژمارە لە تەمەنی ڕۆژنامەیەكی ڕۆژانەی كوردییدا، كە 
كورد بۆ كوردو لە كوردستانی ئازاددا دەری بكات دیاردە 
و ڕووداوێكی هەروا ڕاگوزەر نەبوو، بۆیە چ ڕۆژنامە و چ 
خوێنەرانی هەڵوەستەیان لە ئاستیدا كرد و لە ڕۆژی خۆیدا 
قسەیان لەسەر كرد و مانا ڕۆژنامەنوسییەكانیان لێك دایەوە. 
لە كار  تر  لە ژمارە )2045(دا ساڵێكی  ئێستاش، كە سبەی 
و  یادكردنەوە  دەكات،  بەڕێ‌  ڕۆژنامەنووسیی  كۆششی  و 
بەرنامەی  هەڵسەنگاندنی  ساڵێك‌و  ڕەوتی  وەبیرهێنانەوەی 
نێوان  ماوەی  لە  ڕۆژنامەكە  گەشەپێدانی  پێشخستن ‌و 
)1999/1/12-2000/1/12(دا پێویستی و ئەركێكی سەرشانی 

بنەماڵەی )كوردستانی نوێ(یە سەبارەت بەوەی:
هەموو  گەشەپێدانی  بەرنامەی  چوارچێوەی  لە   *
لە  و  بەرنامەیە  ئەو  بۆ  بەپیرەوەچوونێك  وەك  بوارەكان‌و 

باسی سێیەم:

ڕێگای جێبەجێكردنی ڕاسپاردەكەی هەڤاڵ مام‏ جەلال، كە لە 
خولی )2000(ی ڕۆژنامەنووسیدا داوای لێ كردین )پێویستە 
سیاسەتی گەشەپێدان بواری ڕۆژنامەنووسی‌و ڕاگەیاندنیش 
كوردستانی  بدەن(،  بەكارەكانتان  گەشە  ئێوەش  بگرێتەوەو 
نوێ بەرنامەیەكی تازەی كاری داڕشت، تاوەكو لەلایەك لەو 
لەلایەكی دیكەشەوە  گەشەپێدانە هەمەلایەنەیە دوانەكەوێت‌، 
نێوان  متمانەی  پردی  و  گەیاندن‌  گرنگی  كەناڵێكی  وەك 
سەركردایەتیی سیاسیو كۆمەڵانی خەڵكی كوردستان، ڕۆڵی 
چاوەڕوانكراوی خۆی لە خوردكردنەوەی ڕۆژنامەنووسیانەی 
بگێڕێت‌  گەشەپێداندا  هەمەبواری  هەمەلایەنەو  بەرنامەی 
داخوازییەكانی  خواست ‌و  ڕاستگۆیانەی  تەرجەمەیەكی  و 
توێژە جیاجیاكانی كۆمەڵەكەمان بێت لە ڕێگای پێشكەوتن ‌و 

پەرەپێدانی دیموكراسییدا.
* پێداچوونەوە و هەڵسەنگاندنی تایبەتیانەی ساڵی ڕابردوو 
لە تەمەنی ڕۆژنامەكەمان، تەنها بۆ ستایشی ئەو بەشە نییە 
بەرنامەی  پاردا  پێشخستنی  گەشەكردن‌و  پڕۆگرامی  لە  كە 
ئەو  ڕێی  لە  ئەوەشە  بۆ  بەڵكو  هات،  بەدی  داڕێژراو  بۆ 
هەڵسەنگاندنەوە، لە ڕێی ئەو پێداچوونەوەوە جەردێكی خەون‌ 
نەهاتووە  بەدی  چەندی  داخۆ  بكەین،  بەرنامەكانیشمان  و 
دەرفەتی  كەمیی  بوون؟  نەهاتنی چی  بەدی  هۆكارەكانی  و 
جێبەجێمان  بەشەی  ئەو  ئێمە؟  كەمتوانایی  یان  بەردەست 
كردووە، داخۆ چۆنایەتیەكەی هاوشانی چەندایەتییەكەی بوو، 

یاخود ناهاوسەنگییەك هەیە لەم بوارەدا؟
هەڵدەسەنگێنین،  پار  ئەمساڵدا، ساڵی  یادی  لە  بۆیەش   *
چونكە ساڵی پار لە بواری ڕووناكبیری و ڕۆژنامەنووسیی 

كوردییدا بە گشتی، ساڵی گەشانەوە و پێشكەوتن بوو، هەر 
بگرێتەوە،  نوێ-یش  كوردستانی  پێشكەوتنە  ئەو  دەشبوایە 

وەك چۆن دامەزراوە ڕووناكبیرییەكانی دیكەی گرتەوە.
هەڵبەتە ئەوەی بەدەست هاتووە لە بەرنامەی گەشەپێدان‌و 
ماوەی  لە  نوێ(،  )كوردستانی  چۆنایەتی  پێشخستنی  لە 
ساڵی ڕابردوودا مایەی شانازی و ستایشە، بەڵام ناشێ ‌و 
ناكرێ‌ ئەوە تەنها بە موڵكی ڕۆژنامەنووس ‌و تێكۆشەرانی 
ئەمڕۆی )كوردستانی نوێ( بزاندرێت، بەڵكو ئەو گەشەپێدان‌و 
پێشخستنە چۆنایەتییەی لەماوەی دیاریكراودا بەدی هاتووە، 
تێكۆشان ‌و ماندووبوونی هەڤاڵانی دێرین‌ و  بەری ڕەنجی 
)كوردستانی  ساڵییەكەی  هەشت  كاروانە  ڕۆژنامەنووسانی 
نوێ(-شە، كە لە ماوەی چەند ساڵی ڕابردوودا پێشمەرگانە 
هەوڵیان داو زەحمەتیان كێشا، تا ڕۆژنامەكە لە خەم برسكێ ‌و 
بوێرێ‌ بەرنامەی گەشەپێدان‌ و پێشخستنی چۆنایەتی دابنێت. 
ئەوەی بەدی هاتووە، بەشێكی بۆ كەڵەكەبوونی ئەزموونی 
لە  ڕۆژنامەنووسی  دابونەریتی  جێگیربوونی  ساڵەو  چەند 
دەگەڕێتەوە،  نوێ(دا  )كوردستانی  لە  و  یەكێتی  ڕاگەیاندنی 
لەلایەن  كۆمەكەی  و  پشتگیری  ئەو  بۆ  دیكەشی  بەشێكی 

خوێنەرانییەوە لێی دەكرێ‌ لە ئاست ‌و پلەی جیاجیادا.
تا  بكەین  هەموولایەك  لە  ڕوو  ئێمە  خۆیەتی  جێی  بۆیە 
جێبەجێكردنی  ئاستی  هەڵسەنگاندنی  لە  بكەن  هاوكاریمان 
لە  هاوكارییان كردین  پار، هەروەك چۆن  بەرنامەی ساڵی 
پێشخستنی ڕەوتی ڕۆژنامەكە لە چەند ساڵی ڕابردوودا. لەم 
پێناوەشدا هەڵسەنگاندنێكی كورتی ڕەوتی كار و كۆششەكان 
دەروازەیەك ‌و  بە  دەكەین  نوێ‌-وە  كوردستانی  دیدی  لە 

چاوەڕێین ڕەخنە و تێبینییەكانی ئێوەی خوێنەرانیش مایەی 
پێداچوونەوەی زیاتربن‌ و لە بەرنامەی داهاتووی ساڵی تازەدا 

جێی شایستەی خۆیان وەربگرن.
ئەوەی  بۆ  هەڵسەنگاندنەدا،  لەو  بكەن  هاوكاریمان  تكایە 

بەرچاومان زیاتر ڕۆشن ببێتەوە.

ڕاپۆرتێك دەربارەی گەشەپێدان لە ساڵێكدا
سەرەتای بەرنامەی نوێی گەشەپێدانی )كوردستانی نوێ( 
لە  كاتێك  كرد،  پێ  دەستی  1999-وە  ساڵی  سەرەتای  لە 
ڕووی چەندایەتییەوە ژمارەی لاپەڕەكان زیادكران ‌و بوونە 
لاپەڕەیە   )12( ئەو  دەبوایە  بەدواوەش  لەوێ  لاپەڕە.   )12(
بە هەق پێداویستیی خوێندەواران ‌و خوێنەرانی ڕۆژنامەكە 
دابین بكات ‌و لە ڕووی چۆنایەتیشەوە هەنگاو بنرێت. ئەوە 
بوو هەم لاپەڕەی نوێ داهێنرا، هەم بەشەكانی ڕۆژنامەكەش 

فراوانتر كران.
دا ســـێ خاڵ  هەوڵمــان  گەشــەپێدانە چۆنایەتیەشــدا  لەو 

ڕەچاو بكەین:
تۆختر  پەخشان،  وتار ‌و  نەك  هەواڵ،  خەسڵەتی  یەكەم: 

بكەین.
ناوەندەكانی  توێژ ‌و  داخوازی  دیكەی  بەشێكی  دووەم: 
دابین  لە ڕۆژنامەكانی رۆژانەیان دەوێت،  كوردەواری، كە 
بكەین، ئەوەش لە بەش ‌و لاپەڕە تازەكاندا ڕەنگ بداتەوە، 

چونكە قۆناغی نوێی گەشەپێدان وای دەخواست.
سێیەم: پانتایی ئازادیی ڕادەربڕین ‌و ڕەخنەی بنیاتنەرانە 
لە  خوێنەران  ڕووناكبیر ‌و  جۆرەی  بەو  بكەین،  فراوانتر 

ڕۆژنامەكەی یەكێتیی نیشتمانیی كوردستانی دەخوازن، بە 
مەرجێ هێڵی نیشتمانی ‌و دیموكراتیی ڕۆژنامەكە بپارێزین.
تەرجەمــەی عەمەلی ئەم پرەنســیپانەش بــەم شــێوەیەی 

خوارەوە بوون:
* سەرەتا بەشی هەواڵ فراوانتر كرا و لە ڕووی ڕێكخستنی 
لە  ئینجا  ڕۆژنامە.  سەرەتای  بەشی  هێنرانە  لاپەڕەكانەوە 
تایبەتی  بە  ناوخۆییەكان،  هەواڵە  زیاتر  بایەخەوە  ڕووی 
دامودەزگاكانی  هەرێم ‌و  دەسكەوتەكانی حكومەتی  هەواڵی 
ئەولەویەتیان وەرگرت. بۆ ئێمە وەك ڕۆژنامەیەكی ڕۆژانە 
لەپێشدا هەواڵە ناوخۆییەكانی بۆ خەڵك مایەی بەدواداچوونن، 
دواتر ئەو هەواڵە جیهانیانەی دەشێ لە كەناڵە فەزائیەكانەوە 

بەدەست بێن.
دوای  ئەویش  ڕیپۆرتاژ،  ناوخۆ ‌و  كاروباری  بەشی   *
زیادكران  لاپەڕەكانی  ناوخۆ،  هەواڵی  بەشی  جیاكردنەوەی 
‌و فراوان بوون. لەو بەشەدا بەپێی پێویستی قۆناغەكە ئەم 

گۆشانەی بۆ زیاد كرا و پەرەی پێ درا:
- گۆشەی )بۆ بەرچاوی لێپرسراوان(، بۆ ئەوەی بتوانێت 
نیو  لە  بێت  خەڵك  گلەییەكانی  داخوازی ‌و  وەڵامدەرەوەی 
سێ  بووە  پاشان  لاپەڕە،  یەك  بە  كرا  هەفتانەوە  لاپەڕەی 
لاپەڕە لە یەك هەفتەدا، كە تێیدا نەك داخوازییەكان دەخرانە 
دەهاتن ‌و  بەتەنگییەوە  بەڕێزەكانیش  بەرپرسە  بەڵكو  ڕوو، 

وەڵامیان داوەتەوە.
- گۆشەی )سەروەرییەكانی شۆڕشی نوێ(، كە گۆشەیەك 
هێزی  گشتیی  فەرماندەی  هەڤاڵ  ڕاسپاردەی  لەسەر  بوو 
پێشمەرگە هاتە كایەوە، دوای ئەوەی لە هەڵبژاردنی مەڵبەندی 

پێشمەرگەدا داوای لە كەناڵەكانی ڕاگەیاندن كرد بیرەوەری ‌و 
سەروەرییەكانی هەڤاڵانی فەرماندە‌ و پێشمەرگەی شۆڕشی 
بانگەوازی  گۆشەیەدا  لەم  بگێڕنەوە.  نوێ  نەوەی  بۆ  نوێ 
تێكۆشەرانی خەباتی شەرەفمەندانەی پێشمەرگایەتیمان كرد، 
یان  بكەن،  ڕەوانە  بۆمانی  بنووسنەوە ‌و  سەروەرییەكانیان 
پەیوەندیمان پێوە بكەن بۆ ئەوەی لەو بوارەدا لە خزمەتیاندا 
لە  كە  بوو،  ئەوە  گۆشەیە  ئەو  بۆ  مەرجیشمان  تاقە  بین. 
گێڕانەوەی سەروەرییەكاندا ڕۆڵی تێكۆشانی دەستەجەمعی ‌و 
پێكەوەیی پێشمەرگە گەشەی پێ بدرێت، بۆ ئەوەی لە ئایندەدا 
بەردێكی  ببێتە  نوێ(  شۆڕشی  )سەروەرییەكانی  گۆشەی 
بچووك لە دیواری نووسینەوەی تۆماری خەباتی كوردایەتی 

لە شۆڕشی نوێدا.
لە  ئەوەی  بۆ  كردەوە،  گشتی(مان  )رای  لاپەڕەی   -
لە  كە  خەڵك،  كۆمەڵانی  تایبەتیەكانی  داخوازییە  دەرەوەی 
هەروەها  دەبێتەوە‌،  جێیان  لێپرسراوان(دا  بەرچاوی  )بۆ 
دەربڕینی  گفتوگۆ ‌و  بۆ  كە  ئازاد(،  )لاپەڕەی  دەرەوەی  لە 
بۆچوونی ئازادانەی سیاسیی ڕووناكبیر ‌و خوێنەران تەرخان 
ڕووناكبیران  پسپۆر ‌و  خەڵك،  بەجێی  پێشنیازی  كراوە، 
لەسەر مەسەلە گشتییەكانی شەقامی كوردی بڵاو بكەینەوە.
گرنگترین  كە  بەشە،  ئەم  سیاسی:  كاروباری  بەشی   *
بەشی ڕۆژنامەیە، سەبارەت بەوەی ڕۆژنامەكە سیاسییە‌ و بۆ 
پێكهێنانی خوێندنەوەیەكی كوردییانەی ڕەوشە سیاسییەكان 
تێدەكۆشێ، لاپەڕەكانی فراوانتر كرا و هەوڵدرا بابەتەكانیشی 

بەپێزتر ببن.
ئەوە بوو لاپەڕەكانی بەم شێوەیە دابەشكران:

- لاپەڕەی وەرگێڕان، بۆ وەرگێڕانی نووسین ‌و ڕاپۆرتی 
سیاسی لە ئینتەرنێت، ڕۆژنامە ‌و گۆڤارە عەرەبی ‌و بیانییەكان، 
سەتەلایت ‌و وێستگەكانی ڕادیۆ‌، هەروەها فاكس ‌و پەیوەندی 

دەرەوە.
لە  لاپەڕەیە  ئەم  ئازاد:  لاپەڕەی  و  سیاسی  لاپەڕەی   -
ساڵی ڕابردوودا بایەخی زیاتری بە پرسە كوردستانییەكان 
داو چەندین كۆڕ و سمنار و چاوپێكەوتنی شایستەی ئەنجام 

داو هەروا تەوەر و مەلەفی بۆ باتەكانی:
- مەلەفی كەركوك.

- تەوەرەی دەوڵەتی كوردی.
- مەلەفی شارەوانییەكان.

- ئایندەی سیاسیی عیراق.
- كۆچی عەقڵی كوردی و مەسەلەی هیجرە، كردەوە.

هەروەها لەم لاپەڕانەدا چەندین گۆشەی جێگیر هەن، كە 
نووسەرانی ناوەوە و دەرەوەی كورستانی نوێ‌ دەینووسن، 
هەڵسەنگاندنی  دەربارەی  چاوپێكەوتن  چەندین  لە  جگە 

بزووتنەوەی كوردایەتی لە سەدەیەكدا.
ئازادەكانی  بۆچوونە  مینبەری  بۆتە  ئازاد، كە  - لاپەڕەی 
كوردستان،  دەرەوەی  و  ناوەوە  لە  بەپێز  قەڵەمی  دەیان 
دەكرێت ‌و  كۆمەك  زۆرەوە  هاوكارانی  لە  هەندەران ‌و  لە 
نووسین ‌و وەڵامدانەوەی ڕەخساندووەو  دەرفەتێكی چاكی 
گەلێك بابەتی هەستیاری وروژاندووە و هەموو جارێك لە 
بەشی سیاسیدا پوختەی ئەو مێزگرد و كۆڕە هەفتانەییەی 

كوردستانی نوێ‌ بڵاودەكرێتەوە.
* بەشی لێكۆڵینەوە: ئەم بەشە، دوای ئەوەی لاپەڕەكانی 

هەنووكەییانەدا  مەسەلە  و  بابەت‌  ئەم  بەسەر  كرا،  فراوان 
دابەشكرا، كە بەشێكیان سیمای هەواڵ و بەشێكێان سیمای 

وتار و لێكۆڵینەوەیان هەیە:
- هەواڵنامە: لاپەڕەیەكی هەفتانەیە و تایبەتە بە هەواڵەكانی 
بۆ  ئەمەش  بن،  دونیا  كوردستان ‌و  هەركوێیەكی  لە  كورد 
دروستكردنی ڕایەڵە و پەیوەندییەكی نەتەوەیی و بایەخدان بە 
ئاڵوگۆڕی فەرهەنگی و كۆمەڵایەتی لەسەر ئاستی نەتەوەیی 

كورددا.
- زانست: لاپەڕەیەكە مانگی دووجار بڵاودەكرێتەوە و دوا 
هەواڵ و ڕاپۆرتەكانی بواری زانست ‌و پزیشكی و تەكنەلۆژیا 

لەخۆ دەگرێت.
دوا  و  هەواڵ  بۆ  مانگ جارێك  دوو  میدیا: لاپەڕەیەكە   -
پێشكەوتنەكانی بواری ڕاگەیاندن ‌و ڕۆژنامەنووسی لەپێناوی 
لەپێناوی  و  میدیا  پەرەسەندنەكانی  دوا  لە  ئاگاداربوون 

جێگیركردنی دابونەریتی ڕۆژنامەنووسیدا.
پەرەسەندنی  ساڵی  ئەمساڵ،  ئەوەی  لەبەر  لاوان:   -
بزوتنەوەی لاوان بوو، بڕیاردرا دوو هەفتە جارێك لاپەڕەیەك 
بۆ گرفتی لاوانی كورد، خواست ‌و داخوازییەكانیان ‏و چالاكی 
و نووسینەكانیان تەرخان بكەین. لەم بوارەشدا پەیوەندییەكی 
لاوەكاندا  قەڵەمە  لاوان ‌و  ئازادیی  ڕێكخراوی  لەگەڵ  باش 

دامەزراوە.
دوا  لە  و  مانگانەیە  لاپەڕەیەكی  كتێب:  خوێندنەوەی   -
نێو  خۆماڵی  كتێبی  خوێندنەوەی  كتێب ‌و  هەواڵەكانی 

كوردستان و دەرەوەی كوردستان دەكۆڵێتەوە.
نووسینی  و  مانگانەیە  لاپەڕەیەكی  لەخوێنەرانەوە:   -

هاوكارانی تازە و قەڵەمی تازە هان دەدات.
- مێژوو: لە مانگێكدا دوو جار دادەبەزێت ‌و بابەتەكانی زیاتر 
تەئكید لەسەر مێژووی كوردستان ‌و گۆڕان‌ و گۆڕانكارییەكان 

لە مێژوودا دەكاتەوە.
و  بڵاودەكرێتەوە  جار  دوو  مانگێكدا  لە  ئابووری:   -
بابەتەكانی زیاتر دوا هەواڵەكانی ئابووری دادەگەڕێت ‌و ئەو 

وتارانەش بڵاودەكاتەوە، كە تایبەتن بە ئابووری.
بڵاودەكرێتەوەو  جار  دوو  مانگێكدا  لە  دەروونزانی:   -
بابەتەكانی تایبەتن بە دەروونزانی و نەخۆشییە دەروونییەكان.
- یاسا: لە مانگێكدا دووجار بڵاودەكرێتەوە و زیاتر لەپێناوی 
چەسپاندنی یاسا لاپەڕەیەكە كراوەتەوە، بەشدارانی لاپەڕەكە 

خەڵكی پسپۆڕی بوارەكەن ‌و تێیدا دەنووسن.
- مافی مرۆڤ: لە مانگێكدا دووجار دادەبەزێت ‌و بابەتەكانی 
تەئكید لەسەر پرانسیپەكانی پاراستنی مافی مرۆڤ دەكاتەوە.
- پەروەردە: لە مانگێكدا دوو جار بڵاودەكرێتەوە و لە دوا 

هەواڵەكانی پەروەردە و كاری پەروەردەیی دەگەڕێت.
پرسیارەكانی  لە  مانگانەیە،  لاپەڕەیەكی  نوێ‌:  چەپی   -
سۆسیال- دیموكرات ‌و چەپی نوێ‌ دەگەڕێت ‌و ئەو نووسینانە 

لەخۆ دەگرێت، كە لەو مەدارە دەسوڕێنەوە.
و  تەیار  لەو  مانگانەیە،  لاپەڕەیەكی  سیاسی:  ئیسلامی   -
حزبە سیاسیانە دەدوێت، كە هەڵگری )بۆچوون(ی ئیسلامی 

سیاسین...
-  فكر و فەلسەفە: لاپەڕەیەكی مانگانەیە، لە مێژوو ڕێبازو 

پرنسیپەكانی فكر دەگەڕێت.
مانگێكیشدا  لە  كە  ڕۆژانەی  ئەو  لێكۆڵینەوەدا  بەشی  لە 

دەمێننەوە زیاتر سیمینار و كۆڕ و كۆبوونەوەكانی دەزگای 
ڕاگەیاندن لەخۆوە دەگرێت، ئەمە بێجگە لە بابەتە بەپەلەكان، 

كە دەگەنە بەشی لێكۆڵینەوە.
لێكۆڵینەوەدا  بەشی  لاپەڕەكانی  لەنێو  هەر  هەروەها 
لە مەسەلەكانی ژن‌ و  )لاپەڕەی كاروباری ژنان( هەیە، كە 
ماف ‌و ئازادییەكانیان دەكۆڵێتەوە. )كاروباری ژنان( سەرەتا 
بۆ وەڵامدانەوەی بزووتنەوەی گەشەكردووی ژنان هەفتەی 
لە  لەوەی  جگە  دووجار.  هەفتەی  بە  بوو  پاشان  جارێك‌و 
ماوەی ساڵی ڕابردوودا قەڵەمی ژنان هاوكارییەكی زۆریان 
كردین‌ و قەڵەمی ژنان هەر بە ڕاستی لە كوردستانی نوێدا 

درەوشانەوە.
لە مێژووی ڕۆژنامەنووسیی كوردییدا  بۆ یەكەمین جار 
چوار لاپەڕەی ڕۆژنامەیەك لە شێوەی پاشكۆیەكی تایبەت 
مێزگردێكی  دەقی  تێیدا  و  بڵاوكرایەوە  ژن  مەسەلەی  بە 
ڕۆژی  )1826(ی  ژمارە  لە  ئەویش  لەخۆگرتبوو،  ژنانی 
)1999/3/21(ی كوردستانی نوێ دا بوو. )كاروباری ژنان( 
بەردەوام مێزگرد و چاوپێكەوتنی تایبەت بە بوارەكەی خۆی 

ساز دەدا و بڵاو دەكاتەوە.
- لاپەڕەی وەرزش، لە ماوەی ساڵی ڕابردوو لاپەڕەیەكی 
بە  بایەخدان  پانتایی  و  دانرا  هەفتە(  )وەرزشی  بە  تایبەت 
لەو لاپەڕانەی  بوو. جگە  زیاتر  نوێ‌  وەرزشی كوردستانی 
كران،  تەرخان  وەرزش  بۆ  نوێ‌  كوردستانی  پشووی  لە 
لاپەڕە  لە  جار  هەندێك  وەرزشییەكان  ڕووداوە  و  هەواڵ 
سەرەكییەكاندا ڕەنگدانەوەی هەبوو، ئەمەش مایەی خۆشحاڵی 
وەرزشكارانە. لاپەڕەی وەرزش لە چوارچێوەی گەشەكردنی 

ساز  كوردستان  وەرزشی  بۆ  تایبەتی  مێزگردێكی  خۆیدا 
تێیدا چەند پسپۆڕ و هەڵسوڕاوی بواری وەرزش  كرد، كە 
)وەرزشی  لە  و  دەربڕی  خۆیان  ئازادانەی  بیروبۆچوونی 
هەفتە(دا بڵاوكرایەوە. لاپەڕەی وەرزش ئێستا بایەخ بە چالاكی 
قەزا و ناحیەكان، بە هەواڵەكانی وەرزش لە هەموو بەش‌ و 
ناوچەكانی كوردستان دەدات‏ و بۆ ڕێكخستن‌ و گەشەكردنی 

كاروبارەكانیشی ڕاستەوخۆ بە بەشی هەواڵەوە گرێدراوە.
دانەبڕا،  گەشەكردن  كاروانی  لە  هەمەڕەنگ:  بەشی   -
زیاتر  و  بابەتەكانی  هەمەڕەنگكردنی  لە  ئەویش  بەڵكو 
بایەخدان بە هەواڵ و چاوپێكەوتنە ناوخۆییەكان پێشكەوتنی 
بەرچاوی بەخۆوە بینی، هەروەها دوا لاپەڕەی دواهەواڵ و 
چالاكییە هونەریو ڕووناكبیرییەكانە. ڕاستەوخۆش لە بەشی 
پشوو  لاپەڕەكانی  بەشێكی  سەرپەرشتی  هەمەڕەنگەوە 
دەكرێت، كە جێی هەمەڕەنگی هەفتانەی گرتۆتەوە. هەر لەو 
كە  كرانەوە،  نوێ‌  گۆشەی  چەندین  پار  ساڵی  لاپەڕەیەدا 

تایبەت بوون بە ژنان، بە نووسینی تەنزئامێز.
* بەشی ئەدەب ‌و هونەر: كوردستانی نوێ‌ لە ساڵی پاردا، 
ئەدەب‌  پاشكۆی  دەركردنی  بە  درێژەی  ئەوەی  سەرباری 
و  بنكە  فراوانتربوونی  پەراوێزی  لە  هەرواش  دا،  هونەر  و 
دامەزراوە ئەدەبی و ڕووناكبیرییەكانی كوردستاندا، هەوڵی 
هاوكار و یارمەتیدەری ئەو بوارە بێت، زیاتر لەوەی موزاحیم‌و 
ململانێكاری بنكە و دامەزراوە نوێیەكان بێت‌، بۆیەش كار بۆ 
ئەوە كرا پاشكۆی ئەدەب سیمای هەواڵ و ڕاپۆرتە هەواڵی 
هونەری و ئەدەبی بگرێتە خۆی و هەوڵ بدات لە جوغزی 
ئەدەب ‌و  بەشی  ئەركەكانی  ببێت ‌و  دەربازی  نوخبەوی 

هونەری ڕۆژنامەیەكی ڕۆژانە جێبەجێ ‌بكات. ئەوە بوو لە 
ماوەی ساڵی پاردا ڕەوتی هەواڵ و ڕاپۆرتەهەواڵ لە لاپەڕەی 

یەكەم ‌و لاپەڕەكانی دیكەی پاشكۆدا برەوی پێ درا.
لەسەر  بەدواداچوونی   و  هەواڵ  پاردا  ساڵی  لە  پاشكۆ 
سەرجەم چالاكییە ڕووناكبیری و هونەری و ئەدەبییەكان 
هەبوو، هەروا تەوەرەی تایبەتی بۆ ڕۆمان، قەیرانی ئیحتراف 
لەگەڵ  تایبەت  سەنگینی  و  دیدار  كوردیدا،  گۆرانیی  لە 
ڕووناكبیران‌ و هونەرمەندانی كوردستان‌ و دەرەوە ئەنجام 

بدات، كە بەشێكی لەگەڵ ئەم بەڕێزانە بوون.
كازم  ئێران،  كوردستانی  ڕووناكبیرانی  و  هونەرمەند   -
عارف،  محەمەد  ڕەسول،  مستەفا  د.عیزەدین  ئەلسەماوی، 
ڕەزازیدا،  ناسری  و  ئەلجەواهیری  خیال  د.  رەفیق،  فاروق 
پاشكۆ شەرەفی بڵاوكردنەوەی )8( دەقی شاعیری گەورەی 

كورد مامۆستا شێركۆ بێكەسی پێ بڕا.

ئەمرۆ با بەشێك 
لە كەموكوڕییەكان دەستنیشان بكەین

ئەوەیە،  نوێ  كوردستانی  لە  كێشە  گەورەترین 
تەجرەبە ‌و  ڕۆیشتوون،  كە  جیاجیاكان،  ڕوژنامەنووسە 
بردووە،  خۆیان  لەگەڵ  خۆیانیان  كەڵەكەبووی  شارەزایی 
بەندەش كە دەورانێك چووم، ئەوەی زانیم بەو كەمیشەوە 
خۆشم  نە  كوێ ‌و  بۆ  گوتی  كەس  نە  بردم،  خۆم  لەگەڵ 
بریتییە  ئەمانەتەكە  بدەمەوە.  ئەمانەتەكە  كرد  بەوە  دەركم 
لەوەی زەكاتی تەواوی ئەو فێربوونە بە زیادەوە بدەیتەوە 

نەوەی تەنیشت ‌و دوای خۆت.

كوردستانی نوێ زۆری پێگەیاند، كە ڕۆژنامەكانی دیكەی 
وڵات، بە حزب ‌و ئەهلییانەوە، زانكۆ ‌و دامودەزگاكانی دەوڵەت‌و 
حزب ‌و ئیدارە بردیانن ‌و لە بواری دیكەدا وەگەڕیان خستن، لە 
خێزانی ئێمەدا جێگری سەرۆك پەرلەمان، وەزیر، ‌پەرلەمانتار، 
سەركردایەتی، ڕاوێژكار، بەڕێوبەری گشتی، مامۆستای زانكۆ، 
سەرمایەگوزار ‌و بزنسمان پەیدا بوون، كە لە شەئنی گشتیی 
وڵاتدا درەوشانەوە، ئەمەش سوننەتی ژیانە، كە لە سەرەوە ‌و 
خوارەوە خەڵك دەڕوا و خەڵك دێن، ماڵی گەورە ‌و ئاوەدان 
دەبێتەوە، ڕۆژنامەنووسەكانی كوردستانی  لێ  ماڵی دیكەی 
نوێ مەحكومن بازاڕ ‌و گوزەران ‌و ڕەچاوكردنی هاوسەنگی 
ئەمە لەگەڵ ئینتیما بۆ ڕۆژنامە ‌و حزبێك، كە ئەم ڕۆژنامەیە 

دەری دەكات.
چوون ‌و هاتنەوە ‌و هامشۆكردن خۆی لە خۆیدا عەیب نییە، 
ئەمە سروشتی كێبڕكێی دیموكراسیی ڕۆژنامەوانی ‌و كێبڕكێی 
بازاڕەكانە، لێ ئەوەی گرفتە ئەوەیە ئەزموونی كەڵەكەبووی 
هەموو  ئەوەی  بۆ  بكرێت  دەستاودەست  نوێ  كوردستانی 
نەوەیەك لە سفرەوە دەست پێ نەكات، لەبەر ئەوە پێوستە 
كوردستانی نوێ ئەمساڵ لە پاڵ ئەركی دەركردنی ڕۆژنامەكە 
‌و سەرخستنی گۆڕانكارییە بەردەوامەكانی، لیژنەی بەردەوام 
نوێ ‌و  كوردستانی  ئەزموونی  تۆماركردنی  بۆ  بێنێت  پێك 

پۆلێنكردنی.

بەرەو دوو دەیە لە تەمەنی كوردستانی نوێ

)1(
نوێ،  كوردستانی  ڕۆژنامەی  بۆ  نوێ  ساڵی  سەرەتای 
وێستگەیەكی دیكەی كاركردنی ئاسایی نییە، بەو مانایەی ئەم 
ڕۆژنامەیە وەك هەموو دامەزراوەیەكی گشتی جەردی كاری 
خۆی بكا و بەرنامە بۆ ساڵی نوێ دابنێت. سەرەتای ساڵی نوێ 
بۆ )كوردستانی نوێ( بۆنەی تێپەڕبوونی بیست ساڵی تەواوە 
لە تەمەن، بیست ساڵی بێ بچڕانە لە خزمەتی كوردستانی 
سیاسییەكەی.  و  فەرهەنگی  و  كۆمەڵایەتی  جوڵە  و  ڕزگار 
بەمەش )كوردستانی نوێ( دەبێتە یەكەمین ڕۆژنامەی ڕۆژانە 
لە مێژووی میللەتی كورددا، كە ئاوا بێ بچڕان و ڕۆژانە لە 
وادەی خۆی و بۆ ماوەی دوو دەیە دەربچێت و تا ئێستاش 

بەردەوام بێت.
سەربەرزی و سەروەری كوردستانی نوێ هەر ئەوە نییە، 
كە لە گەلێك بواردا یەكەمینە، ئەم ڕۆژنامەیە زاكیرەی میللەتی 
ناوەڕۆكی  و  ناونیشان  ڕابردوودا،  ساڵی  بیست  لە  كوردە 
ئەندێشە و خەون و خەیاڵی  ئاوێنەی  بە گشتی،  باسەكانی 

باسی چوارەم:

كوردستانیانە لە هەموو كایەكانی ژیاندا.
تۆماری لاپەڕەكانی، تۆماری بردنەوە و پەككەوتن، چاكو 
خراپی ژیانی كوردەوارییە، لە سایەی حوكمڕانی خۆیدا، بە 
وێستگەیەكی  بخوازێت  مێژوونووسێك  زەحمەتە  جۆرێك 
ژیان و كۆشش و جوڵەی كۆمەڵانی خەڵكی كوردستان بە 
وردی و بابەتی بنووسێت، ئەگەر لە كتێبخانەیەكدا هیچ نەبێ 
چاوێك بە بەرگ و جلدەكانی ئەم ڕۆژنامەیەدا نەگێڕێ و بۆ 

دیدێ، بەروار و ڕاستیی ڕووداوێك پشتی پێ نەبەستێت.
زەحمەتە ڕەوتی گەشەی ڕۆژنامەوانی لەم وڵاتەدا ڕووماڵ 
بكرێت و پێوەرێك بۆ وێستگەكانی پێشكەوتن و فراوانبوونی 
لە ڕۆڵ و  پێوەرە خۆیان  ئەم ڕووماڵ و  و  بكرێت  ڕەچاو 
بەشی كوردستانی نوێ لە پێشكەوتنی كایەكە و لە پێگەیاندنی 
سەدان كادری لێوەشاوە بۆ كاروانەكە و بۆ هەموو ڕۆژنامەو 
ئیدعای  بشتوانن  و  بكەن  نەبان  دەستەخوشكەكان،  گۆڤارە 
نوێ  كوردستانی  بكەن.  زانستخوازی  و  بوون  بابەتی 
كارگەی پراكتیزەكردنی ڕۆژنامەوانی و لەمەنگەنەدانی توانای 
ڕۆژنامەنووسان و كادرانی ڕاگەیاندنكار بووە، چ بۆ ڕاگەیاندنی 
ڕۆژنامەنووسیی  بازاڕی  بۆ  لەوەش  فراوانتر  و  یەكێـتی 

كوردی، كە هەروا لەفراوانبوون و پەرەسەندندایە.
كوردستانی نوێ، سەرباری ئەوەش سەكۆی پەخشكردن 
)منصە اطلاق(ی دەیان و سەدان پەیامی سیاسیی نوێ بوو 
بۆ كوردایەتی و كوردستانی سەرتاسەر و بۆ عیراقی نوێی 
و  دیموكراسی  چوارچێوەی  لە  ئارەزوومەندانە،  یەكێتیی 
فیدڕالیدا، فەرهەنگی گەڵاڵەكردنی خۆماڵیانە و خۆڕسكانەی 
و  چەمك  سەدان  و  دەیان  زۆرەملێی  داتاشینی  لە  دوور 

دەستەواژە و وشەی نوێ بوو بۆ ژیانی نوێی كوردایەتی لە 
كایەی سیاسەت، فیكر، هونەر و ئەدەب، وەرزش و زانستدا.
و  كورداندن  و  داڕشتن  سەركەوتووی  تەجرەبەی 
نوێدا،  كوردستانی  لە  فەرهەنگ  و  زمان  دەوڵەمەندكردنی 
هەروا كەمێك كەموكوڕیش لەو بوارەدا، تەجرەبەیەكە ئەهێنێ 
توێژەران و پەیوەندیدارانی زمان بەگشتی و زمانی ڕاگەیاندن 
بە تایبەتی لە ئاستیدا هەڵوەستە بكەن و هەڵسەنگاندنی باش و 

خراپییەكانی ئەم پرۆسە بیست ساڵییە بكەن.
و  ڕۆژنامەوانی  دەستپێشخەری  هەواڵ،  دەستخستنی 
پەرەپێدانی تەكنیكەكانی كاری ڕۆژنامەوانی و پێدانی مۆركێكی 
خۆماڵی بە بنەما گشتییەكانی كاری ڕۆژنامەوانی، ئەمانەش 
زەوی بەیارن و هی ئەوەن كاری تێدا بكرێت و هەقی ڕاستو 

چەپ، باش و خراپی تێدا ڕوون بكرێتەوە.
پشكی كوردستانی نوێ لە داكۆكی لە ئازادی و پیادەكردنی 
ئەو ئازادییە لە وێستگە جیاجیاكانی ژیانی سیاسی كوردستانو 
پەیامی  حزب،  پەیامی  گەیاندنی  لە  ڕۆژنامەكەمان  ڕۆڵی 
نەتەوەیی، فراوانتر لەوەش پەیامی جیاوازیی ڕوانین و ئازادیی 
بەیان، كە ئێمە پێمان وایە پشكێكی سەنگینە و كەسانی تریش 
دیسانەوە  بكەن،  بۆ  پێچەوانەی  هەڵسەنگاندنێكی  دەتوانن 

ئەمانەش بابەتی گفتوگۆ و ستایش و سەركۆنەكردنن.
ئەمانەو گەلێكی تریش.

ئەهێنێ  تا ڕۆژی 2012/1/12،  ئێستاوە  لە  بیست ساڵ، هەر 
زیادەیشی  بە  بەڵام  نەگرین،  كەمی  بە  ڕابووەستین،  لەسەری 
و  نەخەوین  سەركەوتنەكانی  گوڵی  چەپكە  لەسەر  نەزانین. 
بەربەستەكانی بەردەم و كەموكوڕییەكانیشی ئەژنۆمان نەشكێنن.

)2(
كە باسی گەشە و ئاستی جێی دڵخۆشی كوردستانی نوێ 
دەكەین، لەسەر كام كوردستانی نوێ قسە دەكەین؟ لەسەر 
كوردستانی نوێ وەك یەك یەكەی تەواوكاری یەكتری و یەك 
مێژووی پێكەوە بەستراوی ئەم بیست ساڵە، كە دەیان خەباتكار 
و ڕۆژنامەوانی لێهاتوو كاریان تێدا كردووە و پێیان گەیاندووە 
و خشتیان خستۆتە سەر تەلاری پێگەیشتن و گەشەكردنی. 
چەند  كە  دەكەین  ساڵە  بیست  خاوەندارێتییەكی  لە  باس 
سەرنووسەر و ستافی سكرتاریەت و دەستەی نووسەران و 
كارگێڕ و پەیامنێر لەخزمەتیدا بوون، ئەوان هاتوون و چوون، 
و  ژمارە  جڵدو  لەناو  وا  ماندبوونەكەیان  و  كۆشش  بەڵام 
لاپەرەكاندا، لە ئەرشیفی ڕۆژنامەكە و لە ئەرشیفی كتێبخانە 
هەر  و  زیندوون  شاهیدی  نوێدا  كوردستانی  گەورەكەی 

حەرفێكیان چیرۆكی هیلاكی و ڕەنجێك دەگێڕنەوە.
باسی كوردستانی نوێی ئەمڕۆ، ئەم مانگە و ئەمساڵە و 
بەو ستافەی ئێستایەوە ناكەین، با ئەم ستافەی نها كارگێڕ و 
هەڵسورێنەری بن و بۆ ئەم دەورانە لەخزمەتیدا بن، باسی 
كۆششێكی دەستەجەمعیی تەمەنی بیست ساڵەی ڕۆژنامەوانیی 
كوردستانی و دوو دەیە لە مینبەری بزووتنەوەی دیموكراتیو 
كوردایەتی دەكەین، كە ئەم ڕۆژنامەیە بۆ ئەوان بووە ئامڕازی 
خەبات و سەكۆی گەیاندنی ئەندێشە و ڕەنجی بیر و ئاوێنەی 

زانیاری لەسەر چالاكی و كۆششیان.
كوردستانی نوێی جێی یادی دوو دەیەی ئێمە، كوردستانێكی 
نوێیە، كە بۆ كوردستانی نوێ، بۆ كوردستانی ڕزگار و ئازاد 
بووە ناونیشانی سەردەمێكی تازە، كە كورد خاوەنی قسەی 

و  بێت  خۆی  ڕۆژانەی  ڕۆژنامەی  و  خۆی  حەرفی  خۆی، 
هیچی لە هەموو میللەتانی دونیا كەمتر نەبێت. ئەویش وەك 
میللەتانی تر خاوەنی حەیسیەتی ڕووناكبیری و ڕۆژنامەوانیی 
یان  نەبێ،  داگیركەرانی  موڵكی  ڕۆژنامەكانی  و  بێت  خۆی 
دەرنەچێت، كە هەر وەختێك  ئەوان  ئیجازە و رەحمەتی  بە 
یان  دابخرێن،  بوون،  تەوەللا  كورد  لە  یان  كرد،  گوشاریان 
ڕابگیرێن، یان دەستیان بەسەردا بگیرێت و بۆ ئامانجی غەیری 
ئامانجەكانی كوردایەتی و خواستەكانی كوردەواری بەلاڕێدا 
ببرێن. كوردستانی نوێ بەرهەمی ئیرادەی خاڵسی شۆڕشی 
كوردستان، شۆڕشی نوێی گەلەكەمانە، كە كەمتر لە ساڵێك 
بەسەر ئازادكردنی بەشێكی كوردستان گوزەری نەكرد ئەم 
هاتە كۆڕی بڵاوكردنەوەوە. لەو گەمارۆ ڕۆشنبیری و سیاسیو 
و  ڕۆشنبیری  تەحەددایەكی  ڕۆژگاردا  ئەوێ  ئابوورییەی 
داهێنانی  ڕووباری  ڕووی  و  خوڵقاند  گەورەی  سیاسیی 
هەمەكارەی داهێنانی كوردی لە ئەدەب و لە ڕۆشنبیری و لە 
فیكر وەرگێرا و لەجێی بەغدا كوردستانی كردە قیبلەنوما و 
سەكۆی خۆیدایە ڕووناكبیرانی كوردستان، كە بەبێ منەتانەوە 
خۆكردییە  خۆماڵییە  بەرهەمە  لەم  ڕۆشنیری  وەبەرهێنانی 
بكەن و تەنانەت داهێنەرانی تاراوگەشی هێنایە سەر كەڵكەڵەی 
هەناردنەوەی بەشێكی ڕەنج و بەرهەمیان بۆ ناوەوەی وڵات، 

كە جەماوەری ڕاستەقینە وا لە كوردستانن.
نیشتمانیی  یەكێتیی  بەرجەستەی  ئەم ڕۆژنامەیە خەیاڵی 
كوردستان و یەكەمین ئاواتی بەدیهاتووی سەر گۆرەپانی 
ئازاد بوو. شەرەفی ئەوەی هەبوو كە وەك دیفاكتۆ لەدایك 
لە  مۆڵەتی  وەرگرت،  ڕەسمیی  مۆڵەتی  وەختێكیش  بێت، 

بە  وەرگرت،  كوردستان  حكومەتی  ڕۆشنبیریی  وەزارەتی 
ژمارەكەی )یەك( و ئاواتەكانی هەزار بوون.

باسی ئەم كوردستانی نوێ دێرینە دەكەین و بۆ ئەوانەی 
مێژووی ئاهو هەناسەی دەیان ساڵەی كورد بۆ ڕووناكبیری و 
بۆ خاوەندارێتی لە ڕۆژنامە دەخوێنینەوە، ئەم ژانی لەدایكبوونەو 
ئەم گەڵاڵە كوردستانییە بەو جۆرەی هاتەكایەوە سەدان ماناو 
لە خۆیاندا چڕ دەكەنەوە. ئەم باسی  هەزاران تاسە و هیوا 
مێژووی نزیكە بۆ پیاهەڵدان نییە بەم ڕۆژنامەیە و ئەو حزبەی 
ئەم ڕۆژنامەیەی دەركرد، بەڵكو دەستنیشانكردنی شانازییەكی 
گشتییە، كە هەروا لە ناوماندا و دەبێ بەو نەفەسەشەوە كار بۆ 
پێشخستنی بكەین و كۆسپ و تەگەرەكانی و لەوەش گرنگتر 

كەموكوڕییە خۆییەكانی چارەسەر بكەین.

*كوردستانی نوێ، رۆژی: 2011/12/13-12

كۆمەكی كوردستانی نوێ

نوێ  كوردستانی  ئەمساڵی  یادەكەی  ئەوەی  سەرەڕای 
شتێكی تایبەتمەندی تێدا بوو، كە لەگەڵ شان ‌و شەوكەوتی 
نەبوو،  كەلێن  بێ  هێشتا  بەڵام  بگونجێت،  ساڵەدا  بیست 
ئەم  نەنووسراوی  مێژووی  گێڕانەوەی  كەلێنی  تایبەتی  بە 
دەرفەتمان  بڵاوكراوەتەوە  نووسراوە ‌و  ئەوی  ڕۆژنامەیە، 
هەبوو بچینەوە سەری ‌و لەو كتێب ‌و بڵاوكراوانەی بۆ ئەم 
زۆر  بەڵام  بكەین،  شایانیان  تۆماری  كردن،  چاپمان  یادە 
نەنووسرابوون،  چونكە  كە  هەیە،  تر  پرشنگداری  لاپەڕەی 
كەل‌وپەل ‌و  كۆمەكی  لاپەڕەی  لەوانە  نووسیوە.  نەمان 
پشتیوانیی ماددی بۆ كوردستانی نوێ، كە لاپەڕەیەكی زێرینە 
ئەم ڕۆژنامەیە  لە مێژووی ڕۆژنامەوانیی كوردیدا، ڕاستە 
سپۆنسەری  سەرەتاوە  لە  هەر  و  كردووە‌  دەری  یەكێتی 
دارایی ئەم كۆرپە نازدارەی كوردستانی ئازادی كردووە تا 
گەیشتۆتە ئەمرۆ، بەڵام چونكە كوردستانی نوێ بۆ كورد 
چوارچێوەی  لە  ڕێبازی  ناسنامانەو  بووە‌و  كوردستان  ‌و 
دڵسۆزانی  دۆست ‌و  لە  گەلێك  نەبووە،  قەتیس  حزبیدا 

باسی پێنجەم:

كوردستانی ئازاد ‌و لە پشتیوانانی بزووتنەوەی ڕووناكبیری 
‌و سیاسی كوردستان كۆمەكیان كردووە، یارمەتی دارایی 
دەركردنی  بۆ  وابووە  پێیان  كە  بوو  دابین  كەرەستەی  ‌و 
تەوقی  بەردەست ‌و  پێویستن، خستۆتە  ڕۆژانە  ڕۆژنامەی 
ئەم  شكاندووە،  بۆ  بەعسیان  ڕژێمی  ناوخۆیی  ئابڵوقەی 
هاوكار ‌و دەوڵەمەندە خێرخواز ‌و دڵسۆزە بیر ڕووناكانەی 
كوردەوای بەشدارن لە بیناكردنی تەلاری بەرزی كوردستانی 
حەقی  كاروانەنو  ئەم  خستنەڕێی  شەریكەبەشی  نوێ ‌و 
بە  چاكەیان  بكا ‌و  سوپاسیان  نوێ  كوردستانی  خۆیانە 
بازنەی  فراوانكردنی  كاروانی ڕۆژنامەوانی ‌و  درێژەپێدانی 
بایەخپێدانەكانی لە حزبییەوە بۆ كۆمەڵگە ‌و لە سیاسەتەوە 
بۆ هەموو بوارەكانی ژیان، بداتەوە، هەروەك هەقێتی وەك 
لە مێژووی كوردستانی نوێ هەموو ئەو دەورانە  بەشێك 
ئێستاوە  لە  هەر  بۆیە  بكەین،  تۆماریان  و  بەسەربكەینەوە‌ 

بەڵێنمان وایە كەوا بكەین.
*كوردستانی نوێ، رۆژی 2012/1/15

مۆمی كوردستانی نوێ گەشاوەیە
كوردستانی  ساڵەی  بیستەمین  مۆمی  هەڵكردنی  یادی 
و  لە شەونخوونی  نۆزدە ساڵ  یانی  دەبێتەوە.  نزیك  نوێ 
هیلاكی ستافێك لە كارگەرانی ئەم ڕۆژنامە ڕۆژانەیە، یان 
ڕاستتر بڵێم چەندین ستافی لە سەریەك و چەندین نەوەی 
لە  هەموویان  كە  ڕزگاردا،  كوردستانی  لە  ڕۆژنامەوانی 
دونیای  بە  و  دەرچوون  نوێ-وە  كوردستانی  قاپوتەكەی 

پانوبەرینی ڕۆژنامەوانیی كوردیدا بڵاوبوونەوە.

نۆزدە ساڵ عومرێكە بە میزانی ڕۆشنبیری و سیاسەت 
سەیری  میللیش  و  نەتەوەیی  میزانی  بە  دەستەبژێری.  و 
لە  كوردە  میللەتی  یادەوەریی  ڕۆژنامەیە  ئەم  ئیتر  بكەیت، 
و  هەوراز  شكستەكان،  و  سەركەوتن  راپەڕینەوە.  دوای 
كێوماڵی  دەڤەرەدا  لەم  دیموكراسی  تەجرەبەی  نشێوەكانی 
ئەگەر  تەنانەت  نوێن.  كوردستانی  بابەتەكانی  و  لاپەڕە 
بەرتەسكترین بینینیش پێی وابێ هەموو هەواڵ و گوزارشت 
كە  كردبێ،  گوزەریان  یەكێتیدا  بەفلتەری  زانیارییەكانی  و 
وانییە، هێشتا ئەم ڕۆژنامەیە بۆ ئەوانەی نەیار و ناسازن 
بەنرخی  هەرە  سەرچاوەیەكی  یەكێتیدا،  دونیابینی  لەگەڵ 
دەیەی  دوو  لە  كوردستانە  بەسەرهاتەكانی  و  ڕووداو 
كۆدی  نەكردبێ،  هیچی  نوێ(  )كوردستانی  ڕابردوودا. 
باسوخواسی  لە  لایە  كوردستانی  چیرۆكی  بیبلۆگرافیای 

وەزیرەوە، تا ئێش و ئەندێشەی گەزیرێك.
تەمەنێكی نۆزدە ساڵی، جگە لە یادەوەری ئاوێنەی ژیانی 
و  دێڕ  لەنێو  پەڕی ڕۆژنامەكە، هەروا  لەسەر  كوردەواری 
لاپەڕە و كاپشنی وێنەكان و دیزاینەكەیدا ڕەنجی فەرهادی 

دوو دەیەی تاقیكردنەوەی ڕۆژنامەوانی خۆماڵی هەیە.
لە  كوردستان  دابڕانی  و  گەمارۆ  لە  تاقیكردنەوەیەك 
بۆ  ملكەچنەكردن  نرخی  وەك  خۆی،  دەرەوەی  دونیای 
داگیركاری و سیاسەتەكانی بەعس، لەوێوە دەست پێ دەكات 
تا وێستگەی پێگەیشتنی نەوەیەكی ژێر سایەی كوردایەتیی 
حوكمڕان و ئینجا لە ڕووخانی بەعس و شكاندنی قەفەسی 
گەمارۆ دەنیشێتەوە. نزیكەی بیست ساڵ لە تاقیكردنەوەی 
كەڵەكەكردنی  و  هەڵسانەوە  و  كەوتن  سەركەوتووە، 

دەستگیرۆیی  بە  و  نەكرد  ئەمەیان  تر  هی  كە  ئەزموون، 
لە  هەڵبەت  گۆڕەپانەكەوە،  نێو  هاتنە  ڕاهێنان  و  مەشق  و 

هەلومەرجێكی ڕەخساوتریشدا.
كوردستانی نوێ ڕێك وەك ڕووەكێكی كوردی لە زەمینی 
كوردستاندا شین بوو و نمای كرد، پەینی وی پەیڤی كوردی و 
هیوای ڕەسەن و ئاواتی بەرزی كوردایەتی بوو، كە تەقەلای 
هاوچەرخدا  ڕۆژنامەوانیی  تەكنیكی  لە  ئەمانە  هەموو  دەدا 
یان  وزەبەخش،  دەرمانی  ئەوەی  بێ  بكات،  بەرجەستە 
ڤیاگرای سیاسی بخوات. لەم پەستێنەدا هەقمانە كە دەڵێین، 

كەس بە ئەلفازمان نەڵێت كوردی نییە.
لەم دوو دەیەدا گەلێك قەڵەم و ئەندێشە شیلەی مێشكیان 
دایە كوردستانی نوێ و لە ئاوی كەوسەری ئەم ڕۆژنامەیەیان 
خواردەوە، بە جۆرێك ئەگەر دەستەیەك خوێندكاری ژیر لە 
كچان و كوڕانی زانكۆ و پەیمانگاكان وڵات بێن و ئەندێكسی 
بكەن،  دەییە  دوو  كاروانە  ئەم  نووسەرانی  و  نووسەران 
ناوی سەدان و هەزار هاوكار و هاوبەش و هاوڕێ دەبینن، 
كە ڕۆژێك لە ڕۆژان، بۆ یەك جاریش بێ، ڕازی دڵیان لای 
نوێ،  كوردستانی  ئازاد:  كوردستانی  ڕۆژنامەوانی  دایكی 
ئەم  خواردووە.  پاشایان  ماڵی  دەنكە جۆیەكی  كردۆتەوەو 
كوردستانی  لە  سڵاویان  جیادا  وێستگەی  لە  ڕێبوارانەی 
نوێ كردووە، ئەویش بە سڵاو و ڕێزی زۆرترەوە جوابی 
پێچەوانەی  ڕەوتی  لەوپەڕی  هەیە  تێیاندا  داونەتەوە، 
كوردستانی نوێ-یە و لەوەشدا ئازادە، ئەمما مێژوو ئەمەیە 

لەناو لاپەڕەكانی كوردستانی نوێ-دا تۆماركراوە.
چەندین  لە  هەیە  ئەوەشی  شانازی  ڕۆژنامەیە  ئەم 

وێستگەدا، بە تایبەتی لە وێستگە سیاسییەكاندا، ڕای گشتیی 
كوردستان  و  كورد  بۆ  هەرچی  داوە،  هانی  وروژاندووەو 

باشە ئەوە بكەن و بڕیاری لێ بدەن.
و  نابێ  تەواو  ساڵەیە   )19( ئەم  لەسەر  بڵێین  هەرچی 
یادەوەرییە  ئەم  ئەوەی  بۆ  بەڵام  زیاتریشە،  لەوە  شایانی 
ڕاگەیاندنی  زیندووەكەی  دڵە  هەمیشە  و  هەبێ  جەدوای 
گوڵی  چەپكە  لەسەر  دەبێ  بمێنتەوە،  مەیدانەكە  لە  یەكێتی 
ڕەخنەگرانەی  چاوێكی  بە  و  نەخەوین  سەروەرییەكان 
خۆمان  كەموكوڕی  تر  لایەنەكانی  هەر  پێشی  جددییەوە 
دەربخەین و هەڵی بسەنگێنین بۆ تێهەڵچوونەوەیەكی نوێ.

پەنجا هەزار چاو!
لە )كوردستانی نوێ( بەپێی هەواڵێكی موژدەبەخش، كە 
 )25( ئینتەرنێتەوە  تۆڕی  هۆی  بە  ئێستا  بڵاوبۆتەوە،  دا 
هەزار   )25( دەخوێننەوە.  نوێ(  )كوردستانی  كەس  هەزار 
خوێنەر، واتا پەنجا هەزار چاو، كە چاودێریی نووسین‌ و 

بەرهەمەكانی )كوردستانی نوێ( دەكەن.
ئەندامانی  بۆ  نەشئەبەخشە  چەندە  هەواڵە  ئەم 
)خێزانەكەمان(، دوو هێندەش خورپە بەدڵدا دێنێ سەبارەت 
بەو ئەركە سەربارەی دەكەوێتە سەرشانمان ‌و پێویستە بۆ 

لەمەودوا لەئاستیدا بین.
بۆ  ڕۆژنامەیەك  هەموو  چونكە  نەشئەبەخشە،  هەواڵەكە 
خوێنەران دەردەچێ‌، بۆ خوێنەران دەنووسێ ‌و بۆ ئەوانیش 
خۆی جوان دەكات. لەبەرئەوە هیچ لەوە خۆشتر نییە، كە 
ژمارەیەی  ئەو  بگاتە  ڕۆژنامەكەت  بڵاوبوونەوەی  تیراژی 

گەواهی سەركەوتنی بێت‌ و ئەو ئاستەی هیچ مورتەجەعێكی 
نەبێت.

ئەگەر بەرزبوونەوەی تیراژ لە ڕەوشی ئەمڕۆی كوردستاندا 
ئەوا  هەمەچەشنەكانەوە،  گەمارۆ  هۆی  بە  نەبێت  لەتوانادا 
ڕێگای  لە  ڕۆژنامە  بڵاوبوونەوەی  تەنگژەی  تێپەڕاندنی 
ڕۆژنامەنووسی  بۆ  گەورەیە  سەركەوتنێكی  ئینتەرنێتەوە 
نوێ(  )كوردستانی  دەستی  لەسەر  كە  كوردیی،  میدیای  ‌و 
هاتەدی. پێشتر لە ساڵی 1995دا بۆ یەكەمین جار )كوردستانی 
نوێ( ئەزموونێكی لەم بوارەدا تاقیكردەوە، تاوەكو بەم دواییە 
پێكرایەوەو  دەستی  چۆنایەتیدا  شێوەیەكی  لە  ئەزموونەكە 
سەرەنجام بەو ڕۆژە گەیی )25(هەزار خوێنەری كورد دژ 
خۆماڵی  ڕۆژنامەنووسیی  بەسەر  سەپێنراو  گەمارۆی  بە 
بدەن‌و لەسایەی ئینتەرنێت‌و سەربازە ونەكانی ئینتەرنێت، كە 
)كوردستانی نوێ(‌ و )الاتحاد( ‌و بڵاوكراوەكانی تری یەكێتی 
بڵاوكردنەوە(  )فراوانترین  خەونی  دەدەن،  گرێ  بەدەرەوە 

هاتەدی.
خورپە  ئینتەرنێتەوە  بە  نوێ(  )كوردستانی  گرێدانەوەی 
ئێمە  ئەركەكانی  ئیتر  كە  بەوەی،  سەبارەت  دێنێ  بەدڵدا 
كوردانەی  ئەو  زۆری  بەشێكی  چونكە  دەبێت،  قورستر 
دەخوێننەوە  نوێ(  )كوردستانی  هەنووكە  كە  هەندەران، 
لەبەردەستیاندایە‌ و دەتوانن ڕۆژنامە و میدیای بیانی ببینن‌و 
لەگەڵ  بكەن  بەراوردیشی  بكەن ‌و  چاودێریی  بخوێننەوە، 
نوێ( )كوردستانی  ڕۆژنامەنووسانی  خۆماڵییەكەی  هەوڵە 
شدا. بۆیە هەقە لەمەودوا میزاجی ئەو )25( هەزار خوێنەرەش 
لە نووسین‌ و هەواڵ ‌و ڕیپۆرتاژ‌ و شیكردنەوەكانی خۆماندا 

میزاجی  كاتدا  یەك  لە  ئەركمانە  لەمەودوا  بكەین.  ڕەچاو 
خوێنەری كوردستانەكەی خۆمان‌ و خوێنەرە كوردییەكەی 

هەندەرانیش ڕەچاو بكەین.

نامانەوێ‌ ئەسیری شانازییەكان بین
ئەمرۆ ژمارەی كوردستانی نوێ‌ گەیشتە ژمارە )5000(، 
گەیشتە ژمارە پێنج هەزار كار و كۆشش، كە بە ژمارە سفری 
تاقیكردنەوەشەوە دەگاتە پێنج هەزار و یەك ڕۆژ و شەوی 
خەباتی پیشەیی و نیشتمانی و دیموكراتیی بەردەوامی ئەم 
و  هەوراز  و  كرد  گەشەی  ئەودا  لەگەڵ  نوێیەی  ڕۆژنامە 

نشێوەكانی ئەزموونی خۆبەخۆی كوردی بەڕێ كرد.
تەگەرەكانی  و  سەركەوتن  ئاوێنەی  نوێ‌  كوردستانی 
و  فرمێسك  و  خولیا  و  خەم  لە  بوو  لێوانلێو  نیشتمانێكی 
تۆماركراوی  ڕۆژی   )5000( مێژووی  ڕۆژنامەیە  ئەم  بزە. 
و  سیاسەت  تاقوژوورەكانی  هەموو  لە  كوردە  دیرۆكی 
 )18( تۆماری  ئابووری.  و  كۆمەڵایەتی  ژیانی  و  فەرهەنگ 
و  ناخۆشی  و  ناكۆكی  هەڵبژاردن،  دیموكراسی،  لە  ساڵ 
شیرینی  بیرەوەری  و  ئەنفال  و  هەڵەبجە  تاڵی  بیرەوەری 
نەورۆز و ڕاپەڕین و ڕووخانی قەڵای دیكتاتۆری بەعسە، 
و  سەدان  ئەفراندنی  و  بەهرە  دەفتەری  ژمارە   )5000(
شاعیر،  نووسەر،  ڕۆژنامەنوو،  و  ڕووناكبیر  هەزاران 
 )5000( كوردستانییە.  وەرزشكاری  و  هومەرمەند  ئەدیب، 
ژمارە عەرزوحاڵی خەمی هەزاران هەزار هاووڵاتی و پردی 

پەیوەندی نێوان حكومەت و خەڵك، حزب و هەڤاڵەكانێتی.
نوێ‌  كوردستانی  كە  سەروەرییە،  پڕ  مێژوویەكی  ئەمە 

هەیەتی و هەقی خۆیەتی پێیەوە بنازێت. ئەمما ئێمە ناخوازین 
بوارەكانی  هەموو  لە  ئەگەر  بین.  سەروەرییانە  ئەو  دیلی 
ژیاندا گەیشتن بە لوتكە ئاسان و مانەوە تێیدا زەحمەت بێت، 
ئەوا ئێمە خواستی زیاتر و گەورەترمان هەیە، پێمان وایە 
مانەوە لە یەك ئاستدا، با ئەو ئاستە لوتكەش بێت، یەكسانە 
پێكوتە، سەرئەنجام  و  پێچەبەدەورەكردن  خۆدا  لەجێی  بە 
نزیكە لە پاشەكشێ‌، بۆیە ئیرادە و عەزمی مەتینمان هەیە، 
ئایندەی  و  ئەمڕۆ  نەوزەدی  بكەینە  نوێ‌  كوردستانی  كە 
كوردستانی تازە، بە جۆرێك وەڵامدەرەوەی پێویستییەكانی 
فەرهەنگیی  و  سیاسی  بزووتنەوەی  هی  هاووڵاتیان، 
فەرمانەكانی  و  ئەرك  وەڵامدەرەوەی  بێت،  كوردستان 
یەكێتی بێت لە قۆناغی داهاتوودا. ئێمە لە كوردستانی نوێ‌ 
هێڵێكی وەهمی لەنێوان داكۆكی لە سیاسەتەكانی یەكێتی و 
ئازادی و جیاوازی  پانتایی  فراوانكردنی  پێویستی هەرچی 
لەسەر  هیچیان  نامانەوێ‌  ناكێشین،  ڕۆژنامەكەماندا  لەناو 
بێ‌  و  مینبەر  بێ‌  كەس  ناخوازین  بێت،  تر  ئەوی  حیسابی 
و  سنگفراوانی  كەس  ناشخوازین  بێت،  گفتوگۆ  دەرفەتی 
و  ناهەقی  لەسەر  كە  بكات،  تەرجەمە  وا  ئێمە  كرانەوەی 

درۆودەلەسە بێدەنگ دەبین.
پرۆسەی سیاسیی كوردستان وا گەشەكردوو و فراوانە، 
كە دەیان و سەدان مینبەری گوزارشتكردن هەن، یەكێتیش 
كە ئەم كوردستانی نوێیە بۆ خەڵكی كوردستان دەردەكات، 
پرۆسەی  فراوانبوونەی  و  گەشە  لەو  گەورەی  شانازی 
كوردستانی  مینبەری  لە  جا  هەیە.  وڵاتەكەماندا  سیاسیی 
ئێمە  بێت،  مینبەرەكانەوە  لە  هەریەك  لە  یان  بێت،  نوێوە 

و  دەكەین  وڵاتەكەمانەوە  فەرەیی  و  جیاوازی  بە  شانازی 
ئازادەی  كەشوهەوا  ئەم  چالاكی  بەشدارێكی  دەخوازین 
ئەمما  بین،  كوردستانی  میدیای  و  ڕۆژنامەوانی  گۆڕەپانی 
ئێمە  مینبەری  ئەوەی  سینگفراوان.  و  سەنگین  بەشدارێكی 
بۆ گفتوگۆ و كرانەوە بەڕووی جیاوازییەكاندا هەڵدەبژێرێ،‌ 
لە  هەمیشە  وەك  نوێ‌  كوردستانی  و  بێت  بەخێر  ئەوا 
بواری فكرییدا مینبەری هێڵی گشتی سیاسەتی كوردایەتی 
پێشكەوتنخواز و مینبەری هەموو ڕوانینێكە، با لە گەڵیشی 
نەبێت. وەك چۆن لە بواری میدییایدا كەناڵی گواستنەوەی 

ڕاستییەكان و پێدانی زانیاری دروستە.
شانازی بە ژمارە )5000(ەوە دەكەین و لەسەر چەپكەگوڵی 
سەركەوتن پشووی جەنگاوەرانە دەدەین، نەك خەومان لێ 

دەكەوێت.
ئەم ناوە، كە بۆ )كوردستان(ە و ئەم )نوێ‌(یەش كە بۆنی 
بۆ  ئیلهامبەخشە  لێ دێت، هەمیشە  تەڕایەتی و زیندووێتی 
لە  غەلوغەش،  بێ‌  )كوردستان(ێتییەكی  بۆ  و  نوێبوونەوە 
ڕێی ڕاگەیاندنێكی پیشەیی تر، داكۆكییەكی شێلگیرانەتر، لە 

یەكێتی و كرانەوەی زیاتر.

شەش هەزار و یەك ژمارە 
ئەمڕۆ ژمارەی كوردستانی نوێ‌ دەگاتە )6000(. ڕاستێكەی 
دەكاتە  بكەین،  تاقیكردنەوەش ڕەچاو  ئەگەر ژمارە سفری 
)6001( ژمارەی ڕۆژانە، كە ئەوە شتێكی نوێیە لە تەواوی 

مێژووی ڕۆژنامەوانیی كوردستانیدا.
ژمارە و ئامار بۆ ناسینی هەر دیاردەیەكی گشتی بە تەنیا 

ئەوەی  لەبەر  جا  شتە.  ناوەڕۆكەوە  بە  ژمارە  نین،  بەس 
پێمان وایە شەش هەزارەی كوردستانی نوێ‌ شتە، بۆیە بەم 

بۆنە و بەروارە دڵخۆشین.
لە شەش هەزار ژمارەی  ئەوە، كە وشەی كوردی  هەر 
ئازادی  باڵی  شەقەی  لە  و  بگەشێتەوە  ڕۆژنامەیەكدا 
لە خۆیدا شانازییە. ئەم شانازییە بەر هەموو  بدات، خۆی 
بەڵام  دەكەوێت،  كوردستانی  و  كوردی  ڕۆژنامەیەكی 
تایبەتییەكەی بۆ ئێمە لە شەش هەزار جارەكەیدایەتی. چەند 
خۆشە بۆ ڕۆژنامەنووسانی كورد و بۆ نەتەوەی كوردیش 
وشەی  دەستەمۆكردنی  لە  ساڵ  دەیان  و  دەیان  دوای 
لە  بەكارهێنانی  و  كوردی  زمانی  شێواندنی  لە  كوردی، 
گوتنی قسەی ناهەق و ناڕەوا و لە شێواندنی ڕاستیی كورد 
بگەڕێتەوە  كوردانەوە  ڕاپەڕینی  دوای  لە  كوردستاندا،  و 
بێت  ڕستە  و  وشە  كە  خۆی،  ڕاستەقینەی  ئەركی  سەر 
ڕاستیی  كورد،  مەسەلەی  ڕاستیی  گێڕانەوەی  پێناوی  لە 
هیوا و ئاواتەكانی خەڵكی كوردستان و گەشەی فەرهەنگ 
خۆمانەدا.  خۆبەڕێوەبردنی  تەجرەبەی  لە  زیندەگیمان  و 
شەش هەزار ژمارە و ژمارەیەكی تاقیكردنەوەش چیرۆكی 
شەونخوونی چەند نەوەیەكە لە ڕۆژنامەنووسانی كورد، كە 
لەم كاروانە دوورودرێژەی ڕۆژنامەوانیی كوردییدا كاریان 
كردووە و جێ دەستیان بەسەر حەرف و ڕستە و ناوەڕۆك 
و ژمارەكانی كوردستانی نوێوە دیارە، كە جێدەستی زێڕینن 
شانازییان  داهاتووش  و  ئەمڕۆ  بۆ  نوێ  كوردستانی  و 
پێوە دەكات، چونكە كوردستانی نوێ، كە خەڵاتی یەكێتیی 
لەم  و  ئازاد  و  نوێ  كوردستانی  بۆ  كوردستانە  نیشتمانی 

كوردی  میللەتی  ساڵەی  بیستویەك  یادەوەری  ڕێرەوەدا 
گرووپێك  و  نەوەیەك  هی  بە  داستانە  ئەم  لەخۆگرتووە، 
نازانێت، بەڵكو بە هی هەموو حەرفچنو قەڵەم بە دەست و 
لەسەر  هیوادارە  و  دەزانێت  كوردستانیی  ئەندێشمەندێكی 
هەمان ڕێچكەی سەرەتای ڕۆمانسی و بە تیفتیفەی واقیعی 
گۆڕاوی كۆمەڵ و گەشەی ڕۆژنامەوانیدا بەردەوام بێت و 
هەدادانی نەبێت، تا شەش ملیۆن ژمارە پڕ دەكاتەوە. دەی 
لە خزمەتی  بێت  ئەوەش خەون  ژمارەی سەرووی  با  سا 

نەوەكانی داهاتوودا.
هەمیشە  با  بۆیە  خوداییە،  گەوهەرێكی  كوردی  حەرفی 
ناوەڕۆكێكی ڕاست و ڕەوا و جوانی پێ ببەخشین. پیرۆزە 

ئەم ڕەقەمەش.

پەیام لێرە بۆ ئەوێ

   ڕۆژانەبوونی ئاسۆ
تێپەڕ  ئاسۆدا  ڕۆژانەبوونی  بەسەر  ساڵێك   11/8 ئەمڕۆ 
دەبێت، كە لە باری مێژووییەوە یەكەمین ڕۆژانەی ناحزبییە 
جیاجیاكانی  قۆناغە  كوردیدا.  ڕۆژنامەوانیی  ڕەوتی  لە 
تەمەنی ئاسۆ بۆنەكانی زۆر كردووە: مێژووی لەدایكبوونی 
بەرواری  ئینجا  ژمارەیەكی ‌و  سەد  هەر  مێژووی   ،)4/1(
بۆنەیەكیش دەرفەتێكی  بەڕۆژانەبوونیشی. هەر وێستگە ‌و 
بۆ  هەم  و  یادەكە‌  شیرینیی  خواردنی  بۆ  هەم  چاكە، 

پێداچوونەوە ‌و هەڵسەنگاندن.
ئایا  پێداچوونەوە،  بۆ  دەرفەتە  ڕۆژانەبوون  لە  ساڵێك 
باش بوو، كە بووە ڕۆژانە؟ ئایا لە هەموو ئەو قۆناغانەدا 
پرسیارە  دواجار  كردووە؟  جێبەجێ‌  خۆی  مەسجەكەی 
ڕۆژنامەوانیی  نەخشەی  كوێی  لە  ئاسۆ  زەحمەتەكە 

كوردستانییە؟
ناسینەوەی  دەكەم:  پێ  دەست  دواییەوە  پرسیارەی  لەم 
بۆ  نەخشەی ڕۆژنامەوانیی كوردستانیدا.  لە  ئاسۆ  شوێنی 

باسی شەشەم:

ئەمە دەبێ‌ ئاسۆ مەسافەی نێوان خۆی ‌و هەر ڕۆژنامەیەكی 
سەر گۆڕەپانی وڵات دیاری بكات. لە كام جێگە ‌و پلەدایە؟ لە 
كام وێستگەدا پێشكەوت ‌و لە كوێدا پێشیان دایەوە؟ پێوەر 
بۆ پێشكەوتن ‌و پێشدانەوە چین. تیراژ؟ وادە ‌و ڕێكوپێكی 
دەرچوون، ژمارەی دەركردن، تەمەنی مانەوەیان، ئەندازەی 
كوردستانی‌و  ڕۆژنامەوانیی  ڕەوتی  لەسەر  كاریگەری 

كاریگەری لەسەر میزاجی خوێنەر؟
بێگومان وەڵامدانەوەی ئەم پرسیارانە هەرچەندە بابەتی 
بن، بارگاوین بە ئیلتباس‌و دوودڵی. ئەمەش لە هەلومەرجێكدا، 
یەكترین،  ڕكابەری  ئەوەندەی  كوردستان  كە ڕۆژنامەكانی 
‌و  فەرهەنگی  ‌و  سیاسی  دۆخی  چاودێری  ئەوەندە 
كۆمەڵایەتیی وڵات نین، كە ئەوە ئەركی سەرەكی میدیایە. 
كەواتا وەڵامدانەوەی ئەم پرسیارانە، بۆ دووركەوتنەوە لەو 
كۆبوونەوەی  لە  دەبێ‌  ڕكابەرییە،  كەشوهەوای  ئیلتباس ‌و 
شێنەیی ‌و ناوخۆیی ستافی ڕۆژنامەكە، هەروەها پشت بە 
داتا ‌و ئامار ‌و كێرفی هەڵسەنگاندن ببەستێت، چونكە بەدەر 
لەوە، هەڵسەنگاندنی ئاشكرا لە جێی ئەوەی هەڵسەنگاندنی 
لە  هەندێك  بێمانای  زەمێكی  دەبێتە  بێت،  خۆمان  كاری 
هەندێكی  خوتوخۆڕایی  ستایشێكی  یان  تر،  ڕۆژنامەكانی 
ئەو  لەناو  بناغەی خۆمان  بێ‌  پێداهەڵدانێكی  یاخود  تریان، 
بەراوردەدا بەو ئیعتبارەی )كەس بە دۆی خۆی ناڵێت ترشە(.
لەم حاڵەدا بەشێكی ئەم پرسیارانە لەسەر پەڕی ڕۆژنامەوە 
دەگوازمەوە بۆ سەر مێزی گفتوگۆی دەستەی نووسەران‌و 

بۆ ئەوەی ئیش لەسەر وەڵامدانەوەی بكەن.
وەڵامدانەوەی  كە  سەرەتا،  پرسیارەكانی  سەر  دێمە 

ئاشكرایان سەر ناشكێنێ‌: پێم وایە ئاسۆ هەڵەی نەكرد، كە 
بووە ڕۆژانە، بەڵكو شانازییەكی گەورەی بەركەوت، بەڵام 
دەبێ‌ بەم شانازییە ئیكتفا نەكات، بەڵكو بوونی خۆی بكاتە 
ژیانی  ڕووناكبیری‌و  سیاسی،  ژیانی  لە  سەنگین  بەشێكی 
ناوەڕۆك  پێشخستنی  چەند  ئەمە  بۆ  كوردەواری.  گشتیی 
‌و  بڵاوبوونەوە  شێوازی  پێشخستنی  ئەوەندە  گرنگە، 
بە  گەیاندنی  ڕۆژنامە ‌و  خوێندنەوەی  نەریتی  گەشەپێدانی 

ماڵەكان ‌و گوندەكان گرنگن.
بە  كردار،  بكەینە  قسەوە  لە  ویستانە  ئەم  دەتوانین  ئایا 
لە  بەڵكو  كوردستان،  لە  نەك  كە  زەمانێكدا،  لە  تایبەتی 
ئینتەرنێت ‌و  و  لەپاشەكشێدایە‌  ڕۆژنامە  دونیاشدا،  هەموو 
سەتەلایت پشتی شكاندووین؟ ڕۆژنامەی وڵاتانی دەوروبەر 
ئیش لەسەر ئەم تەحەدایە دەكەن، ئەگەر ئێمەش نەتەوەین 
لەسەر كاغەز، دەبێ‌ لەسەر كاغەز‌ و لەسەر واقیع لە ئاستی 

ئەم تەحەدایەدا بین.
*رۆژنامەی ئاسۆ: رۆژی 2007/11/8

یار خودا حافیز دەست لێك بەردانە
میسرییەكان پەندێكی جوانیان بۆ وەسفی ئەم حاڵەتە هەیە 
״یحدث هذا فی أحسن العائلات״، ئەمە لە هەموو خانەدانێك 
دەقەومێ‌. هەموو دەزگایەكی میدیایی پێداچوونەوە بە توانای 
دارایی و جەدوای بەرهەمەكانی دەكات، لە شقڵ و شێوەیان، 
لە وادەی دەرچوون و پەیامی پەخشكردنیان، لە پێویستی 
لەم  ״خەندان״یش  دەكۆڵێتەوە.  داخستنیان  یان  بەردەوامی 
سوننەتە بەدەر نییە.. ئەسڵ لە میدیا ناونیشانەكە نییە، ئەسڵ 

پەیامەكەیە، ئەوی هەفتانە لە پەیامدا بۆی كۆشاوە دەشێ‌ 
خەندان لە چالاكییەكانی تردا درێژەی پێ بدات. گرنگ پەیامی 

میدیاییە، نەك ئامڕازەكەی.
توركیا  لە  كورد  خەباتگێڕانی  گوتوومە،  جار  گەلێك 
تەونی  لەناو  سەنگینیان  شۆڕشگێڕانەی  تەجرەبەیەكی 
كە  هەر  هەیە.  توركیا  )دیموكراسی(یەكەی  جاڵجۆڵەكەی 
دادگا حزبێكی كوردی دادەخا، حزبێكی تر بە ناوێكی ترەوە 
ئیجازە وەردەگرێ‌، كەناڵێكی میدیا دادەخرێ،‌ یەكی تر جێی 
دەگرێتەوە. ئەمە قەدەری كوردایەتی و خەبتینی فەرهەنگی 
ماڵی  دژوارییەكانی  هەموو  هێشتا  زەمەنێكدا  لە  كوردە 

نەكراوە.
كۆششی  ڕێی  دێنە  دژوارییانەی  ئەو  سەلماندنی  لەگەڵ 
میدیایی لە كوردستان، لەگەڵ بایەخی پەیام تا ئامڕازەكەی، 
ناونیشانێكی میدیایی  لە كاركەوتنی  بێت  بەڵام هەرچۆنێك 
هەر ناخۆشە. مرۆڤ لە گۆشت و خوێنە و هەر گۆڤارێكیش 
هاوڕێیەتی  بۆ  قەوارەیە  دەستەجەمعی  كارێكی  هەر  وەك 
كەوتنە  و  دەرچوون  بەدیار  شەونخونی  و  پێكەوەیی  و 
بازاڕەوە. لەمەدا هەق دەدەمە ستافی هەفتانە، كە خەمبارن 
لە نەمانی ناوی )هەفتانە(، بەڵام نەك تا ڕادەی دۆشدامان، 

خەبات بەردەوامە بە شێوەی تر.
ڕاستە !دەبوایە درۆنامەی تر سەردابخەن و گۆڕەپانەكە 
چۆڵ بكەن، كە زەوقی كوردەوارییان شێواندووە، بەڵام ئیتر 
ئەمە دەورانێكی تاریكە لە كاروانی چاندی كوردی. خوای 
گەورە ئەم هەورە چڵكنە ڕاماڵێ‌ و خوێنەرانیش ئەركیانە، 
كە ڕەوتی سەنگینی ڕۆژنامەوانیی ئازاد و بەرپرسی پایەدار 

بكەن و لەگەڵ پرۆژەی جددیدا ئاشت ببنەوە.
ئێستا كە ״هەفتانە״ دادەخرێ‌، ئەم بڵاوكراوە كوردستانییە 
نەمرییەوە.  وێسگەی  دەچێتە  هەنووكەییەوە  وێستگەی  لە 
دەبێتە  دەبێ‌ و  بزر  دیدی خوێنەری ڕۆژانە  لەبەر چاو و 
كەرەستەی خاو لە بەردەست توێژەران و مێژوونووسان و 
ئەوانەی خولیای بیلۆگرافیای ڕۆژنامەوانیان هەیە. تۆژەران 
لەسەر دیاردە كۆمەڵایەتی و سیاسی و گشتییەكانی لەوێدا 
ڕەنگیان داوەتەوە لێكۆڵینەوە دەكەن. مێژوونووسان لێدوان 
پێ‌  )هەفتانە(ی  دەورانی  سیاسیی  میزاجی  و  بەڵگە  و 
دەخوێننەوە. بیلۆگرافیانووسانیش ئێژن: ״گۆڤاری )هەفتانە( 
هەفتەنامەیەكی سیاسیی گشتی بوو، كە خەندان بۆ پەخش 
دەستەخوشكی  گۆڤارەكە وەك  دەكرد.  دەری  و وەشاندن 
یەكەم گۆڤاری جووتزمانی دەزگایەكی  الاسبوعیة و وەك 
پێویستی  ئەمیان  دەهات  تا  پاشان  دەرچوو،  كوردستانی 
تایبەتمەندی خوێنەری كوردی ڕەچاو دەكرد و ألاسبوعیة 

لە ئاستی عێراقدا كاری دەكرد.
هەفتانە گۆڤارێكی سەنگین و جددی بوو، كە بەكەمترین 
لە  ماوەیەك  دەردەخست.  بەرزی  كواڵیتییەكی  ستافەوە 
ئوردن و پاشان لە سلێمانی چاپ دەكرا.. یەكەم ژمارەی لە 
)2008/6/1( و دوا ژمارە، كە ژمارە )155(ـە، لە ) /2011/8( 
دەرچوو.. )هەفتانە( ڕۆشنبیرییەكی بەرچاو بوو لە تاریكایی 

قەرەباڵغی ڕۆژنامەوانیی كوردییدا(
وتلك الایام نداولها یین الناس.

پەیام دۆناودۆنە، دەشێ ڕۆحی
لە ناوێكی تردا بەرجەستە ببێتەوە

چەند مانگ پێش ئێستا خواحافیزیمان لە گۆڤاری )هەفتانە( 
دەكەین،  )ئاسۆ(  ڕۆژنامەی  لە  ماڵئاوایی  ئێستا  وا  كرد، 
)كۆپرو( كە  دەهێنمەوە،  زمانیش  كورد  خوێنەرانی  وەبیر 
چ  و  عەرەبی(  )توركمانی-  ڕۆژنامەی  كارەی  ئەو  چ  ش، 
دواتریش كە بوو بە گۆڤارێكی بەدڵ توركمانی و بە زمان 
عەرەبی، جگەرگۆشەیەكی تری )خەندان( بوو، كە ئەستێرەی 
دەرچوونی لە ئاسمانی ڕۆژنامەوانیی كوردستانی – عێراق 
هەموو  ڕۆژنامەیەك،  هەموو  كە  وایە،  باوەڕم  بوو.  ئاوا 
چاپكراوێك، چۆن سەرەتای هەیە، ماڵئاوایشی هەیە، بەڵام 
چەند  و  بێت  هەرچییەك  پاساوەكەی  ماڵئاواییەك  هەموو 
پاكانە و شێر و رێوی بۆ بكەیت، لای خۆشەویستان قابیلی 
قبوڵ نییە. وەكو مەلا دەنگ خۆشە توركمانەكانی كەركوك 
دەڵێن )الموت حق، ولكن الفراق عصیب.. مردن هەقە، بەڵام 
تەمەنێكی  دوای  ئاسۆ،  لە  ماڵئاوایی  دژوارە(.  لێكجودایی 
نزیك بە هەشت ساڵ، دیمەنێكی دژوار و گرتەیەكی تەڵخە، 
ماو  قەتیس  تیا  فرمێسك  چاوی  و  بیبینین  ناخوازین  كە 

ناتوانێت وێنای بكات.
لە  جیاوازترە  تۆزێك  )ئاسۆ(  لەگەڵ  من  تەجرەبەی 
تەجرەبەم لەگەڵ بڵاوكراوەكانی تری خەندان. ئاسۆ یەكەم 
كوڕی ئەم دەزگایە بوو، خەونی سەوز و سوور و زەردم 
بۆی هەبوو، هاوڵەكانیشم هەروا بوون، لەو خەونەدا یەكمان 
چالاكی  و  گەڕەكێك  كوڕی  یەكەمان  هەر  دەنا  گرتبۆوە، 
بكەم؟  شەرح  خەونەكە  بۆچی  بووین.  باوەرێك  و  ڕێباز 

هەر ئەوە بوو لە لاپەڕەكانی ئاسۆدا ڕەنگی دابۆوە. پێكەوە 
نێوەندی  سەنگینی  ژمارەیەكی  كردە  ڕۆژنامەیەمان  ئەم 
ڕۆژنامەنووسیی كوردی. دوای من و دوای هەڤاڵەكانیشم 
ئەم ڕۆژنامەیە بە ڕەنگ و بۆی كەمێك جیاوازتر، نەخشی 

دیاری خۆی هەر درێژەپێدا و كاروانەكە پڕ ڕێبوار بوو.
هەڤاڵانی ئاسۆ پێیان گوتم، كە یەكەم و دوا سەروتاری 
نووسراوی منیان لەم ژمارە تایبەتیەدا، ئەوی ژمارە سفرو 
هەردوو  لە  بڵاوكردۆتەوە.  تر  500، جارێكی  ژمارە  ئەوی 
سەروتاردا خەونەكان ڕەنگیان داوەتەوە. مرۆڤ دەڵێی قەت 
نامرێ، بۆیە ئەجیندای دوورمەودا و سەد و یەك بەرنامە 
ڕیز دەكات. لە ژمارە پێنج سەددا بەو نەفەسە نووسیبووم 
كە جارێ كاری ترم پێ دەكرێت. لێ لە ژمارەی دوای ئەوە 
لە ئاسۆ نەمام. زۆر لەسەر ئەوە نووسراو گوترا. ئێستا كە 
هیچ گوشارێكم لەسەر نییە و دوا ژمارەی ئاسۆیە، دەمەوێ 
بلێم واز هێنانەكەم بڕیاری خۆم بوو، جیا لەوەی خەڵكی تر 
چۆن سەیری ئەم بڕیارەیان كرد؟ یان جۆرێك هاوسۆزییان 

لەگەڵم هەبوو، داخۆ ئەم كابرا گوناحە بۆ لادەبەن؟
خۆشە تۆ لە وێنەی قوربانیدا بیت، بەڵام ڕاستی هەر دەبێ 
بگوترێت. ڕاستییەكەی هەڵەی پیشەیی پێش هەر گوشارێكی 
واز  قەناعەتەی  ئەو  بگەێنێتە  ڕۆژنامەوان  دەبێ  سیاسی 
بێنێت. ئەگەر حورمەتی خۆی و پیشەكەی دەگرێت، ئاوەها 
و  نووسیبووی  بەڕێزێك  ڕاپۆرتەی  ئەو  پرسی  خۆمم  لە 
حزبە  لەسەر  ئەگەر  بوو،  پێوە  سیاسیی  ململانێی  مەیلی 
ناخم  جوابی  دەكردەوە؟  بڵاوم  بوایە،  خۆم  دڵخوازەكەی 
وابوو نەخێر. كەوابوو ئەوی من ڕێم پێ دا هەڵەی پیشەیی 

ئەگەر  ستران  جا  بدات.  نرخەكەی  )ئاسۆ(  نابێ  كە  بوو، 
خەزت لە گەمەی حزبییە بانگی موحەمد بە ئاشكرا خۆشە. 
بچۆرەوە ڕۆژنامەی حزبی دڵخوازی خۆت، بەدرەنگیشەوە 

بێت هەروام كرد.
ئەمما دەمرم و داخێكی ئاسۆ هەر لەدڵدایە )كوردستانی 
نوێ( شەریكی زۆرە لە سەروەریدا و ڕەنگە كەمێكی زۆر زۆر 
كەمی بەر بەندەی موخڵیس بكەوێت، هەرچی )ئاسۆ(یە ئەوا 
لەبەر  چیرۆكی دەستەیەك هاورێی خۆمانەیە، كە دەتوانن 
سەرەتا و ناوەڕاست و بەداخەوە كۆتاییەكەشی بگێڕینەوە. 
بەس نایگێڕمەوە، تا بەشی دەفتەری بیرەوەرییەكان بمێنێت، 

لەبەر ئەوە هەر ئەم سەرە قەڵەمانە دەنووسمەوە:
* لەوە دەچێ )ئاسۆ( كەمێك زووتر دەستی پێ كرد بێت، 
كە حەیف هێشتا زەمینەی ڕۆژنامەوانێكی سەنگینی دوور لە 

لایەنداری نەڕەخسابێت لە كوردستاندا.
نێوان  گرژیی  هەموو  بە  وڵات  سیاسیی  دۆخی   *
)ئاسۆ(یی  دابی  چاكی  ڕۆڵگێرانێكی  دەرفەتی  هێزەكانییەوە 
لە ڕۆژنامەوانی نەدا، ئەمەش ئاسۆی لە خیتابی سەنگینەوە 

بۆ خیتابی )شەرمنی( برد.
* هەردوو هۆكاری سەرەوە فەزایەكی نا جۆری دروست 
و  خۆی  پەیامی  نێوان  مەودای  نەتوانێت  )ئاسۆ(  كە  كرد، 

خاوەندارێتی سیاسی.
شكستە  و  زۆرەكانی  بەسەركەوتنە  ئاسۆ  چیرۆكی   *
پرسیارێتی  لەبەر  ئەوەی  سەر  باتە  دەمان  كەمەكانی 
كۆمەڵی  بەرپرسیارێتی  و  كوردستانی  سەرمایەگوزاریی 
كوردەواریش بپرسینەوە. پرۆژەیەكی سەركەوتووی وەكو 

)ئاسۆ( و خەندان بۆ دەبێ لە بازنەیەكی داخراوی ڕێزلێگرتن 
و سڵاولێكردن نەبێتە پشتیوانییەكی ماددی بۆ پرۆژەی وا 

سەركەوتوو، تا بتوانێت بەردەوام بێت ؟
چیرۆكی  تر،  درامایەكی  هەر  وەك  )ئاسۆ(،  چیرۆكی   *
وەفاداری زۆر و هەندێك بێوەفاییشە. وەفاداری زۆر لەلایەن 
زۆربەی ئەوانەی ئەم باخەیان بە فرمێسك و هەناسەی گەرم 
بێوەفاییش  فەلەك. هەندێك  گەیاندیانە كەشكەڵانی  ئاودا و 
و  خواردەوە  ئاویان  كانیاوە  لەم  لەوانەی  كەمێك  لەلایەن 
لەبەر مەیلی ئایدیۆلۆژی و دڵساردییان تفیان لێ كرد، تیریان 
تێ گرت و عاشقی ناڕەسەن بوون، نهێنیی خۆشەویستی و 
پەنهانی سەنعەتی )ئاسۆ(یان نە پاراست. درۆو دەلەسەیان 
بە  چاویان  كە  ئەوانە  كردەوە.  ڕەش  هاورێكانیان  لەسەر 
ئاسۆ بكەوێتەوە، ناچارن چاویان دابگرن و ڕوو وەرگێڕن، 
چونكە بێوەفایی خۆیانیان بە خێل و خێچی مەحبوبە پاساو 
دایەوە. ئێستا كە ئاسۆ ماڵئاوایی دەكات، جێی خۆیەتی بە 
دڵداری نوێی ئەو بێوەفایانە بڵێین، چەندی وەفاداریی ئاسۆ 
״ئەو  وتەنی:  هێمن  كە  ئێوەن  هی  ئەوەندەش  هەر  بوون، 

هەوەسبازانە جێی متمانە نین״.
بە هاوپیشە دێرین و ئێستاییەكانی ئاسۆ دەڵێم، ئاسۆ لە 
دڵدا هەڵبگرن، هەروەكو لە مانشێتێكی ژمارە سفردا هاتووە 
)هەروا ناوە دێ و دەڕوا(، ناوی ڕۆژنامەكان دێن و دەڕۆن 
باوەڕی  بەپێی  ڕۆحە  پەیامەكەیە.  دەمێنێتەوە  ئەوەی  و 
دۆناودۆن لە جەستەیەكی دیكە و ناوێكی دیكەدا بەرجەستە 

دەبێت.

دەستە خوشكەكان

دەنگی گەلی كوردستان
)بانگی هەق(ی شۆڕشی نوێ‌!

بەپێی ئەفسانە مێژووییەكە كاوەی ئاسنگەر و هاوەڵانی، 
وا ڕێككەوتبوون دوای سەركەوتن بەسەر زوڵم‌ و زۆری 
چیاكاندا  لە  ئاگرێك  سەركەوتنەكە  جاڕدانی  بۆ  زوحاكدا، 
كوردستان  چیاكانی  لە  ئاگركردنەوە  بەم جۆرە  بكرێتەوە. 

یەكەمین ئامڕاز ‌و گوزارشتی ڕاگەیاندنی كوردی بوون.
بەپێی ئاماژەی ئەوانەش بێت، كە یەك لە سەرچاوەكانی 
سەردەمی  بۆ  میدیا  و  ڕاگەیاندن‌  پەیدابوونی  دیرۆكی 
ئێمە  كەوابێ‌  دەگێڕنەوە،  شەڕ  سەركەوتنەكانی  جاڕدانی 
ڕاگەیاندنی  سەرەتای  بە  چیاكان  ئاگركردنەوەی  دەتوانین 
چیاكان،  لە  ئاگركردنەوە  بزانین..  كورد  شۆڕشگێڕانەی 
هەرە  كۆنترین ‌و  لە  بوو  كورد  سەركەوتنی  ڕاگەیاندنی 
دێرینترین شۆڕشەكانی كوردستان، كە دواتر نەورۆز بووە 

ڕۆژی نوێی ساڵێكی تازەو سەردەمێكی تازە…
مژدەی  چیاكان،  لە  ئێزگەدانان  نوێشدا  لەسەردەمی 

باسی حەوتەم:



242

سەركەوتنی كورد بوو لە نوێترین شۆڕشی خۆیدا، كە دواتر 
بە)شۆڕشی نوێی گەلەكەمان( ناسرا. ڕێككەوتیش نییە، كە 
جاڕدانی )نەورۆز(ی ئێزگەی شۆڕش، هاوكات بێت لەگەڵ 
یادی نەورۆزی شۆڕشی دێرینی كوردان. ئێزگەی شۆڕش 
كە بیست ساڵ بەر لە ئەمڕۆ و لە )1979/3/21(دا دامەزرا، 
هەر لە ڕێكەوتی دامەزراندنەكەیدا دەردەكەوێ‌ ئێزگەیەكی 
شۆڕش  یەكەمین  مانایەی  بەو  بووە،  هاوچەرخ  دێرین ‌و 
)شۆڕشی دێرینی كاوە( ‌و دوا شۆڕش )شۆڕشی نوێ‌(-ی 

پێكەوە گرێداوە..
سەروەرییەكانی دەنگی گەلی كوردستان زۆرن لە واری 
دەركەوتەكانییەوەو  هەموو  بە  كوردایەتیدا،  خزمەتكردنی 
واری  لە  گشتی.  بە  كورددا  گەلی  خزمەتكردنی  واری  لە 
بە  كە  بوو،  شۆڕش  هەق(ی  )بانگی  ئێزگە  كوردایەتیدا 
گوێی خەڵكی كوردستاندا درا. لە سەروەختێكدا، كە دوژمن 
هەموو نوزە و دەنگی هەموو ناڕەزایەتییەكی لە خەڵكی بڕی 
بوو، ئێزگە )نا(یەكی گەورە بوو بە ڕووی زوڵم ‌و زۆری 
ئازادانەی  مینبەری  قڕاندا،  كورد  تەعریب ‌و  ڕاگوێزان‌و 
سیستمێكی  لە  نەبوو  دەرفەتی  كورد  وەختێك  بوو،  كورد 
تۆتالیتاری نەتەوەیی سەردەستدا بڵێ‌ ئەزهەم، چ جای ئەوەی 
قسەیەك، بیروبۆچوونێكی پێچەوانە بڵێت. ئێزگەی شۆڕش 
پێشمەرگەی  هێزی  سەركەوتنەكانی  سەربازیی  وتەبێژی 
كوردستان بوو، لە سەروەختێكدا کە تەشكیلاتی پێشمەرگە 
نەدەكرانەوە،  گرد  شوێنێكدا  لە  پارتیزانی  جەنگی  لەبەر 
لەو  بوو  پێشمەرگانە  ژوانی  نامەی  جفەرەو  ڕاكالی  ئێزگە 
لە  زەبریان  دەردەكەوتن،  لەهێكرا  پێشمەرگە  كە  ڕۆژەدا، 

چەند  بوون.  بزردە  چاوتروكانێكدا  لە  دەوەشاندو  دوژمن 
كاروانی  لە  ئێزگەكە  ئەوەی  ئومێدی  بە  دلێر  پێشمەرگەی 
شەرەفی  دەكرد  حەزیان  بخوێنێتەوە،  ناویان  شەهیدانیدا 
شەهیدیش  پێشمەرگەی  چەند  ببڕێ‌‌و  پێ‌  شەهیدبوونیان 
بۆ  تۆڵەیان  نەبەردییەكاندا  لە  ئێزگەوە  جۆشدانی  ڕێی  لە 

كرایەوە؟
ورەی  جۆشدانی  ئێزگەی  تەنها  نە  شۆڕش،  ئێزگەی 
بەڵكو  بوو،  كوردستان  خەڵكی  هاندانی  و  پێشمەرگە 
بۆ  بوو،  هوشیاركردنەوە  خوێندنگەیەكی  خۆی  بۆ  ئێزگە 
مەڵبەندێكی  كوردستان.  خەڵكی  كۆمەڵانی  شۆڕشگێڕان‌و 
ڕاستەوخۆی پێگەیاندنی خۆڕسكانەی كادیر و جەماوەر بوو، 
لەو شوێنانەی كەمتر دەستی شۆڕشی دەگەیەشتێ‌. ئێزگە 
ڕەسەنی  جوان ‌و  وشەی  چەندین  داهێنانی  كۆڕی  هەروا 
كوردی و چەندین زاراوەی نێو فەرهەنگی سیاسیی بوو، لە 
سەردەمێكدا كورد زاراوەی سیاسیی كەم‌ و توانای داڕشتنی 
لەگەلێك بواردا كورتی دەهێنا.  ئاماژەی سیاسیی  ڕستە و 
شۆڕش،  سەختی  هەلومەرجی  سەرەڕای  خۆی،  بۆ  ئێزگە 
بوو،  سەركەوتو  ڕادەیەك  تا  هەوڵەشدا  لەو  و  دا  هەوڵی 
دەمەیدا  لەو  پاراو،  زمانێكی  بۆ  ئاوەدان  نیشتمانێكی  ببێتە 
بەغدا حەزی لێ ‌بوو زمانی كوردان بشێوێنێ،‌ وەك چۆن لە 

تەقەلای شێواندنی كوردستان ‌و كوردەواریدا بوو.
واوەتریش، ئێزگە مەڵبەندی پێگەیاندنی دەیان نووسەرو 
كادیری بەتوانای ڕاگەیاندن بوو، كە دواتر و بە تایبەتی لە 
هەبوو،  لەجۆشدانیدا  دەوری  ئێزگە  ڕاپەڕینەی  ئەو  دوای 
بەسەر كەناڵەكانی دیكەی ڕاگەیاندنی یەكێتییدا دابەش بوون. 

لە ئێزگەی دەنگی گەلی كوردستانەوە نووسەر و كادیری 
موحتەریفی ئەوتۆ دەرچوون، كە دواتر لە ماڵە گەورەكەی 
ڕاگەیاندنی یەكێتییدا درێژەیان بە داهێنان ‌و ڕێگای لەمێژینی 

ئێزگەكەدا.
* لەبەر ئەو هۆیانە هەمووی، یادی بیست ساڵەی ئێزگەی 
نوێ ‌و  شۆڕشی  جاڕدانی  یادی  كوردستان،  گەلی  دەنگی 
بیرەوەری ئەو شەهیدە نەمرانەیە، كە ئومێدیان دەكرد ئێزگە 
بیست  یادی  هەمووی،  هۆیانە  لەبەرئەو  لاوێنێتەوە،  بیان 
ساڵەی ئێزگەكە ڕێزلێنانە لە تێكۆشانی هەموو ئەو هەڤاڵە 
دێرینانەی لە كاروانی ئێزگەدا ڕۆڵێكیان گێڕاوە. یادی ئەو 
ئێزگەكەیان  ئەوانەیە  یادی  كڕی ‌و  ئێزگەكەیان  هەڤاڵانەیە 
هێنایە كوردستان، یادی ئەوانەیە شانە ‌و شان ‌و شاخەوشاخی 
كوردستان گێڕایان‌ و لە چاوی پیسی دوژمنیان دەشاردەوە. 
یادی ئێزگە، بیرەوەری ڕۆژانی ڕاپەڕینی 1991 ‌و ڕێزلێنانە 
كوردیان  سیاسیی  فەرهەنگی  تەقەڵایانەی  هەوڵ ‌و  لەو 
یادی  كرد،  دەوڵەمەند  پاراو  جوان ‌و  وشەی  چەندان  بە 
شۆڕشی  نوێ‌(ی  )ڕێبازی  راگەیاندنی  لە  ڕێزلێنانە  ئێزگە 
نەورۆز  نەكوژاوەی  ئاگرێكی  بووە  شەرارەكەی  كە  نوێ،‌ 
)الاتحاد( و یەكەمین  لە راپەڕینی كوردستانێكی نوێ ‌دا  و 

تەلەفزیۆنی كوردی‌و كوردستانیی هێنایە بوون.
لەو  ئێزگەی دەنگی گەلی كوردستان، سڵاو  لە  * سڵاو 
بە  درێژە  ئەزمڕەوە،  لەودیو  پێشمەرگانەی  لەو  و  هەڤاڵ‌ 
كاروانە دێرینەكەی )ئیرە دەنگی گەلی كوردستان(ە دەدەن.



245

وێڕای پیرۆزبایی گەرم )الاتحاد( 
گەشەكردنی بەردەوام لە ساڵی گەشەپێدانی هەمەلایەنەدا

ئەمڕۆ جەژنی )یەكێتی(یە، جەژنی ڕازونیازی كوردانە بە 
كوردایەتییە  بزووتنەوەی  خیتابی  جەژنی  عەرەبی،  زمانی 
بیرەوەری،  یاد ‌و  دراوسێ،  برا ‌و  عەرەبی  نەتەوەی  بۆ 
حەوتەمین ساڵەی هەفتەنامەی )الاتحاد( زمانحاڵی یەكێتیی 
نیشتمانیی كوردستانە. هەفتەنامەی )الاتحاد( درێژەپێدەری 
كەلتوری )الشرارة(یە، كە بڵێسەی شۆڕشی نوێی گەلەكەمانی 
لێ دا، هەرواش خاوەن ڕێچكە ‌و ڕێباز ‌و خەسڵەتی تایبەتی 
ڕاپەڕین ‌و  دوای  ئیعلامیی  تێكۆشانی  بواری  لە  خویەتی 
چەپكە گوڵێكی بۆنداری باخچە هەمیشە ڕازاوەكەی مەكتەبی 

ناوەندی ڕاگەیاندنی یەكێتیی نیشتمانیی كوردستانە.
زمانی  بە  تا  هاتەبوو،  ئەوە  بۆ  سەرەتاوە  لە  )الاتحاد( 
لەگەڵ  پەیوەندی  ڕایەڵەی  دروستكردنی  ڕێی  لە  عەرەبیو 
دونیای عەرەبدا، پرسی كورد، خەم ‌و خەونەكانی مرۆڤی 
كورد بە گەلی عەرەبی دراوسێ بگەێنێ ‌و لە دەركەوت ‌و 
پەرەسەندنەكانی بزووتنەوەی كوردایەتی ئاگاداریان بكاتەوە 
‌و هاوسۆزی ‌و هاوچارەنووسی هەردوو نەتەوەی كورد ‌و 
عەرەب لە عیراقدا لە لاپەڕەكانیدا بدرۆشێنێتەوە، بەڵام دواتر 
كرد ‌و  بە جوانی جێبەجێ  ئەركەی  ئەو  ئەوەی  سەرباری 
سەركەوتووانە بەدی هێنا، لە بواری كاری ڕۆژنامەگەری ‌و 
هونەركاری ئیعلامیشدا داهێنان ‌و دەستڕەنگینی ‌و سەلیقەی 

بەرزی نواند.
لە ماوەی حەوت ساڵی  )الاتحاد(  ئاستی سیاسیدا،  لە   -
نیشتمانیی  یەكێتیی  سیاسەتی  ڕەنگدەرەوەی  ڕابردوودا 

عیراقێكی  بۆ  تێكۆشان  خەبات ‌و  كە  بوو،  كوردستان 
دیموكراتی ‌و فیدڕالی دەكات، ڕەنگدەرەوەی بەها بەرزو مانا 
درەوشاوەكانی مافی مرۆڤ ‌و دیموكراسی ‌و پێكەوەژیانی 
عیراقی  چوارچێــوەی  لــە  بوو  عیراق  گەلانی  ئاشتییانەی 

ئومێدی ئایندەدا.
- لە ئاستی ڕووناكبیریشدا، سەكۆیەكی بە ئیعتباری پرسە 
ئەدەب ‌و  سەنگینەكانی  دەقە  جیددییەكان ‌و  ڕووناكبیرییە 
هونەر بوو، پردێكی پەیوەندی نێوان ڕووناكبیرانی كورد ‌و 
عەرەب ‌و سەكۆیەكی كراوەی گفتوگۆی شارستانیانە بوو.

نوێی  سەرچاوەیەكی  ڕۆژنامەگەریشدا  ئاستی  لە   -
ڕۆژنامەگەریی كوردی بوو، لە ڕێی چەسپاندنی دابونەریتی 
ڕاستگۆیانەی ڕۆژنامەنووسی ‌و پاراستنی شەرەفی ‌وشە ‌و 

شەرەفی كاری ڕۆژنامەنووسی بوو.
بووە‌و  هەروا  ئاستەكانی سەرەوەدا  هەموو  لە  )الاتحاد( 
گەشەسەندنی  لە  هەروا  بمێنێتەوە،  هەروا  وایە  بەڵێنیش 
بەردەوام ‌و پێشكەوتنی هەمیشەییدا بێت، لەم ساڵەی كەوا 
ساڵی گەشەپێدانە لە هەموو ئاستەكانی خەباتدا، بە ئاستی 

خەباتی ئیعلامیشەوە.
بەم بۆنەیەشەوە دەستەی نووسەران ‌و تەواوی نووسەرو 
)الاتحاد(،  دەستەخوشكی  نوێ(ی  )كوردستانی  كارمەندانی 
وێرای پیرۆزبایی لە هاوكار ‌و هاوپیشە ‌و هاوخەباتەكانی 
خۆیان، لە خوشك ‌و برایانی دەستەی نووسەران ‌و نووسەر 
و كارمەندانی )الاتحاد(، هیوای بەردەوامی ‌و گەشەسەندنی 
پێكەوە  تا  دەخوازن،  خۆیان  دەستەخوشكەكەی  بۆ  باڵاتر 
قەڵەم ‌و  سەنگەری  كە  بەرەنگاریدا،  سەنگەری  یەك  لە 

ڕووناكبیرییە، درێژە بە تێكۆشانی ڕۆژنامەگەریی بدەن.
لە جەژنی )الاتحاد(دا، كە جەژنێكی یەكێتییانە، جەژنێكی 
نوێیە،  كوردستانی  دیكەی  جەژنێكی  ‌و  ڕۆژنامەگەری 
سڵاو لە تێكۆشەرە ماندوونەناسەكانی )الاتحاد(، سڵاو لەو 

قەڵەمانەی شەونخوونی بەدیار دەركردنییەوە دەكەن.
پیرۆز بێت حەتەمین ساڵەی زمانحاڵی یەكێتیی نیشتمانیی 

كوردستان.

7 هەزار ژمارە
المركزی  الانصات  ڕۆژانەی  بڵاوكراوەی   ،2018/10/30
ژمارەی 7 هەزاری پێشكەشی خوێنەرانی كرد. بەم 7هەزار 
ژمارە و لەوانەیە 70 ملیۆن وشەی پڕ زانیاریی و پێدراوی 
ڕاستگۆ و متمانەپێكراویش بێت لەسەر سیاسەتی كوردستانیو 
عیراقی و ئیقلیمی و جیهانی، كە ئەم خزمەتگوزارییە سەنگینە 
ڕۆژانەیە لە ماوەی 24 ساڵی ڕابردوودا پێشكەشی ناوەندی 
ڕۆژنامەنووسیی  و  ئەكادیمی  و  سیاسی  دەستەبژێری 

كوردستانی كردووە.
ئەم ناوەندە گرنگەی میدیای یەكێتی، وەكو وەرشەیەكی 
كاری بەردەوامی دیدەوانكردن و بەدواداچوونی ئاژانسەكانی 
و  شرۆڤە  سەنتەرەكانی  و  جیهان  ڕۆژانەی  هەواڵی 
لەناو  هەڵسەنگاندن و پێشبینیكردن بووە، كارگەرەكانیشی 
و  پۆلێنكردن  میانی  لە  و  بەردەمیان  پێدراوەكانی  كورەی 
خۆشیان  ڕەسەنەوە  چاوگی  لە  بەردەمیان  دۆسێسازی 
بیست  لە  زیاتر  ڕەنجی  لەو  و  پێگەیشتوون  و  فێربوون 
ساڵەدا چەندین كادر و میدیاوانی بە سەلیقەیان پێشكەشی 

كەناڵەكانی تری میدیای یەكێتی كردووە.
ڕۆژانەی  ئەعمالی  دەفتەری  هەر  المركزی  الانصات 
و  كوردستان  میدیاكانی  هەواڵی  ژوورەكانی  كەرەستەی 
زۆرجاریش هی عیراق نەبووە، بەڵكو وەك خۆراكی گیانی، 
ئاگایی سیاسی و رۆژنامەنووسی و ئابووری و ستراتیژیی 
بە دەستەبژێری وڵات بەخشیووە. بۆ ئەوانیش سەرچاوەی 
متمانەپێكراوی بەسەرهاتەكانی ڕۆژ و زانیاری و كۆبەندی 
پێدراوی كۆڕ و سەنتەرەكانی گەڵاڵەی بڕیاری سیاسی بووە. 
بایەخ و گوڵی مەجلیسی  هەر بۆیە ئەنسات هەمیشە جێی 

ئاوەدانی سەرۆك مام جەلال بوو.
بۆیە  نوخبەوییە،  كارێكی  كە  وایە،  ئەنسات  خەسڵەتی 
كە  دووەمەوە،  دەستی  ڕێی  لە  بەڵام  لەبەرچاوانە،  كەمتر 
دەستەبژێرانە ئەم كۆششە درەوشاوەیە و كارگێڕەكانی لە 
سەرنووسەر تا ستافەكەی شایانی دەستخۆشی و شانازین.
لە  عیراقی،  و  كوردستانی  دەزگای  زۆر  كە  ئەنساتێك، 
لێ  چاوی  ویستیان  دەوڵەتداریشدا،  و  بوون  ئۆپۆزسیۆن 
بكەن و سەرەنجام هەر كردیانەوە بە سەرچاوەی سەرەكی 
خۆیان، ئەهێنێ تەجرەبەكەی بە ئافەرینەوە هەڵبسەنگێنرێ.

دژوارە  هەلومەرجە  لەم  ئەنسات  حەوت هەزار ژمارەی 
ناوخۆیی  ئیداریی  كۆششێكی  هەر  ئیتر  وڵاتدا،  داراییەی 
دەزگایەكی میدیایی نییە، بەڵكو لە نێو كتێبخانەی كوردستانی 
وڵات  ڕۆژنامەنووسیی  مێژووی  لە  بەشێكە  عیراقیشدا  و 
و بەشێكە لە تەقویم وەقایعی مێژوو، بەڵگە و سەنەدە بۆ 

ساغكردنەوە و ناسینەوە.
الانصات  لە  پیرۆزە  ژمارە.  ملیۆن  حەوتەمین  بەرەو 

المركزی.

7777
ژمارەی ئەمڕۆی كوردستانی نوێ )7777(ە، كە ڕێكەوتێكی 
ساڵەمان   28 مۆمی  كە  دۆخەدا،  لەم  سەیرە  و  خۆش 
هەڵكردووە. واتا ژمارە 7777 لە ساڵێكدا بڵاودەبێتەوە، كە 

كۆی چوار حەوت ساڵەیە.
ئومێدبەخش  دەبێ  هەر  داوین،  دەوریان  حەوتانەی  ئەم 
بێت. تا حەوت تەبەقەی ئاسمان باڵای بەرز بێت و بۆ حەوت 
تەبەقەی ژێر زەویش ڕەگی لە خاكی كوردەواریدا داكوتێ.

یادمان  هەفتەیە  دوو  هەموو  كە  ناكەین،  قسە  زۆر 
خۆمان،  دڵی  كەیفی  بە  خۆشمان  و  خەڵكی  كردۆتەوەو 
ئەم  بۆنەی  بە  نییە  جوان  ئیتر  كردووە.  خۆمان  وەسفی 
ژمارەیەشەوە زۆر لە سەری بڕۆین. هێندە دەڵێین هەوراز 
و نشێوی زۆرمان بەڕێ كردووە. ڕۆژنامەكە هەر ماوە و 
وەك  تا  دەكرێتەوە،  بەرز  تەلارەكەی  نەوە  دوای  لە  نەوە 
پیرەمەگرونێكی بەرز دەبێتە، نیشانە بۆ كوردستانێك ناوی 

لە ناوا دەركەوێ و گەشە و ڕووناكی بەركەوێ.
بەرەو ژمارەی 8888 و ژمارە 9999 و هتد. ئێمە دەڕۆین 

و كوردەواری و ڕۆژنامە ئازا و ئازادەكەی هەر بمێنێ.

بۆ كوردستانی نوێیەكان
بە كۆن و نوێوە

بە دێرین وتازەوە
بە كچ و كورەوە

بە پیر وگەنجەوە
بە كارگێر و كاركوزارەوە

بە باڵی مەدەنی و باڵی عەسكەریشەوە
بە نووسەرەكان و پێشمەرگەكانەوە

ڕۆژنامەنووسانی  و  نووسەران  بە  ئەوانیشدا  گەڵ  لە 
گەورەكەی  خێزانە  بەشێكی  ئێمە  لای  كە  هاوكارەوە، 
كوردستانی نوێ پێك دێنن، ئازیزان وا سەعاتێك چووینەتە 
مۆمی  پێكەوە  و  تازەوە  ساڵی  1ی  12ی  رۆژی  ناو 

بیستوحەتەمینی كوردستانی نوێ هەڵدەكەین.
پیرۆزە لە هەمووتان

هەمووتان ساحێبی كوردستانی نوێن و وەكو ئێمە خاوەنی 
سەروەرییەكانی ڕۆژنامەكەی مام جەلالن.

هەرچی دەنكە جۆیەكی ماڵی پاشای خوارد بێت، هەرچی 
میدیای  گەورەكەی  ماڵە  گەورەكەی  باخچە  لە  گوڵێكی 
ساحێبی  بە  خۆی  ڕواندبێت  نوێ،  كوردستانی  كاغەزی: 

یادەكە بزانێت و خۆی بە غەریب نەزانێت .
هەموو  لە  و  ڕێگایەین  ئەم  ڕێبواری  ئێوە  وەك  ئێمەش 
و  كردووە  بانگێشت  خۆمان  ڕەسمی  كارتی  بێ  یادەكاندا 

كەسمان لە خۆمان بە ساحیبماڵی زیاتر نەزانیوە.
ئێوە  نوێنەرایەتی  بە  و  لێرەین  ئێمە  وێستگەیەدا  لەم 
خزمەتی ڕاستەوخۆی دەكەین و بێگومان لە وێستگەیەكی 
تری ئەم شەمەندۆفێرە ڕێبواری تر سەردەكەوێت. لە هەر 
لەگەڵ  هەڵبكەن  مۆمێك  وێستگەیەكن،  هەر  لە  و  شوێنێكن 
ئێمە بە نانەڕەقە و قسەی خۆش و نەستەق یادی ساڵی نوێ 
بكەنەوە، یان لە شوێنی خۆتان دوعایەكی خێری بۆ بكەن. 

دوعای خێر بۆ كۆچكردوانی ئەم ئاوەدانییە بكەن و هیوای 
سیحەتی باش بۆ پێشینانی 26 ساڵەی ڕۆژنامەكە بخوازن و 
هاوكاری ڕێبوارانی ئەمرۆی بكەن، تا لەم ڕۆژگارە دژوارەی 

كوردستان و كوردستانی نوێدا موەفەق بن.
لە هەمووتان پیرۆزە

مۆمی  بن  كوێ  لە  ئێوە  دەبین،  لەوێ  شەممە  ئێمە 
بۆ  خۆتان  وێنەی  و  ناو  و  هەڵبكەن  خۆتان  پیرۆزبایی 

ئەلبومی یادگارییەكانمان بنێرن.
دێت  ڕۆژێك  دەبێت؟  تا سەر  ئەمرۆ  دژواری  دەڵێ  كێ 
ئێمە و ئێوەش لە تۆماری قەدرزانیندا بەسەر دەكرێینەوە و 
كێ دەڵێ تۆماری پێشمەرگە خزمەتگوزارەكانی كوردستانی 

نوێ لە تۆماری دیكە پاكتر و دادپەروەر تر نابێت؟
دووبارە لە گشتتان پیرۆز

لە جیاتی هاورێیانتان لە كوردستانی نوێی ئێستا.

ئەم یادە دەرفەتە 
بۆ تێهەڵچوونەوەیەكی تازە

گشتیی  سكرتێری  یەكەمی  جێگری  كۆسرەت،  هەڤاڵ 
یەكێتیی نیشتمانیی كوردستان.

هەڤاڵ كاك بەختیار لێپرسراوی دەستەی كارگێری.
سیاسی ‌و  مەكتەبی  ئەندامانی  كارگێران ‌و  هەڤاڵانی 

سەركردایەتی
 هەڤاڵانی یەكێتیی نیشتمانیی كوردستان ‌و لەناویشیاندا 

هەڤاڵانی كوردستانی نوێ.
مەكتەبی  لێپرسراوی  ئازاد جندیانی،  هەڤاڵ  ئیجازەی  بە 

بەخێرهاتنتان  نوێ،  كوردستانی  لە  هەڤاڵانم  ڕاگەیاندن ‌و 
دەكەم بۆ یادی بیست ساڵەی ڕۆژنامەی كوردستانی نوێ.

یادی تێپەڕبوونی دوو دەیە لە ئەزموونی ڕۆژنامەوانیی 
ئازاددا، كە لەسەر دەستی یەكێتیی  لە كوردستانی  رۆژانە 
سەرمەشقی  بووە  ‌و  بەدیهات  كوردستان  نیشتمانیی 
خەڵكی  خاوەندارێتی  لەسایەی  سەربەست،  ڕۆژنامەوانیی 

كوردستان لە وڵاتی خۆیاندا.
ئەم بۆنەیە هی هەمووانە.

ڕێككەوت ‌و بە حوكمی هەلومەرجی بەڕێوەبەرێتی ڕۆژنامەكە، 
ئێستا بەندە لە جیاتی هەڤاڵانم بەخێرهاتنی ئێوە دەكەم، ئەگینا 
ئەم تەلارە بەرزەی ڕۆژنامەوانیی كوردستانی تەنها بەرهەمی 
پێگەیشتووی كۆششی ئێمە نییە، كە ڕۆژنامەكە ئیدارە دەدەین، 
لە قۆناغی جیاجیادا  لێرە زۆر هەڤاڵ ‌و هاوڕێ دەبینین، كە 
هاوكاری ‌و سەرنووسەرێتی ‌و بەڕێوەبەرایەتیی كوردستانی 
نوێیان كردووە ‌و شەریكە بەشی ئەم دوو دەیەیەن بە هەموو 

خۆشی ‌و ناخۆشییەكانیەوە، بۆیە ئەم بۆنەیە هی ئەوانیشە.
پێش چەند ساڵێك لە ئەستانبوڵ یادی تێپەڕینی )600( ساڵ 
بەسەر ئیمپراتۆریەتی عوسمانی كرایەوە، دروشمی یادەكە زۆر 
سەرنجڕاكێش بوو )شارستانییەك، كە هەموومان بەشداریمان 
تا كوردستانی  بووێت  تێدا كردووە(، رەنگە چەند سەدەمان 
نوێ ‌و كوردستانی نوێیەكەشی ببێتە خاوەن شارستانییەك، 
شانازییەكە،  ڕۆژانە  بەردەوامی  ساڵ  بیست  بێگومان  بەڵام 
یەكێتی ‌و  هەڤاڵانی  تێدا كردووە،  بەشداریتان  كە هەمووتان 
ڕۆژنامەنووسانی  ڕووناكبیران ‌و  فراوانی  تەیفێكی  هەروەها 
گەلەكەمان بەشدارییان تێدا كردووە، بۆیە لەوان ‌و لە ئێوە‌و 

لە خۆشمان پیرۆزە.

هەڤاڵان
باسكردنی ئەم شانازییە پیاهەڵدانی ڕابردوو نییە، هەروەها 
ناجۆرییەكانی  كەموكوڕی ‌و  لە  چاو  كە  نییە  ئەوەش  بۆ 
ئەم دوو دەیەیە‌ و ئێستای ڕۆژنامەكە بپۆشین، بەڵكو ئەم 
تاوی گەشەپێدانێكی چۆنایەتی  تین ‌و  ئەمەیە  بۆ  شانازییە 

ڕۆژنامەكەمان بداتێ.

چاوی سێیەم بوون بۆ كوردستانی نوێ
ڕووناكبیرو  نووسەر ‌و  ئەو  ڕابردوودا،  لە چەند ڕۆژی 
پانێل ‌و  لە  كە  ئاستەكاندا،  هەموو  لە  ڕۆژنامەنووسانەی 
لێكۆڵینەوە‌ و كۆڕی فراوانی دیدارەكانی كوردستانی نوێ-
دا هەڵسەنگاندنیان بۆ ڕۆژنامەكە دەكرد، زۆر تێبینی بەجێ 
بۆ  بوون  سێیەم  چاوی  داین،  پێ  باشیان  پێشنیازی  ‌و 
كوردستانی نوێ، تا وەكو خۆی لێوە ببینی ‌و هەڵوێستەیەك 
لەسەر  نەشارینەوە،  لێتانی  با  تێبینییەكان،  بەشێكی  بكات. 
ڕۆژنامەكە،  حزب ‌و  نێوان  پەیوەندی  شێوەی  پەرەپێدانی 
پێوەرەكانی  سیاسی ‌و  ئیلتیزامی  نێوان  پەیوەندی  لەسەر 
پانتاییەكی  پیشەگەرێتی ‌و  كە  بوو،  ڕۆژنامەوانی  كاری 
بەردەم  بەربەستەكانی  ئێمە  گەرەكە،  ئازادیی  فراوانتری 
خۆمان دەبینین ‌و ئەركە حزبیەكەشمان بە واجب دەزانین، 
بەڵام بێگومان ڕاگرتنی هاوسەنگی لەنێوان ئەركی ئیلتیزامی 
هاوبەش ‌و  ئیرادەی  ڕۆژنامەوانیمان  ئەركی  سیاسی ‌و 
لە كۆڕی  ئەم دەركەوتەش  لێكگەیشتنی هاوبەشی دەوێت، 

كوردستانی  ڕاستییەكەی  دەكرێتەوە،  تاقی  پراكتیزەكردندا 
نوێ لەسەرێتی بۆ جێبەجێكردنی ئەم ئەركەش بگەڕێتەوە 
بۆ بانگەوازەكەی هەڤاڵ مام جەلال )ئەگەر ڕەخنە لە یەكێتی 
بڵاوببێتەوە(  نوێ-دا  كوردستانی  لە  خۆشە  پێم  گیرا، 
سیاسەتی  جێبەجێكردنی  و  دروشمە‌  ئەم  جێبەجێكردنی 
یەكێتی لە مەیدانی ئازادیی فیكر ‌و ئازادیی ڕۆژنامەوانی ‌و 
لە  ئازایەتی ‌و جورئەتی دەوێت ‌و  ئێمە  لە  ئازادیی ڕەخنە 

ئێوەش تەفەهوم ‌و ڕاهاتنی دەوێت.
حزبایەتی  باشەكانی  خەسڵەتە  خستنەگەڕی  هەروەها 
دەوێت لە كۆمەڵی كوردستاندا، نامانەوێت یەكێتیی نیشتمانیی 
كوردستان تەنها سپۆنسەری كوردستانی نوێ بێت، كە لەم 
ئیدارەی  دارایی ‌و  مەكتەبی  نەكردووە ‌و  قسوری  بوارەدا 
لە  دەشمانەوێت  بەڵكو  نەكردووە،  قسوریان  گشتییەوە 
هەموو ئاست ‌و ئۆرگانەكاندا هاوكارێكی مەعنەویمان بێت.

هێشتا كەمە
بتوانێت  كە  وڵاتەكەماندا،  لە  هەیە  ڕۆژنامە  كەم  ئەمڕۆ 
لە هەموو  پەیامنێری  ڕووماڵی هەموو كوردستان بكات ‌و 
جێیەك هەبێت، كوردستانی نوێ لەم ڕووەوە لە هەمووان 
لەپێشترە، بەڵام هێشتا كەمە، پێمان وایە هەموو مەڵبەند ‌و 
كۆمیتە ‌و كەرتێكی یەكێتی، كە زۆر ‌و كەم لە سەرتاسەری 
كوردستان بارەگا‌ و بنكەیان هەیە، دەتوانن وەك نووسینگەی 
ڕۆژنامەكەی خۆیان بن ‌و تۆڕێكی فراوانی زانیاری ‌و هەواڵ 

‌و گەیاندنی كێشە ‌و گرفتەكانی ناوچەكانیان پێك بێنن.
خاوەن  بەدەست ‌و  قەڵەم  ئاستەكاندا  هەموو  لە  یەكێتی 

نەزەر ‌و فیكری هەیە، كە دەتوانن كوردستانی نوێ دەوڵەمەند 
بكەن، پێشمان وایە )تا ماڵ مابێ، مزگەوت حەرامە(.

هەڤاڵان
لەم یادەدا دەمانەوێت پیرۆزبایی لە هەموو ئەوانە بكەین، كە 
خاوەنی بیرۆكە، ئیشكەر ‌و كارگێر ‌و فەرمانبەر ‌و خەباتگێڕی 
هەمووشیانەوە  سەرووی  لە  بوون،  نوێ  كوردستانی 
پشتیوانی  جەلال  مام  هەڤاڵ  لە  پیرۆزبایی  دەمانەوێت 
ستراتیژی كوردستانی نوێ بكەین، كە لە هەموو قۆناغەكانی 
ئەم ڕۆژنامەیەدا هەمیشە بە چاوێكی گەشبینییەوە سەیری 
كوردستانی نوێ-ی كردووە، هەروەها پیرۆزبایی لە هەموو 

یەكێتییەك ‌و هەموو خوێندەوارانی كوردیش دەكەین.

ئەم یادە دەرفەتە
تكایە  تازە،  تێهەڵچوونەوەیەكی  بۆ  دەرفەتە  یادە  ئەم 
هاوكارمان بن لە تاودان ‌و گوڵگرتنی ئەم باخچە جوانەی 

ڕۆژنامەوانیی كوردی.
قەیوان  گرووپی  سوپاسی  خۆشە  پێم  بۆنەیەشەوە  بەم 
بكەین، كە ئەزموونێكی تازە بوو لە سپۆنسەركردنی یادی 
ڕۆژنامەگەریدا‌ و هەموو ئەركەكانی ئەم یادەی گرتە ئەستۆ.

جارێكی تر بەخێربێن، سەرچاومان هاتن.

* ڕۆژی 2012/1/11 لە هۆڵی شازاد صائب، لە مەكتەبی سیاسی 
یەكێتی نیشتمانی كوردستان، بە بۆنەی دوو دەیە تەمەنی كوردستانی 

نوێوە، خوێندرایەوە.

دەنگی گەلی کوردستان.. بانگی حەقی شۆڕشی نوێی گەلی کوردستان لە باشوور

کوردستانی نوێ.. بەشێکی 
گەورە لە مێژووی 
ڕۆژنامەگەری دوای 
راپەڕین.. یادەوەری 
هاوبەشی هەموومان

دوای  کوردستان  ڕۆژنامەوانیی  گرنگی  وێستگەیەکی  خەندان  هەفتانە..  تا  ئاسۆوە  لە 
کەوتنی سەددام حسێن

رۆژنامەگەری 
کوردی کۆششی 

روناکبیرانی 
کوردو وەک 

بەشێک لەسامانی 
نەتەوەیی گەلی 

کوردستان

ژیاننامە و بەرهەمەکانی نووسەر

ژیاننامەی نووسەر

- ستران عەبدوڵڵا )ساڵح عەبدوڵڵا محەمەد( لە )1969/1/13( لە 
كەركوك لەدایك بوو.

كۆلێژی  تەواوکردووە.  كەركوك  لە  ئامادەیی  قۆناغی  تا  -خوێندنی 
كارگێری ‌و ئابووری لە زانكۆی موسڵ ‌و سەلاحەدین لە هەولێر، تەواو 

كردووە.
- لە ساڵی 1993-ەوە لە بواری ڕۆژنامەوانی ‌و میدیا بە گشتی كار 

دەكات.
نووسەران،  دەستەی  ڕۆژنامەنووس،  وەك   2001 تا   1993 لە   -
بەڕێوەبەری نووسین، جێگری سەرنووسەر ‌و سەرنووسەر بەوەكالەت لە 

ڕۆژنامەی كوردستانی نوێ كاری كردووە.
- لە ساڵی 2001 بۆ ساڵی 2004 وەك ڕاوێژكاری سەرۆك وەزیران ‌و 
پاشان وەك بەڕێوەبەری پەیوەندییە گشتییەكان ‌و ڕاگەیاندنی حكومەتی 
هەرێمی كوردستان )ئیدارەی سلێمانی( لە كابینەی د.بەرهەم ئەحمەد 

ساڵح كاری كردووە.
- لە ساڵی 2004ی لەگەڵ كۆمەڵێك هاورێی رۆژنامەنووسدا دەزگای 
خەندان بۆ پەخش ‌و وەشاندنی دامەزراندووە. یەكەم سەرۆكی ئەنجومەنی 
بەڕێوەبردن‌ و یەكەم سەرنووسەری ڕۆژنامەی )ئاسۆ( بووە، كە سەرەتا 
هەفتانە‌ و پاشان سێ ڕۆژ جارێك‌ و دواتر بە ڕۆژانەیی دەریان كردووە.
ماوەیەك  كە  بووە،  )الولایة(  عەرەبی  ڕۆژنامەی  -سەرنووسەری 
لەلایەن خەندان بۆ پەخش ‌و وەشاندن لە شاری كەركوك دەرچووە. 
سەرپەرشتیاری ڕۆژنامەی ئوفك‌ و پاشان ڕۆژنامەی پرد بووە، كە بە 

زمانی توركمانی لەلایەن دەزگای خەندانەوە، لە كەركوك، دەردەچوو.
- ساڵی 2007 دەستبەرداری سەرنووسەرێتی ئاسۆ بووە ‌و ساڵی 2008 
بۆتە سەرنووسەری گۆڤاری هەفتانەی )هەفتانە(، كە دەستەخوشكی 

گۆڤاری ئەلئسبوعیە بووە‌ و لەلایەن هەمان دەزگاوە دەرچووە.
- هاوینی ساڵی 2009 وازی لە سەرنووسەری هەفتانە ‌و سەرۆكایەتی 
ئەندامێتی بۆردی دەزگای خەندان هێناوە.  بەڕێوەبردن ‌و  ئەنجومەنی 
بۆتە سەرنووسەری  لە 2009/8/2  بۆ كوردستانی نوێ ‌و  گەڕاوەتەوە 
ڕۆژنامەكە. دە ساڵە ئەركی حزبی ‌و ڕۆژنامەوانی لەو بوارەدا جێبەجێ 
دەكات. سەرپەرشتی ئەزموونی كوردستانی نوێی بادینی كردووە، كە 

ساڵی )2011( چەندین ژمارەی لێ درەچوو.
نیومانگی  بەرنامەی   1999 ساڵی  تەلەفزیۆندا  میدیای  بواری  -لە 
هەزارەی سێیەمی لە تەلەفزیۆنی گەلی كوردستان پێشكەش ‌و ئامادە 
سەتەلایتی  ڕاوێژكاری   2014 ساڵی  تا  وە   2007 ساڵی  لە  ك��ردووە. 
لە  پاشان  و  كەركوك‌  لۆكاڵی  تەلەفزیۆنی  لە  بووە.  كوردستان  گەلی 
پێشكەش  ئامادە ‌و  )پرد(ی  سیاسی  بەرنامەی  كەركوك  سەتەلایتی 
كردووە، ماوەیەكیش ئەندامی ئەنجومەنی ڕاوێژكاری سەتەلایتەكە بووە.
* لە ڕۆژنامەی )الاتحاد( گۆشەنووسیی عەرەبی بووە‌ و گۆشەكانی: 
گەلی  دەنگی  ڕادیۆی  لە  نووسیوە ‌و  أقلام(ی  رؤوس  سیاسی،  )هامش 
محفظە  )من  هەفتانەی  گۆشەی  خاوەنی  عەرەبی  بەشی  لە  كوردستان 
صحفی(‌ و لە بەشی كوردی ماوەیەك هاوبەشی بەرنامەی دیالۆگی )1-3( 

بووە.
-لە كوردستانی نوێ گۆشەی بە تەنیشت سیاسەتەوە، گوڵدان، كورت‌ 
و كرمانج، مەسەلەی توتنەكە ‌و ڕۆژنارۆژێك، ڕاست ‌و ڕەوان،200×200، 
نها، نزار، سپی‌ و ڕەش‌، مێخەك و نڤیسكار(‌ و لە ئاسۆ گۆشەكانی: 
ئاسۆی ڕۆژ، كەشتی نوح، هیوا ‌و لە ڕۆژنامەی هاوپەیمانی قسەیەك 
لە چەندین  تەماشا ‌و  نڤیسكار ‌و  هەفتانە  گۆڤاری  لە  و  بیكەم‌  هەیە 

ڕۆژنامەی تریش گۆشەی جیاجیای هەبووە.

-لە ڕۆژنامە عیراقی ‌و عەرەبییەكاندا، لەسەر مەسەلەی كورد ‌و عیراق 
بەردەوام وتار ‌و لێكۆڵینەوەی نووسیوە.

-بیست‌ و پێنج ساڵە لە بواری ڕۆژنامەنووسیدا كار دەكات.
-ساڵی 1998 هاوسەرگیری لەگەڵ میدیاكار دكتۆرە شیلان فەتحی 
شەریف كردووە ‌و خاوەنی سێ منداڵن بە ناوەكانی: ژین، ئەلەند ‌و لیدا.

   بەرهەمەكانی نووسەر

مێژوودا.  رێ��ڕەوی  لە  كوردستان  گەشەی  لەمەڕ  ئاماژەیەك   -  1
نووسینی: شەهید رەئووف كامل ئاكرەیی/ وەرگێڕان - هەولێر - 1994.
 - 19951 2

هەولێر.
3 - لە پێناو یەكگرتنێكی نیشتمانیدا - 1998 -سلێمانی.
4 - رازەكانی تەعریب و راگواستن - 1999 - سلێمانی. 

5 - بە تەنیشت سیاسەتەوە - لە بڵاوكراوەكانی دەزگای سەردەم 
ساڵی 1999.

چەپكە گوڵەكانی گوڵدان: 2001 سلێمانی. 	- 6
گوڵ و گوللە و مارینز - 2004. 	- 7

باوەڕ بە مەسەلەی كەركوك بهێننەوە -2007 سلێمانی. 	- 8
نەتەوەیەك لەسەر كاغەز - 2008 - سلێمانی. 	- 9

10 - 	سەما لەگەڵ گورگە بۆرەكان-2008 - سلێمانی - كەركوك.
 2010  - كوردایەتی  باسوخواسەكانی   )1( توتنەكە  مەسەلەی  	- 11

سلێمانی.
مەسەلەی توتنەكە )2( گێمێكی تری هەمان دەوران -2011. 	- 12

رۆژگ��اری   - ه��ەرزان  پاشەكشێی   )3( توتنەكە  مەسەلەی  	- 13
سیاسەتی گۆڕان -2011.

مەسەلەی توتنەكە)4( لەسێبەری مێژووەوە بۆ بەر خۆرەتاو-  	- 14
.2018

15- مەسەلەی توتنەكە )5(و کۆتایی - ناوی قۆناغەکە بنێین 20019

زۆرانبازی لەگەڵ سەدەی بیست و یەكدا - لە بڵاوكراوەكانی  	-16
كۆمەڵەی رووناكبیری كەركوك  -2010.

لە   - سلێمانی   2012  – مۆنیكا  و  لادن  بن  پریستۆریكا،  	-17
بڵاوكراوەكانی ئەكادیمیای بیر وهوشیاری. 

بەهاری عەرەبی و نەورۆزی سەربەخۆیی - 2011 - سلێمانی -  	-18
لە بڵاوكراوەكانی ئەكادیمیای بیر وهوشیاری. 

كوردستان چاوەڕێی تینە - 2012. 	-19
ئ��ەرب��ەك��ان  -  ب��ۆ م��اچ��ەرای رەف���او  ئیفادەی ك��وردەك��ان  	-20

بەرێوەبەرایەتی چاپ وبڵاوكردنەوەی سلێمانی 2012.
یار و نەیار -2013 - چاپخانەی كەركوك. 	-21

مێخەك - كەمێك دوور لە سیاسەت - لەبڵاوكراوەكانی یەكێتی  	-22
نووسەرانی كورد لە كەركوك 2013.

لە رۆما كەوتە بەرچاوم - ساڵی 2013. 	-23
سەیران بۆ سەریكانی - بیرۆكە بۆ پشتیوانی كوردی رۆژئاوا -  	-24

دەزگای ئایدیا -2014.
بە شوێن پێی دابونەریتی سیاسیی لە عیراقدا -2014 سلێمانی  	-25

- ئنستیتۆی نارین.
باسی دراوسێ‌ -2016 سلێمانی. 	-26

پ��رۆژەی  سەرخستنی   - كوردستان  ی��ان  كوردستان  ی��ان  	-27
سەربەخۆیی بەڕێی دژواری سیاسییدا – 2016.

یاداشتەكانی جەنگ -لە بڵاوكراوەكانی دەزگای ئایدیا 2016. 	-28
لە  خ��ەم  یەكێتی...  لە  خ��ەم   - ح��وزەی��ران  تێبینییەكانی  	-29

یەكێتیەكان 2017.
دیوانی سێینە - ئەندێشەی نووسەرێك بۆ كوردستان - دەزگای  	-30

بەدرخان- 2017.
بڵاوكراوەكانی  لە   - كاغەزین  رۆژگاری   - مەزنەكان  مانشێتە  	-31

سەندیكای رۆژنامەنووسانی كوردستان. لقی سلێمانی -2018.

لە سریلانكاوە بۆ گۆڕەپانی تەحریر - سلێمانی 2018. 	-32
سی وسێ كرێكارەكەی خەڵاتی نۆبل - وەزارەتی رۆشنبیری -  	-33

بودجەی پایتەختی رۆشنبیری -2018.

بە عەرەبی:
- رٶی كردیة بكلمات عربیة – 2000 السلیمانیة.

- رائحة السمك المسكوف – 2003.

